
ಕನ್ನಡ ವಿಶ್ವವಿದ್ಯಾಲಯ ಕನ್ನಡ ಸಂಸ್ಕೃತಿಯ ಬಹುತ್ವದ ನೆಲೆಗಳನ್ನು ಹುಡುಕುವ, ಗಟ್ಟಿಗೊಳಿಸುವ, ಹರಡುವು ಕಾಯಕವನ್ನು ನೋಂಪಿಯಂತೆ ನಡೆಸಿಕೊಂಡು ಬಂದಿದೆ. ಕನ್ನಡ ಸಂಸ್ಕೃತಿಯನ್ನು ಮತ್ತೆ ಮತ್ತೆ ನಿರ್ವಚನ ಮಾಡಿಕೊಳ್ಳುವ ಪ್ರಕ್ರಿಯೆಯಲ್ಲಿ ಕನ್ನಡ ವಿಶ್ವ ವಿದ್ಯಾಲಯವು ಒಂದು ಆಡುಂಬೊಲವಾಗಿ ಕಾರ್ಯ ನಿರ್ವಹಿಸುತ್ತಿದೆ. ನಮಗೆ ಗೊತ್ತಿರುವ ಸಂಸ್ಕೃತಿಯ ಅರ್ಥಗಳ ಆಚೆಗೆ ಅನೂಹ್ಯ ಲೋಕಗಳ ಕಡೆಗೆ ತನ್ನನ್ನು ಮತ್ತು ಕನ್ನಡಿಗರನ್ನು ಒಯ್ಯುವ ಪಯಣದ ದಾರಿಗಳನ್ನು ರೂಪಿಸುವ ಮಹತ್ವದ ಸಾಹಸರದ ಹೆಜ್ಜೆಗಳು ಮೂಡಿಬಂದಿವೆ. ಇದು ನಿರಂತರ ನಡೆಯಬೇಕಾದ ಬಹುದಾರಿಗಳ ಮಹಾಯಾನ.
ಇಪ್ಪತ್ತೊಂದನೆಯ ಶತಮಾನದ ಆರಂಭದಲ್ಲಿ ಜಾಗತೀಕರಣದ ಈ ಸಂಕ್ರಮಣ ಸ್ಥಿತಿಯಲ್ಲಿ ಕನ್ನಡ ವಿಶ್ವವಿದ್ಯಾಲಯದ ರಚನೆ ಮತ್ತು ಕಾರ್ಯಗಳು ಸವಾಲಿನವು ಮತ್ತು ಜವಾಬ್ದಾರಿಯವೂ ಆಗಿವೆ. ‘ಕನ್ನಡ’ ಎನ್ನುವ ಪರಿಕಲ್ಪನೆಯನ್ನು ಭಾಷೆ, ಸಾಹಿತ್ಯ, ಬದುಕು ಮತ್ತು ಅದರ ಆಧುನಿಕ ಸನ್ನಿವೇಶಗಳಲ್ಲಿ ಅರ್ಥೈಸುವ ಮತ್ತೆ ಕಟ್ಟುವ ಕೆಲಸವನ್ನು ಕನ್ನಡ ವಿಶ್ವವಿದ್ಯಾಲಯ ಒಂದು ಕಾಯಕದಂತೆ ಕೈಗೆತ್ತಿಕೊಂಡಿದೆ. ಕನ್ನಡ ಮತ್ತು ಅಭಿವೃದ್ಧಿ ಎನ್ನುವ ಎರಡು ಪರಿಕಲ್ಪನೆಗಳು ಎದುರುಬದುರಾಗುವ ಆತಂಕ ಒಂದು ಕಡೆಯಾದರೆ, ಅವು ಒಂದುನ್ನೊಂದು ಪ್ರಭಾವಿಸಿ ನೆರವಾಗುವ ಆವರಣವನ್ನು ನಿರ್ಮಾಣಮಾಡುವುದು ಇನ್ನೊಂದೆಡೆ ಇರುತ್ತದೆ. ಇಂತಹ ಸಂದರ್ಭದಲ್ಲಿ ಕನ್ನಡ ವಿಶ್ವವಿದ್ಯಾಲಯವು ಈ ಸಂಬಂಧಿಯಾದ ಹೊಸ ಆಲೋಚನೆಗಳ ಸಂವಾದ ಮತ್ತು ಅದರ ಆನ್ವಯಿಕ ಸಾಧನೆಗಳಲ್ಲಿ ತನ್ನನ್ನು ತೊಡಗಿಸಿಕೊಳ್ಳಲು ಬಯಸಿದೆ.
ಕನ್ನಡವು ಕಾಗದರಹಿತ ಮಾಧ್ಯಮದಲ್ಲಿ ಕಾಣಿಸಿಕೊಳ್ಳುತ್ತಿರುವಾಗಲೂ ಪುಸ್ತಕ ರೂಪದಲ್ಲಿ ಕನ್ನಡ ಕೃತಿಗಳ ಪ್ರಕಟಣೆ ಸಮಾನಾಂತರವಾಗಿ ಕ್ರಿಯಾಶೀಲವಾಗಿ ನಡೆಯುವುದು ಬಹಳ ಮುಖ್ಯವಾದದ್ದು. ತಾಂತ್ರಿಕ – ಮೌಖಿಕ ಮಾಧ್ಯಮದಲ್ಲಿ ಕನ್ನಡವು ಬಳಕೆಯಾಗುತ್ತಿರುವಾಗಲೇ ಕಾಗದದಲ್ಲಿ ಕನ್ನಡ ಅಕ್ಷರಗಳು ಮುದ್ರಣಗೊಂಡು ಕಣ್ಣಿಗೆ, ಕಿವಿಗೆ ಮತ್ತು ಮನಸ್ಸಿಗೆ ಕನ್ನಡವನ್ನು ಸಂವಹನಗೊಳಿಸುವ ಪ್ರಕ್ರಿಯೆ ನಿರಂತರವಾಗಿ ನಡೆಯಬೇಕಿದೆ. ಇಲ್ಲಿ ಪ್ರಕಟಗೊಳ್ಳುವ ಮಾಧ್ಯಮದೊಂದಿಗೆ ಅಭಿವ್ಯಕ್ತಗೊಳ್ಳುವ ಚಿಂತನಾ ಶರೀರವೂ ಮುಖ್ಯವಾದದ್ದು. ಭಾಷೆ, ಸಾಹಿತ್ಯ, ಕಲೆಗಳು, ವಿಜ್ಞಾನ, ತಂತ್ರಜ್ಞಾನ, ಸಮಾಜವಿಜ್ಞಾನ ಎನ್ನುವ ಬೌದ್ಧಿಕ ಗಡಿರೇಖೆಗಳನ್ನು ಕನ್ನಡ ಜ್ಞಾನವು ಕನ್ನಡ ವಿಶ್ವವಿದ್ಯಾಲಯದಲ್ಲಿ ರೂಪುಗೊಳ್ಳುವ ಮತ್ತು ಪ್ರಕಟಗೊಳ್ಳುವ ಪ್ರಕ್ರಿಯೆ ನಡೆಯುತ್ತಿದೆ.
ಡಾ. ಹರಿಶ್ಚಂದ್ರ ದಿಗ್ಸಂಗಿಕರ್ ಅವರು ಲಾವಣಿ: ಸವಾಲ್ – ಜವಾಬ್ ಪದಗಳು ಎನ್ನುವ ಈ ಗ್ರಂಥದಲ್ಲಿ ಲಾವಣಿ ಸಂಪ್ರದಾಯದ ಸವಾಲ್ ಜವಾಬ್ ಹಾಡುಗಳನ್ನು ದಾಖಲೀಕರಣದ ಮೂಲಕ ವಿವರವಾಗಿ ಸಂಗ್ರಹಿಸಿಕೊಟ್ಟಿದ್ದಾರೆ. ಈ ಲಾವಣಿ ಸಂಪ್ರದಾಯ ಕುರಿತು ವಿಸ್ತಾರವಾಗಿ ಅಧ್ಯಯನದ ಮೂಲಕ ಪ್ರಸ್ತಾವನೆಯನ್ನು ಬರೆದಿದ್ದಾರೆ. ಉತ್ತರ ಕರ್ನಾಟಕದ ಹರದೇಶಿ – ನಾಗೇಶಿ ಸಂಪ್ರದಾಯಕ್ಕೆ ಸೇರಿದ ಲಾವಣಿಗಳ ಕುರಿತು ಸಾಕಷ್ಟು ಅಧ್ಯಯನಗಳು ನಡೆದಿದ್ದರೂ ಇಲ್ಲಿ ನಿರ್ದಿಷ್ಟ ಪಠ್ಯಗಳನ್ನು ಗಮನಿಸಿಕೊಂಡು ಈ ಇಡೀ ಪರಂಪರೆಯನ್ನು ಕುರಿತು ಅನೇಕ ಮಾತುಗಳನ್ನು ಹೇಳಲಾಗಿದೆ. ಕ್ಷೇತ್ರಕಾರ್ಯದ ದಾಖಲೀಕರಣದ ನಿಖರತೆ ಮತ್ತು ವಿಷಯವನ್ನು ಕ್ರಮಬದ್ಧವಾಗಿ ಮಂಡಿಸುವ ಕ್ರಮ, ಉತ್ತಮ ಸಂಶೋಧಕನ ಗುಣವಾಗಿ ಇಲ್ಲಿ ಕಾಣಿಸಿಕೊಂಡಿದೆ. ಈ ಪದಗಳನ್ನು ಹೇಳುವ ಬೇರೆ ಬೇರೆ ಸಂದರ್ಭಗಳು ಮತ್ತು ಸಮುದಾಯದೊಂದಿಗಿರುವ ಅವುಗಳ ಸಂಬಂಧ ಹಾಗೂ ಇದರ ವಸ್ತುವಿನ ನಡುವಿನ ಸಂಬಂಧ ಇತ್ಯಾದಿ ವಿವರವಾಗಿ ಇಲ್ಲಿ ಪ್ರಸ್ತಾಪಿತವಾಗಿವೆ. ತಮ್ಮ ಕ್ಷೇತ್ರಕಾರ್ಯದಲ್ಲಿ ದೊರೆತ ವಸ್ತುಗಳ ವಿವರವಾದ ಯಾದಿಯನ್ನು ಒದಗಿಸಲಾಗಿದೆ. ಇಂತಹ ಮಹತ್ವದ ಲಾವಣಿ ಸಂಪ್ರದಾಯದ ಕುರಿತು ಮುಖ್ಯವಾಗಿ ಮಾಹಿತಿಗಳ ಸಹಿತ ಹಾಡುಗಳನ್ನು ಸಂಗ್ರಹಿಸಿ ಕೊಟ್ಟಿರುವ ಡಾ. ಹರಿಶ್ಚಂದ್ರ ದಿಗ್ಸಂಗಿಕರ್ ಅವರಿಗೆ ಕನ್ನಡ ವಿಶ್ವವಿದ್ಯಾಲಯದ ಪರವಾಗಿ ಅಭಿನಂದನೆಗಳು. ಈ ಗ್ರಂಥವನ್ನು ಅಚ್ಚುಕಟ್ಟಾಗಿ ಹೊರತರಲು ಶ್ರಮಿಸಿದ ಪ್ರಸಾರಾಂಗದ ನಿರ್ದೇಶಕರಾದ ಪ್ರೊ. ಮಲ್ಲೇಪುರಂ ಜಿ. ವೆಂಕಟೇಶ ಮತ್ತು ಸಹಾಯಕ ನಿರ್ದೇಶಕರಾದ ಶ್ರೀ ಸುಜ್ಞಾನಮೂರ್ತಿ ಅವರುಗಳನ್ನು ವಿಶೇಷವಾಗಿ ನೆನೆಯುತ್ತೇನೆ.
ಬಿ.ಎ. ವಿವೇಕ ರೈ
ಕುಲಪತಿ
ಲಾವಣಿ : ಸವಾಲ್ – ಜವಾಬ್ ಪದಗಳು: ನೆನಕೆಗಳು
ಲಾವಣಿ – ಗೀ ಗೀ ಹಾಡುಗಾರಿಕೆಯು ಉತ್ತರ ಕರ್ನಾಟಕದಲ್ಲಿ ಇಂದಿಗೂ ಕೂಡ ಪ್ರಚಾರದಲ್ಲಿದೆ. ಗ್ರಾಮೀಣ ಪ್ರದೇಶದ ಜನರಿಗೆ ಈ ಹಾಡುಗಳು ಕೇಳುವುದು ಎಂದರೆ ಎಲ್ಲಿಲ್ಲದ ಸಂತೋಷ ಮತ್ತು ಸಂಭ್ರಮ. ಆದರೆ ಜಗತ್ತನ್ನೆ ಒಂದು ಮುಷ್ಠಿಯಲ್ಲಿ ಹಿಡಿಯುವಂತಹ ಆಧುನಿಕತೆಯ ತಂತ್ರಜ್ಞಾನದ ಮನೋರಂಜನೆಯ ಸಾಧನಗಳು ಹಳ್ಳಿ ಹಳ್ಳಿಗೆ ಲಗ್ಗೆ ಇಟ್ಟಿವೆ. ಅವುಗಳ ಮುಂದೆ ಜನಪದ ಕಲೆಗಳು ಮತ್ತು ಹಾಡುಗಾರಿಕೆ ನೆಲಕಚ್ಚಿದೆ. ಇದೇ ರೀತಿ ಆಧುನಿಕತೆಯ ಪ್ರಭಾವಕ್ಕೆ ಒಳಗಾಗುತ್ತಾ ಹೋದರೆ ಜನಪದ ಕಲೆಗಳು ಸಂಪೂರ್ಣವಾಗಿ ಮರೆಯಾಗಿ ಹೋಗುವುದರಲ್ಲಿ ಸಂಶಯವಿಲ್ಲ. ಇಂದಿನ ಯುವ ಪೀಳಿಗೆಯವರು ಜನಪದ ಕಲೆಗಳನ್ನು ಕಲಿಯುವುದು ಒತ್ತಟ್ಟಿಗಿರಲಿ, ನೋಡಲು ಸಹ ಬರದೆ ಇರುವಂತಹ ಸ್ಥಿತಿ ಬಂದೊದಗಿದೆ. ಹಾಗಾಗಿ ಮುಂದಿನ ತಲೆಮಾರಿಗೆ ಜನಪದ ಕಲೆಯಾದ ಲಾವಣಿ-ಗೀ ಗೀ ಹಾಡುಗಾರಿಕೆಯು ಉಳಿಯುತ್ತದೆ ಎಂಬ ವಿಶ್ವಾಸ ಇಲ್ಲದಂತಾಗಿದೆ.
ಮೊದಲನೆಯ ತಲೆಮಾರಿನ ಕವಿಗಳು ಮತ್ತು ಕಲಾವಿದರು ಅಪ್ಪಟವಾದ ದೇಸಿತನದ ಹಾಡುಗಳನ್ನು ಕಾವ್ಯಬದ್ಧವಾಗಿ ಹಾಡುತ್ತಿದ್ದರು. ಎರಡನೆಯ ತಲೆಮಾರಿನ ಕಲಾವಿದರಲ್ಲಿ ಸಾಕಷ್ಟು ಬದಲಾವಣೆಗಳಾದವು. ಅವೇನೆಂದರೆ ಜನಪ್ರಿಯ ಸಿನೆಮಾ ಮತ್ತು ನಾಟಕದಲ್ಲಿಯ ಹಾಡುಗಳಿಗೆ ಧಾಟಿ ಸೇರಿಸಿ ಹಾಡುವುದು, ಮೂರನೆ ತಲೆಮಾರಿನವರಲ್ಲಿ ಈ ಹಾಡುಗಾರಿಕೆ ಕಲಿಯಬೇಕೆಂಬ ಉತ್ಸಾಹ ಕಾಣುತ್ತಿಲ್ಲ. ಹಾಗಾಗಿ ಇಲ್ಲಿ ಸಂಗ್ರಹಗೊಂಡಂತಹ ೪೬ ಹಾಡುಗಳು ಮೊದಲನೆ ತಲೆಮಾರಿನ ಕವಿಗಳ ಹಾಡುಗಳಾಗಿವೆ. ಈ ಸಂಗ್ರಹದ ವಿಶೇಷತೆ ಏನೆಂದರೆ, ಸವಾಲ್ ಹಾಡು ಸಿಕ್ಕರೆ ಜವಾಬ್ ಹಾಡು ಸಿಗುವುದಿಲ್ಲ. ಜವಾಬ್ ಹಾಡು ಸಿಕ್ಕರೆ ಸವಾಲ್ ಹಾಡು ಸಿಗುವುದಿಲ್ಲ ಹೀಗೆ ಸಿಗುವುದು ಅಪರೂಪ. ಈ ಸವಾಲ್‌ಗೆ ಇದ ಜವಾಬ್ ಎಂದು ಹೇಳುವಂತಹ ಹೊಸ ಪ್ರಯೋಗವೆ ಈ ಕೃತಿಯಾಗಿದೆ.
ಜಾನಪದ ಅಧ್ಯಯನ ವಿಭಾಗದ ಈ ಯೋಜನೆಯನ್ನು ಕೈಗೊಳ್ಳಲು ಅನುಮತಿ ನೀಡಿದ್ದ ಹಿಂದಿನ ಕುಲಪತಿಗಳಾಗಿದ್ದ ಡಾ. ಎಚ್.ಜೆ. ಲಕ್ಕಪ್ಪಗೌಡ, ಆಗ ಕುಲಸಚಿವರಾಗಿದ್ದ ಡಾ. ಕೆ.ವಿ. ನಾರಾಯಣ ಅವರಿಗೆ ಮೊದಲು ನೆನೆಯುತ್ತೇನೆ. ಈ ಯೋಜನೆಯ ಪ್ರಕಟಣೆಗಾಗಿ ಅನುಮೋದನೆ ನೀಡಿದ ಕುಲಪತಿಗಳಾದ ಡಾ. ಹಿ.ಚಿ. ಬೋರಲಿಂಗಯ್ಯನವರಿಗೂ, ಪ್ರಸಾರಾಂಗದ ನಿರ್ದೇಶಕರಾದ ಪ್ರೊ. ಮಲ್ಲೇಪುರಂ ಜಿ. ವೆಂಕಟೇಶ ಅವರಿಗೆ ಕೃತಜ್ಞನಾಗಿದ್ದೇನೆ.
ವಿಭಾಗದ ಗೆಳೆಯರಾದ ಡಾ. ಮಂಜುನಾಥ ಬೇವಿನಕಟ್ಟಿ, ಡಾ. ಸ.ಚಿ. ರಮೇಶ್, ಡಾ. ಮೊಗಳ್ಳಿ ಗಣೇಶ್, ಡಾ. ಹೆಬ್ಬಾಲೆ ಕೆ. ನಾಗೇಶ್, ಡಾ. ಸಿ.ಟಿ. ಗುರುಪ್ರಸಾದ್ ಹಾಗೂ ಶ್ರೀ ವಿರುಪಾಕ್ಷಯ್ಯ, ಶ್ರೀ ಅಬ್ದುಲ್ ನಬಿ ಅವರಿಗೂ ನೆನೆಯುತ್ತೇನೆ.
ನನ್ನ ಅಧ್ಯಯನಕ್ಕೆ ಪ್ರೋತ್ಸಾಹ ಮತ್ತು ಮಾರ್ಗದರ್ಶನ ಮಾಡುತ್ತಿರುವ ಗುರುಗಳಾದ ಪ್ರೊ. ವೀರಣ್ಣದಂಡೆ, ಕ್ಷೇತ್ರಕಾರ್ಯದ ಸಂದರ್ಭದಲ್ಲಿ ಸಹಾಯ ಮಾಡಿದ ಡಾ. ಅಪ್ಪಾಸಾಬ ಬಿರಾದಾರ, ಸಾವಳಗಿ ಮಹ್ಮದಸಾಬನ ಹಾಡುಗಳನ್ನು ಕೊಟ್ಟು ಸಹಕರಿಸಿದ ಅವರ ಮಕ್ಕಳಾದ ಮೋದಿನ್‌ಸಾಬ, ದಸ್ತಗಿರಿ ಮತ್ತು ಕಲಾವಿದರಾದ ಕಾಶಿನಾಥ ಚವ್ಹಾಣ, ದಿ. ಶಾಂತಪ್ಪ ಬಿದನೂರ ಅವರಿಗೆ, ಪ್ರಸಾರಾಂಗದ ಸಹಾಯಕ ನಿರ್ದೇಶಕರಾದ ಶ್ರೀ ಬಿ. ಸುಜ್ಞಾನಮೂರ್ತಿ, ಶ್ರೀ ಕೆ.ಎಲ್. ರಾಜಶೇಖರ್ ಮತ್ತು ಕಲಾವಿದ ಶ್ರೀ ಕೆ.ಕೆ. ಮಕಾಳಿ ಅವರಿಗೆ ಹಾಗೂ ಅಕ್ಷರ ಸಂಯೋಜನೆಯನ್ನು ಅಚ್ಚುಕಟ್ಟಾಗಿ ಮಾಡಿಕೊಟ್ಟ ವಿದ್ಯಾರಣ್ಯ ಗಣಕ ಕೇಂದ್ರದ ಶ್ರೀ.ಜೆ. ಬಸವರಾಜ ಅವರಿಗೆ ನೆನೆಯದೆ ಇರಲಾರೆ.
ಡಾ. ಹರಿಶ್ಚಂದ್ರ ದಿಗ್ಸಂಗಿಕರ್
 ಲಾವಣಿ : ಸವಾಲ್ – ಜವಾಬ್ ಪದಗಳು: ೧. ಪ್ರಸ್ತಾವನೆ (೧)
ಲಾವಣಿಯ ಮೂಲ
ಉತ್ತರ ಕರ್ನಾಟಕದಲ್ಲಿ ಲಾವಣಿ ಮತ್ತು ಗೀ ಗೀ ಹಾಡುಗಳ ಕುರಿತಾದ ಮೂಲದ ಬಗೆಗೆ ನಡೆದಿರುವಷ್ಟು ಚರ್ಚೆ ಮತ್ತಾವ ಜನಪದ ಕಲೆಗಳ ಬಗೆಗೂ ನಡೆದಿಲ್ಲ ಎಂದೆನಿಸುತ್ತದೆ. ಇದು ಮಹಾರಾಷ್ಟ್ರದಿಂದ ಬಂದ ಕಲೆಯೋ, ಕರ್ನಾಟಕದಲ್ಲಿಯೇ ಇದ್ದಂತ ಕಲೆಯೋ ಎಂಬ ವಾದ, ವಿವಾದ ನಡೆಯುತ್ತಲೇ ಇದೆ. ಅಲ್ಲದೆ ಹಾಡಿನ ಪ್ರಕಾರದಲ್ಲಿಯೂ ಅಸ್ಪಷ್ಟತೆ ಇದೆ. ಲಾವಣಿ – ಗೀ ಗೀ ಹಾಡುಗಳು ಬೇರೆ ಬೇರೆ ಎಂದು ಕೆಲವರು ಹೇಳಿದರೆ, ಲಾವಣಿ – ಗೀ ಗೀ ಒಂದೇ ಎಂದು ಕೆಲವರ ತರ್ಕವಾಗಿದೆ. ಇವೆರಡು ವಿಷಯಗಳ ಕುರಿತು ಸ್ಪಷ್ಟ ನಿಲುವಿಗೆ ಬರಲು ಪ್ರಯತ್ನಿಸಲಾಗಿದೆ. ಮೊದಲನೆಯದಾಗಿ ಲಾವಣಿಯ ಮೂಲದ ಬಗೆಗೆ ಹೇಳುವುದಾದರೆ “ಲಾವಣಿ ಮರಾಠಿಯಿಂದ ಕನ್ನಡಕ್ಕೆ ಬಂದಿದೆ ಎಂಬುದು ಸ್ಪಷ್ಟವಾಗಿದೆ. ಮರಾಠಿ ಲಾವಣಿ ಸಾಹಿತ್ಯದ ಸುವರ್ಣಯುಗ ೧೭೫೦ ರಿಂದ ೧೮೫೦, ಅಲ್ಲಿ ಜನಪ್ರಿಯಗೊಂಡ ಲಾವಣಿ ಕರ್ನಾಟಕಕ್ಕೆ ಬರಲು ಕೆಲವು ವರ್ಷಗಳಾದರೂ ಬೇಕಲ್ಲವೆ? ಅಂದ ಮೇಲೆ ೧೯೫೦ರಲ್ಲಿದ್ದ ಗುಣಚಂದ್ರನು ಇನ್ನು ಕಣ್ಣು ತೆರೆಯದಿದ್ದ ಲಾವಣಿಯ ಬಗೆಗೆ ಹೇಳಿರುವ ಸಾಧ್ಯತೆ ಇಲ್ಲವೆಂದು ಒಪ್ಪಿಕೊಳ್ಳಬೇಕಾಗುತ್ತದೆ.’’
[1] ಹಾಗಾಗಿ ಲಾವಣಿಯು ಕನ್ನಡದ್ದಲ್ಲ ಬೇರೆ ಕಡೆಯಿಂದಲೆ ಬಂದಿರಬೇಕೆಂಬ ವಾದ ಸ್ಪಷ್ಟವಾಗುತ್ತದೆ.
‘ಈಗ ಕನ್ನಡದಲ್ಲಿ ಪ್ರಚಾರದಲ್ಲಿರುವ ಲಾವಣಿ ರಚನೆ ಹಾಗೂ ಹಾಡುಗಾರಿಕೆ ಮರಾಠಿಯಲ್ಲಿ ಪೇಶ್ವೆಯರ ಕಾಲದಲ್ಲಿ ಶ್ರೀಮಂತವಾಗಿ ಬೆಳೆದು ಬಂದಿದ್ದ ಲಾವಣಿ ಹಾಗೂ ಆ ಪೂರ್ವದಲ್ಲಿ ಅಲ್ಲಿ ಬೆಳೆದು ಬಂದಿದ್ದ ಪೋವಾಡಗಳ ನೇರ ಪ್ರೇರಣೆಗಳೆನ್ನುವುದು ನಿರ್ವಿವಾದ’[2] ಎನ್ನುವ ಡಾ. ಬಿ.ಬಿ. ಹೆಂಡಿಯವರ ಮಾತಿಗೆ, ಡಾ. ಸಂಗಮೇಶ ಬಿರಾದಾರ ಅವರು ಒಪ್ಪಿಕೊಳ್ಳುವುದಿಲ್ಲ. ಅವರು ಹೀಗೆ ಹೇಳುತ್ತಾರೆ. “ಒಂದು ವೇಳೆ ಮರಾಠಿ ಪೋವಾಡದಿಂದಲೆ ಕನ್ನಡದ ಲಾವಣಿಗಳು ಬಂದಿದ್ದರೆ ಆ ಶಬ್ದವು ಕನ್ನಡದಲ್ಲಿ ತದ್ವತ್ತಾಗಿಯಲ್ಲದಿದ್ದರೂ, ಶಾಹೀರೀ ಶಾವಿರಕಿಯಾಗಿ ಪರಿವರ್ತನೆಗೊಂಡಿರುವಂತೆ ಪರಿವರ್ತನೆಗೊಂಡಾದರೂ ಬರಬೇಕಾಗಿತ್ತು. ಕ್ವಚಿತ್ತಾಗಿಯು ಈ ಶಬ್ದದ ಬಳಕೆ ಕನ್ನಡದಲ್ಲಿಲ್ಲದಿರುವುದು ಗಮನಾರ್ಹ’’[3] ಹಾಗಾಗಿ ಲಾವಣಿಗಳು ಕನ್ನಡದವೆ ಆಗಿವೆ ಎಂದು ಹೇಳ ಬಯಸಿದ್ದಾರೆ. ಮೌಖಿಕ ಹಾಡುಗಳ ಬೆನ್ನು ಹತ್ತಿ ಹೋಗುವಾಗ ಲಿಖಿತ ಆಧಾರಗಳು ದೊರಕದೆ ಇರಬಹುದು. ಆದರೆ ಚಾರಿತ್ರಿಕ ಹಿನ್ನೆಲೆ ಭೌಗೋಳಿಕ ಪರಿಸರವನ್ನು ಆ ಹಾಡುಗಳಲ್ಲಿ ಕಾಣುತ್ತೇವೆ. ಜನಸಾಮಾನ್ಯರ ಜೀವನಾಡಿಯಾದ ಈ ಕೆಲಗಳು ಮೂಲದಲ್ಲಿ ತಮ್ಮ ಬೇರು ಬಿಟ್ಟಿರುತ್ತವೆ. ಕರ್ನಾಟಕದಲ್ಲಿ ಎಲ್ಲಿಯೂ ಸಿಗದ ಲಾವಣಿ – ಗೀ ಗೀ ಹಾಡಿನ ಹುಟ್ಟು, ಬೆಳವಣಿಗೆ ಮತ್ತು ಪ್ರಚಾರವನ್ನು ಉತ್ತರ ಕರ್ನಾಟಕದಲ್ಲಿ, ಅದು ಮಹಾರಾಷ್ಟ್ರ ರಾಜ್ಯಕ್ಕೆ ಹೊಂದಿಕೊಂಡಿರುವ ಹಳ್ಳಿಗಳಲ್ಲಿ ಇಂದಿಗೂ ಇದೆ. ಹಾಡಿನ ರಚನಾಕಾರರಿದ್ದಾರೆ. ಹಾಡಿನ ಕವಿಗಳ ಕುರಿತ ಅಧ್ಯಯನಗಳು ನಡೆದಿವೆ. ಪ್ರದೇಶದಿಂದ ಪ್ರದೇಶಕ್ಕೆ ಮೇಳ ಕಟ್ಟಿಕೊಂಡು ತಿರುಗುವ ಕಲಾವಿದರ ಜೀವಂತ ಬದುಕನ್ನು ಕಾಣುತ್ತೇವೆ. ಹಾಗಾಗಿ ಲಾವಣಿ – ಗೀ ಗೀ ಹಾಡುಗಾರಿಕೆ ಮಹಾರಾಷ್ಟ್ರದ ಪೋವಾಡದಿಂದಲೆ ಪ್ರೇರಣೆ ಪಡೆದ ಕಲೆ ಎಂದು ಖಚಿತವಾಗಿ ಗುರುತಿಸಲಾಗುತ್ತದೆ.
ಲಾವಣೀ – ಗೀ ಗೀ ಸ್ಪಷ್ಟನೆ
ಲಾವಣಿ ಮೂಲದ ಬಗೆಗೆ ಎಷ್ಟು ಗೊಂದಲಗಳಿವೆಯೋ ಲಾವಣಿ – ಗೀ ಗೀ ಹಾಡುಗಾರಿಕೆಯ ಕುರಿತಾಗಿಯೂ ಅಷ್ಟೆ ಗೊಂದಲಗಳಿವೆ. ಕನ್ನಡ ಮತ್ತು ಮರಾಠಿ ಭಾಷೆಯ ಲಾವಣಿಗಳಲ್ಲಿರುವ ವ್ಯತ್ಯಾಸವೆನೆಂದರೆ “ಮರಾಠಿಯಲ್ಲಿ ವೀರ ರಸ ಪ್ರಧಾನವಾದ ಪದಗಳನ್ನು ‘ಪೋವಾಡ’ವೆಂದು, ಶೃಂಗಾರ ರಸ ಪ್ರಧಾನವಾದ ಹಾಡುಗಳನ್ನು ‘ಲಾವಣಿ’ ಎಂದು ಬೇರೆ ಬೇರೆಯಾಗಿ ಗುರುತಿಸಿದಂತೆ ಕನ್ನಡದಲ್ಲಿ ಇಲ್ಲ. ಶೃಂಗಾರವೆ ಇರಲಿ ವೀರ ರಸವೆ ಇರಲಿ, ಚರಿತ್ರೆ, ನೀತಿ, ತತ್ವಗಳಿಗೆ ಸಂಬಂಧಿಸಿದವೆ ಆಗಿರಲಿ ಗೀ ಗೀ ಹಾಡುಗಳನ್ನೆಲ್ಲ ಲಾವಣಿ ಎಂದೆ ಕರೆಯುವ ವಾಡಿಕೆ’’[4] ಹಾಗಾಗಿ ಲಾವಣಿ – ಗೀ ಗೀ ಬೇರೆ ಬೇರೆ ಅಲ್ಲ. ಅವೆರಡು ಒಂದೆ ಎಂಬ ಅಭಿಪ್ರಾಯ ಡಾ. ಬಿ.ಬಿ. ಹೆಂಡಿಯವರದಾಗಿದೆ. ಆ ನಿಟ್ಟಿನಲ್ಲಿ ಈ ಯೋಜನೆಯ ಪ್ರಸ್ತಾವನೆಯುದ್ದಕ್ಕೂ ಒಂದೇ ಎಂಬ ವಾದದ ಮೂಲಕ ಗುರುತಿಸಿಕೊಳ್ಳಲಾಗಿದೆ.
“ಲಾವಣಿ ಮತ್ತು ಗೀ ಗೀ ಪದಗಳಿಗಿರುವ ಅಂತರ, ಗೋಷ್ಠಿ ವಿಧಾನದಲ್ಲಿಯೇ ಹೊರತು ರಚನಾಶಿಲ್ಪದಲ್ಲಲ್ಲ. ಮೂಲತಃ ಲಾವಣಿ ಕವಿ ಒಂದು ಹಾಡನ್ನು ಒಬ್ಬನೆ ಹಾಡಬೇಕು ಅಥವಾ ಮೇಳದವರೆ ಹಾಡಬೇಕು ಎಂದು ನಿಶ್ಚಿಯಿಸಿ ಕಟ್ಟುವುದಿಲ್ಲ. ಒಂದು ಲಾವಣಿ ಪದ ನಿರ್ಮಣಗೊಂಡ ಮೇಲೆ ಅದನ್ನು ಒಬ್ಬನೆ ನಿಂತು ಹಾಡಬಹುದು ಅಥವಾ ಮೇಳಗೂಡಿಯೆ ಹಾಡಬಹುದು. ಒಬ್ಬನೆ ನಿಂತು ಹಾಡುವಾಗ ಅದು ಬಯಲು ಲಾವಣಿ ಎನಿಸಿಕೊಳ್ಳುತ್ತದೆ. ಮೇಳಗೂಡಿ ಹಾಡುವಾಗ ಅದು ಮೇಳ ಲಾವಣಿ ಎನಿಸಿಕೊಳ್ಳುತ್ತದೆ. ಈ ಮೇಳ ಲಾವಣಿಗೆ ಗೀ ಗೀ ಪದ, ಶಾವಿರಿಕಿ ಹಾಡು, ಜೀ ಜೀ ಪದ ಎಂಬ ಪರ್ಯಾಯ ನಾಮಗಳಂಟು’’[5] ಮೂಲದಲ್ಲಿ ‘ಲಾವಣಿ’ ಎನ್ನುವ ಪದ ಒಂದೇ ಇರುತ್ತದೆ. ಹಾಡುಗಾರರು ತಮಗೆ ಬೇಕಾದ ರೀತಿಯಲ್ಲಿ ಮಾರ್ಪಡು ಮಾಡಿಕೊಳ್ಳುತ್ತಾರೆ. ಹಾಗಾಗಿ ಗೀ ಗೀ – ಲಾವಣಿ ಒಂದೇ ಎನ್ನುವ ಧ್ವನಿಯೂ ಇಲ್ಲಿದೆ.
ಈ ಮೇಲಿನ ಮಾತಿಗೆ ಇನ್ನೊಂದು ಮಾತನ್ನು ಸೇರಿಸುವುದಾದರೆ ಲಾವಣಿ – ಗೀ ಗೀ ಹಾಡುಗಾರಿಕೆ “ನಾಮ ನಿರ್ದೇಶನದಿಂದ ಬೇರೆ ಬೇರೆಯಾಗಿದ್ದರು. ಎಲ್ಲವು ಒಂದೇ ಎನ್ನುವುದನ್ನು ಲಕ್ಷ್ಯದಲ್ಲಿಟ್ಟಿರಬೇಕು. ಕೆಲವರು ಇವು ಭಿನ್ನ ಭಿನ್ನವೆಂದು ಹೇಳಿರುವುದನ್ನು ಕಾಣುತ್ತೇವೆ. ಬಹುತರವಾಗಿ ಲಾವಣಿ ಸಾಹಿತ್ಯದ ಬಗೆಗೆ ಪೂರ್ಣ ಜ್ಞಾನ ಇಲ್ಲದವರು ಈ ಹೇಳಿಕೆ ಕೊಟ್ಟಿರಬಹುದು.’’[6] ಇಲ್ಲಿಯೂ ಕೂಡ ಲಾವಣಿ – ಗೀ ಗೀ ಬೇರೆ ಬೇರೆ ಅಲ್ಲ ಎನ್ನುವ ಮಾತೆ ಕೇಳಿಸುತ್ತದೆ. ಆದರೆ ಡಾ. ಸೋಮಶೇಖರ ಇಮ್ರಾಪೂರ ಅವರು ತಮ್ಮ ಜಾನಪದ ಆಲೋಕನ ಪುಸ್ತಕದಲ್ಲಿ ಹಂತಿ, ಗೀ ಗೀ ಮತ್ತು ಲಾವಣಿ ಸಂಪ್ರದಾಯ ಎಂಬ ಲೇಖನದಲ್ಲಿ ಗೀ ಗೀ ಮತ್ತು ಲಾವಣಿಗಳನ್ನು ಬೇರ್ಪಡಿಸಿ ನೋಡಿದ್ದಾರೆ. “ಗೀ ಗೀ ಸಂಪ್ರದಾಯ ಪರಂಪರೆಯುದ್ದಕ್ಕೂ ಗ್ರಾಮೀಣರನ್ನು ರಂಜಿಸುತ್ತ ಬಂದಿದೆ. ಜಾತ್ರೆಯ ಮೋಜು ಮಜಲು ಉತ್ಸವಾದಿಗಳಲ್ಲೆಲ್ಲಾ ಗೀ ಗೀ ಮೇಳ ಕರೆಸಿ, ಹಾಡಿಸಿ ಕೇಳುವುದೆಂದರೆ ಹಳ್ಳಿಗರಿಗೂ ಹಿಗ್ಗಿನ ವಿಷಯ’’[7] ಇನ್ನೂ ಮುಂದೆ ಹೋಗಿ ಅವರೆ ಹೀಗೆ ಹೇಳುತ್ತಾರೆ. ‘ಲಾವಣಿ ಗೀ ಗೀ ಹಾಡುಗಾರಿಕೆ ಇಡೀ ಕರ್ನಾಟಕದ ಅದರಲ್ಲೂ ಉತ್ತರ ಕರ್ನಾಟಕದ ಪ್ರಸಿದ್ಧ ಮತ್ತು ವಿಶಿಷ್ಟವಾದ ಸ್ವರೂಪ ಲಕ್ಷಣಗಳನ್ನು ಹೊಂದಿದ ಎರಡು ಜನಪದ ಗೀತ ಸಂಪ್ರದಾಯಗಳು’ ಎಂದು ಪ್ರತ್ಯೇಕಿಸುತ್ತಾರೆ. ಅಲ್ಲದೆ ‘ಉತ್ತರ ಕರ್ನಾಟಕದಲ್ಲಿ ಇತ್ತೀಚೆಗೆ ಗೀ ಗೀ ಯಾವುದೋ, ಲಾವಣಿ ಯಾವುದೋ ನಿರ್ಧರಿಸಲಾರದಷ್ಟು ಅವು ಏಕರೂಪತೆಯನ್ನು ಸಾಧಿಸಿವೆ’ ಎನ್ನುತ್ತಾರೆ. ಹಾಗಾದರೆ ಲಾವಣಿ ಕುರಿತ ಅದರ ಮೂಲದ ಕುರಿತು ನಡೆದಿರುವಷ್ಟು ಅಧ್ಯಯನ ಮತ್ತು ಚರ್ಚೆಗಳು ಗೀ ಗೀ ಕುರಿತು ನಡೆದಿಲ್ಲದ ಕಾರಣ ಗೀ ಗೀ ಮತ್ತು ಲಾವಣಿ ಒಂದೇ ಎನ್ನುವುದು ಅಥವಾ ಲಾವಣಿಯ ಮುಂದುವರಿಕೆಯ ಭಾಗವೆ ಗೀ ಗೀ ಎನ್ನುವುದು ನನ್ನ ಅಭಿಪ್ರಾಯ. ಕ್ಷೇತ್ರಕಾರ್ಯದ ಮಾಹಿತಿಯಂತೆ ಹತ್ತಾರು ಲಾವಣಿ ಮೇಳದವರನ್ನು ಭೇಟಿಯಾಗಿ ಲಾವಣಿ – ಗೀ ಗೀ ಹಾಡುಗಾರಿಕೆಗಿರುವ ವ್ಯತ್ಯಾಸವನ್ನು ಕೇಳಿದ್ದೇನೆ. ಅವರು ಹಾಡುವ ವಿಧಾನಗಳನ್ನು ಹೇಳಿಕೊಟ್ಟರು. ಒಬ್ಬನೆ ಗೀ ಗೀ ಹಾಡುಗಾರ ಲಾವಣಿ ಮತ್ತು ಗೀ ಗೀ ಪದಗಳನ್ನು ಹಾಡುವ ರೀತಿ ಗಮನಿಸಲಾಗಿ, ಒಬ್ಬನೆ ಆ ಎರಡರ ಸಾಧ್ಯತೆಗಳನ್ನು ತಿಳಿಸಿಕೊಟ್ಟನು. ಒಂಟಿ ಲಾವಣಿ ಬರೀ ಪೌರಾಣಿಕ, ಚರಿತ್ರೆ, ನೀತಿ, ತತ್ವ ಮತ್ತು ಘಟನಾತ್ಮಕ ವಿಷಯಗಳನ್ನು ಹೇಳುವುದರಿಂದ ಆ ಎಲ್ಲಾ ಹಾಡುಗಳ ಸ್ವರೂಪ ಒಂದೇ ಎನಿಸಿಕೊಂಡಿತು. ಆದರೆ ಮೇಳ ಲಾವಣಿಯಲ್ಲಿ ವೈವಿಧ್ಯಮಯವಾದ ಧಾಟಿ ರೂಢಿಸಿಕೊಂಡಿದ್ದರಿಂದ ಈ ಹಾಡುಗಾರಿಕೆ ಹೆಚ್ಚು ಆಕರ್ಷಕವಾಯಿತು. ಹರದೇಶಿ -ನಾಗೇಶಿ ಮತ್ತು ಸವಾಲ್-ಜವಾಬ್ ಅಂಶಗಳು ಸೇರಿದ ನಂತರ ಹೆಂಗಸೆ ಪ್ರತ್ಯಕ್ಷವಾಗಿ ಹಾಡುಗಾರಿಕೆಗೆ ಇಳಿದಾಗ ಇದರ ಆಕರ್ಷಕತೆ ಇನ್ನೂ ಹೆಚ್ಚಿತು.
“ಲಾವಣಿಗಳೆಂದರೆ ಅವು ಹೆಣ್ಣು-ಗಂಡು ಇಲ್ಲವೆ ಪ್ರಕೃತಿ ಪುರುಷ ಶಕ್ತಿಗಳ ಹೆಚ್ಚುಗಾರಿಕೆಯನ್ನು ಕುರಿತ ಸ್ವಾರಸ್ಯಪೂರ್ಣ ಶೃಂಗಾರ ಗೀತೆಗಳ ಸಂವಾದಗಳು ಮಾತ್ರ’’[8] ಈ ಸಂವಾದದ ಹಾಡುಗಳು ಆದಿಯಿಂದ – ಆಧುನಿಕತೆಯವರೆಗೂ ಪಾರಂಪರಿಕವಾಗಿ ಸಾಗಿ ಬರುತ್ತಿವೆ. ೧೮೪೨ರಿಂದ ದ್ಯಾಗಾಯಿಯ ಮಹಾಲಿಂಗ – ಮಹಾರುದ್ರರಿಂದಲೂ ಈ ಮೇಳಗಳನ್ನು ಕಾಣುತ್ತೇವೆ. ನಾಡಿನಾದ್ಯಂತ ಅವರ ಶಿಷ್ಯರು ಗೀಗೀ ಹಾಡಿನ ಮೇಳ ಕಟ್ಟಿಕೊಂಡೆ ತಿರುಗುತ್ತಿರುವುದು ಕಂಡು ಬರುತ್ತದೆ. ಒಂಟಿ ಲಾವಣಿಯಿಂದ ಮೇಳ ಲಾವಣಿ ಮಾಡಿಕೊಳ್ಳುವಾಗ ಬದಲಾವಣೆಯಾದಂತಹ ಒಂದು ಅಂಶವೆಂದರೆ ಜೊತೆಯಲ್ಲಿ ಹಾಡುವವರ ಹೆಸರನ್ನು ಹಾಡಿನ ನಾಮಾಂಕಿತದಲ್ಲಿ ಸೇರಿಸಿಕೊಂಡಿದ್ದು. ಉದಾಹರಣೆಗಾಗಿ ಮಹಾಲಿಂಗ-ಮಹಾರುದ್ರ, ಗುಂಡು-ಭದ್ರು. ಭೀಮು-ಬಸಯ್ಯ, ಮಲ್ಲಾ-ಹಸನ, ರಾಣುಕೂಬಣ್ಣ ಮುಂತಾದ ಜೋಡಿ ಹೆಸರುಗಳು ಲಾವಣಿ ಹಾಡುಗಾರಿಕೆಯ ಆರಂಭದ ಸಂದರ್ಭದಲ್ಲಿ ಮೊದಲನೆ ತಲೆಮಾರಿನವರು ಬಳಸಿರುವುದಾಗಿದೆ. ನಂತರದಲ್ಲಿ ಬಂದ ಲಾವಣಿ – ಗೀ ಗೀ ಹಾಡುಗಾರರು ಈ ರೀತಿ ಬಳಸಿಲ್ಲದ್ದೂ ಕಂಡು ಬರುತ್ತದೆ.
ಲಾವಣಿ : ಕಾಲಮಾನಕ್ಕೆ ಸ್ಪಂದಿಸುವ ಗುಣ ಹೊಂದಿದೆ
ಯಾವುದೇ ಒಂದು ಜನಪದ ಕಲೆಗೆ, ಸಮಕಾಲೀನತೆಗೆ ಸ್ಪಂದಿಸುವ ಗುಣ ಇರಬೇಕು. ಅಂದಾಗಲೆ ಅದು ಬದುಕಿ ಉಳಿಯಲು ಸಾಧ್ಯ. ಇಲ್ಲದಿದ್ದರೆ ಅದು ತನ್ನ ಕಾಲದ ಗರ್ಭದಲ್ಲಿಯೇ ಕಮರಿ ಹೋಗಬೇಕಾಗುತ್ತದೆ. ಇಂದಿನ ಗೀಗೀ ಹಾಡುಗಾರಿಕೆಯೂ ಬಹಳಷ್ಟು ಹಿಂದಿನದೇನಲ್ಲ. ೨೫೦ ವರ್ಷಗಳಿಗಿಂತಲೂ ಅದರ ಚರಿತ್ರೆ ಹಿಂದೆ ಸರಿಯುವುದಿಲ್ಲ. ಆದರೂ ಕೂಡ ಈ ಕಲೆ ಯಾವುದೇ ಸಂಪ್ರದಾಯ, ಆಚರಣೆ ಮತ್ತು ನಂಬಿಕೆಗಳಿಂದ ಕೂಡಿಲ್ಲ. ಇದೊಂದು ಅಪ್ಪಟ ಮನೋರಂಜನೆಯ ಕಲೆಯಾಗಿ ಕಾಲಕಾಲಕ್ಕೆ ಸ್ಪಂದಿಸುತ್ತಾ ಬರುತ್ತಿದೆ. ಹಾಗಾಗಿ ಇದು ರಾಷ್ಟ್ರೀಯ ಕಲೆಯಾಗಿ ಹೆಗ್ಗಳಿಕೆ ಪಡೆದದ್ದುಂಟು. ಸ್ವಾತಂತ್ರ್ಯ ಹೋರಾಟಗಾರರು ಲಾವಣಿ ಹಾಡುಗಾರರನ್ನು ಬಳಸಿಕೊಂಡು ಬ್ರಿಟಿಷರನ್ನು ದೇಶ ಬಿಡಿಸಿ ಓಡಿಸುವ ಸಲುವಾಗಿ ಹಳ್ಳಿಹಳ್ಳಿಗಳಲ್ಲಿ ಸ್ವಾತಂತ್ರ್ಯ ಹರಾಟಗಾರರು ಲಾವಣಿ ಹಾಡುಗಾರರನ್ನು ಬಳಸಿಕೊಂಡು ಬ್ರಿಟಿಷರನ್ನು ದೇಶ ಬಿಡಿಸಿ ಓಡಿಸುವ ಸಲುವಾಗಿ ಹಳ್ಳಿ ಹಳ್ಳಿಗಳಲ್ಲಿ ಸ್ವಾತಂತ್ರ್ಯ ಸಂಗ್ರಾಮದ ಕಹಳೆ ಊದಲು ನಾಂದಿಯಾಯಿತು. ಸ್ವಾತಂತ್ರ್ಯ ಹೋರಾಟಗಾರರಿಗೆ ಇರುವಷ್ಟು ಜವಾಬ್ದಾರಿ, ಕಲಾವಿದರಿಗೂ ಇತ್ತು. ಏಕೆಂದರೆ ಹೋರಾಟದ ಜಾಗೃತಿ ಪ್ರತಿಯೊಬ್ಬ ಭಾರತೀಯ ಪ್ರಜೆಗೂ ಮುಟ್ಟಿಸಬೇಕಾಗಿತ್ತು. ಆ ನಿಟ್ಟಿನಲ್ಲಿ ಈ ಹಾಡುಗಾರಿಕೆ ಕೆಲಸ ಮಾಡಿತು. “ಕಲಬುರ್ಗಿ ಜಿಲ್ಲೆಯ ಸ್ವಾತಂತ್ರ್ಯ ಹೋರಾಟಗಾರರಾದ ಮಹಾಗಾಂವ ಚಂದ್ರಶೇಖರ ಪಾಟೀಲರು ತಮ್ಮ ಊರಿನ ಗೀ ಗೀ ಕಲಾವಿದನಾದ ಮೀರಾಸಾಬನನ್ನು ಬಳಸಿಕೊಂಡರು. ಹೋರಾಟದ ವೇದಿಕೆಯ ಮೇಲೆ ಪಾಟೀಲರು ಭಾಷಣ ಮಾಡಿದರೆ, ಅದೇ ವೇದಿಕೆಯ ಮೇಲೆ ಮೀರಾಸಾಬ ಸ್ವಾತಂತ್ರ್ಯ ಸಂಗ್ರಾಮದ ಕುರಿತು ಹಾಡು ಹಾಡುತ್ತಿದ್ದರು’’[9] ಇವೆಲ್ಲವೂ ಕೂಡ ಕಾಲ ಮಿತಿಯಲ್ಲಿಯೇ ರಚನೆಯಾಗಿ ಬಳಕೆಯಾದವೆ ಹೊರತು ಆ ಹಾಡುಗಳನ್ನು ಹಿಡಿದಿಡಬೇಕೆಂಬ ಪ್ರಯತ್ನ ಯಾರೂ ಮಾಡಲಿಲ್ಲ. ಆ ಸಂದರ್ಭದಲ್ಲಿ ಬಳಸಿಕೊಂಡ ಕಲಾವಿದನಿಗೆ ‘ಪಂಚಾಕ್ಷರಿ’ ಎಂಬ ಬಿರುದನ್ನು ಕೊಡಿಸಿದರೆ ವಿನಹ ಸ್ವಾತಂತ್ರ್ಯ ಹೋರಾಟದ ಪಿಂಚಣಿ ದೊರೆಯಲಿಲ್ಲ. ಬಡ ಕಲಾವಿದರು ಮೇಲ್ವರ್ಗದವರು ಬಳಸಿಕೊಳ್ಳುವ ಕೈಗೊಂಬೆಗಳಾಗಿಯೆ ಉಳಿದಿರುವುದು ವಿಷಾದದ ಸಂಗತಿ.
ಲಾವಣಿ ಹಾಡುಗಾರರು ಎಲ್ಲಿಯೆ ಬಳಕೆಗೊಂಡರು. ತಾತ್ಕಾಲಿಕವಾದ ನೆಮ್ಮದಿಯೆ ಪಡೆದರು ಹೊರತು, ಶಾಶ್ವತ ಪರಿಹಾರ ಸಿಕ್ಕಿಲ್ಲ. ಇಂದಿಗೂ ಕೂಡ ಜಾತ್ರಾ ಮಹೋತ್ಸವಗಳಲ್ಲಿ ಹಳ್ಳಿ ಹಳ್ಳಿಗೆ ತಿರುಗಿ ಹರದೇಶಿ ನಾಗೇಶಿ ಪಕ್ಷದಿಂದಲೆ ತಮ್ಮ ಲಾವಣಿ ಗೀ ಗೀ ಹಾಡುಗಳನ್ನು ಹಾಡುತ್ತ ದಿನ ಕಳೆಯುತ್ತಿದ್ದಾರೆ. ಅದರಲ್ಲಿಯೂ ಇಂದಿನ ಯುವ ಪೀಳಿಗೆಯವರು ಈ ಹಾಡುಗಾರಿಕೆಗೆ ತರಬೇತಿ ಪಡೆದು ಮುಂದೆ ಬರುವುದೊತ್ತಟ್ಟಿಗಿರಲಿ, ಹಾಡುಗಳನ್ನು ಕೇಳಲುಸಹ ಬರುತ್ತಿಲ್ಲ. ಈ ಹಾಡುಗಾರಿಕೆ ಕೇಳುವ ಶ್ರೋತೃ ವರ್ಗವೆಂದರೆ ವಯಸ್ಸಾದವರು, ಗ್ರಾಮೀಣರು, ಅನಕ್ಷರಸ್ಥರು ಇರುತ್ತಾರೆ. ಇವರಲ್ಲಿಯೇ ಹರದೇಶಿ ಪಂಗಡದವರು ಹಾಡಲು ಸಿಕ್ಕರೆ, ನಾಗೇಶಿ ಪಂಗಡವರನ್ನು ಹುಡುಕುವುದೇ ಒಂದು ಸಾಹಸದ ಕೆಲಸ.
ಲಾವಣಿ ಸಂವಹನ ಮಾಧ್ಯಮವಾಗಿ ಬಳಕೆಗೊಳ್ಳುತ್ತಿದೆ
ಕಲೆಗಳು ಆಧುನಿಕತೆಗೆ ಹೊಂದಿಕೊಂಡು ಬೆಳೆಯುವುದು ಅನಿವಾರ್ಯ, ಅವು ಕೂಡ ಬದಲಾವಣೆಯನ್ನು ಬಯಸುತ್ತಿರುತ್ತವೆ. ಹಾಗಾಗಿ ಲಾವಣಿ ಎನ್ನುವ ಪದಕ್ಕೆ ಪರ್ಯಾಯವಾಗಿ ಗೀ ಗೀ ಎನ್ನುವ ಪದ ವ್ಯಾಪಕವಾಗಿ ಹರಡಿದೆ. ಲಾವಣಿಯ ಸ್ಥಾನ ಗೀ ಗೀಯೇ ಆಕ್ರಮಿಸಿಕೊಂಡಿರುವುದರಿಂದ ಇವಕ್ಕೆ ಮೇಳ ಲಾವಣಿಗಳೆಂದು ಕರೆಯದೆ ಜನರು ಗೀ ಗೀ ಹಾಡುಗಾರಿಕೆಯಂದು ಕರೆಯುವುದು ಸಹಜವಾಗಿದೆ. ಏಕೆಂದರೆ ನುಡಿಯು ಪ್ರತಿ ಚರಣದಲ್ಲಿಯೂ ಗೀ ಗೀ ಎಂದು ಸ್ವರಾಲಾಪನೆ ಮಾಡುವುದರಿಂದ. ಇಂದಿಗೂ ಈ ಹಾಡುಗಾರಿಕೆ ಎಷ್ಟೊಂದು ಮಹತ್ವ ಪಡೆದಿದೆ ಎಂದರೆ “ಸ್ವಾತಂತ್ರ್ಯ ಸಂಗ್ರಾಮದಿಂದಿಚ್ಚಿನ ಲಾವಣಿಗಳಲ್ಲಿ ರಾಷ್ಟ್ರೀಯತೆ, ಕಾಂಗ್ರೇಸ್ ಪ್ರಚಾರ, ಕುಟುಂಬ ಯೋಜನೆ ಪಾನ ನಿರೋಧ ಸಾಕ್ಷರತಾ ಆಂದೋಲನ ಜನ ಜಾಗೃತಿಯಂತಹ ಸಮಕಾಲೀನ ವಿಷಯಗಳ ಕುರಿತು ಹಾಡುಗಳು ರಚನೆಗೊಂಡವು’’[10] ಭಾರತ ದೇಶ ಹಳ್ಳಿಗಳಿಂದ ಕೂಡಿದ್ದು ಗ್ರಾಮ ಉದ್ಧಾರವಾಗದ ಹೊರತು ದೇಶ ಉದ್ಧಾರವಾಗದು. ಹಾಗಾಗಿ ಸರಕಾರದ ಯೋಜನೆಗಳನ್ನು ಗ್ರಾಮಗಳಿಗೆ ಮುಟ್ಟಿಸುವ ಕೆಲಸ ಈ ಗೀ ಗೀ ಮಾಡುತ್ತಿದೆ.
ಸರಕಾರ ಹಲವಾರು ಯೋಜನೆಗಳನ್ನು ಹಾಕಿಕೊಳ್ಳುತ್ತಿದೆ. ಆ ಯೋಜನೆಗಳು ಗ್ರಾಮಗಳಿಗೆ ತಲುಪಬೇಕು. ಅಂದಾಗ ಮಾತ್ರ ಸರಕಾರದ ಯೋಜನೆಗಳು ಫಲಪ್ರದವಾಗುವುವು. ಆ ನಿಟ್ಟಿನಲ್ಲಿ ಈ ಗೀ ಗೀ ಕಲೆ ಎನ್ನುವುದು ಸರಕಾರಕ್ಕೆ ಸಂವಹನ ಮಾಧ್ಯಮವಾಗಿ ಬಳಕೆಗೊಂಡಿತು. ಅನಿವಾರ್ಯವಾಗಿ ಸರಕಾರದ ಯೋಜನೆಗಳ ಪ್ರಚಾರಕ್ಕಾಗಿ ಈ ಕಲೆ ಬಳಸಿದರು. ಈ ಹಾಡುಗಾರಿಕೆಗೆ ಸ್ವಾತಂತ್ರ್ಯ ಸಂಗ್ರಾಮದಲ್ಲಿ ಧುಮುಕಿದಾಗಿನಿಂದಲೂ ಒಂದಿಲ್ಲೊಂದು ರೀತಿಯಲ್ಲಿ ಸರಕಾರದ ಇಲಾಖೆಗಳು ಬಳಸಿಕೊಳ್ಳುತ್ತಿವೆ. ಆದರೆ ಸರಕಾರ ಇವರಿಗೆ ಖಾಯಂ ಆಗಿ ಹಾಡುಗಾರಿಕೆಯ ಕೆಲಸವೇನು ಕೊಡುತ್ತಿಲ್ಲ. ವರ್ಷದಲ್ಲಿ ಒಬ್ಬ ಕಲಾವಿದನಿಗೆ ಒಂದು ಬಾರಿಯ ಹಾಡುವ ಅವಕಾಶ ಸಿಗುತ್ತದೆ. ಸಣ್ಣ ಪುಟ್ಟ ಕಲಾವಿದರಂತೂ ನಿರ್ಲಕ್ಷ್ಯಕ್ಕೆ ಒಳಗಾಗಿದ್ದಾರೆ.
ಲಾವಣಿ ಹಾಡುಗಾರಿಕೆ ಋತುಮಾನಕ್ಕೆ ತಕ್ಕಂತೆ ಆಚರಣೆಯಲ್ಲಿದೆ. ಚೈತ್ರಮಾಸದಿಂದ ಜೇಷ್ಠಮಾಸದವರೆಗೆ ಆ ನಂತರದಲ್ಲಿ ಹಾಡುಗಾರ ತನ್ನ ವೈಯಕ್ತಿಕ ಕೆಲಸ ಕಾರ್ಯಗಳಲ್ಲಿ ತಲ್ಲಿನನಾಗಬೇಕು ಕುಟುಂಬದ ನಿರ್ವಹಣೆಗಾಗಿ. ಮನೆ ಕಟ್ಟಡ ಕೆಲಸ, ಚಹದ ಅಂಗಡಿ, ಇಟ್ಟಿರುವುದು, ಟೈಲರಿಂಗ್ ಕೆಲಸ, ಮುಂತಾದವು ಮಾಡುತ್ತಾರೆ. ಸಣ್ಣವರಿರಲಿ ದೊಡ್ಡವರಿರಲಿ ಪಾರಂಪರಿಕವಾದ ಈ ಕಲೆಯಿಂದ ಜನರ ಮನಸ್ಸನ್ನು ಸೂರೊಗೊಳ್ಳುತ್ತಾರೆ. ಹಳ್ಳಿ ಹಳ್ಳಿಗೆ ಇನ್ನೂ ಮೇಳ ಕಟ್ಟಿಕೊಂಡು ಹೋಗುತ್ತಾರೆ. ಸವಾಲ್ ಜವಾಬ್ ಪದಗಳು ಹಾಡುತ್ತಾರೆ. ಈ ಕಲಾವಿದರು ಸರಕಾರ ಬಳಸಿಕೊಳ್ಳುವ ಕೈವಸ್ತ್ರದಲ್ಲಿ ಹರದೇಶಿ ನಾಗೇಶಿ ಮೇಳದಿಂದಲೆ ಜಾತ್ರಾ ಮಹೋತ್ಸವದಲ್ಲಿ ಹಾಡಿ ನೆಮ್ಮದಿ ಪಡೆಯುತ್ತಿರುವುದು ಮಾತ್ರ ನಿಜ ಸಂಗತಿಯಾಗಿದೆ.
ಲಾವಣಿ ಹಾಡುಗಳ ಬಳಕೆ
ಜಾತ್ರೆಗಳೆಂದರೆ ಜನಪದರಿಗೆ ಎಲ್ಲಿಲ್ಲದ ಸಂತೋಷ ಮತ್ತು ಸಂಭ್ರಮಗಳನ್ನು ತಂದುಕೊಡುವ ದಿನಗಳು. ರೈತಾಪಿ ವರ್ಗದವರು ತಮ್ಮ ರಾಶಿಯ ಇಕ್ಕೆಲಗಳೆಲ್ಲವು ಮುಗಿಸಿದ ಮೇಲೆನೆ ಈ ಜಾತ್ರೆಗಳ ಹುಟ್ಟಿನ ಆರಂಭವಾಗುತ್ತದೆ. ಜಾತ್ರೆಗೆ ಏನೇನು ಮನೋರಂಜನೆಯ ವ್ಯವಸ್ಥೆ ಮಾಡಬೇಕು ಎನ್ನುವುದು ಆ ಊರಿನ ಮುಖಂಡರು ನಿರ್ಧರಿಸುತ್ತಾರೆ. ಯಾವುದೇ ರೀತಿಯ ಮನೋರಂಜನೆಗೆ ತಾತ್ಸಾರ ತೋರಿಸಿದರೂ, ಗೀ ಗೀ ಹಾಡುಗಾರಿಕೆ ನಡೆಯುವುದು ಮಾತ್ರ ಕಡ್ಡಾಯ. ಅದರಲ್ಲಿನ ಸವಾಲ್ ಜವಾಬ್ ಪದಗಳ ಮೆರಗಲನ್ನು ಕೇಳಲು ಸಾವಿರಾರು ಜನರು ನೆರೆದಿರುತ್ತಾರೆ. ಅದರಲ್ಲಿ ವಾಸ್ತವ ಬದುಕಿನ ಚಿತ್ರಣ ಗಂಡು ಹೆಣ್ಣಿನ ಸಂವಾದವಿರುತ್ತದೆ. ಅಲ್ಲದೆ ಭೌತಿಕ ವಸ್ತುಗಳನ್ನಿಟ್ಟುಕೊಂಡು ನಡೆಸುವ ಸಂಘರ್ಷ ಮಾರ್ಮಿಕವಾಗಿರುತ್ತದೆ.
ಲಾವಣಿ – ಗೀ ಗೀ ಹಾಡುಗಾರಿಕೆಯು ಹಿಂದೂ ದೇವರ ಜಾತ್ರೆಗಳಲ್ಲಿ ಮುಸ್ಲಿಂ ದೇವರ ಉರ್ಸುಗಳಲ್ಲಿ ನಡೆಯುತ್ತವೆ. ಜಾತ್ರೆಯ ರಥೋತ್ಸವ, ಉರ್ಸಿನ ಗಂಧ – ದೀಪಮುಗಿದ ಮೇಲೆ ಸಹಜವಾಗಿ ಕತ್ತಲೆ ಆವರಿಸಿಕೊಳ್ಳುತ್ತದೆ. ಭಕ್ತಿಯೇ ಪ್ರಧಾನವಾಗಿಟ್ಟುಕೊಂಡು ಉತ್ಸವ ನೋಡಲು ಬಂದಂತಹ ಜನಸಮೂಹ ಮರಳಿ ತಮ್ಮೂರಿಗೆ ಹೋಗದಾಗದೆನೆ, ಜಾತ್ರೆಗಾಗಿ ನಡೆಸುವ ನಾಟಕವೋ, ಲಾವಣಿ ಹಾಡುಗಾರಿಕೆಯೋ ಕೇಳಿ ನೋಡಿ, ಸಂತೋಷಪಟ್ಟು, ಆ ರಾತ್ರಿ ದೇವರ ಘೌಳಿಯಲ್ಲಿಯೇ ಕಳೆಯುತ್ತಾರೆ. ಚರಿತ್ರೆಯ, ಭಕ್ತಿಯ ಅನುಭಾವದ ಹಾಡುಗಳನ್ನು ಕೇಳುವುದರ ಮೂಲಕ ಅವರ ಭಕ್ತಿ ಇಮ್ಮಡಿಯಾಗುತ್ತದೆ. ಹಾಗಾಗಿ ಲಾವಣಿ ಗೀ ಗೀ ಹಾಡುಗಾರಿಕೆ ಜಾತ್ರೋತ್ಸವಗಳ ರಾತ್ರಿಯ ಜಾಗರಣೆಯ ಸಂದರ್ಭಗಳಲ್ಲಿ ಹೆಚ್ಚಾಗಿ ಬಳಕೆಗೊಳ್ಳುತ್ತವೆ.
ಜಾತ್ರೆಗಳೆಂದರೆ ಕ್ಷಣದಲ್ಲಿಯೇ ಮುಗಿದು ಹೋಗುವ ಕ್ರಿಯೆ ಅಲ್ಲ. ಕನಿಷ್ಟ ಮೂರು ದಿವಸಗಳಿಂದ ಮುಂದೆ ಎಷ್ಟು ದಿವಗಳವರೆಗಾದರೂ, ನಡೆಯಬಹುದು. ಆದರೆ ಜಾತ್ರೆಯ ಭರ್ಜರಿ ಇರುವವರೆಗೂ ಗೀ ಗೀ ಹಾಡುಗಾರಿಕೆ ಹಗಲು ರಾತ್ರಿ ಸತತವಾಗಿ ನಡೆಯುತ್ತದೆ. ಹತ್ತಾರು ದಿನಗಳವರೆಗೆ ನಡೆಯುವ ಹಾಡುಗಾರಿಕೆ ಒಂದೆರಡು ಮೇಳಗಳಿಂದ ಕೊಡಲು ಸಾಧ್ಯವಿಲ್ಲ. ಹಾಗಾಗಿ ಹತ್ತಾರು ಮೇಳಗಳು ಅಲ್ಲಿ ಸ್ಪರ್ಧೆಗಾಗಿ ನೆರೆದಿರುತ್ತವೆ. ಅಷ್ಟೊಂದು ಮೇಳಗಲಿದ್ದಾಗ, ಒಂದೇ ದಾಟಿಯ, ಒಂದೇ ಲಯದ, ಒಂದೇ ವಿಷಯದ ಹಾಡು ಯಾರೂ ಹಾಡಲಾರರು. ಇಂತಹ ಗುಂಪಿನಲ್ಲಿಯೇ ತಮ್ಮ ಪಾಂಡಿತ್ಯ, ಪ್ರತಿಷ್ಠೆಯು ನೆರೆದ ಜನರ ಮುಂತೆ ತೋರ್ಪಡಿಸಬೇಕೆಂಬ ಇರ್ಷೆ, ಹಾಡುಗಾರರದಾಗಿರುತ್ತದೆ. ತನಗೆ ಬರುವಂತಹ ವೈವಿಧ್ಯಮಯವಾದ ಕಲಾ ನೈಪುಣ್ಯತೆಯ ಪ್ರದರ್ಶನ ಮಾಡುತ್ತಾನೆ. ಅಂತಹ ಏರುಜವ್ವನೆಯ ಲಾವಣಿಹಾಡಿನಲ್ಲಿಯ ಒಂದು ಸಂದರ್ಭವೆ ಸವಾಲ್ ಜವಾಬ್‌ನದಾಗಿದೆ. ಅದರಲ್ಲಿ ಬರುವ ಗಂಡು ಹೆಣ್ಣಿನ ಕಚ್ಚಾಟ ಹೇಳತೀರದಷ್ಟು ವಿಕೋಪಕ್ಕೆ ಹೋಗಿರುತ್ತದೆ
ತಾಲ್ಲೂಕು ಹಾಗೂ ಜಿಲ್ಲೆಗೆ ಒಂದರಂತೆ ಪ್ರಮುಖವಾದ ದೇವರ ಜಾತ್ರೆ, ದೊಡ್ಡ ಪ್ರಮಾಣದಲ್ಲಿ ತಿಂಗಳವರೆಗೂ ನಡೆಯುತ್ತದೆ.[11] ಇಂತಹ ಜಾತ್ರೆ ಮುಗಿದ ನಂತರವೆ ಗ್ರಾಮೀಣ ಪ್ರದೇಶದ ಸಣ್ಣ ಪುಟ್ಟ ಜಾತ್ರೆಗಳು ನಡೆಯುತ್ತವೆ. ಹತ್ತಾರು ಮೇಳಗಳ ಪ್ರದರ್ಶನ ಕಂಡ ಗ್ರಾಮೀಣರು. ಒಳ್ಳೆಯ ಸ್ಪರ್ಧಿ ಎನಿಸುವ ಎರಡು ಮೇಳಗಳನ್ನು ಹರದೇಶಿ ನಾಗೇಶಿಯರನ್ನು ತಮ್ಮೂರ ಜಾತ್ರೆಗೆ ಕರೆಸಿಕೊಳ್ಳುತ್ತಾರೆ. ನಮ್ಮ ಊಹಿಗೆ ಎಡೆ ಮಾಡಿಕೊಡುವ ಒಂದು ವಿಚಾರವೆಂದರೆ ತಾಲ್ಲೂಕು ಮತ್ತು ಜಿಲ್ಲೆಗೆ ಒಂದರಂತೆ ನಡೆಯುವ ದೊಡ್ಡ ಜಾತ್ರೆಯನ್ನು ಗೀ ಗೀ ಮೇಳಗಳ ಆಯ್ಕೆಯ ವಿಧಾನವೆಂದು ಗುರುತಿಸಲಾಗುವುದು.
ಲಾವಣಿ ಗೀ ಗೀ ಹಾಡುಗಾರಿಕೆಯ ವಾದ್ಯಪರಿಕರಗಳು
ಒಂಟಿ ಲಾವಣಿ ಹಾಡುಗಾರಿಕೆಯಲ್ಲಿ ಒಬ್ಬನೆ ಹಾಡುಗಾರನಿರುತ್ತಾನೆ. ಎಡಗೈಯಲ್ಲಿ ಚಿಟಿಕೆ ತಾಳ, ಬಲಗೈಯಲ್ಲಿ ಡಪ್ಪು ಹಿಡಿದಿರುತ್ತಾನೆ. ಆದರೆ ಮೇಳ ಲಾವಣಿ ಅಥವಾ ಗೀ ಗೀ ಹಾಡಿನ ಮೇಳಗಳಲ್ಲಿ ಸಾಮಾನ್ಯವಾಗಿ ಮೂರು ಜನರಿರುತ್ತಾರೆ. ಇಲ್ಲಿ ಬಳಕೆಗೊಂಡಿರುವ ಹಾಡುಗಳ ಕುರಿತಾಗಿ, ಕ್ಷೇತ್ರಕಾರ್ಯದ ಹಿನ್ನೆಲೆಯಲ್ಲಿ ಪ್ರತಿಯೊಂದು ಹಾಡಿನ ಕೊನೆಯ ಸಾಲಿನಲ್ಲಿ ಗೀ ಗೀ ಎಂದು ಉಚ್ಚರಿಸುವುದರಿಂದ ನಾನೂ ಗೀ ಗೀ ಹಾಡಿನ (ಮೇಳ ಲಾವಣಿ) ವಿವರಣೆ ಮಾತ್ರ ಕೊಡಬಯಸಿದ್ದೇನೆ.
ಗೀ ಗೀ ಹಾಡುಗಾರಿಕೆಯ ಮೇಳದ ಮೂರು ಜನರ ಕೈಯಲ್ಲಿ ಒಂದೊಂದು ವಾದ್ಯಪರಿಕರಗಳಿರುತ್ತವೆ. ಮೊದಲನೆಯದಾಗಿ ಪ್ರಮುಖ ಹಾಡುಗಾರನ ಕೈಯಲ್ಲಿ ಡಪ್ಪು. ಎರಡನೆಯವನ ಕೈಯಲ್ಲಿ, ತುಂತುನಿ, ಮೂರನೆಯವನ ಕೈಯಲ್ಲಿ ತಾಳ ಇರುತ್ತವೆ.[12] ಇಲ್ಲಿ ಹೇಳಿದ ಮೂರು ಪರಿಕರಗಳಲ್ಲಿ, ಯಾವುದೇ ಒಂದು ಪರಿಕರ ಇಲ್ಲ ಎಂದರೂ ಹಾಡುಗಾರಿಕೆ ನಡೆಯುವುದಿಲ್ಲ. ನಡೆದರೂ ಅದು ಪರಿಪೂರ್ಣ ಎನಿಸಿಕೊಳ್ಳುವುದಿಲ್ಲ. ಹಾಡುಗಾರಿಕೆಯ ಸಂದರ್ಭದಲ್ಲಿ ಈ ವಾದ್ಯಪರಿಕರಗಳು ಅಷ್ಟೊಂದು ಪ್ರಮುಖ ಪಾತ್ರ ವಹಿಸುತ್ತವೆ.
ಹಾಡುಗಾರರು ಈ ವಾದ್ಯಪರಿಕರಗಳಿಗೆ ಪೂಜ್ಯನೀಯ ಭಾವನೆಯಿಂದ ನೋಡಿಕೊಳ್ಳುತ್ತಾರೆ. ವಾದ್ಯ ತಯಾರಿಕೆಯಲ್ಲಿ ಡಪ್ಪು ಮತ್ತು ತುಂತುನಿಗೆ ಸಂಬಂಧಿಸಿದಂತೆ ಅವುಗಳಿಗೆ ಬಿಗಿಯುವ ಚರ್ಮ ಸತ್ತ ಪ್ರಾಣಿಯದಲ್ಲ. ವಾದ್ಯಪರಿಕರಗಳನ್ನು ತಯಾರಿಸಲು ಉದ್ದೇಶ ಪೂರ್ವಕವಾಗಿ ಜೀವಂತ ಪ್ರಾಣಿಯನ್ನು ಖರೀದಿಸಿ ಅದನ್ನು ಕುಯ್ದು ಅದರ ಚರ್ಮದಿಂದ ವಾದ್ಯ ಪರಿಕರಗಳನ್ನು ತಯಾರಿಸುವ ಪದ್ಧತಿ ಇದೆ. ಹಾಗಾಗಿ ಡಪ್ಪು ಕಲಾವಿದರ ಜೊತೆಗಿರುವ ಜೀವಂತಿಕೆಯನ್ನು ಪ್ರತಿನಿಧಿಸುತ್ತದೆ. ಪ್ರಾಣಿ ಬಲಿ ಎನ್ನುವುದು ಪಾಪ ಕೃತ್ಯವಲ್ಲವೆ? ಎಂದು ಪ್ರಶ್ನಿಸಿದಾಗ, ಈಹಾಡುಗಾರಿಕೆ ನಡೆಯುವುದು ದೇವರ ಘೌಳಿಯಲ್ಲಿ, ಗುಡಿಯ ಪರಾಂಗಣದಲ್ಲಿ, ದೇವ ದೇವತೆಗಳ ಚರಿತ್ರೆಯನ್ನು ನುಡಿಯುವುದಕ್ಕಾಗಿ ಎಂಬ ಕಾರಣ ಕೊಡುತ್ತಾರೆ. ಆರಾಧನೆಯ ಒಂದು ರೂಪವು ಕೂಡ ‘ಸಖಿ’ ಎಂಬ ಸ್ತೋತ್ರದ ಹಾಡು ಹೇಳುವುದು ಕಡ್ಡಾಯ. ಹಾಗಾಗಿ ಸತ್ತ ಪ್ರಾಣಿಯ ಚರ್ಮ ನಿಷಿದ್ಧವಾಗಿದೆ ಮತ್ತು ಅಪವಿತ್ರತೆಯನ್ನು ಸೂಚಿಸುತ್ತದೆ ಎಂಬ ದೇವರ ಮೇಲಿನ ಅವರ ಮುಗ್ಧ ಭಕ್ತಿ ತೋರ್ಪಡಿಸುತ್ತಾರೆ. ಈ ವಾದ್ಯಪರಿಕರಗಳ ತಯಾರಿಕೆಯಲ್ಲಿ ಹಲವಾರುಸಮುದಾಯಗಳ ಪಾತ್ರವು ಇದೆ ಎನ್ನುವುದು ಮರೆಯುವಂತಿಲ್ಲ.
ಈ ವಾದ್ಯಪರಿಕರಗಳ ನಾದದ ಶೃತಿಯು ಹಾಡು ಆರಂಭವಾಗುವುದಕ್ಕಿಂತ ಮುಂಚೆ, ನುಡಿಯ ಸೊಲ್ಲನ್ನು ಎತ್ತುವುದಕ್ಕಿಂತ ಮುಂಚೆ, ಕಲಾವಿದರು ಐದು, ಹತ್ತು ನಿಮಿಷಗಳ ಕಾಲ ಸತತವಾಗಿ ಶೃತಿಯನ್ನು ಹಿಡಿಸುತ್ತಾರೆ. ಇದರ ನಾದದ ವೈಖರಿ ಬಾಯ್ಮಾತಿನಿಂದ ಹೇಳಲು ಅಸಾಧ್ಯ. ಈ ಜನಪದ ಸಂಗೀತ ಕೇಳಿಯೆ ಮನದಣಿಯಬೇಕು. ಇದರಲ್ಲಿರುವ ವೈವಿಧ್ಯಮಯವಾದ ಬಾರಿಸುವಿಕೆಯನ್ನು, ಬೆರಳಿನ ತರಂಗಿತ ಪಟ್ಟು, ಡಪ್ಪಿನ ಮೇಲಿನ ಧ್ವನಿ, ಮನುಷ್ಯನ ಮನಸ್ಸನ್ನು ಹಿಡಿದಿಡುತ್ತದೆ. ವಾದ್ಯ ಬಾರಿಸುವಿಕೆಯ ವಿಧಾನಲ್ಲಿಯೇ. ಯಾವ ಹಾಡು ಆರಂಭ ಮಾಡಬಹುದೆನ್ನುವುದನ್ನು ಹಾಡು ಕೇಳುವುದರಲ್ಲಿ ನಿಷ್ಣಾತರಾದವರು ಗುರುತಿಸುತ್ತಾರೆ. ಸವಾಲ್ ಜವಾಬ್ ಎಂದು ಹಾಡುಗಾರಿಕೆಯಲ್ಲಿ ತೋರ್ಪಡಿಸುವುದಲ್ಲದೆ, ನುಡಿಸುವ ವಾದ್ಯಪರಿಕರಗಳ ಜೋರಿನಿಂದಲೂ ಸವಾಲ್ ಜವಾಬ್ ನಡೆದಿದೆ ಎಂದು ಗೊತ್ತುಪಡಿಸಿಕೊಳ್ಳಬಹುದು. ಇವುಗಳ ಪ್ರಬಾವವು ಅಷ್ಟೊಂದು ಪರಿಣಾಮಕಾರಿಯಾಗಿರುತ್ತದೆ.
ಗೀಗೀಹಾಡಿನಸಾಮಾನ್ಯಸ್ವರೂಪ
ಸಖಿ
ಜನಪದ ಕಲೆಗಳಿಗೆ ಹವ್ಯಾಸ ಮತ್ತು ದೈವಾರಾಧನೆ ಇವೆರಡು ಮೂಲ ಪ್ರೇರಣೆಗಳು. ಈ ಗೀ ಗೀ ಹಾಡಿನ ಕಲೆ ಹವ್ಯಾಸವಾಗಿದ್ದರೂ, ಜನಪದರು ದೈವ ದೇವರುಗಳಿಲ್ಲದೆ, ತಮ್ಮ ಕೆಲಸ ಸುಗಮವಾಗಿ ಸಾಗದು, ತಮ್ಮ ನಡುವೆ ಯಾವ ವಿಘ್ನಗಳು ಬರಬಾರದೆಂದು ತಮಗೆ ಬರುವ ಹಾಡು, ಲಯ, ಧಾಟಿಗಲುದೈವದತ್ತವಾದವೆಂದು ನಂಬಿಕೊಂಡು ತಾನಾರಿಗೂ ಸೋಲರಿಯಬಾರದೆಂದು, ಹಾಡುಗಾರಿಕೆಯ ಮೊದಲಿನ ಪದವನ್ನು ದೇವರಿಗೆ ಅರ್ಪಿಸತೊಡಗಿದ, ಅದಕ್ಕಾಗಿಯೇ ಇಲ್ಲಿಯ ಸಖಿ ರೂಪದ ಪದಗಳು ಸ್ತೋತ್ರ ರೂಪದ ಪದಗಳಾದವು ಎನಿಸುತ್ತದೆ. ಈ ಪದಗಳಲ್ಲಿ ಸ್ತೋತ್ರ ಬಿಟ್ಟರೆ ಬೇರೆನು ಸಿಗದು. ಪದ ಕೂಡ ಎರಡು ಮೂರು ಚರಣದ್ದಾಗಿರುತ್ತದೆ. ನಾಗೇಶಿ ಪಕ್ಷದವರಿದ್ದರೆ ; ಶಾರದೆ, ಸರಸ್ವತಿ, ಪಾರ್ವತಿ, ಹೀಗೆ ಹೆಣ್ಣು ದೇವತೆಯ ಕುರಿತು ಸ್ತುತಿಸುತ್ತಾರೆ. ಹರದೇಶಿ ಪಕ್ಕದವರಿದ್ದರೆ ಗಣಪತಿ, ವಿಷ್ಣು, ಶಿವ ಹೀಗೆ ದೇವರನ್ನು ನೆನೆದು ಮುಂದಿನ ಹಾಡಿಗೆ ಚಾಲನೆ ಕೊಡುತ್ತಾರೆ.
ಈ ಗೀ ಗೀ ಹಾಡುಗಾರಿಕೆಯಲ್ಲಿ ನಡೆಯುವ ಕಚ್ಚಾಟವೆಂದರೆ ಸವಾಲ್ ಜವಾಬ್ ಮತ್ತು ವಾದದ ಹಾಡುಗಳಲ್ಲಿ ಮಾತ್ರ. ಅವು ಒಂದರಂತೆ ಇನ್ನೊಂದು ಹೆಣೆಯಲ್ಪಟ್ಟಿರುತ್ತವೆ. ಹಾಡುವ ಸಂದರ್ಭದಲ್ಲಿ ನನ್ನ ಧಾಟಿಯನ್ನೇ ಅನುಸರಿಸಿದ್ದಾನೆ ಎನ್ನುವ ಆರೋಪಗಳು ಹಾಡುಗಾರರ, ಕವಿಗಳ ಮೇಲೆ ಸಹಜವಾಗಿ ಬರುತ್ತವೆ. ಕ್ಷೇತ್ರ ಕಾರ್ಯದಲ್ಲಿಯ ನನ್ನ ಅನುಭವದ ಪ್ರಕಾರ ಸವಾಲ್ ಜವಾಬ್ ಹಾಡುಗಳು ಒಬ್ಬನೆ ಕವಿ ರಚನೆ ಮಾಡಿದ್ದರೆ ಅಷ್ಟೊಂದು ಶಾಬ್ದಿಕ ಅರ್ಥ ಬರುವುದಿಲ್ಲ. ಪ್ರತಿಸ್ಪರ್ಧಿಗಳಿದ್ದರೆ ಹಾಡುಗಾರಿಕೆಯ ಸ್ವಾರಸ್ಯವೆ ಬೇರೆಯಾಗಿರುತ್ತದೆ. ಕೇಳುಗರಿಗೆ ರೋಮಾಂಚನೆ ಹುಟ್ಟಿಸುತ್ತವೆ. ಕಲಬುರ್ಗಿ ಜಿಲ್ಲೆಯಲ್ಲಿ ಸಾವಳಗಿ ಮಹ್ಮದಸಾಬ ಒಬ್ಬನೆ ಹರದೇಶಿ ನಾಗೇಶಿ ಹಾಡುಗಳ ರಚನಾಕಾರ. ಎರಡು ಪಕ್ಷಗಳ ಹೊಳಹನ್ನು ತಿಳಿದಂತಹ ಪ್ರತಿಭಾವಂತ ಕವಿ. ಉದಾಹರಣೆಗಾಗಿ ಆ ಕವಿಯ ಹಾಡುಗಳನ್ನೆ ಸವಾಲ್ ಜವಾಬ್‌ಗಳಿಗೆ ಬಳಸಿಕೊಂಡಿದ್ದೇನೆ. ಅಲ್ಲದೆ ಇನ್ನುಳಿದ ಕವಿಗಳು ಹಾಕಿದ ಸವಾಲಿಗೆ ಜವಾಬ್ ಕೊಟ್ಟಿದ್ದು, ಮಹ್ಮದಸಾಬನೆ ಸವಾಲ್ ಮಾಡಿದಂತಹ ಹಾಡುಗಳಿಗೆಬೇರೆಯವರು ಜವಾಬ್ ಕೊಟ್ಟಿದ್ದು ವಿಶೇಷವಾಗಿ ಈ ಸಂಗ್ರಹದಲ್ಲಿ ಕಾಣಸಿಕೊಳ್ಳುತ್ತವೆ.
ಇಲ್ಲಿಯ ಸವಾಲ್ ಜವಾಬ್ ಪದಗಳಲ್ಲಿ ಗ್ರಾಮೀಣ ಬದುಕಿನ ಆಶೋತ್ತರಗಳಿವೆ. ವಾದದ ಮಂಡನೆ ಇದೆ. ಪ್ರಕೃತಿ ಪುರುಷರ ಹೆಚ್ಚುಗಾರಿಕೆ ಇದೆ. ನೀತಿಸಾರುವ ಅಧ್ಯಾತ್ಮವನ್ನು ಬೋಧಿಸುವ, ಶೃಂಗಾರಾತ್ಮಕ ಮತ್ತು ಮನೋರಂಜನೆಯನ್ನು ಪ್ರತಿಪಾದಿಸುವ ಉದ್ದೇಶವನ್ನು ಹೊತ್ತುಕಂಡವುಗಳಾಗಿವೆ. ಜನಪದ ಕಥೆಗಳಲ್ಲಿ ಕಂಡು ಬರುವ ಕ್ರಿಯೆ, ಪಾತ್ರ, ವಸ್ತು ಸಂವಿಧಾನದಲ್ಲಿಯ ಸುಸಂಬದ್ಧತೆ ಸವಾಲ್ ಜವಾಬ್ ಪದಗಳಲ್ಲಿ ಮುಖ್ಯವಾಗಿ ಕಾಣುತ್ತೇವೆ. ಈ ಹಾಡಿನಲ್ಲಿಯ ಇನ್ನೊಂದು ಗುಣ, ಏನೆಂದರೆ ಗದ್ಯವನ್ನು ಪದ್ಯವನ್ನಾಗಿಸುವ ಪದ್ಯವನ್ನು ಗದ್ಯವನ್ನಾಗಿಸುವ ಸರಳತೆ ಇದೆ. ಗೀ ಗೀ ಸಾಹಿತ್ಯದ ಬಹುಪಾಲು ಹಾಡುಗಳು ಕಥೆಯ ಅಂಶಕ್ಕೆ ಪ್ರಧಾನ್ಯತೆ ಕೊಡುತ್ತವೆ. ಅಂತಹವುಗಳೆಂದರೆ ಸಕ್ರಿ ಉಂಡಿಯಂಥ ಹೆಣ್ಣು ಲಿಂಗವಂತ ಪುರುಷ. ತಲವಾರ ವರಿ ಎನ್ನುವ ವಿಷಯವನ್ನಿಟ್ಟುಕೊಂಡು ಹೆಚ್ಚೆಂದು ವಾದ ಮಾಡುವುದು, ಸುದೀರ್ಘವಾದ ವಿಷಯವನ್ನು ಹೇಳಿಕೊಂಡು ಹೋಗುವುದರಿಂದ ಇದರಲ್ಲಿ ಒಂದು ಕಥೆ ಇದೆ ಎಂದು ಗೊತ್ತಾಗುತ್ತದೆ.
ಮುಖ್ಯ ಪದಗಳು
ಅನಕ್ಷರಸ್ಥರ ಮಧ್ಯದಿಂದ ಮೌಖಿಕ ಪರಂಪರೆಯಲ್ಲಿ ಮತ್ತು ಲಿಖಿತ ರೂಪದಲ್ಲಿ ಉಳಿದುಕೊಂಡು ಬಂದ ಹಾಡುಗಳ ಸಂಗ್ರಹದ, ಸಂಶೋಧನೆಯ ಅಧ್ಯಯನಗಳು ಆರಂಭವಾದಾಗ ಈ ಹಾಡುಗಳ ಮಹತ್ವ ಗೊತ್ತಾಗಿದ್ದು. ಈ ಹಾಡುಗಳಿಗೆ ಒಬ್ಬ ಮೂಲ ಕತೃ ಇದ್ದೆ ಇರುತ್ತಾನೆಂದು ತಿಳಿದಿದ್ದು. ಈ ಹಾಡುಗಳ ರಚನೆಯ ಕವಿ ಹಾಡಿನ ಕೊನೆಯ ನುಡಿಯಲ್ಲಿ ತನ್ನ ಇಷ್ಟದೈವದ ಹೆಸರು, ತನ್ನೂರಿನ ಹೆಸರು, ತನ್ನ ಹೆಸರು ನಮೂದಿಸದೆ ಬಿಡುವುದಿಲ್ಲ. ಈ ಹಾಡುಗಾರಿಕೆಯಲ್ಲಿ ಕೊನೆಯ ನುಡಿ ಒಂದನ್ನು ಬಿಟ್ಟು ಹಾಡಿದರೆ ಯಾವ ಹಾಡುಗಾರ ಆ ಪದ್ಯವನ್ನು ಹಾಡುತ್ತಾನೋ ಆತನ ರಚನೆಯ ಪದ್ಯವೆ ಅದಾಗುತ್ತದೆ. ಕೃತಿ ಚೌರ್ಯದಂತಹ ಕೆಲಸ ಜನಪದರಲ್ಲಿ ಅಷ್ಟೊಂದು ಸುಲಭದ್ರವಲ್ಲ. ಕೇಳುಗರು ಕೂಡ ಈ ಹಾಡು, ಇದೆ ಕವಿಯ ರಚನೆಯಿರಬೇಕೆಂದು ಹಾಡಿನ ಶೈಲಿಯ ಮೇಲೆ ಗುರುತಿಸುವಷ್ಟು ಚಾಣಾಕ್ಷರಿರುತ್ತಾರೆ. ಕವಿಗಳ ಶಿಷ್ಯಂದಿರು ಕೂಡ ತಮ್ಮ ಗುರುವಿನ ಪದ್ಯ ಹಾಡಿ ಗುರು ನಾಮಾಂಕಿತವನ್ನು ಬಳಸದೆ ಇದ್ದವರನ್ನು ತರಾಟೆಗೆ ತೆಗೆದುಕೊಳ್ಳುತ್ತಾರೆ. ಸಭೆಯಲ್ಲಿಯೇ ಮರ್ಯಾದೆ ಕಳೆಯುತ್ತಾರೆ. ಹಾಡುಗಾರಿಕೆಯೆನ್ನುವುದು ಮುಕ್ತ. ಒಬ್ಬ ಕವಿಯ ಹಾಡು ಯಾರಾದರೂ ಹಾಡಬಹುದು ಅವರದೇ ಅಂಕಿತ ಉಳಿಸಿಕೊಳ್ಳಬೇಕೆಂಬ ನಿಯತ್ತು ಹಾಡುಗಾರರಿಗಿದೆ. ಅಂದಾಗಲೆ ಡಾ. ಎಂ.ಎಸ್. ಲಠ್ಠೆಯವರಂತಹ ವಿದ್ವಾಂಸರು ‘ಜನಪದ ಕವಿ ಚರಿತೆ’ ಯಂತಹ ಕೃತಿ ರಚಿಸಲು ಸಾಧ್ಯವಾದುದು.
ಜನಪದ ಹಾಡುಗಳ ದಾಖಲಾತಿ, ಸಂಪಾದನೆ, ಸಂಗ್ರಹಣೆ ಬಹು ಮುಖ್ಯವೆಂದೆನಿಸುತ್ತದೆ. ಇಲ್ಲದೆ ಹೋದಲ್ಲಿ ಅವು ನಶಿಸಿ ಹೋಗುವುದರಲ್ಲಿ ಸಂಶಯವಿಲ್ಲ. ಒಬ್ಬ ಹಾಡುಗಾರ ಇನ್ನೊಬ್ಬ ಹಾಡುಗಾರನಿಗೆ ಸವಾಲ್ ಹಾಕಿದಾಗ ಅವನಿಗೆ ಆ ಜವಾಬ ಕೊಡಲು ಬರುತ್ತಿದ್ದರೆ ಮೇಳದಲ್ಲಿ ಯಾವುದೆ ಸಮಸ್ಯೆ ಇಲ್ಲ. ಇಲ್ಲದಿದ್ದರೆ ಎದುರಾಳಿ ಹಾಕಿದ ಸವಾಲನ್ನು ಬಿಡಿಸಲು ಬೇರೆ ಬೇರೆ ಕವಿಗಳ ಅಥವಾ ಕಲಿಸಿದ ಗುರುವಿನ ಹತ್ತಿರ ಹೋಗಬೇಕಾಗುತ್ತದೆ. ಇದರ ನಿಯಮಗಳನ್ನೆ ಪ್ರತ್ಯೇಕವಾಗಿ ಹೇಳಲಾಗಿದೆ.
ಕವಿ ಅಥವಾ ಹಾಡುಗಾರನಿಗೆ ವಿಷಯ ಪ್ರಸ್ತಾಪಿಸುವುದು ಮುಖ್ಯವಾಗುತ್ತದೆ ಹೊರತು ಸಂಗೀತವಲ್ಲ. ಹಾಗಾಗಿ ಕೇಳುಗುರ ಮುಖ್ಯ ಹಾಡಿನ ಕಥೆಯ ಕಡೆಗೆ ಹೆಚ್ಚಿನ ಗಮನವನ್ನು ಹರಿಸುತ್ತಾರೆ. ಹಾಡಿನ ಒಂದು ಬೈಠಕ್ ಮುಗಿಯಬೇಕಾದರೆ ಒಂದು ಗಂಟೆ ಸಮಯಬೇಕು. ಅಷ್ಟೊತ್ತಿವರೆಗೂ ಪ್ರೇಕ್ಷಕರನ್ನು ಒಂದೇ ಸ್ಥಳದಲ್ಲಿ, ಒಂದೇ ಮನಸ್ಥಿತಿಯಲ್ಲಿ ಹಿಡಿದಿಡಲು ಸಾಧ್ಯವಾಗದು. ಹಾಡುಗಾರಿಕೆ ನಡೆಯುವುದು ಬಯಲಿನಲ್ಲಿ. ಸಾವಿರಾರು ಪ್ರೇಕ್ಷಕರ ಸಮ್ಮುಖದಲ್ಲಿ ಅದಕ್ಕಾಗಿಯೇ ಒಂದೇ ಹಾಡಿನಲ್ಲಿ ವೈವಿಧ್ಯಮಯವಾದ ಧಾಟಿಗಳನ್ನು ಜೋಡಿಸಿರುತ್ತಾರೆ. ಪ್ರತಿಯಂದು ಹಾಡಿಗೂ ಪಲ್ಲ ಇರುತ್ತದೆ. ನಂತರ ನುಡಿ, ಚಾಲ, ಇಳುವ, ಏರ, ಕೂಡ ಪಲ್ಲ, ದುಡಕಿ ಶ್ಲೋಕ ಮತ್ತು ಮಿಲಾಪ. ಇವೆಲ್ಲವೂ ಒಂದು ಚೌಕ ಮುಗಿಯುವುದರೊಳಗಾಗಿ ಬಂದು ಹೋಗಬೇಕು.ಹಾಡಿನ ಪ್ರತಿಯೊಂದು ಚೌಕಕ್ಕೂ ಇಷ್ಟೊಂದು ಪ್ರಕಾರದ ಲಯ, ಗತಿಗಳು, ತಾಳ ಮಿತಿಗಳು ಅಳವಡಿಸಿಕೊಳ್ಳುವುದು ಅನಿವಾರ್ಯ. ಹಾಡು ಹೇಳುವ ಕಲಾವಿದರೂ ಈ ರೀತಿಯಾದ ಕ್ರಮವನ್ನು ಅನುಸರಿಸಬೇಕು. ಅಂದಾಗಲೆ ಅದೊಂದು ಲಾವಣಿ ಗೀ ಗೀ ಸಂಪ್ರದಾಯದ ಹಾಡು ಎಂದು ಪರಿಗಣಿಸಲಾಗುತ್ತದೆ.
ಪಲ್ಲ
ಲಾವಣಿ : ಗೀ ಗೀ ಪದಗಳಲ್ಲಿ ಮೂರು ಭಾಗಗಳಿರುತ್ತವೆ. ಒಂದು : ಸಖಿ; ಎರಡು: ಪದ್ಯ; ಮೂರು : ಖ್ಯಾಲಿ. ಇವೆಲ್ಲದಕ್ಕೂ ಪಲ್ಲ ಇದ್ದೇ ಇರುತ್ತದೆ. ಈ ಮೂರು ಪ್ರಕಾರದ ಹಾಡಿನ ಮುಖ್ಯ ವಿಷಯವನ್ನೊಳಗೊಂಡ ಎರಡು ಸಾಲುಗಳ ನುಡಿಗಳು ಇರುತ್ತವೆ. ಆ ನುಡಿಗಳನ್ನೇ ಪಲ್ಲ, ಪಲ್ಲವಿ ಎಂದು ಕರೆಯಲಾಗುತ್ತದೆ. ಇದು ಇಡೀ ಹಾಡಿನ ಸತ್ವಸಾರವನ್ನೊಳಗೊಂಡಿರುತ್ತದೆ. ಪದ್ಯದಲ್ಲಿರಬೇಕಾದ ಮುಖ್ಯ ಅಂಗ ಇದು. ಪದದ ಅರ್ಥ ಪಲ್ಲವಿಯಲ್ಲಿ ಎಂಬ ಮಾತು ಎದ್ದು ಕಾಣುತ್ತಿರುತ್ತದೆ. ಹಾಡಿನ ವಿಷಯ ಎಷ್ಟೆ ವಿಷಯಾಂತರವಾದರೂ, ಪಲ್ಲದ ಪುನರಾವರ್ತನೆಯಾಗುವಾಗ ಹಾಡಿನ ನಿರಂತರತೆಯ ಅನುಭವ ಕೇಳುಗರಿಗೆ ಮನದಟ್ಟಾಗುತ್ತದೆ. ಪಲ್ಲ ಗೀ ಗೀ ಹಾಡುಗಳಲ್ಲಿ ಸಭಿಕರನ್ನು ಉದ್ದೇಶಿಸಿಯೇ ಇರುತ್ತದೆ. ಎರಡು ಸಾಲುಗಳಲ್ಲಿ, ಕೊನೆಯ ಸಾಲು ಹಾಡಿನಲ್ಲಿ ಹೇಳುವ ಕತೆಗೆ ಸಂಬಂಧಪಟ್ಟದ್ದಾಗಿರುತ್ತದೆ. ಉದಾಹರಣೆಗಾಗಿ ಸವಾಲ್ ಮತ್ತು ಜವಾಬ್‌ಗಳಲ್ಲಿರುವ ಪಲ್ಲಗಳನ್ನೇ ನೋಡಬಹುದು.
ನಾಗೇಶಿ ಸವಾಲ್ ಪದದ ಪಲ್ಲ
ಹಾದಿ ಹಿಡಿದು ಹಾಡು ಹರದಾಸ ಹುಡುಗ ಖಾರಾ ಹಾಕ್ಯಾನಿನ ಕಣ್ಣಾಗ
ಸ್ವರ್ಗ ಮೃತ್ಯು ಪಾತಾಳ ಮೂರೇಳು ಲೋಕ ನಿರ್ಮಾಣಾಗ್ಯಾವ ಮಣ್ಣಾಗ || ಪಲ್ಲ ||
ಹರದೇಶಿ ಜವಾಬ್ ಪದದ ಪಲ್ಲ
ಮಣ್ಣ ಹೆಚ್ಚ ಮಾಡಿ ಪದ ಹಾಡತಿ ಶಾಣಿ ಕೇಳ ಶಾಣ್ಯಾರಿಗ
ಮಣ್ಣಿನ್ಯಾಗ ಎಲ್ಲಾ ಹುಟ್ಯಾದಂತಿ ಮಣ್ಣ ಕರಗಿ ಹೋಯಿತೆ ನೀರಾಗ || ಪಲ್ಲ ||
ಈ ರೀತಿಯಾದ ಎರಡುಸಾಲಿನ ನುಡಿಯ ಪಲ್ಲದಲ್ಲಿ ವಿಷಯ ಮುಖ್ಯವಾಗಿ ಕಾಣುವುದು ಮಣ್ಣು ಮತ್ತು ನೀರು. ಇವೇ ಹಾಡಿನ ಕೇಂದ್ರ ಬಿಂದುಗಳು. ಯಾವುದೇ ವಿಷಯ ಪ್ರಸ್ತಾಪಿಸಿದರೂ ಸುತ್ತಾಡಿ ಮತ್ತೆ ಪಲ್ಲದ ವಿಷಯಕ್ಕೆ ಬರಬೇಕು. ಮೇಲೆ ತಿಳಿಸಿದ ನಾಗೇಶಿಯ ಪಲ್ಲವನ್ನು ಗಮನಿಸುವುದಾದರೆ ‘ಹಾದಿ ಹಿಡಿದು ಹಾಡು ಹರದಾಸ ಹುಡುಗ ಖಾರಾ ಹಾಕ್ಯಾ ನಿನ ಕಣ್ಣಾಗ’ ಎನ್ನುವ ನುಡಿಯೇ ಕವಿಗೆ ಹಾಕುವ ಸವಾಲಿನ ಸೂಚನೆಯಾಗುತ್ತದೆ. ‘ಸ್ವರ್ಗ ಮೃತ್ಯು ಪಾತಾಳ ಮೂರೇಳು ಲಕ ನಿರ್ಮಾಣಾಗ್ಯಾವ ಮಣ್ಣಾಗ’ ಎನ್ನುವ ನುಡಿ ಹಾಡಿನ, ಸವಾಲಿನ ಮುಖ್ಯ ವಿಷಯವಾಗುತ್ತದೆ. ನಾಗೇಶಿ ಹಾಡುಗಾರ್ತಿ ಮಣ್ಣನ್ನು ಆಯ್ಕೆ ಮಾಡಿಕೊಂಡು ಮಣ್ಣೆ ಶ್ರೇಷ್ಠವೆಂದು ಸಾಧಿಸುವುದು ಹಾಡಿನ ಉದ್ದಕ್ಕೂ ನಿರಂತರತೆಯನ್ನು ಕಾಪಾಡಿಕೊಳ್ಳುತ್ತದೆ.
ಹರದೇಶಿಯ ಜವಾಬ್ ನುಡಿಯು ವ್ಯಕ್ತಿಗತವಾಗಿ ಸಾಗದೆ ಸಭಿಕರನ್ನು ಪಲ್ಲದಲ್ಲಿಯೇ ಕ್ರೂಢೀಕರಿಸಿಕೊಳ್ಳುವ ಕ್ರಿಯೆ ಮುಂದುವರೆಯುತ್ತದೆ. ‘ಮಣ್ಣ ಹೆಚ್ಚ ಮಾಡಿ ಪದಾ ಹಾಡತಿ ಶಾಣಿ ಕೇಳೆ ಶ್ಯಾಣ್ಯಾರಿಗ’ ಇಲ್ಲ ಶಾಣಿ ಎನ್ನುವ ಪದ ನಾಗೇಶಿಯನ್ನು ಕುರಿತಾದರೆ ‘ಶ್ಯಾಣ್ಯಾರಿಗೆ’ ಎನ್ನುವ ಪದ ಕುರಿತು ಕೇಳುವ ಸಭಿಕರನ್ನ ಉದ್ದೇಶಿಸಿ ಎಂಬ ಮಾತು ಸ್ಪಷ್ಟವಾಗುತ್ತದೆ. ಮಣ್ಣು ಶ್ರೇಷ್ಠವೆಂಬ ನಾಗೇಶಿಯ ಮಾತಿಗೆ, ಮಣ್ಣಿನ ಮೇಲೆ ನೀರು ಹಾಕಿದಾಗ ಸಹಜವಾಗಿ ಮಣ್ಣು ಕರಗಿ ಹೋಗುತ್ತದೆ. ಹೀಗೆ ಜವಾಬ ಕೊಡುವುದರ ಮೂಲಕ ಮಣ್ಣಿನ ಕನಿಷ್ಠತೆಯನ್ನು ಹೇಳಿ, ಅದರ ಜೊತೆ ನೀರಿನ ಶ್ರೇಷ್ಠತೆಯನ್ನು ಸಾಧಿಸುವ ಗುರುತರವಾದ ಕೆಲಸ ಇಲ್ಲಿ ನಡೆದಿದೆ. ಹಾಡಿನ ಆರಂಭದಲ್ಲಿಯೇ ಹಾಡಿನೊಳಗೆ ಸಭೀಕರನ್ನು ಬಳಸಿಕೊಳ್ಳುವುದರಿಂದ, ಹಾಡು ಕೇಳುಗರ ಜವಾಬ್ದಾರಿಯು ಹೆಚ್ಚುತ್ತದೆ. ಮಣ್ಣು ಹೆಚ್ಚೆಂದು ಹಾಡಿದ ಸವಾಲ್ ನುಡಿಯ ಪಲ್ಲಕ್ಕೆ, ಜವಾಬ್ ನುಡಿಯ ಪಲ್ಲದ ಎರಡನೆಸಾಲಿನಲ್ಲಿಯೇ ಅದರ ಉತ್ತರ ಇದೆ. ಹೀಗೆ ಪಲ್ಲ ಒಂದರಲ್ಲಿಯೇ ಅಲ್ಲ. ಹಾಡಿನ ಪ್ರತಿಯೊಂದು ನುಡಿ ನುಡಿಗೂ ಹಾಕಿದ ಸವಾಲ್‌ಗಳಿಗೆ ಜವಾಬ್ ಇದ್ದೆ ಇರುತ್ತದೆ.

ಲಾವಣಿ : ಸವಾಲ್ – ಜವಾಬ್ ಪದಗಳು: ೧. ಪ್ರಸ್ತಾವನೆ (೨)
ಚಾಲ–ದುಮಾಲಿ–ಇಳುವು
ಲಾವಣಿ – ಗೀ ಗೀ ಹಾಡಿನ ಸಂಪೂರ್ಣ ಸತ್ವವನ್ನು ಹಿಡಿದಿಟ್ಟು ಕೇಳುಗರ ಮನೋಲ್ಲಾಸ ಗಳಿಸುವುದೇ ಚಾಲ. ‘ತುಂಬಿ ಹರಿಯುವ ನದಿಗೆ ಅಡ್ಡಲಾಗಿ, ಶಿಖರ ಎದಿರು ಬಂದಾಗ ಬೇರೆ ಗತಿ ಪಡೆದಾಗಿನ ಸ್ಥಿತಿಯೇ ಚಾಲ ಪ್ರತಿಬಿಂಬಿಸುತ್ತದೆ’ ಎನ್ನುವ ಶ್ರೀರಾಮ ಇಟ್ಟಣ್ಣವರ ಮಾತು ನಿಜವೆನಿಸುತ್ತದೆ. ಚಾಲ ಚಿಕ್ಕ ಚಿಕ್ಕ ಸಾಲುಗಳ ನುಡಿಯಾಗಿರುವುದರಿಂದ ಪ್ರಾಸಗಳು ಬಹು ಬೇಗನೆ ಬಂದು ಕಿವಿಯ ಮೇಲೆ ಪಟ ಪಟನೆ ಬಡಿದಂತೆ ಭಾಸವಾಗುತ್ತದೆ. ಹಾಡು ಹಾಡೂವಾಗ ಯಾವ ಹಾಡುಗಾರನು ಇದು ಚಾಲ ಎಂದು ಹೇಳಿ ಹಾಡುವುದಿಲ್ಲ. ಅದಕ್ಕಿರುವ ಲಯ, ಧಾಟಿ, ಪ್ರಾಸಗಳನ್ನು ಕೇಳಿಯೆ ಸ್ಪಷ್ಟಪಡಿಸಿಕೊಳ್ಳಬೇಕಾಗುತ್ತದೆ. ಕವಿಗಳು ಹಾಡುಗಳನ್ನು ಬರವಣಿಗೆಗೆ ಇಳಿಸುವಾಗ ಮಾತ್ರ ಹಾಳೆಯ ಒಂದು ಬದಿಯಲ್ಲಿ ಚಾಲ ಎಂದು ಬರರೆದಿರುತ್ತಾರೆ ಅಥವಾ ಅನಕ್ಷರಸ್ಥ ಕೃರ್ತ್ಯು ಆಗಿದ್ದರೆ ಲಿಪಿಕಾರರಿಂದ ಬರೆಸುತ್ತಾರೆ.
ಹಾಡಿನಲ್ಲಿರುವ ವೈವಿಧ್ಯಮಯವಾದ ನಾದ, ಲಯಗಳನ್ನು ಹಿಡಿದಿಡುವ ಕೆಲಸ ಚಾಲ ಮಾಡುತ್ತದೆ. ಹಾಡಿನ ಅನುಕ್ರಮಣಿಕೆಯಲ್ಲಿ ಚಾಲ ಬಳಕೆಗೆ ಬಂದ ತಕ್ಷಣ ಹಾಡುಗಳಲ್ಲಿಯ ಒಂದು ಚೌಕ ಮುಗಿಯುತ್ತಾ ಬಂದು ಎಂದು ತಿಳಿದುಕೊಳ್ಳಬೇಕಾಗುತ್ತದೆ. ‘ಚಾಲ’ಕ್ಕೆ ‘ದುಮಾಲಿ’ ಇಳುವ ಎಂತಲೂ ಕರೆಯುತ್ತಾರೆ. ‘ಧುತ್’ ಲಯದ ಓಡುವಿಕೆಯ ನುಡಿ ಇರುವುದರಿಂದ ‘ದುಮಾಲಿ’ ಎಂದು ಹೆಸರಿಸಿರಬಹುದು. ಹಾಡು ಆರಂಭವಾದಾಗಿನ ಪಲ್ಲದಿಂದ ಹಿಡಿದು ಮೂರು ನಾಲ್ಕು ನುಡಿಯವರೆಗೂ ಏರೆತ್ತರದ ಧ್ವನಿಯಲ್ಲಿ ಹಾಡುತ್ತ, ‘ಚಾಲ’ ಬಂದಾಗ ಹಾಡಿನ ಗತಿಯನ್ನು ಇಳಿಸುತ್ತ ಹೋಗುವುದರಿಂದ ‘ಇಳುವು’ ಎಂದು ಕರೆದಿರಬೇಕು.
ಚಾಲ ಹೀಗಿದೆ ;
ಬೀಜ ಇದ್ದಾಂಗ ಆಗತಾದ ಬೆಳಿ
ಮ್ಯಾಲ ಬೇಕು ಮಳಿ
ಬಿಟ್ಟರ ಛಲೋ ಗಾಳಿ
ಭತ್ತಕ ಅನುಕೂಲ
ಇದರಂತೆ ನೋಡು ಸರ್ವೆಲ್ಲ || ಜೀ ||
‘ಚಾಲ’ ಹಾಡಿಗೆ ಸಂಬಂಧಿಸಿದ ವಿಷಯವೆ ಆಗಿರುತ್ತದೆ. ‘ಳ’ ಕಾರ ಬಂದರೆ ಅದನ್ನೆ ಬಳಸುವುದು. ‘ಲ’ ಕಾರ ಬಂದರೆ ಅದನ್ನೆ ಬಳಸುವುದು ಒಟ್ಟಾರೆ ಅಂತ್ಯ ಪ್ರಾಸ ಮುಂದುವರೆಸಿಕೊಂಡು ಹೋಗಲಾಗುತ್ತದೆ. ಸ್ವರ ವ್ಯಂಜನಗಳಲ್ಲಿ ಯಾವ ಅಕ್ಷರವೇ ಬರಲಿ ಅವನ್ನೇ ಅಂತ್ಯ ಪ್ರಾಸಕ್ಕಾಗಿ ಜೋಡಿಸುವ ಕ್ರಮ, ವಿಷಯಕ್ಕೆ ಅಡಚಣೆಯಾಗದಂತೆ ನೋಡಿಕೊಳ್ಳುವ ಜವಾಬ್ದಾರಿ ಹಾಡುಗಾರಿಗೂ, ಕವಿಗಳಿಗೂ ಇರುತ್ತದೆ. ಏಕೆಂದರೆ ಪ್ರೇಕ್ಷಕ ಸಮುದಾಯಕ್ಕೆ ಒಂದೇ ಲಯ, ಒಂದೇ ಧಾಟಿ ಬೆಸರಿಸಬಾರದೆಂಬ ಕಾರಣಕ್ಕಾಗಿ ‘ಚಾಲ’ದ ಸೃಷ್ಟಿಯಾಗಿದೆ ಎಂದೆನಿಸುತ್ತದೆ.
ಕೂಡ ಪಲ್ಲ–ಏರು
ಚೌಕದ ಕೊನೆಯ ಹಂತದಲ್ಲಿ ಬರುವುದೆ ಕೂಡ ಪಲ್ಲ. ಹಾಡಿನಲ್ಲಿ ಹೇಳುವ ವಿಷಯದ ಒಂದು ಹಂತ ತಲುಪಿದೆ ಎಂದರ್ಥ. ಇದೇ ಕೂಡ ಪಲ್ಲ-ಏರು ಧ್ವನಿಯಲ್ಲಿ ಹಾಡುದುವದರಿಂದ, ‘ಚಾಲ’-ದುಮಾಲಿ-‘ಇಳುವು’ ನಂತರದ ಏರಗತಿ ಇದಕ್ಕಿರುವುದರಿಂದ ‘ಏರ’ ಎಂತಲೂ ಕರೆಯುತ್ತಾರೆ. ಉದಾಹರಣೆಗಾಗಿ ಕೆಳಗಿನ ಐದು ಸಾಲಿನ ನುಡಿ ನೋಡಬಹುದು.
ಕ್ರಿಯಾ ವಿಚ್ಛಾಜ್ಞಾನ ಮೂರು ಒಮ್ಮಿಲೆ ಅರಿಮುಟ್ಟ
ದುಂದಗಾರ ಅದರ ಅಂದ ತಿಳುಗುಟ್ಟ
ನಿನಗ ಮಂದ ಮತಿ ಅಂದಾರು ಚರಕಟ
ಅನಾದಿಕಿನ್ನ ಆದಿಶಕ್ತಿ ಕಡಿಮಿ ಅಂದ್ರ
ಪಂಡಿತರಿಂದ ಬಿಳತಾವ ಏಟ || ಜೀ ||
ಕೂಡ ಪಲ್ಲದಲ್ಲಿ ಬರುವ ಮೊದಲಿನ ಮೂರು ನುಡಿಗಳು ಏರು ಧ್ವನಿಯಲ್ಲಿ ಹೇಳುತ್ತಾರೆ. ಅದಕ್ಕೆ ಪದ್ಯದ ‘ಪಲ್ಲ ಕೂಡಿಸಿಕೊಂಡಿರುವ ಕೊನೆಯ ಎರಡು ಸಾಲು ಇವೆ. ಹೀಗೆ ಏರು ಧ್ವನಿಯಲ್ಲಿ ಪಲ್ಲ ಕೂಡುವುದರಿಂದ ಕೂಡ ಪಲ್ಲವೆಂದು ಕರೆಯಲಾಗುತ್ತದೆ.
ಚೌಕ
ಲಾವಣಿ – ಗೀ ಗೀ ಹಾಡಿನ ಸವಾಲ್ ಜವಾಬ್‌ಗಳಲ್ಲಿ ಪಲ್ಲದಿಂದ ಆರಂಭಗೊಂಡ ಮೂರು – ನಾಲ್ಕು ನುಡಿಗಳು, ದುಮಾಲಿ, ಕೂಡಪಲ್ಲ, ಮುಗಿದಾಗಲೆ ಹಾಡಿನ ಒಂದು ಚೌಕ ಮುಗಿಯಿತೆಂದು ಅರ್ಥ. ಒಂದು ಪದ್ಯ ಒಟ್ಟು ಮೂರು ಚೌಕದ್ದಾಗಿದ್ದರೆ ಮಾತ್ರ ಲಾವಣಿ – ಗೀ ಗೀ ಹಾಡಿನ ಪದ್ಯವೆನಿಸಿಕೊಳ್ಳುತ್ತದೆ. ಅಲ್ಲದೆ ಇದರ ಜೊತೆಗೆನೆ ಸಖಿ – ಖ್ಯಾಲಿಗಳು ಇರುತ್ತವೆ ಎನ್ನುವುದು ಮರೆಯುವಂತಿಲ್ಲ. ಮೊದಲಿನ ಒಂದು ಚೌಕದಲ್ಲಿ ಯಾವ ರೀತಿ ಧಾಟಿ, ಲಯಗಳಿರುತ್ತವೆಯೋ, ಮುಂದಿನ ಎರಡು ಚೌಕದಲ್ಲಿಯೂ ಅದೇ ರೀತಿಯಾಗಿ ಮುಂದುವರೆಯುತ್ತವೆ. ಹಾಡು ಕೆಲವೊಂದು ಬಾರಿ ಸಂವಾದದ ರೀತಿಯಲ್ಲಿಯೂ ಮುಂದುವರೆಯಬಹುದು ಅಂತಹ ಹಾಡುಗಳು ಈ ಸಂಗ್ರಹದಲ್ಲಿಯೂ ಇವೆ.
ಒಂದು ಚೌಕದಲ್ಲಿ ದುಡಕಿ, ಶ್ಲೋಕ, ಮಿಲಾಪ, ಆಗಮ ಮುಂತಾದವುಗಳನ್ನು ಗುರುತಿಸಬಹುದು. ಆದರೆ ಇಲ್ಲಿ ಸಂಗ್ರಹಿಸಿದಂತಹ ಹಾಡುಗಳಲ್ಲಿ ಅವುಗಳನ್ನು ಗುರುತಿಸಿಲ್ಲ. ಆದರೂ ಮೇಲೆ ಸೂಚಿಸಿರುವ ಲಯ, ಗತಿಗಳಿಲ್ಲವೆಂದು ಹೇಳಲು ಸಾಧ್ಯವಿಲ್ಲ.
ಖ್ಯಾಲಿಗಳು
ಲಾವಣಿ ಹಾಡುಗಾರಿಕೆಯಲ್ಲಿ ಬರುವ ಖ್ಯಾಲಿ ಎನ್ನುವ ಪದಕ್ಕಿರುವಷ್ಟು ಮಹತ್ವ ಮತ್ತೊಂದಕ್ಕಿಲ್ಲ. ಒಂದು ಪಕ್ಷದ ಹಾಡುಗಾರನ ಹಾಡು ಮುಕ್ತಾಯವಾಗುತ್ತಾ ಬಂತು. ಮುಂದಿನ ಪಕ್ಷದವನು ಹೇಗಾದರೂ ಮಾಡಿಕೊಳ್ಳಲಿ ಎಂದು ತಾನು ಪ್ರೇಕ್ಷಕರಿಂದ ಚಪ್ಪಾಳೆ ಗಿಟ್ಟಿಸಿಕೊಂಡು ಮೊದಲೆದ್ದ ಹಾಡುಗಾರ ಅಶ್ಲೀಲ ಹಾಡುಗಳ ಗುಲ್ಲೆಬ್ಬಿ ಬಿಡುತ್ತಾನೆ. ಖ್ಯಾಲಿ>ಖ್ಯಾಲ ಎಂದರೆ ಮರಾಠಿಯಲ್ಲಿ ನೆನಪಿಸು, ನೆನಪು ಎಂದರ್ಥ. ಒಂದು ಹಾಡು ಹಾಡಿದ ನಂತರ ಆ ಹಾಡಿನ ಒಟ್ಟಾರೆ ಕಥೆಯ ಸಾರಾಂಶವನ್ನು ಪುನರ್ ವ್ಯಾಖ್ಯಾನ ಮಾಡುವುದೆ ಖ್ಯಾಲಿಯ ಉದ್ದೇಶವಾಗಿರುತ್ತದೆ.
ಈ ಖ್ಯಾಲಿಗಳಲ್ಲಿ ಹಾಡಿನ ಸಾರಾಂಶವಾದರೂ ಹೇಳಬಹುದು. ಮುಂದೆ ಹಾಡುವ ಪಕ್ಷದವರಿಗೆ ಸವಾಲ್ ಆದರೂ ಹಾಕಬಹುದು. ಹಿಂದಿನ ಪಕ್ಷದವರು ಹಾಕಿದ ಸವಾಲಿಗೆ ಜವಾಬ ಆದರೂ ಕೊಡಬಹುದು. ಇಲ್ಲಿ ಹಾಡುಗಾರನ ತೀರ್ಮಾನವೆ ಅಂತಿಮವಾಗಿ ಇರುತ್ತದೆ. ಈ ಖ್ಯಾಲಿಗಳು ಜನರ ಮನಸ್ಸಿನ ಆಕರ್ಷಣೆಯನ್ನು ಗಳಿಸಿಕೊಳ್ಳುತ್ತವೆ. ಇವುಗಳಲ್ಲಿ ಹೆಚ್ಚಾಗಿ ನೀತಿ, ತತ್ವ, ಆದರ್ಶ, ಶೃಂಗಾರದಂತಹ ನಿರೂಪಣೆಯು ಇರುತ್ತದೆ. ಖ್ಯಾಲಿ ಹಾಡುಗಳ ಮೂಲಕ ಜನರಿಗೆ ನೈತಿಕತೆಗೆ ಹಚ್ಚುವ ಕೆಲಸವು ನಡೆಯುತ್ತದೆ.
ಸಾಕು ಬಿಡು ಕಾಕ ಬುದ್ಧಿ
ಮೂಕಾಗಿ ಲೋಕ ಗೆದ್ದಿ
ಏಕ ಜೀವ ಎಲ್ಲರಲ್ಲಿ
ಬೇಕಾದ್ರ ಬಳಸಾಟ
ಸಾಕಾದ್ರ ಬಿಡು
ಬಿಟ್ಟರ ಓಡಾಟ || ಜೀ ||
ಒಬ್ಬನೇ ಗೀ ಗೀ – ಹಾಡುಗಾರ ಹಾಡಬೇಕಿದ್ದ ಪಕ್ಷದಲ್ಲಿ ಸಖಿಯಲ್ಲಿ ಸ್ತೋತ್ರ ಮಾಡಿ, ಮುಖ್ಯ ಹಾಡಿನಲ್ಲಿ ಕಥಾಸಾರವನ್ನು ಹಿಡಿದಿಟ್ಟು, ಕೊನೆಯ ಖಾಲ್ಯಲ್ಲಿ ಹಾಡಿನ ಪರಿಪೂರ್ಣತೆಯನ್ನು ಕೊಡಬಯಸುತ್ತಾನೆ. ಅಂತಹ ಸಖಿ-ಪದ್ಯ-ಖ್ಯಾಲಿ. ಒಟ್ಟಿಗೆ ಸೇರಿದ ಹಾಡುಗಳು ಇಲ್ಲಿಲ್ಲ. ಖ್ಯಾಲಿಗಳಲ್ಲಿ ಬಳಸಿಕೊಂಡ ಪದಗಳೆಲ್ಲ ಪ್ರಶ್ನೋತ್ತರದ ಮಾದರಿಗಳಾಗಿವೆ. ಅದರಲ್ಲಿಯೂ ಕೆಲವು ಸ್ತೋತ್ರ ರೂಪದವುಗಳು. ಕೆಲವು ನೀತಿ ಪದಗಳು ಮತ್ತು ಶೃಂಗಾರವನ್ನು ಹೊತ್ತುಕೊಂಡುವುಗಳಾಗಿವೆ. ಹಾಗಂತ ಅವು ಸವಾಲ್ – ಜವಾಬ್‌ನಿಂದ ಪ್ರತ್ಯೇಕಗೊಂಡವುಗಳಲ್ಲ. ಸವಾಲ್ – ಜವಾಬ್‌ನ ಅಂಶಗಳು ಇಂತಹ ಹಾಡುಗಳಲ್ಲಿಯೂ ಇರುತ್ತವೆ ಎನ್ನುವ ಉದ್ದೇಶದಿಂದ ಆಯ್ಕೆ ಮಾಡಿಕೊಳ್ಳಲಾಗಿದೆ.
ಖ್ಯಾಲಿ ಹಾಡುಗಳ ವಿಶೇಷತೆಯೆಂದರೆ, ಅವುಗಳನ್ನು ತತ್ವಪದಗಳನ್ನಾಗಿಯೂ ಹಾಡಬಹುದು. ತತ್ವಪದಗಳನ್ನು ಖ್ಯಾಲಿಗಳನ್ನಾಗಿಯೂ ಹಾಡಬಹುದು. ಧಾಟಿ, ಬದಲಿಸಿಕೊಳ್ಳುವುದರ ಮೂಲಕ ಒಂದೇ ಹಾಡು ಎರಡು ಕಡೆಗಳಲ್ಲಿ ಬಳಕ ಮಾಡಿಕೊಳ್ಳವ ಸಾಧ್ಯತೆ ಕಂಡು ಬರುತ್ತದೆ. ತತ್ವಪದಗಳೆಲ್ಲ ಭಜನೆ ಹಾಡುಗಳಲ್ಲಿ ಹಾಡುವುದರಿಂದ, ಅವು ಹೆಚ್ಚಿನ ಜನಪ್ರಿಯತೆಯನ್ನು ಗಳಿಸಿಕೊಂಡಿರುತ್ತವೆ. ಹಾಗಾಗಿ ಗೀ ಗೀ ಹಾಡಿನಲ್ಲಿರುವ ಖ್ಯಾಲಿಯನ್ನು ಭಜನೆಯಲ್ಲಿ ಹಾಡಬೇಕೆನ್ನುವಂತಹ ಪ್ರೇಕ್ಷಕರು ಖ್ಯಾಲಿಯ ಬಗೆಗೆ ಹೆಚ್ಚಿನ ಗಮನ ಹರಿಸುತ್ತಾರೆ. ಆದರೆ ಮೇಳ ಲಾವಣಿಗಳಲ್ಲಿ ಕಂಡು ಬರುವ ನ್ಯೂನ್ಯತೆಗಳೆಂದರೆ ಹಾಡುಗಾರರು ಸಖಿ – ಮುಖ್ಯ ಪದಗಳನ್ನು ಅರ್ಧದಷ್ಟು ಹಾಡಿ, ನೇರವಾಗಿ ಖ್ಯಾಲಿಗೆ ಬಂದು ಬಿಡುತ್ತಾರೆ. ಈಗಿನ ಲಾವಣಿ ಹಾಡುಗಳಲ್ಲಿ ದೋಷಪೂರ್ಣ ಹಾಡುಗಾರಿಕೆ ಹೆಚ್ಚಾಗಿ ಕಂಡು ಬರುತ್ತಿದೆ. ಅವೆನಿದ್ದರೂ ಮೂಲದರಚನಾಕಾರನಿಂದ ಲಿಖಿತ ರೂಪದಲ್ಲಿ ಉಳಿದುಕೊಂಡಿದ್ದವುಗಳು ಮಾತ್ರ ಪೂರ್ಣ ಪ್ರಮಾಣದ ಹಾಡುಗಳಾಗಿ ಸಿಗುತ್ತವೆ.
ಸವಾಲ್ ಜವಾಬ್ ಹಾಡುಗಳ ಪ್ರಕ್ರಿಯೆ
ಲಾವಣಿ ಹಾಡುಗಾರಿಕೆಯಲ್ಲಿ ಸವಾಲ್ ಜವಾಬ್ ಹಾಡುಗಳ ಸರದಿ ಬಂದಾಗ ಮೇಳಗಳಲ್ಲಿಯ ಹಾಡುಗಾರರ, ಹಿಮ್ಮೇಳದವರ ಕಾರ್ಯ ಚಟುವಟಿಕೆಗಳು ತೀವ್ರಗತಿಯಲ್ಲಿರುತ್ತವೆ. ಲಾವಣಿ-ಮೇಳಗಳಲ್ಲಿ ಸವಾಲ್- ಜವಾಬ್‌ನ ಕ್ರಿಯೆ ಆರಂಭವಾದಾಗಲೆ, ಅದು ಪ್ರೇಕ್ಷಕರ ಗಮನ ಸೆಳೆಯಲು ಆರಂಭಿಸಿತು. ಮೇಳದವರು ಒಂದು ಊರಿಗೆ ಹಾಡಲು ಬರಬೇಕಾದರೆ, ಹರದೇಶಿ ಒಂದು ಕಡೆಯಿಂದ, ನಾಗೇಶಿ ಇನ್ನೊಂದು ಕಡೆಯಿಂದ ಕರೆಸಿಕೊಳ್ಳುವುದಿಲ್ಲ.
[1] ಹರದೇಶಿ-ನಾಗೇಶಿ ಎರಡು ಮೇಳಗಳಿದ್ದರೆ ಅವರಿಬ್ಬರು ಕೂಡಿಯೇ ಹಾಡಲು ಬರುತ್ತಾರೆ. ಹಾಡುಗಾರಿಕೆಯ ಸಂದರ್ಭದಲ್ಲಿ ಒಬ್ಬರಿಗೊಬ್ಬರು ಗೊತ್ತಿಲ್ಲದವರಂತೆ ಪ್ರತ್ಯೇಕತೆಯನ್ನು ಅನುಸರಿಸುತ್ತಾರೆ. ನಿಂದಿಸುವುದು, ಬಯ್ಯುವುದು, ಮೊದಲಿಗೆ ಹಾಡಿ ಕುಳಿತಿರುವಂತಹ ಹಾಡುಗಾರನಿಗೆ ಅವನ ಪಕ್ಷದ ಹಿಮ್ಮೇಳದವರಿಗೆ, ವಾದ್ಯಪರಿಕರಗಳಿಂದ ತಿವಿಯುವುದು ಅಥವಾ ತಿವಿಯುತ್ತಿರುವಂತೆ ನಟನೆ ಮಾಡುವುದು ನಡೆದಿರುತ್ತದೆ. ಹೀಗೆ ನಡೆದಿರುವ ಸಂದರ್ಭದಲ್ಲಿ ಅಶ್ಲೀಲ ಪದಗಳ ಬಳಕೆ ಹೆಚ್ಚಾಗಿರುತ್ತದೆ. ಅದ್ಯಾವುದು ಕೂಡ ಈ ಹಾಡುಗಾರಿಕೆಯ ಮೇಳದವರು ತಮಗೇನೆ ಬಯ್ಯುತ್ತಿರುವುದು ಎಂದು ಅಂದುಕೊಳ್ಳುವುದಿಲ್ಲ. ಹರದೇಶಿ ತಾನು ಗಂಡು ಪಕ್ಷದಿಂದಲೂ, ನಾಗೇಶಿ ತಾನು ಹೆಣ್ಣು ಪಕ್ಷದಿಂದಲೂ ವಾದದ ಸಮರ್ಥನೆ ಮಾಡಿಕೊಳ್ಳುತ್ತಿದ್ದೇವೆಂದು ತಿಳಿದಿರುತ್ತಾರೆ. ಆಯಾ ಪಂಗಡದ ಸೋಲು ಗೆಲವು ಮಾನ ಅಪಮಾನಗಳೆಲ್ಲ, ಹರದೇಶಿಯವನದು – ಗಂಡು ಸಮುದಾಯಕ್ಕೆ, ನಾಗೇಶಿಯವಳದು ಹೆಣ್ಣು ಸಮುದಾಯಕ್ಕೆ ಬಿಟ್ಟಿದೆಂದು ತೀರ್ಮಾನ ಹಾಡುಗಾರರದಾಗಿರುತ್ತದೆ.
ಲಾವಣಿ ಹಾಡುಗಳಲ್ಲಿ ಸವಾಲ್ – ಜವಾಬ್ ಪದಗಳಿಗಿರುವ ವಿಶೇಷ ಮಹತ್ವವೇ ಬೇರೆ. ಇದಕ್ಕೆ ಹಲವಾರು ಪರ್ಯಾಯ ಹೆಸರುಗಳುಂಟು. ವಾದದ ಹಾಡುಗಳು, ಏರ್-ಚಡಾವ್, ತೋಡಿ-ತೋಡಿ, ಹರದೇಶಿ-ನಾಗೇಶಿ, ಕಲ್ಗಿ-ತುರಾ, ಹಾಡುಗಾರಿಕೆ ನಡೆದ ಸಂದರ್ಭದಲ್ಲಿ ಈ ಪದಗಳ ಬಳಕೆಯಾಗುತ್ತವೆ. ಉಳಿದ ಸಂದರ್ಭದಲ್ಲಿ ಇವೆಲ್ಲಕ್ಕೂ ಗೀ ಗೀ ಹಾಡುಗಳೆಂದೇ ಕರೆಯುವ ವಾಡಿಕೆ ಇದೆ. ಹೀಗೆಕೆ ಕರೆಯುತ್ತಾರೆ ಎನ್ನುವುದಕ್ಕೆ ಒಂದು ಸ್ಪಷ್ಟನೆ ಕೊಡಬಹುದಾದರೆ, ಮೇಲೆ ಗುರುತಿಸಿರುವ ಐದು ಹೆಸರಿನ ಪ್ರಕಾರಗಳ ಉದ್ದೇಶ ಪ್ರಶ್ನೋತ್ತರ ಸರಗಳ ಮಾಲಿಕೆಯದು.
ಗಂಡು-ಹೆಣ್ಣು ಎರಡು ಪಂಗಡದವರು ಒಂದು ವಸ್ತುವನ್ನು ಆಯ್ಕೆ ಮಾಡಿಕೊಂಡು ಅದೇ ಶ್ರೇಷ್ಠವೆಂದು ಸಾಧಿಸಬೇಕಾದ, ವಾದದ ಸಮರ್ಥನೆ ಮಾಡಿಕೊಳ್ಳಬೇಕಾದ ಪ್ರಮೇಯವಿರುತ್ತದೆ.
ಒಂದು ಲಾವಣಿ ಪದಕ್ಕೆ ಮೂರು ಚೌಕಗಳಿರುವುದು ಕಡ್ಡಾಯ. ಅವು ಹಾಡುವ ಸಂದರ್ಭದಲ್ಲಿ ಯಾವುದೇ ಚೌಕದ ಪಲ್ಲ ನುಡಿ, ದುಮಾಲಿಗಳಲ್ಲಿ ಕೆಲವು ಸಾಲುಗಳು ಸವಾಲ್ ಹಾಕುವಂತಹವಾಗಿರುತ್ತವೆ ಒಂದು ನುಡಿಯಲ್ಲಿನ ಸವಾಲ್ ಹೀಗಿದೆ.
ಸವಾಲ್ :
ಇಚ್ಛಿಗಿ ಮೆಚ್ಚಿ ಬಂದ ಹುಚ್ಚ ಮುಂಡ್ಯಾರು
ವಿಚ್ಛಾ ಹೆಚ್ಚಿಗಿ ಎಂದು ನಡಸಿರಿ ಬಬ್ಬಾಟ
ಹಾದ್ಯಾಗ ಉಚ್ಚಿ ಹೊಯಿದುದು ಮುಚ್ಚಿಟ್ಟ
ಬಿಚ್ಚಿ ಹೇಳುವೆ ಕೇಳಿರಿ ನಿಮ ಲಿಸ್ಟ
ಅಚ್ಯುತನಂದನಕ್ಕಿನ್ನ ವಿಚ್ಛಾ ಹೆಚ್ಚಿಗಂದ್ರ
ಉಚ್ಚಿ ಹಚ್ಚಿ ಬೋಳಶ್ಯಾರ ಜುಟ್ಟ || ಜೀ ||
ಹೀಗೆ ಆದಿ ದೇವತೆಗಳಿಂದ ಇಂದಿನವರೆಗೂ ಹೆಂಗಸರ ಅವಹೇಳನ ಮಾಡಿಕೊಂಡು ಮುಂದಿನ ನುಡಿಗಳ ಸಾರಾಂಶ ಬೆಳೆಯುತ್ತ ಹೋಗುತ್ತದೆ. ಇಂತಹ ವಾದ, ಚರ್ಚೆಯಿಂದ ಬೇರೆ ಪಕ್ಷವನ್ನು ತೆಗಳುವುದರ ಮೂಲಕ ತನ್ನ ಪಕ್ಷ ಮೇಲೆಂದು ಬೀಗುವುದು ಅಥವಾ ನೇರವಾಗಿ ಸವಾಲ್ ಹಾಕುವಂತಹ ಪದದ ಮೂಲಕ ತಾನು ಮೇಲೆಂದು ಸಾಧಿಸುವ ಗುಣ ಹಾಡುಗಾರನಲ್ಲಿರುತ್ತದೆ. ನೇರವಾಗಿ ಸವಾಲ್ ಹಾಕುವ ಹಾಡಿನ ಪಲ್ಲ ಈ ಕೆಳಗಿನಂತಿದೆ.
ಸವಾಲ್ :
ಶಾಹೀರೆಂದು ಸುತ್ತಾ ಜಾಹೀರಾಗಿದಿ ಸುದ್ರಾಸಿ ಕೇಳು ನುಡಿ |
ಆದ್ರ ಆದೀತು ಎಚ್ಚರ ಹಿಡಿ |
ಸೂರ್ಯ ಚಂದ್ರಗ ಎಷ್ಟು ಯೋಜನ ಅಂತರ
ಉಲ್ಲೇಖ ಕೊಟ್ಟು ಡಪ್ಪ ಹೊಡಿ || ಜೀ ||
ಜನಪದರ ಜ್ಞಾನ ಶಾಖೆ ಎಷ್ಟೊಂದು ವಿಶಾಲ ಎನ್ನುವುದನ್ನು ಈ ಸವಾಲ್ ನುಡಿಯ ಮೂಲಕ ಅರಿಯಬಹುದು. ಅಮೂರ್ತವಾದಂತಹ ವಸ್ತುಗಳಾದ ಸೂರ್ಯ-ಚಂದ್ರ ನವಗ್ರಹ. ಚುಕ್ಕಿಗಳ ಕುರಿತು ಮಾತನಾಡುವುದುಸಾಮಾನ್ಯವಲ್ಲ. ಅದಕ್ಕಾಗಿಯೇ ಆಕಾಶ ಜಾನಪದವೆಂಬ ಹೆಸರು ಬಂದಿರಬೇಕು. ನಿರೀಕ್ಷೆಗೂ ಮೀರಿದ ಸವಾಲ್‌ಗಳು ಬಂದಾಗ ಎದುರಿನ ಪಕ್ಷದವನು ನಿರುತ್ತರನಾಗುವುದಿಲ್ಲ. ಈ ಹಾಡಿಗಿಂತಲೂ ಅಮೂರ್ತವಾದ ವಿಷಯದ ಮತ್ತೊಂದು ಹಾಡನ್ನು ಹಾಡಿ ತೋರಿಸುತ್ತಾನೆ. ಹೀಗೆ ಒಂದಕ್ಕಿಂತ ಇನ್ನೊಂದು ಹಾಡು ಕಡಿಮೆ ಇಲ್ಲ ಎನ್ನುವಂತೆ ಕೇಳುಗರಿಗೆ ಭಾಸವಾಗುತ್ತದೆ.
ಸವಾಲ್ ಹಾಕಿದ ಪಕ್ಷದವನು ಕುಳಿತುಕೊಂಡ ನಂತರದಲ್ಲಿ ಜವಾಬ್ ಮಾಡುವ ಪಕ್ಷದವನು/ಳು, ಏಳಬೇಕು. ತನ್ನ ಒಂದು ಹಾಡಿನ ಮೂರು ಚೌಕದ ಒಳಗಡೆಯೇ ಜವಾಬ ಕೊಡಲು ಪ್ರಯತ್ನಿಸಬೇಕು. ಅಲ್ಲಿಯೂ ಕೂಡ ಪಲ್ಲ, ನುಡಿ, ದುಮಾಲಿ ಯಾವುದರಲ್ಲಿಯಾದರೂ ಜವಾಬ ಕೊಡಬಹುದು. ಆದರೆ ಪಲ್ಲದಿಂದಲೆ ಜವಾಬ್ ಕೊಡುವ ಹಾಡನ್ನು ನೋಡಬಹುದು.
ಜವಾಬ್ :
ಗರ್ಕುಲಿ ಮಾಡಿ ಆಡುವ ಹೆಣ್ಣ ತಿರಕರಂತೆ ಒದರಬೇಡ
ಮುರ್ಕಾ ಮಾಡೋ ನಿನ ಮೀಗಿನ ತೂತಿಗೆ ಮಿಂಚೈತಿ ನಮಗಂಡ
ನೀ ಗುರು ಗುರು ಬೀಸುವ ಗೋಧಿ ಕಲ್ಲಿನ ಗೂಟೈತಿ ನಮಗಂಡ
ನಿನ ಬುರಕಿ ಹಾರಿಸಿ ದರಕಾರಿಲ್ಲದೆ ಮೆಟ್ಟೈತಿ ನಮಗಂಡ
ಶರೀರದೊಳು ಪಂಚ ಪ್ರಾಣಗಂಡ ಸಕಾರದೊಳು ಸರ್ವೇಶ್ವರ
ಪರಮೇಶ್ವರನ ಹನ ನಮಗಂಡ || ಜೀ ||
ಹೀಗೆ ಹೆಣ್ಣಿನ ಮೈ ಮೇಲಿರಿವ ಆಭರಣಗಳು ಹಿಡಿದು ಆಕೆ ದಿನನಿತ್ಯ ಬಳಸುವ ಸಾಮಗ್ರಿಗಳಲ್ಲಿಯು ಗಂಡಿನ ಗುರುತನ್ನು ಹೇಳುವುದರ ಮೂಲಕ ಜವಾಬ್ ಕೊಡಲು ಪ್ರಯತ್ನಿಸಿದ್ದು ಕಾಣುತ್ತೇವೆ.
ಒಂದು ಸವಾಲ್ – ಜವಾಬ್ ಕ್ರಿಯೆ ಆರಂಭಿಸಬೇಕಾದರೆ ಅದು ಇಂದು ನಿನ್ನೆಯದಲ್ಲ. ಕಾಲಾಂತರದಿಂದಲೂ ನಡೆದುಕೊಂಡು ಬಂದದ್ದು ಎನ್ನುವ ಪರಿಜ್ಞಾನ ಮೂಡಿಸುವುದಕ್ಕೋಸ್ಕರ ಅನಾದಿ – ಆದಿ ಎಂಬ ಶಬ್ದಗಳ ಬಳಕೆಯಾಗುತ್ತವೆ. ಇಲ್ಲಿ ಅನಾದಿ ಪ್ರಥಮವೆಂದು ಹಾಡಿದ ಹಾಡಿನತೋಡಿಯ (ಜವಾಬ್) ಹಾಡು ಇಲ್ಲಿದೆ. (ಆದಿ-ಹೆಣ್ಣು ಅನಾದಿ-ಗಂಡು)
ಜವಾಬ್ :
ತ್ರಿಶಕ್ತಿಯಿಂದ ತ್ರಿಮೂರ್ತಿಗಳು ಜನಿಶ್ಯಾರ ಪಸಂದ
ಒಳ್ಳೇ ನೇಮದಿಂದ ಕೇಳು ಈ ಸಂದ |
ಮೊದಲು ಎಲ್ಲಿ ಇತ್ತೋ ಕಾಳಂಕ ದುಂದ ||
ಬ್ರಹ್ಮ ವಿಷ್ಣು ರುದ್ರ ಮೂವರ ಕಿನ್ನ
ಮಹಾಶಕ್ತಿ ಮಹಾದೇವಿ ಇದ್ದಾಳೋ ಮುಂದ ||
ಪೃಥ್ವಿ ನಿರ್ಮಾಣ ಮಾಡುವುದರಲ್ಲಿ ಶಿವ ಎಷ್ಟು ಸಮರ್ಥನೋ ಶಕ್ತಿಯು ಅಷ್ಟೇ ಸಮರ್ಥಳೆಂಬ ವಾದದ ಮಂಡನೆ ಹಾಡಿನ ತುಂಬಾ ನಡೆಯುತ್ತದೆ. ಈ ಮೇಲೆ ಉದಾಹರಣೆಗಾಗಿ ಬಳಸಿಕೊಂಡ ಹಾಡುಗಳ ಸಂಗ್ರಹ ಇಲ್ಲಿಲ್ಲ. ಏಕೆಂದರೆಸವಾಲ್ ಇದ್ದರೆ ಜವಾಬ್ ಸಿಕ್ಕಿಲ್ಲ. ಜವಾಬ್ ಇದ್ದರೆ ಸವಾಲ್ ಸಿಕ್ಕಿಲ್ಲ. ಹಾಗಾಗಿ ಇದ್ದಂತಹ ಸಂಗ್ರಹದ ಜೊತೆಗೆ ಈ ಹಾಡುಗಳು ಬಳಕೆಗೊಳ್ಳಲೆಂದು ಆಯ್ಕೆ ಮಾಡಿಕೊಳ್ಳಲಾಗಿದೆ. ಹರದೇಶಿ ಸವಾಲ್ ಮಾಡಿದರೆ ನಾಗೇಶಿ ಬವಾಬ್ ಕೊಡಬೇಕು. ನಾಗೇಶಿ ಸವಾಲ್ ಮಾಡಿದರೆ ಹರದೇಶಿ ಜವಾಬ್ ಕೊಡಬೇಕೆಂಬ ನಿಯಮ ಸಂಗ್ರಹದಂತೆ ಇಲ್ಲಿ ಪಾಲಿಸಿಲ್ಲ. ಒಟ್ಟಾರೆ ಹರದೇಶಿಯವನೆ ಹಾಕುವಂತಹ ಸವಾಲ್ ಇರಬಹುದು, ಕೊಡುವಂತಹ ಜವಾಬು ಇರಬಹುದು. ಪ್ರಬಲವಾದ ಸವಾಲ್ ಜವಾಬ್ ಕ್ರಿಯೆ ಗುರುತಿಸಲು ನುಡಿ ಬಳಕೆಯಾಗಿವೆ.
ಸವಾಲ್ ಜವಾಬ್ ಹಾಡುಗಳು ಮೇಳಗಳಲ್ಲಿ ಹೆಚ್ಚಾಗಿ ಶ್ರೋತೃ ವರ್ಗದ ಗಮನ ಸೆಳೆಯುತ್ತವೆ. ಹರದೇಶಿ – ನಾಗೇಶಿಯರಲ್ಲಿ ನೆಯುವ ಈ ಕ್ರಿಯೆ ಕೇಳಲು ಮನೋರಂಜನೆಯನ್ನುಂಟು ಮಾಡುತ್ತದೆ. ಆದರೆ ಈ ಕ್ರಿಯೆ ಬರೀ ಹರದೇಶಿ ನಾಗೇಶಿಯರಲ್ಲಿಯೇ ನಡೆಯುತ್ತದೆ ಎನ್ನುವುದು ತಪ್ಪು ತಿಳುವಳಿಕೆಯಾಗುತ್ತದೆ.ಹರದೇಶಿ ಹರದೇಶಿಯರಲ್ಲಿಯೂ ನಡೆಯುವ ರೀತಿ ಬೇರೆ ತೆರನಾದುದಾಗಿರುತ್ತದೆ. ಸಂತರ, ಶರಣರ ಜೀವನ ಚರಿತ್ರೆಯನ್ನು ಅವರು ಮಾಡಿದ ಪವಾಡಗಳನ್ನು ಒಬ್ಬ ಕವಿ ರಚನೆ ಮಾಡಿದ ಹಾಡಿಗೆ, ಅದೇ ಸಂತರ, ಶರಣರ ಮೇಲಿನ ಚರಿತ್ರೆ ಭಿನ್ನವಾಗಿ ಕಟ್ಟಿಕೊಡುವ ರೀತಿ. ಇಲ್ಲಿಯೂ ಕೂಡ ಮೊದಲು ರಚನೆ ಮಾಡಿದವನಕ್ಕಿಂತಲೂ ನಾನೇನು ಕಡಿಮೆ ಅಲ್ಲ ಎಂದು ತೋರ್ಪಡಿಸುವ ಇರ್ಷೆ ಕಾಣುತ್ತೇವೆ. ಸವಾಲಿಗೆ ಪ್ರತಿ ಸವಾಲ್ ಎಂಬ ವಾದದ ಎಳೆ ಕೇಳುಗರ ಕಿವಿಗೆ ಭಾಸವಾಗದಿರದು.
ಮೇಳದಲ್ಲಿ ಸವಾಲ್ ಹಾಕುವ ಸಂದರ್ಭ
ಲಾವಣಿ ಹಾಡುಗಾರಿಕೆ ಹಗಲು ರಾತ್ರಿ ಬಿಡುವಿಲ್ಲದೆ ನಡೆಯುವುದರಿಂದ ಯಾವ ಸಂದರ್ಭದಲ್ಲಿ ಸವಾಲ್ ಜವಾಬ್ ಕ್ರಿಯೆ ಆರಂಭವಾಗುತ್ತದೆ ಎನ್ನುವುದೆ ಕುತೂಹಲದ ಸಂಗತಿ. ಹಾಡುಗಾರಿಕೆ ಆರಂಭ ಮಾಡುವುದು ಸ್ತುತಿಯಿಂದ ಹಾಗಾಗಿ ಸ್ತುತಿಯ ನಂತರದಲ್ಲಿ ಚರಿತ್ರೆ, ಪುರಾಣ, ಅಧ್ಯಾತ್ಮ, ನೀತಿ ಮತ್ತು ತತ್ವ. ಹಾಡಿನ ಈ ಎಲ್ಲಾ ಸರದಿಗಳು ಮುಗಿಯುವ ವೇಳೆ ಶ್ರೋತೃಗಳು ಬೇಸತ್ತಿರುತ್ತಾರೆ. ಹಗಲಿದ್ದರೆ, ನಡು ಹಗಲಾಗಿರುತ್ತದೆ. ರಾತ್ರಿಯಿದ್ದರೆ ಮಧ್ಯ ರಾತ್ರಿ ಆವರಿಸುತ್ತದೆ. ಇಷ್ಟೆಲ್ಲಾ ಹಾಡುಗಳು ಮುಗಿದ ಮೇಲೆನೆ ಸವಾಲ್ ಜವಾಬಿಗೆ ತೆರೆ ಬೀಳುವುದು. ಹಾಡುಗಾರಿಕೆಗೆ ಎದ್ದಾಕ್ಷಣ ಸವಾಲ್ ಹಾಕಲು ನಿಂತರೆ ಶ್ರೋತೃಗಳಿಂದಲೆ ಅದೇನ ಹಲಕಟ್ ಹಾಡ ಆರಂಭಿಸಿರಿ ಎಂಬ ಉದ್ಘಾರ ಕೇಳಿ ಬರುತ್ತದೆ. ಹಾಗಾಗಿ ಹಾಡುಗಾರ ತುಂಬಾ ಸೂಕ್ಷ್ಮಮತಿಯುಳ್ಳವನು, ಸಭೆಯ ರಂಗು ನೋಡಿ ರಾಗ ತೆಗೆಯುವ ಕಲೆಗಾರಿಕೆ ಅವನಿಗೆ ಗೊತ್ತಿರುತ್ತದೆ. ಸವಾಲ್ ಮಾಡಬೇಕಾದ ಸಂದರ್ಭ ಬಂದರು ನೇರವಾಗಿ ಸವಾಲ್ ಮಾಡುವುದಿಲ್ಲ. ತನ್ನ ಹಾಡಿನ ಕೊನೆಯ ಚೌಕ ಅಥವಾ ಹಾಡಿನ ನುಡಿಗಳಲ್ಲಿ ಮಾಡುತ್ತಾನೆ. ಸಂಪೂರ್ಣವಾಗಿ ಸವಾಲಿಗೆ ಕೆಣಕುವ ಸಂದರ್ಭ ಎಂದರೆ ಖ್ಯಾಲಿ ಹಾಡುಗಳಿಂದಲೆ ಆರಂಭಿಸುತ್ತಾನೆ. ಸವಾಲ್ ಜವಾಬ್ ದಗಳು ಶೃಂಗಾರವನ್ನೇ ಹೇಳುವುದಿಲ್ಲ. ಅಲ್ಲಿ ಗಂಡು ಹೆಣ್ಣಿನ ಶ್ರೇಷ್ಠತೆಯ ವಾದದ ಕಚ್ಚಾಟವಿರುತ್ತದೆ. ಕೆಲವು ಶೃಂಗಾರದ ಹಾಡುಗಳಿದ್ದರು ಕ್ವಚಿತ. ಶೃಂಗಾರ ಲೇಪನವನ್ನು ಹೊದ್ದುಕೊಂಡು ಅಧ್ಯಾತ್ಮ, ನೀತಿ, ಬ್ರಹ್ಮಾಂಡ ಸೃಷ್ಟಿಯ ಉತ್ಪತ್ತಿ ನಿಯಮದ ಚರ್ಚೆಯ ವಾದ ನಡೆಯುತ್ತದೆ. ಹಾಡಿನ ಮುಗಿತಾಯದ ಸಂದರ್ಭದಲ್ಲಿ ಹಾಡಿನಲ್ಲಿರುವ ತಾತ್ವಿಕತೆ, ತಾರ್ಕಿಕತೆ ಕೇಳುಗರಿಗೆ ಅರ್ಥವಾಗುತ್ತದೆ. ಕೆಲವು ಕಲಾವಿದರು ಹಾಡನ್ನು ನಿಲ್ಲಿಸಿ ಮಧ್ಯೆ ಮಧ್ಯೆ ಸಾರಾಂಶವನ್ನು ಸಭಿಕರಿಗೆ ತಿಳಿಯಪಡಿಸುತ್ತಾರೆ.
ಕವಿಗಳು ಸವಾಲ್‌ನಲ್ಲಿ ಅಥವಾ ತಮ್ಮ ಹಾಡುಗಾರಿಕೆಯಲ್ಲಿ ನಿಗೂಡವಾದ ಶಬ್ದ, ಅರ್ಥ ಬಳಸಿಕೊಳ್ಳುವುದು ತಮ್ಮ ಪಾಂಡಿತ್ಯದ ಪ್ರಢಿಮೆಯೆಂದು ತಿಳಿದಿರುತ್ತಾರೆ. ತಮ್ಮದೆ ಆದ ಉಪಮೆ, ರೂಪಕ, ಸಂಕೇತಗಳನ್ನು ಕೊಟ್ಟುಕೊಂಡು ಹೋಗುತ್ತಾರೆ. ವಿಶೇಷವೆಂದರೆ ದೈನಂದಿನ ಬದುಕನ್ನೆ ಕಾವ್ಯದಲ್ಲಿ ಅಳವಡಿಸಿಕೊಳ್ಳುವುದಾಗಿರುತ್ತದೆ. ಲಾವಣಿಕಾರ ದ್ಯಾಗಾಯಿ ಗುಂಡಪ್ಪ ರಚಿಸಿದ ಹಾಡು ಈ ರೀತಿ ಇದೆ.
ಕಾಗಿ ಕರಿಯತಾದ ಪೋರಿ | ಕಾಗಿ ಕರಿಯತಾದ
ಕಾಗಿ ಕರಿಯುವುದು ನಿಜ ಯೋಗಿಗಿ ತಿಳಿದಿಲ್ಲ ||
ಇಲ್ಲಿ ಬಳಕೆಯಾಗುವ ‘ಕಾಗಿ’ ಸಾವಿನ ಸಂಕೇತವಾಗಿದೆ. ಯೋಗಿಯಾಗಿದ್ದರು, ಸಾವು ಬಿಡುವುದಿಲ್ಲ ಎಂಬ ಸಾವಿನ ಪ್ರಬಲತೆಯನ್ನು ಸೂಚಿಸುತ್ತಾನೆ. ಸಾವು ಎನ್ನುವುದು ಪದಕ್ಕೆ ಕಾಗಿ ಎನ್ನುವ ಅರ್ಥ ಧ್ವನಿಸುತ್ತದೆ.
ಸಾವಳಗಿ ಮಹ್ಮದಸಾಬ ಕವಿಯ ಒಂದು ಖ್ಯಾಲಿಯು ಇಲ್ಲಿ ನೆನಪಿಸಲಾಗುತ್ತದೆ.
ಪ್ರಾಣ ಪತಂಗ ಆಯುಷ್ಯ ದಾರ ಕಡಿತೋ
ಪರ ಲೋಕದ ದಾರಿ ಹಿಡಿದು ನಡಿತೋ || ಪ ||
ಇಲ್ಲಿಯ ‘ಪಲ್ಲ’ ನೋಡಲು ಸ್ಪಷ್ಟವಾಗಿಯೇ ಇದೆ. ‘ಜೀವಕ್ಕೆ’ ಪತಂಗದ ಪ್ರತಿಮೆಯನ್ನು ಕೊಟ್ಟುಕೊಂಡು ಆಯುಷ್ಯಕ್ಕೆ ‘ದಾರ’ದ ರೂಪ ಕೊಡಲಾಗಿದೆ. ಇಂತಹ ಮೂರ್ತವಾದ ರೂಪಕಗಳನ್ನು ಬಳಸಿ ಹಾಡನ್ನು ಗಟ್ಟಿಗೊಳಿಸುವ ಕವಿಗಳು, ಆಯಾ ಕವಿಯ ಆಳ ಅಧ್ಯಯನ ಹಾಡಿನ ಮೂಲಕವೆ ಗೊತ್ತಾಗುತ್ತದೆ. ಪ್ರಬಲವಾದ ಹರದೇಶಿ ಹಾಡುಗಾರನಿದ್ದರೆ, ಅಷ್ಟೆ ಸಮರ್ಥಳಾದ ನಾಗೇಶಿ ಹಾಡುಗಾರ್ತಿ ಇರಬೇಕೆಂದು ಬಯಸುವುದು ಪ್ರೇಕ್ಷಕರ ಗುಣಧರ್ಮ. ಹಾಗಾಗಿ ಹರದೇಶಿ v/s ನಾಗೇಶಿ ನಾಗೇಶಿ ಸ್ಪರ್ಧೆ ಮೇಳಗಳಿಂದಲೆ ತಿಳಿಯುತ್ತಾರೆ.
ಸವಾಲ್ ಜವಾಬ್‌ನಲ್ಲಿ ಅನುಸರಿಸಬೇಕಾದ ನಿಯಮಗಳು
ಸವಾಲ್ ಜವಾಬ್‌ನಲ್ಲಿ ತೊಡಗಿಕೊಂಡ ಹಾಡುಗಾರ ವಿಶಾಲವಾದ ಜ್ಞಾನವುಳ್ಳವನಾಗಿರಬೇಕು. ಆಶುಕವಿತ್ವ ಶಕ್ತಿ ಹೊಂದಿದವನಾಗಿರಬೇಕು. ಪಂಚ ಮಹಾಭೂತಗಳ ಅರಿವಿರಬೇಕು. ಪುರಾಣ, ಚರಿತ್ರೆಗಳು ಗೊತ್ತಿರಬೇಕು. ಇವೆಲ್ಲ ಇಲ್ಲದೆ ಹೋದರೆ ಎದುರಾಳಿ ಹಾಕುವ ಸವಾಲಿಗೆ ತಲೆಬಾಗಬೇಕಾಗುತ್ತದೆ.ಲಾವಣಿ ಮೇಳದ ಹಾಡುಗಾರಿಕೆಯು ಏರು ಜವ್ವನೆಯಲ್ಲಿದ್ದಾಗ ಎದುರಾಳಿ ಹಾಕಿದ ಸವಾಲಿಗೆ ಜವಾಬ್ ಮಾಡದೆ ಇರುವಂತವನಿಗೆ ಡಪ್ಪನ್ನು ಕಸಿದುಕೊಂಡು ಕಳುಹಿಸಿಕೊಡುವ ರೂಢಿ ಇತ್ತೆಂದು ತಿಳಿದು ಬರುತ್ತದೆ.
೧. ಸವಾಲ್ ಹಾಗಿದ ಹಾಡಿಗೆ ಜವಾಬ್ ಮಾಡದೆ ಸೋತಂತಹ ಹಾಡುಗಾರ ತನ್ನ ಸೋಲನ್ನು ಒಪ್ಪಿಕೊಂಡು ಡಪ್ಪನ್ನು ಬಿಟ್ಟು ಕೊಡಬೇಕು.
೨. ತನ್ನ ಗುರುವಿನ ಹತ್ತಿರ ಹೋಗಿ ಸವಾಲ್ ಹಾಕಿದ ಪದಕ್ಕೆ ಜವಾಬ್ ಪದ ರಚಿಸಿಕೊಂಡು ಬಂದು ಹಾಡಿ ಡಪ್ಪುನ್ನು ಮರಳಿ ಪಡೆಯಬೇಕು.
೩. ಮೇಳದ ಹಾಡುಗಾರ ತನಗೆ ಸವಾಲಿನ ಜವಾಬ್ ಕೊಡಲು ಆಗದೆ ಇದ್ದ ಪಕ್ಷದಲ್ಲಿ ತನ್ನ ಗುರುವಿಗೆ ಕರೆದುಕೊಂಡು ಬಂದು ಪದ ಹಾಡಿ (ಜವಾಬ್ ಪದ) ಡಪ್ಪನ್ನು ಪಡೆಯಬೇಕು.
ಈ ಮೂರು ರೀತಿಯ ಆಯ್ಕೆ ಹಾಡುಗಾರನಿಗೆ ಬಿಟ್ಟಿದ್ದು.
‘ಗುರುವಿಗೆ ಕರೆದುಕೊಂಡು ಹೋಗಿ ಡಪ್ಪನ್ನು ಮರಳಿ ಪಡೆದಂತಹ ಉದಾಹರಣೆಯನ್ನು ವಕ್ತೃಗಳಿಂದ ತಿಳಿದುಕೊಳ್ಳಲಾಯಿತು. ಅದು ಹೀಗಿದೆ. ಹರದೇಶಿ ಹಾಡುಗಾರ ಅಂಬಾದಾಸ ಜಿತೂರಿ ಕರ್ನಾಟಕ ಮಹಾರಾಷ್ಟರದ ಗಡಿ ಭಾಗವಾದ ಸೊಲ್ಲಾಪುರದ ಸಿದ್ಧರಾಮೇಶ್ವರನ ಜಾತ್ರೆಯಲ್ಲಿ ನಾಗೇಶಿ ಹಾಡುಗಾರ್ತಿಯಾದ ಮಾಯವ್ವ ಹಾಕಿದ ಸವಾಲಿಗೆ ಜವಾಬ ಕೊಡದಾಗದ ಹಾಡಿನ ಗುರುವಾದ ಸಾವಳಗಿ ಮಹ್ಮದಸಾಬನ ಹತ್ತಿರ ಬಂದು, ಅವರನ್ನೆ ಸೊಲ್ಲಾಪುರಕ್ಕೆ ಕರೆದುಕೊಂಡು ಹೋಗಿ ಆಕೆ ಹಾಕಿದ ಸವಾಲಿಗೆ ಜವಾಬ ಕೊಡಿಸಿ ಡಪ್ಪನ್ನು ಪಡೆದರು’ ಎಂದು ಮಹ್ಮದಸಾಬರ ಮಗ ಮೋದಿನಸಾಬ ಹೇಳಿದರು. ಆದರೆ ಸವಾಲ್-ಜವಾಬ್ ಪದಗಳು ಯಾವುವು ಎನ್ನುವುದ್ನು ಖಚಿತವಾದ ಮಾಹಿತಿ ಲಭ್ಯವಾಗಲಿಲ್ಲ.
ಹಾಡಿನಲ್ಲಿಯೆ ಗಂಡ – ಹೆಂಡತಿಯರಾದ ಕವಿಗಳು
ಒಂಟಿ ಲಾವಣಿಯಿಂದ, ಮೇಳ ಲಾವಣಿ ಗೋಷ್ಠಿಗಳಾಗಿ ಎಂದು ಮಾರ್ಪಾಡುಗೊಂಡವೋ ಅಂದಿನಿಂದಲೆ ಹರದೇಶಿ – ನಾಗೇಶಿ ಎಂಬ ಪಂಗಡಗಳು ಹುಟ್ಟಿಕೊಂಡವು. ವಾದದ ಮಂಡನೆ ಒಂದೇ ಅಲ್ಲ. ಹಾಡಿನುದ್ದಕ್ಕೂ ಮೇಳಗಳಲ್ಲಿ ಗಂಡ ಹೆಂಡತಿಯರಾಗಿ ಕಾಲ ಕಳೆಯೋಣವೆಂದು ನಿರ್ಣಂ ತೆಗೆದುಕೊಂಡು ಯಾವ ಊರಿಗೆ ಹಾಡಲು ಕರೆಸುತ್ತಾರೋ, ಅಲ್ಲಿಗೆ ತಾವು ಗೊತ್ತುಪಡಿಸಿಕೊಂಡ ಮೇಳದವರೆ ಹೋಗುವುದೆಂದು ಕರಾರು ಮಾಡಿಕೊಂಡ ತಂಡಗಳು ಇದ್ದವು ಎಂಬ ಮೌಖಿಕ ದಾಖಲೆಗಳು ಸಿಗುತ್ತವೆ. ತಾವು ಸಾಯುವವರೆಗೂ ಜೊತೆ ಜೊತೆಯಾಗಿಯೇ ಕಾಲ ಕಳೆದಂತಹವರಿದ್ದಾರೆ. ಉದಾಹರಣೆಗಾಗಿ ಈ ಕೆಳಗಿನ ಮೇಳಗಳನ್ನು ಗುರುತಿಸಬಹುದು.
೧.       ನಾಗೇಶಿ : ಮಹಾಗಾಂವ ಮೀರಾಸಾಬ
ಹರದೇಶಿ : ಸಾವಳಗಿ ಮಹಮ್ಮದಸಾಬ
೨.       ನಾಗೇಶಿ : ಜಂಬಗಿ ಶಿವಶರಣ
ಹರದೇಶಿ : ದ್ಯಾಗಾಯಿ ಹಜರತ
೩.       ನಾಗೇಶಿ : ಬಾಳಗೇರಿ ಅಪ್ಪಣ್ಣ
ಹರದೇಶಿ : ಕಡಣಿ ಕಲ್ಲಪ್ಪ
ನಾಗೇಶಿ ಪಕ್ಷವಹಿಸಿ ಹಾಡುವುದಕ್ಕೆ ಹೆಂಗಸರು ಇದ್ದಿದ್ದಿಲ್ಲ. ಆ ಸ್ಥಾನವನ್ನು ಗಂಡಸರೆ ತುಂಬಿರುವಂತದ್ದು ಕಾಣುತ್ತೇವೆ. ಅಲ್ಲದೆ ಹಾಡುವಾಗ ಹೆಂಗಸರಂತೆ ಸೀರೆ ಉಟ್ಟುಕೊಂಡು ದಂಡಿಕಟ್ಟಿಕೊಡು ಕೈಯಲ್ಲಿ ಬಳೆ ಹಾಕಿಕೊಂಡು ಹಾಡಿಗೆ ಸಿದ್ಧರಾಗುತ್ತಿದ್ದರೆಂಬ ಮಾಹಿತಿ ವಕ್ತೃಗಳಿಂದ ಪಡೆಯಲಾಯಿತು.
ಪ್ರಸ್ತುತ ಸಂದರ್ಭದಲ್ಲಿ ಮೇಳಗಳಲ್ಲಿ ಇಂತಹ ಗಟ್ಟಿತನ ಉಳಿದಿಲ್ಲ. ಯಾರಿಗೆ ಯಾರು ಅವಲಂಬಿತರಾಗಿಲ್ಲ. ಸವಾಲ್ ಮಾಡಿದಂತಹ ಹಾಡುಗಾರನಿಗೆ, ಜವಾಬ್ ಕೊಡದೆ ಪ್ರತಿ ಸವಾಲ್ ಹಾಕುವುದು ಹೆಚ್ಚಾಗಿದೆ. ಏಕೆಂದರೆ ನನ್ನ ಹಾಡಿಗೆ ನೀನು ಜವಾಬ್ ಕೊಡು. ನಿನ್ನ ಹಾಡಿಗೆ ನಾನು ಜವಾಬ್ ಕೊಡುತ್ತೇನೆಂದು ಕರಾರುಗಳು ಹಾಕಿಕೊಳ್ಳುತ್ತಾರೆ. ಇಲ್ಲವೆ ಈ ತಕಾರರೇ ಬೇಡವೆಂದು ಸವಾಲ್ ಜವಾಬ್ ಕ್ರಿಯೆ ಬಿಟ್ಟು ಒಪ್ಪಂದ ಮಾಡಿಕೊಳ್ಳುವುದು ನಡೆಯುತ್ತದೆ. ಈ ಹಾಡುಗಾರಿಕೆ ಮೊಟಕುಗೊಂಡು ಮೊದಲನೆಯ ತಲೆಮಾರಿನವರ ನಂತರ. ಎರಡನೆ ತಲೆಮಾರಿನವರಲ್ಲಿ ಹಾಡುಗಾರಿಕೆಯ ಗಟ್ಟಿತನ ಉಳಿಯದೆ ಬರೀ ಖ್ಯಾಲಿ ಹಾಡುಗಳಲ್ಲಿಯೇ ಹಾಡುಗಾರಿಕೆ ಮುಕ್ತಾಯ ಮಾಡಿ ಬಿಡುವುದು ನಡೆಯುತ್ತಿದೆ. ಇನ್ನು ಮೂರನೆ ತಲೆಮಾರಿನವರು (ಇಂದಿನವರು) ಹೊಸ ಪೀಳಿಗೆಯವರು ಈ ಹಾಡುಗಾರಿಕೆ ಮಾಡಲು ಯಾರು ಮುಂದೆ ಬರದೆ ಇರುವುದು ಕಂಡು ಬರುತ್ತದೆ.
ಜವಾಬ್ ಹಾಡುಗಳ ರಾಚನಿಕ ಸಂದರ್ಭ
ಲಾವಣಿ ಸವಾಲ್ ಜವಾಬ್ ಪದಗಳ ವಿಷಯ. ಯೋಜನೆಗಾಗಿ ಬೆಕೆಂತಲೆ ಆಯ್ಕೆ ಮಾಡಿಕೊಂಡಿದ್ದೇನೆ. ಮೌಖಿಕ ಪರಂಪರೆಯ ಈ ಸಾಹಿತ್ಯ ಹಾಡುಗಾರರು ಎಲ್ಲಿ ಹಾಡಿರುತ್ತಾರೋ ಅಲ್ಲಿಯೇ ಬಿಟ್ಟು ಬರುತ್ತಾರೆ. ಕೇಳುಗರು ಎಲ್ಲಿ ಕೇಳಿರುತ್ತಾರೋ ಅಲ್ಲಿಯೇ ಆನಂದಿಸುತ್ತಾರೆ. ಇವುಗಳ ಸಂಗ್ರಹ, ಸಂಪಾದನೆ – ದಾಖಲೆ ಮಾಡಿಕೊಳ್ಳಬೇಕೆನ್ನುವವರು ಯಾರು ಇರುವುದಿಲ್ಲ. ಕಾಲ ಸಂದರ್ಭಕ್ಕೆ ತಕ್ಕಂತೆ ಮನೋರಂಜನೆ ಪಡೆದು ಅವರವರ ಪಾಡಿಗೆ ತಿರುಗಿ ಹೋಗುತ್ತಾರೆ. ಲಾವಣಿ ಹಾಡುಗಳಲ್ಲಿ ಚರಿತ್ರೆ, ನೀತಿ, ತತ್ವ ಅಧ್ಯಾತ್ಮದಂತಹ ಮತ್ತು ಇನ್ನೊಂದು ಮೇಳದವನಿಗೆ ಸವಾಲ್ ಹೇಗೆ ಹಾಕಬೇಕೆಂಬ ಹಾಡುಗಳು ಮಾತ್ರ ಒಬ್ಬ ಕವಿಯ ಹತ್ತಿರ ದಾಖಲಾತಿಯಾಗಿ ನಮಗೆ ಲಭ್ಯವಾಗುತ್ತವೆ. ಸವಾಲ್-ಜವಾಬ್ ಪದಗಳ ವಿಶೇಷತೆ ಎಂದರೆ ಸವಾಲ್ ಹಾಕುವುದು ಪೂರ್ವನಿಯೋಜಿತ, ಸಮಯ ಪಡೆದುಕೊಂಡು ಹಾಡು ರಚನೆ ಮಾಡಬಹುದು. ಆದರೆ ಜವಾಬ ಕೊಡುವಹಾಡು, ಹಾಡುಗಾರನ ಬೌದ್ಧಿಕ ಶಕ್ತಿ ಸಾಮರ್ಥ್ಯ ಅಳೆಯುವದಾಗಿರುತ್ತದೆ.ಇಂತಹ ಸವಾಲ್ ಹಾಡೆ ಹಾಡುತ್ತಾನೆ ಎನ್ನುವ ನಿರ್ಧಾರ ಮಾಡುವುದೆ ಹೇಗೆ? ಸವಾಲ್ ಪದ ಯಾವುದೆ ಆಗಿದ್ದರೂ Ready Made ಜವಾಬ ಹಾಡುಗಳು ಯಾವ ಕವಿಯ ಹತ್ತಿರವು ಇರುವುದಿಲ್ಲ. ಅವು ಆಶುಕವಿತ್ವ ಶಕ್ತಿ ಪಡೆದಹಾಡುಗಳಾಗಿರುತ್ತವೆ. ಮಜಲಿನಲ್ಲಿ ಕವಿತ್ವ ಮಾಡಿದ ಮೇಲೆನೆ ಅವು ಲಿಪಿಗೊಳಪಡಿಸಲಾಗುತ್ತದೆ.ಇಂತಹ ಹಾಡುಗಳ ಮುಖಾಮುಖಿಯಾಗಿಸುವಂತಹ ಸಂಗ್ರಹಕಷ್ಟಸ್ಧ್ಯ. ಪೂರ್ವಸಿದ್ಧತೆಯಿಂದ ರಚನೆಯಾದ ‘ಸವಾಲ್’ ಪದಗಳು ಸಿಗುತ್ತವೆ. ಅವಕ್ಕೆ ಪ್ರತಿಸ್ಪರ್ಧಿಯಾಗಿ ಹಾಡುತ್ತಿದ್ದವರ ಕವಿಗಳ ಶಿಷ್ಯಂದಿರ, ಅವರ ಕುಟುಂಬದವರ ಹತ್ತಿರ ಹೋಗಿ ಸಂಗ್ರಹಿಸಿದಂತಹ ಹಾಡುಗಳಿವು. ಒಂದೊಂದು ಹಾಡಿಗೆ ಹತ್ತಾರು ಬಾರಿ ಸುತ್ತಿ ಸುತ್ತು ಜವಾಬ್ ಹಾಡು ಸಿಗದೆ ಹೋದ ಪಕ್ಷದಲ್ಲಿ ಮೇಳದವರಿಂದಲೇ ಹಾಡಿಸಿ ಕಲೆ ಹಾಕಿದಂತಹ ಹಾಡುಗಳ ಸಂಗ್ರಹವೆ ಈ ಸವಾಲ್ ಜವಾಬ್ ಪದಗಳು.
 

[1] ಹರದೇಶಿ- ನಾಗೇಶಿ ಮೇಳದವರಿಗೆ ಮೊದಲು ಬೇರೆ ಬೇರೆ ಕಡೆಯಿಂದಲೆ ಆಹ್ವಾನಿಸುತ್ತಿದ್ದರು. ಈಗ ಒಬ್ಬರಿಗೆ ವೀಳ್ಯೆ ಕಟ್ಟು ಇನ್ನೊಂದು ಮೇಳ ಕರೆದುಕೊಂಡು ಬರುವ ಜವಾಬ್ದಾರಿ ಅವರಿಗೆ ವಹಿಸುತ್ತಾರೆ.
ಲಾವಣಿ : ಸವಾಲ್ – ಜವಾಬ್ ಪದಗಳು: ೧. ಪ್ರಸ್ತಾವನೆ (೩)
ಹಾಡುಗಳ ಕಥಾಸಾರ
ಪಿಂಡ ಮೊದಲೋ ಏನ್ ಪ್ರಾಣ ಮೊದಲೋ ಎಂಬ ಹಾಡಿನಲ್ಲಿ ಪಿಂಡ ಮೊದಲು ಎಂದು ನಾಗೇಶಿ ಪಕ್ಷದಿಂದ ಸಮರ್ಥಿಸಿಕೊಳ್ಳುತ್ತ, ಪಿಂಡದ ಶ್ರೇಷ್ಠತೆಯನ್ನು ನೆರೆದ ಸಭೆಯ ಮುಂದೆ ಪ್ರಸ್ತಾಪಿಸುತ್ತ ಹೋಗುತ್ತಾಳೆ ಹೆಣ್ಣು. ಮೊದಲು ಪಿಂಡವೆ ಉತ್ಪತ್ತಿಯಾದದ್ದು ಆ ವೇಳೆಯಲ್ಲಿ ಪ್ರಾಣ ಎಲ್ಲಿತ್ತು ಎಂದು ಹರದೇಶಿ ಹಾಡುಗಾರನಿಗೆ ಪ್ರಶ್ನೆ ಮಾಡುವುದಾಗಿದೆ. ನಂತರದಲ್ಲಿ ಪಿಂಡ ಉತ್ಪತ್ತಿಯಾಗುವಂತಹ ವಿಧಿವಿಧಾನಗಳನ್ನು ಹೇಳಿಕೊಡುತ್ತಾಳೆ. ಮೊದಲನೆ ಚೌಕದಲ್ಲಿ ತಾತ್ವಿಕ ನೆಲೆಗಟ್ಟಿನ ಮೇಲೆ ನಿಂತು ಮಾತನಾಡಿ ಪ್ರಾಪಂಚಿಕ ಬದುಕಿನಲ್ಲಿ ಕುಂಬಾರ ಯಾವ ರೀತಿ ಗಡಿಗೆ ಮಾಡುತ್ತಾನೋ ಅದೇ ಕಲ್ಪನೆಯೆ ನಮ್ಮ ಪಿಂಡದ ಉತ್ಪತ್ತಿಗೆ ಹೋಲಿಸಿಕೊಂಡು ಹೋಗುತ್ತಾಳೆ. ಎರಡನೆಯ ಚೌಕದಲ್ಲಿ ಪ್ರತಿಯೊಂದು ನುಡಿಯು ಪ್ರಶ್ನಾರ್ಥಕವಾಗಿ ಕಂಡು ಬರುತ್ತವೆ. ಪಿಂಡ ಉಣ್ಣುವುದೋ, ಪ್ರಾಣ ಉಣ್ಣುವುದೋ, ಕಳವು ಯಾವುದು ಮಾಡುವುಗು, ಹೊಡೆಸಿಕೊಳ್ಳುವುದಾವುದು. ಜನರ ಜೊತೆ ಮಾತನಾಡುವುದು ಯಾವುದು? ಎಂಬ ಪ್ರಶ್ನೆಗಳಿವೆ. ಪಿಂಡ ಮೂಡಿದಾಗಲೆ ಗಂಡು-ಹೆಣ್ಣು ಎಂದು ವಿಭಾಗೀಕರಿಸಲು ಸಾಧ್ಯವಿತ್ತೆ? ಪಿಂಡ-ಪ್ರಾಣದಲ್ಲಿ ಮರಣ ಯಾರಿಗಿದೆ ಎನ್ನುವ ಮಾತು ಮಾರ್ಮಿಕವಾದುದು. ಮೂರನೆ ಚೌಕದಲ್ಲಿ ನಿದ್ರಿ ಸಾವಿಗಿ ಒಂದೇ ಅಂತಿರಿ? ನಿದ್ರಿ ಹತ್ತಿದಾಗ ಮನುಷ್ಯ ಶ್ವಾಸ ಆಡಬಾರದು, ಅಂದಾಗ ಒಂದೇ ಎಂದು ಕರೆಯುವೆನೆಂದು ಹೇಳುತ್ತಾಳೆ. ಅಲ್ಲದೆ ಪ್ರತಿಯೊಂದು ಜೀವಿಯ ಹಣೆಬರಹ ಬರೆಯುವವಳು ಶೆಟವಿ. ಬ್ರಹ್ಮ ಹಣೆಬರಹ ಬರೆಯುವನೆಂದು ಹೇಳುವ ಹರದೇಶಿಯವನಿಗೆ, ಬರೆಯುವಾಗ ದವತಿ, ಲೇಖನಿ ಎಲಿಂದ ತರುವನೆಂದು ಪ್ರಶ್ನೆ ಮಾಡುವುದನ್ನಿಲ್ಲಿ ಕಾಣುತ್ತೇವೆ.
ಪಿಂಡ ಮೊದಲೋ ಏನ್ ಪ್ರಾಣ ಮೊದಲೋ ಎಂಬ ಪದ್ಯಕ್ಕೆ ಪ್ರಾಣವೇ ಮೊದಲು ಎಂದು ಉತ್ತರ ಕೊಡುವ ಖಚಿತತೆಯು ಇಲ್ಲಿದೆ. ವಾಮದೇವ ವಾಯು ರೂಪದಿಂದ ನೀರಿನ ಮೇಲೆ ಅಂತರ ಇದ್ದ. ಅಂತಹ ಗಂಡು ಜೀವಿಯ ಹತ್ತಿರವೇ ಪಿಂಡ ಮೂರು ತಿಂಗಳ ಮುಂಚೆ ಇತ್ತು ಎಂಬುದಕ್ಕೆ ಉಲ್ಲೇಖ ಕೊಡುತ್ತಾನೆ. ಹಿಂದಿನ ಪದ್ಯದಲ್ಲಿ ಕುಂಬಾರನ ಕುರಿತು ಹೇಳಿದರೆ, ಇಲ್ಲಿ ಸ್ವತಃ ಬ್ರಹ್ಮನೆ ಕುಂಬಾರನ ಸ್ಥಾನದಲ್ಲಿ ನಿಂತು ಗಡಿಗೆ ಮಡುವ ತೆರನಾಗಿ, ಜೀವಿಗಳ ಉತ್ಪನ್ನ ಮಾಡಿದ್ದಾನೆಂದು ಹರದೇಶಿಯವನು ಹೇಳಿಕೊಳ್ಳುತ್ತಾನೆ. ಮನುಷ್ಯನ ಆಯುಷ್ಯ ನೂರು ವರ್ಷ ಇದ್ದಂತೆ ಗಡಗಿಯ ಆಯುಷ್ಯವು ನೂರು ವರ್ಷವೆಂದು ಪರ್ಯಾಯುವಾಗಿ ಹೇಳಿಕೊಂಡು ಹೋಗಿದ್ದಾನೆ. ಪ್ರಾಣವೆ ಮೊದಲು ಪಿಂಡ ನಂತರವೆಂದು ಸಾರುತ್ತಾನೆ. ಪ್ರಾಣ ಬೆಳೆಯುತ್ತದೋ ಪಿಂಡ ಬೆಳೆಯುತ್ತದೋ ಎಂಬ ಪ್ರಶ್ನೆ ಪ್ರಾಣವೆ ಬೆಳೆಯುತ್ತದೆಂದು ನಿಖರವಾಗಿ ಹೇಳುತ್ತಾನೆ. ಪ್ರಾಣ ಉಣಿಸುತ್ತದೆ ಪಿಂಡ ಉಣ್ಣುತ್ತದೆ. ಪ್ರಾಣ ಚಂಚಲವಾದರೆ ಪಿಂಡಕ್ಕೆ ತೊಂದರೆ. ಪಿಂಡವೆ ಕಳವು ಮಾಡುವುದು ಲತ್ತಿ (ಹೊಡೆತ) ತಿನ್ನುವದೆಂದು ಹೇಳುತ್ತಾನೆ. ಪ್ರಾಣ ಲಡಾಯಿ ಮಾಡಿದ್ರೆ ಪಿಂಡ ಓಡಿ ಹೋಗುವುದೆಂದು, ಪ್ರಾಣದ ಶ್ರೇಷ್ಠತೆಯನ್ನು ಹೇಳಿದ್ದಾನೆ. ಸತ್ತ ಮನುಷ್ಯ ನಿದ್ರಿ ಹತ್ತಿದ ಮನುಷ್ಯನಲ್ಲಿಯ ವ್ಯತ್ಯಾಸವನ್ನು ಗುರುತಿಸುತ್ತಾನೆ. ಎಷ್ಟು ಅಕ್ಷರದಿಂದ ಬ್ರಹ್ಮ ಹಣೆ ಬರಹ ಬರೆದಾನೆಂದುದ್ದಕ್ಕೆ, ಸಪ್ತಸಾಗರವೆ ಶಾಯಿ, ಮಹಾಮಂದರವೆ ಲೇಖನಿ ಮಾಡಿಕೊಂಡಿದ್ದ ಎಂದು ಜವಾಬ ಕೊಟ್ಟು, ಶೆಟವಿ ಎಷ್ಟಕ್ಷರದಿಂದ ಬರೆದಿದ್ದಾಳೆ. ನಿಮ್ಮ ಫಣಿ ಎಂದು ತಿರುಗಿ ಸವಾಲು ಹಾಕುವುದರ ಮೂಲಕ ವಾದದ ಅಲೆ ಆರಂಭವಾಗುತ್ತದೆ.
ಪ್ರಕೃತಿಯನ್ನು ಆಯ್ಕೆ ಮಾಡಿಕೊಂಡು ತಾತ್ವಿಕ ನಿಲುವನ್ನು ಸ್ಪಷ್ಟಪಡಿಸುವುದು ಕಾಣುತ್ತೇವೆ. ಭೂಮಿ ಮತ್ತು ಬೀಜದಲ್ಲಿ ಯಾವುದು ಮೊದಲು, ನಾಗೇಶಿ ಹಾಡುಗಾರ್ತಿ ಭೂಮಿನೆ ಮೊದಲು ಎನ್ನುವ ವಾದ ಇಲ್ಲಿದೆ. ನೀರು ಶ್ರೇಷ್ಠವೆಂಬ ಹರದೇಶಿ ಪಕ್ಷಕ್ಕೆ ನೀರು ಎಷ್ಟೆ ಪಾತಾಳದಲ್ಲಿದ್ದರೂ, ಅದಕ್ಕೆ ತಳ ಎನ್ನುವ ಭೂಮಿ ಇದ್ದೇ ಇರುತ್ತದೆ. ಭೂಮಿ ಶ್ರೇಷ್ಠ ಅಂದಾಗ ಶಕ್ತಿ ಶ್ರೇಷ್ಠವೆಂದೆ ಅರ್ಥ. ಇನ್ನೂ ಸ್ಪಷ್ಟಪಡಿಸಲು ಪೃಥ್ವಿಯ ನಿರ್ಮಾಣವನ್ನು ತಂಗಿನಕಾಯಿಯ ಉತ್ಪನ್ನ ಆಗುವ ರೂಪವನ್ನು ಪ್ರಸ್ತಾಪಿಸುತ್ತ, ತೆಂಗಿನಲ್ಲಿ ನೀರು ಹೇಗಿರುವುದೋ, ಭೂಮಿಯ ಸುತ್ತಲೂ ನೀರು ಇದೆ. ಈಹಾಡನ್ನು ಹೇಳುವುದಕ್ಕೆ ಹಲವಾರು ರೀತಿಯ ಬಯ್ಗಳು ಹಾಡಿನಲ್ಲಿ ಬಂದು ಹೋಗುತ್ತವೆ.
ಸವಾಲ್ ಹಾಕಿದಂತಹ ಹಾಡುಗಾರ್ತಿಗೆ ಜವಾಬ ಕೊಡುವ ಹಾಡಿನಲ್ಲಿ ಮೊದಲಿಗೆ ಆಕೆಯನ್ನು ಹಿಯ್ಯಾಳಿಸುತ್ತಾನೆ. ದೊಡ್ಡದು -ಚಿಕ್ಕದು. ಗುರು ಶಿಷ್ಯರ ಹೋಲಿಕೆಯೆಂದು ಹೇಳುತ್ತಾನೆ. ವಾದ ಇವತ್ತಿನದಲ್ಲ ಬಹುಕಾಲದಿಂದಲೂ ಬಂದದ್ದು. ತಾಯಿ ಆಗುವಾಕೆ ಮಗುವಿಗೆ ಜನ್ಮ ನೀಡಬೇಕಾದರೆ, ಒಬ್ಬ ತಂದೆ ಹಾಕಿದ ಬೀಜ ಅಲ್ಲವೆ? ಹೆಣ್ಣಿಗೆ ಸ್ವತಂತ್ರವಾಗಿ ಜನ್ಮ ಕೊಡುವ ಶಕ್ತಿಯಿಲ್ಲ ಪ್ರಕೃತಿ ನಿರ್ಮಾಣದಲ್ಲಿ ತೊಡಗಿದ ಪರಮಾತ್ಮ ಜಲಮುನಿ ಪುರುಷನಾಗಿ ಹುಟ್ಟಿಕೊಳ್ಳುತ್ತಾನೆ. ಹಾಲಮುನಿ, ಹೆಪ್ಪಮುನಿ, ಬಿಗಿ ಮುನಿಯರ ಮರಣದಿಂದ ಭೂಮಿಯಾಯಿತು ಎಂದೂ ಬೀಜ ಮೊದಲೆ ಇತ್ತೆಂದು ಹೇಳುತ್ತಾನೆ.
ಹೆಣ್ಣು ತನ್ನ ಪಕ್ಷದ ವತಿಯಿಂದ ಮಣ್ಣು ಶ್ರೇಷ್ಠವೆಂದು ಹಾಡುವ ಹಾಡು ಇಲ್ಲಿದೆ. ಭೂಮಿ ಆಕಾರಾಗುವುದಕ್ಕಿನ್ನ ಮೊದಲು ನೀರೆ ನೀರಿತ್ತು ಎಂದು ಹೇಳುವ ಹರದೇಶಿ ಸವಾಲಿಗೆ, ಸಾವಿರ್ದೆಂಟು ಬ್ರಹ್ಮಾಂಡ, ನವಖಂಡ ದಶಖಾಂಡಗಳೆಲ್ಲವು ನಮ್ಮ ಮಣ್ಣಿನಲ್ಲಿಯೇ ಅಕಡಕವಾಗಿವೆ. ಓಂ ಶಿವಾಯ ನೀರವಸ್ತು ಸಿದ್ಧ ಸಾಧ್ಯ ವಿದ್ಯಾಧರರೆಲ್ಲ ಮಣ್ಣಲ್ಲಿ ಹುಟ್ಟಿದ್ದಾರೆ. ದೇವರೆಂದು ಪೂಜೆಗೈಯುವ ನಾರಾಯಣ, ನವನಾಥ ಸೂರ್ಯ ಚಂದ್ರರೆಲ್ಲ ಮಣ್ಣಲ್ಲಿ ಹುಟ್ಟಿದ್ದು ಹೇಳುತ್ತಾಳೆ. ಮಣ್ಣಲ್ಲಿ ಅಡಕವಾಗಿರುವ ನವರತ್ನ ಕಂಚು, ಕಬ್ಬಿಣ, ಹಿತ್ತಾಳಿ, ಉಕ್ಕು, ಸೀಸ ಅಲ್ಲದೆ ಮನುಷ್ಯನ ಉತ್ಪತ್ತಿ, ಸ್ಥಿತಿ, ಲಯ ಕೂಡ ಮಣ್ಣಲ್ಲಿ ಎನ್ನುವುದಕ್ಕೆ ಆಧಾರ ಕೊಡುತ್ತಾಳೆ. ಅಷ್ಟಾವರಣ ಪಂಚಾಚಾರಗಳೆಲ್ಲ ಮಣ್ಣಲ್ಲಿ ಹುಟ್ಟಿದ್ದು ಹೋಮ ಹವನ ಕ್ರಿಯಾ ವಿಚಾರ ಮಣ್ಣಲ್ಲಿ, ವೀರ ಶೂರ ಧೀರರೆಲ್ಲರಿಗೂ ಮಣ್ಣಲ್ಲಿ ಮುಚ್ಚುವುದರಿಂದ ಧರಣಿಯ ಮೇಲಿನ ಮಣ್ಣೆ ಶ್ರೇಷ್ಠ. ಭೂಮಿ ಶ್ರೇಷ್ಠ ದರ್ಜೆಯ ಮಣ್ಮು ಹೊತ್ತಿದರೆ ಬೆಳೆಯು ಶ್ರೇಷ್ಠ, ಬಿತ್ತುವುದು, ಬೆಳೆಯುವುದು ಮಣ್ಣಲ್ಲಿ ಅದರಿಂದಲೇ ಜೀವಿಗಳ ಉಪಜೀವನ ಮಣ್ಣಿನಿಂದ ಸಹಾಯ ಪಡೆಯುವುದು ಎಂದು ನೆನಪಿಸುತ್ತಾಳೆ.
ಮಣ್ಣು ಶ್ರೇಷ್ಠ ಮಾಡಿ ಪದ ಹಾಡುವ ಹಾಡುಗಾರ್ತಿಗೆ, ಮಣ್ಣಿಗೆ ಮೇಲೆ ನೀರು ಹಾಕಿದರೆ ಸಹಜವಾಗಿ ಮಣ್ಣು ಕರಗಿ ಹೋಗುವುದೆಂಬ ನೀರಿನ ಶ್ರೇಷ್ಠತೆಯನ್ ಹರದೇಶಿ ಹೇಳುತ್ತಾನೆ. ಅಷ್ಟ ಪರ್ವತ, ಸಪ್ತಸಮುದ್ರ ಮುಳಗ್ಯಾವ ನೀರಾಗ. ಓಂಕಾರ ಧ್ವನಿ ನೀರಾಗ ಇಷ್ಟಲ್ಲದೆ ಬಹುಮುಷ್ಯವಾಗಿ ಸತ್ತರು ನೀರ ಇದ್ದರು ನೀರ. ಮುತ್ತು ಮಾಣಿಕ್ಯ ಹವಳ ನೀರಾಗ. ಮೂರು ಭಾಗ ನೀರ ಒಂದು ಭಾಗ ಭೂಮಿ ಎಂಬ ವೇದಶಾಸ್ತ್ರಗಳು ಇವೆ ಎಂದು ನಾಗೇಶಿಗೆ ತಿಳಿಸುತ್ತಾನೆ. ಮೇಘರಾಜ, ಸಮುದ್ರರಾಜರೆಂಬ ಹೆಸರು ನೀರಿಗಿದೆ. ಕೊನೆಗೆ ಮನುಷ್ಯ ಮಾಡಿದ ಪಾಪ ಕರ್ಮವನ್ನು ತೊಳೆಯಲು ನೀರೆ ಪವಿತ್ರವೆಂದು ಸ್ನಾನ ಮಾಡಿ ಪಾವನರಾಗುತ್ತಾರೆ ಎಂದು ನೀರಿನ ಶ್ರೇಷ್ಠತೆ ತಿಳಿಸುತ್ತಾನೆ.
ಬೆಟ್ಟದ ತುದಿಯಲ್ಲಿ ಬೆಳೆದಿದ ಮರ
ನೀರಿಲ್ಲದೆ ಹ್ಯಾಂಗಾಗ್ಯದ
ನೀರ ಹೆಚ್ಚ ಏನ್ ಭೂಮಿ ಹೆಚ್ಚ ಶಾಹೀರ
ಸಮ್ಮ ಆಗಬ್ಯಾಡ ಗಪ್ಪ || ಜೀ ||
ಮಣ್ಣಿನಾಶ್ರಯವಿಲ್ಲದೆ ಬೆಳೆ ಬೆಳೆಯುವುದು, ಮಳೆ ಒಂದಿದ್ದರೆ ಸಾಕು ಎಂಬ ಅರ್ಥ ಮೇಲಿನ ನುಡಿಯಲ್ಲಿದೆ. ಮಳೆ ಬರದೆ ಇದ್ದಾಗ ಏನೇನು ಅನಾಹುತ ಘಟಿಸುವುದೆಂದು ಹೇಳುತ್ತಾನೆ. ಹರದೇಶಿ ಪಕ್ಷದ ಶ್ರೇಷ್ಠತೆಯನ್ನು ಹೇಳಬಹುದೇ ವಿನಹ ಇವೆರಡು ಪ್ರತ್ಯೇಕವಾಗಿ ಮಾಡುವುದು ಅಸಾಧ್ಯ. ಏಕೆಂದರೆ ಭೂಮಿ ಇದ್ದರೆ ಬೆಳೆ, ಬೆಳೆಗೆ ಬೇಕು ಮಳೆ, ಒಂದಕ್ಕೊಂದು ಅನ್ಯೋನ್ಯತೆ ಬೆಸೆದುಕೊಂಡಿವೆ.
ಹರದೇಶಿಯವನು ಶಕ್ತಿ ಇದ್ದಿದ್ದಿಲ್ಲವೆಂಬ ವಾದ ಮಾಡುತ್ತ ಹೆಂಗಸಿನ ಜಾತಿಗೆ ಅವಮಾನ ಮಾಡುತ್ತಾನೆ. ಪ್ರಥಮ ಪೈಲೆ ನಿರಂಕಾರ ಇತ್ತು. ಭೂಮಿ ಆಕಾಶ ಇದ್ದಿದ್ದಿಲ್ಲ. ಸೂರ್ಯ ಚಂದ್ರರಿಲ್ಲ. ಅಂತಹ ಸಂದರ್ಭದಲ್ಲಿ ನಮ್ಮ ಶಿವ ಆಲದ ಎಲಿಯ ಮೇಲೆ ಮಲಗಿಕೊಂಡಿದ್ದ. ನಂತರ ವಿಷ್ಣು. ಅವನ ನಾಭಿಯ ಕಮಲದಿಂದ ಬ್ರಹ್ಮ ಹುಟ್ಟಿದ ಅವನಿಂದಲೆ ಗಂಡಿನ ಸಂತತಿ ಬೆಳೆಯಿತು. ಗಂಡಸಿಗೆ ಹಡೆದಂತಹ ತಾಯಿ ಇಲ್ಲ. ಅವನು ಸ್ವತಂತ್ರವೆಂದು ಹೇಳಿಕೊಳ್ಳುತ್ತಾನೆ. ಕಶ್ಯಪ ಬ್ರಹ್ಮನೆಂಬ ಋಷಿ ಹುಟ್ಟಿದಾಗ ಅವನ ಹೊಟ್ಟೆಯಿಂದಲೆ ಜಗತ್ತು ನಿರ್ಮಾಣವಾಗುವ ಆಕಾರ ಪಡೆಯಿತು. ಹೀಗೆ ಗಂಡು ಹುಟ್ಟಿದ ನಂತರ ಹೆಣ್ಣು ಹುಟ್ಟಿತು. ‘ಗಂಡಗ ಬಿಟ್ಟು ಮುಂಡ್ಯಾರು ಆಗಿಲ್ಲ ಬಸರ’ ಎಂಬ ವಾದ ಮಾಡುತ್ತಾನೆ. ಅಷ್ಟ ದಿಕ್ಕುಗಳು ಈಶ್ವರನಿಂದ ಆದವು, ಸೂರ್ಯ, ಚಂದ್ರ, ಚುಕ್ಕಿಗಳು ಗಂಡಿನ ಪ್ರಥಮ ಆಕಾರವೆಂದು ಹೇಳಿ ಹಾದಿ ಬಿಟ್ಟು ಹಾಡು ಹಾಡಬೇಡವೆಂದು ಉಪದೇಶ ಮಾಡುತ್ತಾನೆ. ಅಶ್ಲೀಲ ಹಾಡು ಕಲಿಸಿದ ಆಕೆಯ ಗುರುವಿಗೆ ಬಯ್ಯುತ್ತಾನೆ.
ನಾಗೇಶಿಯಾಕೆ ಆದಿ ಯುಗ ಹಿಡಿದು ಆದಿಶಕ್ತಿನೆ ಮೊದಲಿನಾಕೆ ಎಂದು ಎದುರಿನ ಪಕ್ಷದವನಿಗೆ ಹಿಯ್ಯಾಳಿಸುತ್ತಾಳೆ. ಪರಂಜ್ಯೋತಿ ಶಕ್ತಿಯಿಂದ ಪರಬ್ರಹ್ಮ ಹುಟ್ಟಿದ ಪಾರ್ವತಿ ಮಗ ಆದ ನೀಲಕಂಠ. ನೀಲಕಂಠ ಶ್ರೇಷ್ಠ ಅನ್ನುವ ಹಿಂದಿನ ಹಾಡು ಅವನಿಗಿಂತಲೂ ಅವನ ತಾಯಿ ಶ್ರೇಷ್ಠವಲ್ಲವೆ? ಎಂಬ ಪ್ರಶ್ನೆ ನಾಗೇಶಿ ಹಾಡುಗಾರ್ತಿಯದು. ಹರದೇಶಿ ಯಾರ‍್ಯಾರಿಗೆ ಶ್ರೇಷ್ಠವೆಂದು ಕರೆದನೋ ಅದಕ್ಕೆ ವಿರುದ್ಧವಾಗಿ ನಾಗೇಶಿಯಾಕೆ ಹೇಳುವ ರೀತಿ ಹೀಗಿದೆ. ಲಕ್ಷ್ಮೀ ಜಡಿಯಿಂದ ನಾರಾಯಣ ಹುಟ್ಟಿದ, ಬ್ರಹ್ಮ ಹುಟ್ಟಿದನೆಂದು ಆಕರ ಗ್ರಂಥ ಕೊಡುತ್ತಾಳೆ ಸುಮ್ಮನೆ ತಕರಾರು ತೆಗೆಯಬೇಡೆಂದು ಹೇಳುತ್ತಾಳೆ. ಪಾರ್ವತಿ ಲಕ್ಷ್ಮೀ ಸರಸ್ವತಿಯರಿಂದಲೆ ಬ್ರಹ್ಮಾಂಡದ ನಿರ್ಮಾಣವಾಗಿದೆ. ಬಸವ ಭುವನೇಶ್ವರಿಗೆ ಬಂದು ಭೇಟ್ಟಿ ಕೊಡುತ್ತಾನೆ. ಆಕೆ ಸೃಷ್ಟಿ ನಿರ್ಮಾಣ ಮಾಡೆಂದು ಹೇಳಿದಾಕ್ಷಣ ಬಸವ ಜಲಮುನಿ ಹತ್ತಿರ ಹೋಗಿ ಅವನ ಮಕ್ಕಳನ್ನು ಬೇಡುತ್ತಾನೆ. ಆತ ಕೊಡಲು ನಿರಾಕರಿಸಿದಾಗ ಶಕ್ತಿಯುದ್ಧಕ್ಕೆ ನಿಲ್ಲೆಂದು ಹೇಳುತ್ತಾಳೆ. ಯುದ್ಧದಲ್ಲಿ ಸೋತ ಜಲಮುನಿ ಮಕ್ಕಳನ್ನು ಕಳೆದುಕೊಳ್ಳುತ್ತಾನೆ. ಆದಿಶಕ್ತಿಯ ಸುಪರ್ದಿಗೆ ಬಂದ ಮಕ್ಕಳನ್ನು ಕೊಂದು ಸ್ವತಃ ಸೃಷ್ಠಿ ನಿರ್ಮಾಣ ಮಾಡುತ್ತಾಳೆ.
ದೇವರು ಸಾಕ್ಷಾತ ಪ್ರತಿಯೊಬ್ಬನು ಮಾತನಾಡುವ ಮನಸಿಗೆ ಸಾಕ್ಷಿ ಇರುತ್ತಾನೆ. ಗರತಿಯರಿಗೆ ಗಂಡ ಇದ್ದಂತೆ, ಪ್ರತಿ ಗಂಡಸಿಗೂ ದೇವರೆ ಗಂಡನಾಗುತ್ತಾನೆ. ನೀರು ಶ್ರೇಷ್ಠವೆಂದು ಹರದೇಶಿಯಿಂದ ಕರೆಯುತ್ತಿದ್ದೀರಿ? ಗಂಗಾದೇವಿಗೆ ಗಂಡಸು ಎಂದು ತಿಳಿದಿದ್ದಿರಾ? ಎನ್ನುತ್ತಾಳೆ. ಸೂರ್ಯ ಚಂದ್ರ ಚುಕ್ಕಿಗಳೆಲ್ಲ ಅಚ್ಚ ಹೆಣ್ಣಿನ ಖೂನದಿಂದಿವೆ. ಮುತೈದೆ ಮಂಡಿಯ ಸೆರಗು ಕುಂಡಿಯ ಮೇಲೆ ಬಂದಾದೆಂದು ಹೇಳುವ ಹರದೇಶಿಗೆ, ಉಂಡಮನಿ ಜಂತಿ ಎಣಿಸುವೆನೆಂಬ ಪಟ್ಟ ಕಟ್ಟುತ್ತಾಳೆ. ಹಾದರತನ ಆಗುತ್ತವೆಂದು ಹೇಳುವ ಗಂಡು ತಾನು ನಿಯತ್ತಿನ ಮೇಲಿದ್ದರೆ ಏಕಾಗುತ್ತವೆಂದು ಪ್ರಶ್ನೆ ಮಾಡುತ್ತಾಳೆ. ಹೆಣ್ಣಿಗೆ ಹೊಲದ ಪ್ರತಿಮೆಯನ್ನು ಕೊಟ್ಟು ತನ್ನ ಹೊಲದಲ್ಲಿ ತನಗೆ ದಿಕ್ಕಿಲ್ಲವೆನ್ನುತ್ತಾಳೆ. ಅರಿವೆ ಮನುಷ್ಯನಿಗೆ ಗುರು ಅಂತಹ ಅರಿವನ್ನು ಪಡೆದರೆ ಅಕ್ಕಮಹಾದೇವಿಯೆಂದು ತಿಳಿಸುತ್ತಾಳೆ. ರೈತ ವರ್ಗದ ಜನರಿಗೆ ತುಂಬಾ ಬೇಗ ಗ್ರಹಿಸಿಕೊಳ್ಳಲು ಇಂತಹ ಹೊಲದ, ಕುಂಟೆ, ನೇಗಿಲುಗಳು ಉಪಮೆಕೊಡುವುದು ಕಾಣುತ್ತೇವೆ.
ದೈವ ಎಲ್ಲಿರುವುದೋ ದೇವರು ಅಲ್ಲಿ ಇದ್ದೆ ಇರುತ್ತಾನೆ. ಮರ್ತ್ಯು ಲೋಕದವರಿಗೆಲ್ಲ ಒಬ್ಬನೆ ಗಂಡ ಒಬ್ಬನೇ ದೇವರು, ಮದವಿ ಗಂಡ ಮಾತ್ರ ದೇವರ ಸಮಾನ ಎನ್ನುವುದು ನಾಗೇಶಿ ಮರೆಯಬಾರದು. ನಡೆ ನುಡಿ ಸರಿಯಿದ್ದ ಮೇಲೆ ಆ ದೇವರೆತಕ್ಕೆ, ಮನುಷ್ಯನಲ್ಲಿ ವಿಶ್ವಾಸ ಮುಖ್ಯ ಎಂದು ಹರದೇಶಿ ಸಾರುತ್ತಾನೆ. ಎಷ್ಟೋ ಮಂದಿ ಹುಟ್ಟಿಸುತ್ತಿದ್ದಾರೆ. ಆದರೆ ಪ್ರಪಂಚದಲ್ಲಿ, ಪ್ರಕೃತಿಯಲ್ಲಿ ಯಾವ ಬದಲಾವಣೆಯು ಇಲ್ಲ. ಏಕೆಂದರೆ ಅವು ದೈವತ್ವದ ಸ್ವರೂಪ. ದೇವರು ಅವರವರ ಭಕ್ತಿಗೆ ಮಚ್ಚಿವಲಿಯುತ್ತಾನೆ ಎಂದು ಹೇಳುತ್ತಾನೆ.
ಸೀರೆ ಒಂದು ಸಾಂಕೇತಿಕವಾಗಿ ಇಟ್ಟುಕೊಂಡು ಅಷ್ಟಾವರಣ ಪಂಚಾಚಾರವನ್ನೆಲ್ಲಅದಕ್ಕೆ ಅರ್ಪಿಸಿಕೊಂಡು ಹೋಗುವುದನ್ನು ಕಾಣುತ್ತೇವೆ. ಪೂರ್ತಿ ಅದ್ಯಾತ್ಮವನ್ನು ಒಳಗೊಂಡ ಈ ಪದ್ಯವು, ಜೀವಾತ್ಮನನ್ನು ಹಿಡಿದುಕೊಂಡು ಪರಮಾತ್ಮನವರೆಗೂ ಪರಮಾನಂದ ಪಡೆಯಬೇಕು ಎನ್ನುವುದಕ್ಕಾಗಿ ಕಟ್ಟಿಕೊಂಡ ಹಾಡಾಗಿದೆ ಎನಿಸುತ್ತದೆ. ಮಡಿ ಎನ್ನುವುದು ನೂರು ವರ್ಷದ ಆಯುಷ್ಯವೆಂದು ಪರಿಗಣಿಸಲಾಗುತ್ತದೆ.
ಮಡಿ ನೇಯ್ಯುವುದಕ್ಕೆ ಕೈಯಿಲ್ಲದ ಹಟಗಾರನಿದ್ದ ಅನ್ನುವಲ್ಲಿ ಆತ ಶಿವನೆಂದು ಅರಿಯಬೇಕು. ಅಂತಹ ಮಡಿಗೆ ಬಸವ ಪುರಾಣದ ಲೇಪವನವನ್ನು ಕೊಟ್ಟುಕೊಂಡದ್ದು ಮಡಿಯ ಮೂಲಕ ಅಧ್ಯಾತ್ಮದ ಒಳಹೊಕ್ಕು ನೋಡುವುದನ್ನು ಶೈವ ತತ್ವ ಸಿದ್ಧಾಂತಗಳನ್ನು ಅರಿಯುವುದಾಗಿದೆ.
ಮಡಿ ನಿನಗ್ಯಾಕ ಬೇಡತಾಳ ಅನ್ನುವ ಜವಾಬ್‌ನಿಂದ ಹಾಡು ಆರಂಭಗೊಳ್ಳುತ್ತದೆ. ಮೇಲಿನ ಹಾಡಿನಂತೆ ಇದಕ್ಕೆ ದುಮಾಲಿ, ಇಳುವ ಕೂಡಪಲ್ಲ, ಚೌಕಗಳಿಲ್ಲ. ಸಾರಸಗಟಾಗಿ ಹಾಡಿಕೊಂಡು ಹೋಗಿರುವುದರಿಂದ ಇದೊಂದು ಒಂಟಿ ಲಾವಣಿ ಪದ್ಯವೆಂದು ನಮಗೆ ತಿಳಿದು ಬರುತ್ತದೆ. ಒಬ್ಬರಿಂದಲೆ ಮಡಿ ತಯ್ಯಾರಾಗುವುದಿಲ್ಲ. ಇಬ್ಬರೂ ಕೂಡಿಯೇ ಮಡಿ (ಸೀರೆ) ಮಾಡಿದ್ದು ಎಂದು ಸಮರ್ಪಣ ಭಾವದಲ್ಲಿ ಉತ್ತರ ಹುಡುಕುವುದನ್ನು ಕಾಣುತ್ತೇವೆ. ಮನುಷ್ಯ ನಿರ್ಮಿಸಿದ ವೀರಶೈವ ತತ್ವಾನುಚರಣೆಯನ್ನು ಮೀರಿ ಪ್ರಕೃತಿ ದತ್ತವಾದ ಪಂಚ ಮಹಾಭೂತಗಳಿಂದ ಕೂಡಿಸಿ ಪಿತಾಂಬರ ತಯ್ಯಾರಿಸಲಾಗಿದೆ ಎಂದು ನಾಗೇಶಿಗಿಂತಲೂ ಒಂದು ಹೆಜ್ಜೆ ಮುಂದೆ ಹೋಗಿ ಪದ ಹಾಡುತ್ತಾನೆ. ಅರಿಷಡ್ವರ್ಗವನ್ನು ಬಿಟ್ಟು ಪಿತಾಂಬರ ನೆಯುವುದು, ಹಗಲು ರಾತ್ರಿ ಇಂದಿಗೂ ನೇಯ್ಯುವುದು ಬಟ್ಟಿಲ್ಲವೆಂದು ಪ್ರಾಪಂಚಿಕ ಜನತೆಯ ಹುಟ್ಟನ್ನು ಹೇಳಿಂದತೆನಿಸುತ್ತದೆ.
ಸವಾಲ್-ಜವಾಬ್ ಎಂದರೆ ಬರೀ ಪ್ರಶ್ನೋತ್ತರ ರೀತಿಯಲ್ಲಿ ಇರುತ್ತದೆಂದೆನು ಇಲ್ಲ. ಒಬ್ಬಕವಿ ಮಾಡಿದ ಕವಿತ್ವಕ್ಕೆ, ಅದರ ಪರ್ಯಾಯವಾಗಿ ಮತ್ತೊಂದು ಹಾಡು ಹೆಣೆಯುವುದು. ತದ್ರೂಪವಾದಂತಹ ಹಾಡಿದ್ದರೂ ಹಾಡಿನ ಶಬ್ದ ಮತ್ತು ಶೈಲಿಯಲ್ಲಿ ಬದಲಾವಣೆಯನ್ನು ಕಾಣುತ್ತೇವೆ. ಇಲ್ಲಿ ಬಳಸಿಕೊಳ್ಳುವ ಹಾಡುಗಳು ನಾಗೇಶಿ (ಹೆಣ್ಣು) ಪಕ್ಷದ ಹಾಡುಗಾರ್ತಿಯು (ಗಂಡು) ಹರದೇಶಿಯವನಿಗೆ ಮಾಡುವ ವರ್ಣನೆ ತುಂಬಾ ಮಾರ್ಮಿಕವಾದುದಾಗಿದೆ. ತಾನು ಪ್ರೀತಿಸುವ ಪ್ರಿಯಕರನು ತನಗೆ ಸಂದಿಸದೆ ಇದ್ದಾಗ ಹೆಣ್ಣು ಯಾವ ರೀತಿಯ ಪರಿತಾಪ ಪಡುತ್ತಾಳೆ ಎನ್ನುವುದು ವಿಧಿತವಾಗಿದೆ. ಗ್ರಾಮೀಣ ಪರಿಸರದಲ್ಲಿ ನಡೆಯುವ ಈ ಹಾಡುಗಾರಿಕೆಯು ಒಬ್ಬ ಗ್ರಾಮೀಣ ಪರಿಸರದ ಹೆಣ್ಣು ಮಗಳು ಯಾವ ರೀತಿಯ ವರ್ಣನೆ ಮಾಡುತ್ತಾಳೆಂದು ವರ್ಣಿಸುವ ಪರಿಯೇ ಈ ‘ಲಿಂಗವಂತ ಪುರುಷನ ರಂಗೇನು ಹೇಳಲಿ’ ಎಂಬ ಹಾಡಿನ ಶೀರ್ಷಿಕಯ ಮೇಲೆ ಅವಲಂಬನೆಯಾಗಿದೆ. ಒಂದು ಹೆಣ್ಣು ತನ್ನ ಪ್ರಿಯಕರನಿಗೆ ಮೋಹಿಸಿ ವರ್ಣನೆ ಮಾಡುತ್ತಿದ್ದಾಳೆ ಎಂದು ಮೇಲ್ನೋಟಕ್ಕೆ ಕಂಡು ಬಂದರೂ, ಒಳನೋಟದಲ್ಲಿ ‘ಜೀವಾತ್ಮನೆ’ ಗಂಡ, ದೇಹಾತ್ಮನೆ ಹೆಂಡತಿಯೆಂದು ಗೊತ್ತಾಗುತ್ತದೆ. ಪ್ರಿಯತಮನಿಗಾಗಿ ಕಾಯುವ ಪ್ರೇಯಸಿಯ ವರ್ಣನಾತ್ಮಕ ನುಡಿಗಳನ್ನು ಬಳಸಿಕೊಂಡು ಹೋಗಲಾಗಿದೆ. ಅಮೂರ್ತ ಸ್ವರೂಪನಾದ ಆತ್ಮನ ಸರಿಸಮಾನ ಇಂದ್ರಹ ಚಂದ್ರ ಯಾರೂ ಅಲ್ಲವೆಂದು, ಹೆಣ್ಣು ತಾ ಕಾಗಿಯುಂತಾಕೆಂದು ತಾನೆ ಆತ್ಮ ವಿಮರ್ಶೆ ಮಾಡಿಕೊಳ್ಳುವುದು ಕಾಣುತ್ತೇವೆ. ಇಡೀ ಮೂರನೆ ಚೌಕ ಮಾತ್ರ ಆಧ್ಯಾತ್ಮದ ಪರಿಧಿಯೊಳಗೆ ಪ್ರಿಯತಮ ಪ್ರೇಯಸಿಯರಾರು ಎನ್ನುವುದು ಗೊತ್ತಾಗುತ್ತದೆ. “ಮನ ಎಂಬೋ ಮಂಚ, ಬುದ್ದಿ ಎಂಬೋಗಾದಿ, ಸುಜ್ಞಾ ಎಂಬೋ ಸಮೆ ಹಚ್ಚಿ ಕಾಮ ಕ್ರೋಧ ಕಾವಲಗಾರ ಕರೀಲಿಕತ್ತಿನಿ ಕಣಗೆಟ್ಟ’’ ಎಂದು ಹೇಳುವುದು ಎಂಟು ಮಂದಿ, ಅಷ್ಟಮಧ. ಆರು ಮಂದಿ ಅರಿಷಡ್ವರ್ಗ. ಮೂರು ಮಂದಿ, ತ್ರಿವಿಧಿ. ಒಂಬತ್ತು ಮಂದಿ, ಶರೀರದ ರಂಧ್ರ. ಮೂನ್ನೂರದರವತ್ತು ಶ್ವಾಸೋಚ್ಛಾಸ. ಬತ್ತೀಸ ಮಂದಿ ಹಲ್ಲುಗಳು, ಇವೆಲ್ಲ ಭಿನ್ನ ಆದ ಮೇಲೆ ಬಿಟ್ಟು ಹೋಗುತ್ತಾರೆ ಎನ್ನುವುದು ಸತ್ತ ಮೇಲೆ ಇವ್ಯಾವವು ಕೆಲಸ ಮಾಡುವುದಿಲ್ಲವೆಂದು ಹೇಳಿದಂತೆ, ಇಷ್ಟು ಮಂದಿಯ ಮೇಲೆ ಚಡತ್ತಾಗಿ ಬಂದ್ರೆ ಬಡತಾನ ಹಿಂಗುವುದು ಅನ್ನುವಲ್ಲಿ ತನಗೆ ಶಿವ ಒಲಿದರೆ ಮೋಕ್ಷ ಎಂಬ ಮಾತನ್ನು ಹೇಳಿರುವುದು ನೆನಪಿಸಿಕೊಳ್ಳಬಹುದು.
ಸಾವಳಗಿ ಸಂಪ್ರದಾಯದ ಮೇಲಿನ ಹಾಡಿಗೆ ದ್ಯಾಗಾಯಿ ಸಂಪ್ರದಾಯದ ಕವಿ ಗುಂಡಪ್ಪ, ತಾನೇನು ಕಡಿಮೆಯಲ್ಲ ಎಂದು ತೋರಿಸುವುದಕ್ಕಾಗಿಯೇ ಮೇಲಿನ ಹಾಡಿಗೆ ಪ್ರತಿಯಾಗಿ ಗಂಡು, ಹೆಣ್ಣಿಗೆ ವರ್ಣಿಸುವುದನ್ನು ಕಾಣುತ್ತೇವೆ. ಒಂದು ಗಂಡು ಹಣ್ಣಿಗಾಗಿ ಕಾತರಿಸಿದಾಗ ಆಕೆಗೆ ಮಿಲನ ಹೊಂದುವ ಆತುರದ ಮಾತುಗಳ ಗಣಿಯೇ ಈ ಹಾಡು. ‘ಕಬ್ಬರ ಕರ್ಜಗಿ ಸೀರಿಯುಟ್ಟು, ಹುಬ್ಬಳ್ಳಿ ಕುಪ್ಪಾಸತೊಟ್ಟು ಹುಬ್ಬಿನ ಮೇಲೆ ಹಣಚಿ ಬಟ್ಟ ಜುಬ್ಬಾ ಹಾರಸಕೋತ ಹೊಂಟಾಳಪ್ಪ ಜಿಬ್ಬಿ ಮೇಲೆ ಗಂಟಿ ಸರಪಳಿ’ ಇಂತಹ ಕಾವ್ಯದ ಸಾಲುಗಳು ಯಾವ ಪಂಡಿತರಿಗೂ, ವರ್ಣನೆಗೆ ನಿಲುಕಲಾರದುವು. ಹೆಣ್ಣು ತನಗೆ ಕಾಣಬೇಕು, ಆಕೆಯ ಭವಬಂಧನದಿಂದ ಹೊರಬರಬೇಕಾದರೆ ಯಾವ ಯಾವ ಉಪಾಯಗಳನ್ನು ಹೇಳಬೇಕು ಎಂದು ಕಲಿಸಿಕೊಡುತ್ತಾನೆ. ಪಾರಿಜಾತ ಪುಷ್ಪದಂತಹ ಹೆಣ್ಣು, ಪಾತರಗಿತ್ತಿಯಂತಹ ಹೆಣ್ಣೆಂದು ನೋಡಲು ಮಾತ್ರ ಸುರದ್ರೂಪಿ ಬಳಸಿದರೆ ಅಪಾಯವೆನ್ನುವುದು ತಿಳಿಯಪಡಿಸುತ್ತಾನೆ. ಮುಂದಿನ ನುಡಿಗಳಲ್ಲಿ ಗಂಡು ಹೆಣ್ಣು ಇಬ್ಬರು ಮಾತನಾಡುತ್ತಾರೆ. ಒಂದು ರೀತಿ ಈ ಹಾಡು ಸಂವಾದದಂತೆ ಕಾಣುತ್ತದೆ. ಇಂತಹ ಹಾಡುಗಳಿಂದಲೆ ‘ಸಣ್ಣಾಟ’ ಎಂಬ ರಂಗ ಪ್ರಕಾರಕ್ಕೆ ಸಿದ್ಧ ಮಾದರಿಯ ಸಂಭಾಷಣೆಯಾಗಿರಲುಬಹುದು. ಬಹಳಷ್ಟು ಗೀ ಗೀ ಹಾಡುಗಾರಿಕೆಯ ಕವಿಗಳು ಸಣ್ಣಾಟದ ಕೃರ್ತ್ಯುಗಳು ಎನ್ನುವುದು ನೆನಪಿಸಲೇಬೇಕು.
ಹರದೇಶಿ-ನಾಗೇಶಿ ಸಂಪ್ರದಾಯದ ಹಾಡುಗಾರರು ಸವಾಲ್ ಜವಾಬ್‌ಗಳಲ್ಲದೆ ಸಾಮಾನ್ಯವಾಗಿ ಕೆಲವು ಸಂಕೇತಗಳನ್ನು ತಮ್ಮ ಪಕ್ಷ ಪ್ರತಿನಿಧಿಸುತ್ತದೆ ಎಂದು ತಿಳಿಯಪಡಿಸುತ್ತಾರೆ. ಬೆಳಕು-ಹರದೇಶಿ, ಕತ್ತಲು-ನಾಗೇಶಿ, ಬೀಜ-ಹರದೇಶಿ, ಭೂಮಿ-ನಾಗೇಶಿ, ತಲವಾರ-ಹರದೇಶಿ ವರಿ-ನಾಗೇಶಿ. ಈ ರೀತಿ ಬಳಕೆ ಮಾಡಿಕೊಂಡಾಗ, ಗಂಡು-ಹೆಣ್ಣು ಎಂದು ಪ್ರತ್ಯೇಕ ಮಾಡಿ ನೋಡಬೇಕಾಗಿಲ್ಲ. ಆ ಸಾಂಕೇತಿಕತೆನೆ ಗುರುತು ಹಿಡಿಯುವಂತೆ ಮಾಡುತ್ತದೆ. ತಲವಾರ (ಖಡ್ಗ) ಎನ್ನುವುದು ಗಂಡಿನ ಸಂಪ್ರದಾಯಕ್ಕೆ ಸೇರಿದ ವಸ್ತುವಾಗಿದೆ. ಹರದೇಶಿಯವನು ತಲವಾರ ಇಟ್ಟುಕೊಂಡು ಏನೇನು ಮಾಡಬಹುದೆಂಬುದನ್ನು ತಿಳಿಯಪಡಿಸುತ್ತಾನೆ. ತನ್ನ ಸರಿಸಮಾನ ಹೆಣ್ಣಿನ ಪಕ್ಷ ಬರುವುದಿಲ್ಲ ಎನ್ನುವುದಕ್ಕೆ ‘ಹುಲಿಯ ಬಣ್ಣಕ್ಕಾಗಿ ಮೈ ಸುಟ್ಟಕಂಡಂಗಾಯ್ತು ನರಿಯೆ’ ಎಂಬ ವ್ಯಂಗ್ಯದ ಮಾತನ್ನು, ಹರದೇಶಿ ತಾನು ಹುಲಿ, ನಾಗೇಶಿ ನರಿ ಎಂದು ತಿಳಿಸುತ್ತಾನೆ. ಸವಾಲ್‌ಗಳು ಸಹಜವಾಗಿ ಹೇಗೆ ಏಳುತ್ತವೆ ಎನ್ನುವುದಕ್ಕೆ ಉದಾಹರಣೆ ಕೊಡುತ್ತ ‘ಬೆಂಕಿ ಮೇಲೆ ಕಸ ಹಾಕು ಆಗಲಾರದಿದ್ದಿತೇನು ಉರಿಯೆ’ ಹೀಗೆಯೇ ತಕರಾರುಗಳ ಸೃಷ್ಟಿಯಾಗುವುದು ಎನ್ನುತ್ತಾನೆ. ಹೆಂಗಸು-ಹೆಂಗಸರಿದ್ದು ಏನು ಮಾಡಲು ಸಾಧ್ಯ. ‘ನಮ್ಮ ಗಂಡಸಿಲ್ಲದೆ ಒಂದರೆ ಕೂಸ ಹಡಿಯೆ’ ಎಂದು ಸವಾಲ್ ಹಾಕುತ್ತಾನೆ. ಅಲ್ಲದೆ ಹಾಡು ಅತೀರೆಕಕ್ಕೆ ಹೋದಾಗ ಇನ್ನೂ ಹೆಚ್ಚಿನ ಸವಾಲ್‌ಗಳು ಕಾಣುತ್ತೇವೆ. ತಾನೇನು ಮಾಡುವನೋ ಅದನ್ನೆ ಮಾಡಲು ಹೇಳುವ ಉದಾಹರಣೆಯಿದೆ. ‘ಗ್ವಾಡಿಮ್ಯಾಲ ಉಚ್ಚಿ ಹೊಯ್ದು ಬರೆದು ತೋರಿಸಿರಿ ಸಿರಿಯೇ ಹೆಚ್ಚಿನ ಕಿರಿಕಿರಿಯೆ’ ಹುಚ್ಚಿ ಹೆಚ್ಯಾಂಗಾತು ತಲವಾರಕಿನ್ನ ನಿಮ್ಮವರಿಯೇ’ ಎಂದು ಕೇಳುತ್ತ ನಾಗೇಶಿ ಯಾಕೆ ಮಾಡಿದ ಸವಾಲ್‌ಗೆ ಜವಾಬ್‌ನ್ನು ಈ ರೀತಿ ಕೊಡುತ್ತಾನೆ.
‘ಅಂಬಿಗ್ಯಾನ ಗುರು ಯಾರೆಂದು ಕೇಳತಿದಿ ಜಿಗದ
ಹೇಳುವೆನು ತಗದ ಅಂಬಿಗ್ಯಾನ ಗುರು ಬಕಲಬ ಋಷಿ ನಗದ’
ತಾನು ಹಾಡು ಮುಗಿಸುವ ಮುಂಚೆನೆ ಎದುರಿನವರು ಕೇಳಿದ ಸವಾಲ್‌ಗಳಿಗೆ ಒಂದೊಂದಾಗಿಯೇ ಜವಾಬ್ ಕೊಟ್ಟುಕೊಂಡು ತಾನು ಸವಾಲ್ ಹಾಕುವುದು ಸರ್ವೇಸಾಮಾನ್ಯ.
ತಲವಾರ ಶ್ರೇಷ್ಠ ಅನ್ನುವ ಹಾಡಿಗೆ ವರಿ ಶ್ರೇಷ್ಠ ಎಂದು ಹೇಳಿಕೊಳ್ಳುವುದು ಅಲ್ಲದೆ, ವರಿ ಇಲ್ಲದೆ ತಲವಾರ ಚೂಪಾಗದಿರುವುದು ಈ ಹಾಡಿನಲ್ಲಿ ತಿಳಿಸಲಾಗಿದೆ. ವರಿ ನಾಗೇಶಿಯ ಸಂಕೇತವಾಗಿ ಬಳಕೆಗೊಳ್ಳುತ್ತದೆ. ‘ಕುರುಪಿಗೆ ಹಿಡಿ ಮುಖ್ಯ ಹಿಡಿಯಿಲ್ಲದಿದ್ದರೆ ಕುರ್ಪಿ ಕೆಲಸ ಮಾಡದು’ ದೇವರು ಹೆಚ್ಚೆನ್ನುವ ಹರದೇಶಿಯ ವಾದಕ್ಕೆ, ಗುಡಿನೆ ಹೆಚ್ಚು ಎಂಬ ನಾಗೇಶಿಯ ವಾದವಿದೆ. ಏಕೆಂದರೆ ಗುಡಿ ದೇವರ ಮೇಲೆ ಬಿದ್ದರೆ ದೇವರು ಪುಡಿ ಪುಡಿ ಯಾಗುವುದೆಂದು ಹೇಳುತ್ತಾಳೆ. ‘ಮೊದಲು ಸಿಡಿಗೆ ನಮಸ್ಕಾರ ಮಾಡಿ ನಂತರ ದೇವರಿಗೆ ನಮಸ್ಕಾರ ಮಾಡುತ್ತಾರೆ ಅನ್ನುವ ಮಾತು ಸ್ಪಷ್ಟವಾಗಿದೆ.’ ಆದರೆ ಗುಡಿಗೆ ಬುರವ ಭಕ್ತರು ಮಾತ್ರ ದೇವರಿಗೆ ಅನ್ನುವುದು ಮರೆಯಬಾರದು. ಈ ಹಾಡಿನಲ್ಲಿಯು ಕೊನೆಗೆ ಇಬ್ಬರೂ ಕೂಡ ಐಕ್ಯತೆಗೆ ಬಂದು ಮುಟ್ಟುತ್ತಾರೆ. ಉದಾಹರಣೆ ಹೀಗಿದೆ.
“ಬೇಧ ಮಾಡಿ ವಷಿಷ್ಠಂದು ಏನು ಆಯಿತು ಗತಿಯೇ
ಗೊತ್ತಿಲ್ಲೇನು ಸ್ಥಿತಿಯೇ’’
ನನ್ನ ನಿನ್ನಲ್ಲಿ ಬೇಧ ಬೇಡವೆಂದು ನಾಗೇಶಿ ಹೇಳುತ್ತಾಳೆ. ವರಿ ಮತ್ತು ತಲವಾರಕ್ಕಿರುವ ಅನ್ಯೋನ್ಯತೆಯನ್ನು ತಿಳಿಸುತ್ತಾಳೆ.
‘ನಮ್ಮ ವರಿ ಹ್ವಾದ ಮ್ಯಾಲ ತಲವಾರ ಬಾಳುವೆಯಾತಕ ಜಂಗು ನಟ್ಟಿಯೇ
ಜಂಗು ನಟ್ಟಿದೆಂದು ಜಂತ್ಯಾಗ ಸಿಗಸ್ಯಾದಪ್ಪ ಮ್ಯಾಕೋ’
ತಲವಾರ ಚೂಪಾಗಬೇಕಾದರೆ ವರಿಯನ್ನು ಸ್ಪರ್ಶಿಸಲೇಬೇಕು. ಇಲ್ಲ ಅಂದರೆ ಜಂಗು (ತುಕ್ಕು) ಹಿಡಿದು ಕೆಲಸಕ್ಕೆ ಬಾರದಂತಾಗುವುದು ಎಂದು ತಿಳಿಸುತ್ತಾನೆ. ಅದನ್ನೇ ಹರದೇಶಿ ನಾಗೇಶಿಯಲ್ಲಿಯ ಅನ್ಯೋನ್ಯತೆಯು ಒಂದಕ್ಕೆ ಬಿಟ್ಟು ಇನ್ನೊಂದಿರಲಾರೆಂದು ಹೇಳುತ್ತಾಳೆ.
ಕೊನೆಯ ಎರಡು ಹಾಡುಗಳು ಚಿಗರಿ ಸವಾಲ್ ಮತ್ತು ಜವಾಬ್‌ನವು. ಈ ಹಾಡು ಉರ್ದು ಮತ್ತು ಕನ್ನಡ ದ್ವಿಭಾಷಿಕತೆಯ ಹಾಡಾಗಿದೆ. ಈ ಹಾಡಿನ ಅಂಶ ಇಡೀ ಮುಸ್ಲಿಂ ಸಂಸ್ಕೃತಿಯನ್ನು ತಿಳಿಸಿಕೊಡುವುದೆಂದು ಕಾಣುತ್ತದೆ. ಈ ಹಾಡುಗಳಲ್ಲಿ ಬಳಕೆಯಾಗುವ ‘ಶಯಿರಿಯತ್, ಹಕ್ಕಿಕತ್ ತರಿಯತ್ ಮಾರಿಖತ್’ ಎಂಬ ಹೆಸರಿನ ಚಿಗರಿಗಳು, ಇವುಗಳ ಮೂಲಕವೆ ಕಥೆ ಸಾಗುತ್ತದೆ. ಹೈದರಾಬಾದ್ ಕರ್ನಾಟಕವನು ಮುಸ್ಲಿಂ ಆಡಳಿತದ ಪ್ರಬಾವಕ್ಕೊಳಗಾಗಿರುವುದರಿಂದ ಸೂಫಿ ಸಂತರ ಪ್ರಬಾವ ಗೀ ಗೀ ಪದಕಾರರ ಮೇಲಾಗಿರುವುದರಿಂದ ಬರೀ ಕನ್ನಡದ ಹಾಡುಗಳನ್ನೇಕೆ ಉರ‍್ಸುಗಳಿಗೆ ಹೋದಾಗ ಉರ್ದುವಿನಲ್ಲಿ ಹಾಡುಗಳನ್ನು ಹಾಡಬೇಕೆಂದು ಬಯಸಿ ಹಾಡಿದಂತಹವು. ಈ ಹಾಡಿನ ಕಥಾವಸ್ತು ಓದಿಕೊಂಡು ಹೋದಂತೆ ಅಧ್ಯಾತ್ಮ ದ ಸಾರವಿರುವುದನ್ನ ಮೇಲ್ನೋಟಕ್ಕೆ ಸಾಬೀತಾಗುತ್ತದೆ. ಇದು ಹರದೇಶಿ ಹರದೇಶಿಯರಲ್ಲಿಯೇ ನಡೆದ ವಾದದ ಪ್ರತಿಷ್ಠೆಯಾಗಿದೆ. ಸಾವಳಗಿ ಮಹ್ಮದಸಾಬ ಸವಾಲ್ ಮಾಡಿದರೆ ಅದಕ್ಕೆ ದ್ಯಾಗಾಯಿ ಹಜರತ್‌ಸಾಬ ಜವಾಬ ಮಾಡಿದ್ದು ಎರಡು ಹಾಡುಗಳು ಸಂಗ್ರಹಗೊಂಡಿವೆ. ಎಲ್ಲಾ ಹಾಡುಗಳಲ್ಲಿ ಇವೆರಡು ಹಾಡುಗಳು ವಿಶಿಷ್ಟ ಮತ್ತು ವೈವಿಧ್ಯಮಯ ಎನಿಸಿಕೊಳ್ಳುತ್ತವೆ.
ಸಖಿಗಳು–ಖ್ಯಾಲಿಗಳು
ಸ್ತೋತ್ರ ಪದಗಳು: ಕಥಾಸಾರ
ದೈನಂದಿನ ಬದುಕಿನಲ್ಲಿ ಏನು ಬೇಕು ಎನ್ನುವುದನ್ನು ಹೇಳುತ್ತಲೆ ‘ಶಂಬೋಹರ’ ಎಂದು ಶಿವನನ್ನು ಸ್ಮರಿಸಲಾಗಿದೆ. ಮುಖ್ಯವಾಗಿ ಹಾಡುಗಾರನಿಗೆ ಪದರಚನೆ ಮಾಡಬೇಕು. ಹೇಗಿದ್ದರೆ ಪದ ಚೆನ್ನಾಗಿ ಕಾಣುವುದೆಂದು ಅರಿತಿರುತ್ತಾನೆ. ಮಾನವನಲ್ಲಿ ಏನಿರಬೇಕು, ಹೇಗಿರಬೇಕೆಂದು ತಿಳಿಸುತ್ತಾನೆ. ದೇವರಿಗೆ ಪೂಜಾರಿಗೆ ಏನೇನು ಬೇಕು ಎಂದು ತಿಳಿಸಿ ಸುಖಮಯವಾಗಿರಲು ಗುರುವಿನ ಸ್ತೋತ್ರಬೇಕೆನ್ನುತ್ತಾನೆ. ಈ ಹರದೇಶಿ ಹಾಡಿಗೆ ಹರದೇಶಿಯಾದ ಇನ್ನೊಂದು ತಂಡ ಗಜಾನನ ಪ್ರತಿಷ್ಠೆ ಹೇಳಿಕೊಂಡಿರುವುದು ಕಾಣುತ್ತೇವೆ. ಬೇರೊಬ್ಬರು ಮಾಡಿದ ಹಾಡಿಗೆ ತೋಡಿಯಾಗಿ ಅಥವಾ ಅಂತಹ ಛಂದ ಬಂದ, ಪ್ರಾಸ, ವಡಿ, ಲಯ ನಾನು ಮಾಡುವೆನೆನ್ನುವ ಇರ್ಷೆ ಕವಿಗಳಲ್ಲಿ ಇರುವುದು ಸೂಕ್ಷ್ಮವಾಗಿ ಅರಿಯಬೇಕು. ಯಾವುದಕ್ಕೆ ಯಾವುದು ಚಂದ ಎಂದು ಹೇಳಿರುವುದು ಕಾಣುತ್ತೇವೆ. ‘ಬಿತ್ತುವುದಕ ಮಂಡಿ ಚಂದ ಕಳದ ಸುತ್ತ ಇಂಡಿ ಚಂದ ಮುತ್ತೈದೆರಿಗೆ ದಂಡಿ ಚಂದ’ ಗಜಾನನ ಎಂದು ಇಂತಹ ಹಾಡು ಅತೀ ಚಿಕ್ಕ ಸಾಲುಗಳು, ಅಲ್ಲದೆ ಸರಳ ಮತ್ತು ಸುಂದರ ನೇಯ್ಗೆಯು ಕವಿಯ ಕಲಾತ್ಮಕತೆಯೆಂದೆ ಹೇಳಬೇಕು. ಪದ್ಯ ಓದುವುದಕ್ಕಿಂತಲೂ ಹಾಡುವುದನ್ನು ಕೇಳಿಯೇ ಆನಂದಿಸಬೇಕು.
ಈ ಹೊತ್ತಿನ ಡಾಂಬಿಕ ಬದುಕನ್ನು ಕಂಡು ರೋಷಿ ಹೋಗಿದ ಕವಿ ಶಿವನಿಗಾಗಿ ಯಾತ್ರಾ ಮಾಡುವುದು, ನೀರಿನಲ್ಲಿ ಮುಳುಗಿ ಎಳುವುದು, ಮರ ಬೆಟ್ಟ ಗುಡ್ಡಗಳನ್ನು ಹತ್ತಿ ತಿರುಗುವುದು. ತಲೆಕೆಳೆಗೆ ಕಾಲು ಮೇಲಕ್ಕೆ ಮಾಡಿ ನಿಲ್ಲುವುದು. ಇವೆಲ್ಲವು ಮಾಡುವುದು ಸುಳ್ಳು ಇಲ್ಲದ ದೇವರನ್ನು ಹುಡುಕುವ ಗೊಡವೆಗೆ ಹೋಗಬೇಡಿರೆಂದು ವೈಚಾರಿಕತೆಯ ಹಂದರವನ್ನು ಬಿತ್ತುತ್ತಾನೆ. ಇಪ್ಪತ್ತೆಂಟು ಆಗಮ ನಿಗಮ ಅಪ್, ತೇಜ, ವಾಯು, ಆಕಾಶದಲ್ಲಿಯೂ ಶಿವನಿಲ್ಲ ಜನ ಎಲ್ಲೆಲ್ಲಿ ಶಿವ ಇದ್ದಾನೆನ್ನುವರೋ ಅಲ್ಲೆಲ್ಲ ಶಿವನಲ್ಲವೆಂದೆ ಹೇಳುತ್ತಾನೆ. ಎಂತಲ್ಲಿ ಶಿವ ಇದ್ದಾನೆನ್ನುವುದು ಕವಿಯ ಬಾಯಿಯಿಂದಲೆ ಕೇಳಬೇಕು. ‘ಸತ್ಯ ಶಿವ ಸದಾ ನಿನ್ನಲ್ಲಿ ಇರತಾನ ಇದೆ ಸ್ಥಾನದಲ್ಲಿ ಇರತಾನೆಂದು ಯಾರಿಗೆ ಗುರ್ತಾನ’ ಭಕ್ತಿಯಿದ್ದವರಿಗೆ, ಅರಿವು ಇದ್ದವರಿಗೆ ಆದಾರ ಸ್ವಾದಿಷ್ಟ ಮಣಿಪುರದಲ್ಲಿರುವನು ಎಂದು ಹೇಳುತ್ತಾನೆ. ಆಪತ್ ಕಾಲದಲ್ಲಿ ನೆನೆಸಿಕೊಂಡರೆ ಬರುವನೆಂದು ಪೌರಾಣಿಕ ಕಥೆಗಳ ಆಧಾರ ಕೊಡುತ್ತಾನೆ. ಬಾಣಾಸುರನ ಬಾಗಿಲು ಕಾಯ್ದದ್ದು. ದಾಮೋಜಿ ಪಂಥನ ಬಿಟ್ಟಿ ವೈದದ್ದು, ಲಂಕಾ ಸುಟ್ಟಿದ್ದು ಅಂತಲ್ಲಿ ಮಾತ್ರ ಅದೃಶ್ಯನಾಗಿ ಕಾಣುತ್ತಾನೆ ಎನ್ನುವುದು ಕವಿ ಶಿವನ ಮೇಲೆ ಇಟ್ಟಿರುವ ಭಕ್ತಿಯೆಂದೆ ತಿಳಿಯಬೇಕು.
ಶಿವನಾಮೆಂಬ ರಂಡಿನ ಮಾಡಣ್ಣ, ರಂಡಿ ಅನ್ನುವ ಶಬ್ದ ಕವಿಯ ಕಲ್ಪನೆಯಲ್ಲಿ ಎಷ್ಟೊಂದು ಮಹತ್ವ ಪಡೆದಿದೆ ಎಂದು ತರ್ಕಿಸಬಹುದು. ರಂಡಿಯ ಮೇಲಿರುವಂತಹ ಪ್ರೀತಿ ಶಿವನ ಮೇಲಿಟ್ಟರೆ, ಜೀವನ ಸಾರ್ಥಕವಾಗುವುದು. ಬಸವಣ್ಣನ ಭಕ್ತಿಯನ್ನು ಪ್ರಸ್ತಾಪಿಸಿ, ಆತ ವೇಶ್ಯಾಂಗನೆಯ ಮನೆಗೆ ಹೋಗಿ ಬಂದರು. ದೋಷ ರಹಿತನಾದನೆಂದು ಹೇಳುತ್ತಾನೆ. ಹಿಡಿದಿದ್ದು ಬಿಡಬಾರದೆಂಬ ಛಲ ಇರಬೇಕು ಎಂದು, ಮಾಯೆ – ಅಲ್ಲಮರ ಸಂವಾದದಲ್ಲಿ ಮಾಯೆ ಸೋತಿರುವುದು ನೆನಪಿಸುತ್ತಾನೆ. ನಂತರದ ಹಾಡಿನಲ್ಲಿ ಶಿವನಾಮವೆಂಬ ಶೀಲವಂತಿ ಹೆಣ್ಣು ಇಲ್ಲಿ ಹೆಣ್ಣು ಅನ್ನುವುದೆ ದೇಹದ ಸಂಕೇತವಾಗಿ ಬಳಕೆಯಾಗಿದೆ. ಶರೀರದ ನವರಂದ್ರಗಳು, ನರನಾಡಿಗಳು, ಪಂಚೇಂದ್ರಿಯಗಳೆಲ್ಲವು ಹೇಗೆ ಬಳಕೆ ಆಗುತ್ತವೆ ಎನ್ನುವುದನ್ನು ತಿಳಿಸಿಕೊಡಲಾಗಿದೆ. ಗುರು, ಲಿಂಗ ಜಂಗಮದ ಹಾಡುಗಳನ್ನು ಹಾಡುತ್ತ ಇದ್ದರೆ ಪರಮಾನಂದ ನೀಡುತ್ತದೆಂದು ಹೇಳುತ್ತಾನೆ. ಹುಟ್ಟು ಸಾವಿನ ಜೊತೆಗಿರುವ ಆಟ ಒಂದಿನ ಕೊನೆ ಮುಟ್ಟುವುದು. ಅದಕ್ಕಾಗಿ ಮೋಕ್ಷದ ಕಡೆಗೆ ಗಮನಹರಿಸಲು ಕರೆಕೊಡುತ್ತಾನೆ.
ನೀತಿ ಬೋಧನೆ ಪದಗಳು: ಕಥಾಸಾರ
ನೀತಿ ಬೋಧನೆಯಿಂದಲೆ ಜನರು ಗೀ ಗೀ ಹಾಡುಗಾರಿಕೆಗೆ ಮಾರು ಹೋಗುತ್ತಾರೆ. ಅಶ್ಲೀಲ ಪದಗಳ ಬಳಕೆ ಮಾಡುವಂತ ಕವಿಗಳನ್ನು ಕವಿಗಳೆಂದು ಕರೆಯಬಾರದು. ಸಜ್ಜನರ ಸಂಗ ಮಾಡಬೇಕು. ಮಾತು ಬಿಟ್ಟು ಮಾತಾಡಬಾರದು. ಪರಸತಿಯ ನೋಡಬಾರದು. ಇಂತಹದೆಲ್ಲವನ್ನು ಹೇಳಿದ ಕವಿ ಇಷ್ಟಕ್ಕೆ ಸುಮ್ಮನಾಗದೆ ರಾಮಾಯಣ – ಮಹಾಭಾರತದ ಉದಾಹರಣೆಯನ್ನು ಕೊಟ್ಟುಕೊಂಡು ದುಷ್ಟರ ಸಂಹಾರವನ್ನು, ಶಿಷ್ಟರ ರಕ್ಷಣೆಯನ್ನು ಸಾರಿ ಹೇಳುತ್ತಾನೆ. ದಡ್ಡರಿಗೆ ಶಾಸ್ತ್ರ ಹೇಳಿದರೆ ಅರ್ಥವಾಗದು? ಅರ್ಥ ತಿಳಿಯಬೇಕೆಂದರೆ ಸಜ್ಜನರ ಸಂಗ ಮಾಡಬೇಕೆನ್ನುತ್ತಾನೆ.
ಒಮ್ಮೊಮ್ಮೆ ಹಾಡಿನಲ್ಲಿ ಕವಿಗೆ ನಿರಾಸಕ್ತಿ, ವೈರಾಗ್ಯ ಮೂಡುತ್ತದೆ. ಅಂತಹ ಸಮಯದಲ್ಲಿ ಬದುಕಿ ಏನು ಮಾಡುವುದು. ನನ್ನ ಜೊತೆ ಯಾವುದು ಬರಲಾರದು, ಎಷ್ಟು ಗಳಿಸಿದರೂ ಲಾಭವಿಲ್ಲವೆಂದು ಜಿಗುಪ್ಸೆ ಪಟ್ಟುಕೊಳ್ಳುತ್ತಾನೆ. ‘ಬಿಟ್ಟು ನಡದಿ ಎಲ್ಲಿಂದಲ್ಲಿ ಎರಡು ಕೈಲಿಂದ ಖಾಲಿ’ ಎಂಬ ಮಾತನ್ನಾಡಿ ಈ ಮರ್ತ್ಯೆದೊಳಗಿನ ಆಟವೆ ಸುಳಂದು ಸಾರುತ್ತಾನೆ. ಅವರವರಲ್ಲಿಯೇ ಸ್ಪರ್ಧೆ ಇರುವುದರಿಂದ ಬದುಕಬೇಕೆಂದು ಜೀವನದ ಬಗ್ಗೆ ಆಶೆ ಹುಟ್ಟಿಸುವ ಕವಿ ಇನ್ನೊಬ್ಬ ಕಾಣುತ್ತಾನೆ. ಸತ್ತರೆ ಸಂಗಾಟ ಬರುವುದು ವಾರ್ತೆ ಕೀರ್ತಿಯೆಂದು ತಳಿಯಪಡಿಸುತ್ತಾನೆ. ಪರೋಪಕಾರದಂತಹ ಪುಣ್ಯದ ಕೆಲಸದಲ್ಲಿ ತೊಡಗಿ ತಾನೇ ಸಾಕ್ಷಾತಪರಮಾತ್ಮನಾಗಬಹುದೆಂದು ಹೇಳುವುದರ ಮೂಲಕ ಮನುಷ್ಯನಲ್ಲಿ ದೈವತ್ವ ಕಾಣಲು ಬಯಸಿದವರು ಈ ಲಾವಣಿಕಾರರು.
ಶೃಂಗಾರ ಪದಗಳು : ಕಥಾಸಾರ
ಶೃಂಗಾರ ಪದಗಳು ಕೇಳುಗರಿಗೆ ಆಕರ್ಷಣೀಯವಾದವು. ಏಕೆಂದರೆ ಪ್ರೀತಿ, ಪ್ರೇಮ, ಪ್ರಯಣ ಸಲ್ಲಾಪದ ಬಗ್ಗೆ ವರ್ಣನೆ ಮಾಡುತ್ತ ಜನರನ್ನು ರಂಜಿಸುತ್ತವೆ. ಸ್ತೀ ಒಬ್ಬಾಕೆ ತನ್ನ ಪ್ರಿಯಕರನನ್ನು ಹೊಗಳುವ ರೀತಿ ಅದ್ಭುತವಾದದ್ದು. ಒಮ್ಮೆ ನೋಡಿದ ರೂಪ ಕಣ್ಣ ಮುಂದೆ ರಾಚುತ್ತಿದೆ. ನಿದ್ರೆಯಲ್ಲಿದ್ದಾಗ ಕನಸಿನಲ್ಲಿ ಬಂದು ಪರಿಪರಿಯಾಗಿ ಕಾಡುವ ವರ್ಣನೆಯಿದೆ. ಪ್ರಿಯತಮನಿಗಾಗಿ ಹಂಬಲಿಸುವ ಶಾಬ್ದಿಕ ವರ್ಣನೆ ಹೇಳತೀರದಷ್ಟಿದೆ. ಗಂಡಸು ಹಾಡುವಾಗಲು ಕೂಡ ‘ಇಕಿ ಯಾವುರಕಿ’ – ಎಂದು ಉದ್ಗಾರ ತೆಗೆದು ಆಕೆಯ ಮೈಮಾಟ ನಡೆ ನುಡಿಯ ವರ್ಣನೆ ಮಾಡುತ್ತಾನೆ. ಲಕ್ಷ್ಮೀ ಪಾರ್ವತಿ ಸರಸ್ವತಿಯರ ಸಮಾನ ಇಟ್ಟು ನೋಡುತ್ತಾನೆ. ಆಕೆಗಾಗಿ ತನ್ನೆಲ್ಲ ಆಸ್ತಿ ಕಳಕೊಂಡರು ಆಕೆಯೆ ಬೇಕು ಎಂದು ಹಂಬಲಿಸುವ ಛಾಯೆ ಇದೆ. ನಂತರದಲ್ಲಿ ಹಾಡಿನಲ್ಲಿ ‘ಗೆಳದಿ ಗಂಡನ ಮಾಡಿಕೊಂಡಿ ಆ ಗಂಡನ ಗಳಕಿ ಎರಡು ಕೈಲುಂಡಿ’ ಎಂದಾದರೆ ಇದಕ್ಕೆ ತದ್ವಿರುದ್ಧವಾಗಿ ‘ಉಂಡು ಉಂಡಿಲ್ಲನ ಬೇಡಗಳಕಿ’ ಎಂಬ ಹಾಡು ಮೇಲಿನ ಪಲ್ಲದಲ್ಲಿ ಶೃಂಗಾರವೆನಿಸಿದರು ಅಧ್ಯಾತ್ಮದ ಕಡೆ ವಾಲುತ್ತದೆ. ‘ಹೇಡಿ ಗಂಡ ಎಂದು ಹೆಣ್ಣು ಹೀಯ್ಯಾಳಿಸಿದರೆ, ಬಂಡ ಪಿಂಡದ ಹೆಂಡತಿ’ ಎಂದು ಗಂಡಸು ಹಿಯ್ಯಾಳಿಸುತ್ತಾನೆ. ಮೊದಲಿನೆರಡು ಹಾಡಿನಲ್ಲಿ ಒಬ್ಬರಿಗೊಬ್ಬರ ವರ್ಣನೆಯನ್ನು ಕಂಡರೆ ನಂತರದ ಹಾಡುಗಳಲ್ಲಿ ತದ್ವಿರುದ್ಧವಾದ ಮನಸ್ಸು ಕಾಣುತ್ತೇವೆ. ಇಂತಹ ಜೋಡಿ ಹಾಡುಗಳು ಒಬ್ಬ ಕವಿಯಲ್ಲಿ ರಚನೆಯಾದರೆ ಮಾತ್ರ ಸಿಗಲು ಸಾಧ್ಯ. ಆತನು ಎರಡು ಪಕ್ಷದ ಹಾಡುಗಳನ್ನು ರಚನೆ ಮಾಡುವವನಾಗಿರಬೇಕು.
ಜಗವೆಲ್ಲ ಸೀರೆಯಲ್ಲಿಯೇ ಹುಟ್ಟಿದೆಯೆಂದು ನಾಗೇಶಿಯಾಕಿ ಹೇಳಿದರೆ, ಹರದೇಶಿಯವನು ಮೊದಲು ನಮ್ಮ ದೋತರದಾನ ನೀರ ನಿಮ್ಮ ಬಚ್ಚಲ ಮೋವರಿಯಲ್ಲಿ ಬಿದ್ದಿವೆ ಎಂದು ಹೇಳುತ್ತಾನೆ. ಇನ್ನೂ ಮುಂದುವರೆದು, ನಾಯಿ, ನರಿ, ಕುರಿ ಕೋಳಿಗಳಿಗೆ ಸೀರೆ ಇವೆಯೇ ಎಂದು ಪ್ರಶ್ನೆ ಮಾಡುತ್ತಾನೆ. ಇಂತಹ ಸೂಕ್ಷ್ಮತೆಯನ್ನು ಹಿಡಿದು ಹಾಡಿನಲ್ಲಿ ಎದುರಾಳಿಗಳನ್ನು ಸೋಲಿಸುವುದು ಗೀ ಗೀ ಹಾಡುಗಾರಿಕೆಯ ಸವಾಲ್ ಜವಾಬ್ ಪ್ರಕ್ರಿಯೆಯಲ್ಲಿ ಮಾತ್ರ.
ಡಾ. ಹರಿಶ್ಚಂದ್ರ ದಿಗ್ಸಂಗಿಕರ
ಲಾವಣಿ : ಸವಾಲ್ – ಜವಾಬ್ ಪದಗಳು: ೨. ಮುಖ್ಯ ಪದಗಳು: ೧. ಸವಾಲ್: ಪಿಂಡ ಮೊದಲೋ ಏನ್ ಪ್ರಾಣ ಮೊದಲೋ [೨. ಜವಾಬ್: ಪ್ರಾಣ ಮೊದಲು]
೧. ಸವಾಲ್: ಪಿಂಡ ಮೊದಲೋ ಏನ್ ಪ್ರಾಣ ಮೊದಲೋ
ಜೀವ ಶಿವಕ ಭೇದಿಲ್ಲಂತಿರಿ ಹಿಂಗ ಅವಯಿ ಕೊಟ್ಟಿತೋ
ಶಾಸ್ತ್ರ ಯಾವಲ್ಲಿ ಹುಟ್ಟಿತೋ || ಪಿಂಡ ಮೊದಲು ಏನ್
ಪ್ರಾಣ ಮೊದಲು ಯಾವುದು ಮೊದಲು ಹುಟ್ಟಿತೋ || ಗಿ ||
ಮೊದಲು ಪಿಂಡ ಉತ್ಪತ್ತಿಯಾಗುವಾಗ
ಪ್ರಾಣ ಯಾವಲ್ಲಿ ಇತ್ತಣ್ಣ
ಇದು ಯಾರಿಗಿ ಗುರ್ತಣ್ಣ
ತಿಳಿದು ನೋಡಿರಿ ಪಿಂಡಿನ ಒಳಗ
ಪ್ರಾಣ ಹಿಂದಿಂದ ಬಂತಣ್ಣ || ಗೀ ||
ಮೊದಲು ಪಿಂಡ ಉತ್ಪತ್ತಿಯಾಗುವಾಗ
ಪ್ರಾಣ ಯಾವಲ್ಲಿ ಇತ್ತಣ್ಣ
ಇದು ಯಾರಿಗಿ ಗುರ್ತಣ್ಣ
ತಿಳಿದು ನಡಿರಿ ಪಿಂಡಿನ ಒಳಗ
ಪ್ರಾಣ ಹಿಂದಿಂದ ಬಂತಣ್ಣ || ಗೀ ||
ಪ್ರಾಣಕ್ಕಿಂತ ನಮ್ಮ ಪಿಂಡ ದೊಡ್ಡದು
ಪಂಡಿತರಿಗಿ ಕೇಳಣ್ಣ
ಇದು ಖಂಡಿತ ಮಾತಲ್ಲಣ್ಣ
ಪಿಂಡ ಪ್ರಾಣಕ ದೂರಂತಿರಿ
ನಾಲ್ಕು ತಿಂಗಳ ಫರಕಣ್ಣ || ಗೀ ||
ಯಾವ ತತ್ವದ ಇದು ಪಿಂಡಂತಿರಿ
ಸುಳ್ಳಂದಿರಿ ಸುಖ ಜಾಣ
ಓದಿ ನೋಡು ಪುರಾಣ
ಒಂದರ ಬೆನ್ನಿಗಿ ಬ್ಯಾರೆ ಬ್ಯಾರೆ ಕೂಡಿ
ಪಿಂಡಾಂತ ಐತು ನಿಮಾಣ || ಗೀ ||
ಇಳುವ:
ಇವು ಎಲ್ಲಾ ಹ್ಯಾಂಗ ಆದುವು ಅಂದ್ರ ಹೇಳುವೆ ಜರಾ
ತನ್ನ ಕಲ್ಪನದಿಂದ ಮಣ್ಣ ತಂದು ಕುಂಬಾರ
ಅದರೊಳಗೆ ಹಿಂದಿನಗಡಿದು ತಂದು ಹಾಕಿದಾನು ನೀರ
ತುಳ ತುಳದ ಜಿಗಟ ಮಾಡಿ ಕೆಸರ
ಮಾಡಿಟ್ಟ ಮಡಕಿ ಸಾವಿರಾ
ತನ್ನ ಕೈಲಿ ಬರೆದ ಚಿತ್ತಾರ
ಹಿಂದಿನಗಡಿದು ಗಾಳಿಗಿ ವೈದು ಇಟ್ಟ ಪರಬಾರ || ಗೀ ||
ಅಲ್ಲಿಂದ ಆಂವಗ್ಯಾಗ ವೈದು ಇಟ್ಟ ಚಾತುರ
ಉಸಲಾಡಲದಂಗ ಮ್ಯಾಲ ಮುಚ್ಚಿ ಭರಪೂರ
ಪುಟು ಮಾಡಿ ಹಚ್ಚಿದಾನು ಬೆಂಕಿ ಎದ್ದಿತೋ ದುಂದಕಾರ
ಇವು ಎಲ್ಲಾ ಸುಟ್ಟು ಶಾಹೀರ ಹಿಂಗ ತಿಳಿರಿ ಗಡಗಿ ಮಜಕೂರ
ಆಗ ಪ್ರಾಣ ಬಂತು ಹತ್ತಿರ
ಆ ಗಡಗಿ ನಾದ ತುಂಬಿ ನುಡಿಯುತ್ತಿತ್ತು ಜಯಂಕಾರ || ಜೀ ||
ಇದರಂತೆ ತಿಳಿಯಿರಿ ಈ ಪಿಂಡದಾನ ಆಕಾರ
ಬಹುಕಾಲ ನಡದಿತ್ತೋ ಇದರಲಿಂದೆ ತಕರಾರ
ಈ ತತ್ವ ಒಂದಕ್ಕೊಂದ ಸಂಗತಿಲೋ ಕವಿಗಾರ
ಪಿಂಡದ ಮೂಲ ಮಂತರ ತಿಳಿಯದೋ ಇದರ ತಂತರ
ಇವು ಯಾರಿಗಿ ಸ್ವಾತಂತರ ಇವು ಎಲ್ಲ ಆಗದು ಒಂದಿನ ಅತಂತರ || ಜೀ ||
ಕೂಡಪಲ್ಲ:
ಇದರ ಮರ್ಮ ತುರೆದಂವಗ ತಿಳಿಯದು ಕೈ ಹಿಡಿದು ಕಟ್ಟಿತೋ
ಮೂರು ಲೋಕಕ ಮುಟ್ಟಿತೋ ಪಿಂಡ ಮೊದಲು ಏನ್
ಪ್ರಾಣ ಮೊದಲು ಯಾವುದು ಮೊದಲು ಹುಟ್ಟಿತೋ || ಜೀ || ಚೌಕ ೧
ಪಿಂಡ ಉಣತಾದೇನೂ ಪ್ರಾಣ ಉಣತಾದ ಹೇಳು ಯಾವುದು ಉಣತಾದೋ
ಸುಳ್ಳ ಯಾವುದು ಆಡತಾದೋ
ತಿಳಿದ ನೋಡರಿ ಎರಡರ ಒಳಗ ಕಳವು ಯಾವುದು ಮಾಡತಾದೋ || ಜೀ ||
ಹೊಡಸಿ ಬಡಸಿಕೊಂಡು ಯಾವದು ಅಳತಾದೋ
ನೋಡಿ ಯಾವದು ನಗತಾದೋ ಅಂಜಿ ಯಾವದು ಓಡತಾದೋ
ಗಟ್ಟಿ ಧೈರ್ಯ ಮಾಡಿ ರಣದಾಗ ನಿಂತು ಲಡಾಯಿ ಯಾವದು ಮಾಡತಾದೋ
ಪಿಂಡ ಮಾತಾಡ್ತಾದೇನು ಪ್ರಾಣ ಮಾತಾಡ್ತಾದಹೇಳು
ಯಾವದು ಮಾತಾಡ್ತಾದೋ ಇದು ಯಾರಿಗಿ ತಿಳಿದಾದೋ
ಬಲ್ಲವರಾದವರು ಜಲ್ದಿ ಹೇಳಿರಿ ನಿಮಗ ಮುಕ್ತಿ ದೊರಿತಾದೋ || ಜೀ ||
ಚಾಲ:
ಪಿಂಡ ಪ್ರಾಣದೊಳಗ ಯಾರ ದೈತಿ ಹಿರಿತನ
ಇದರೊಳಗೆ ದೈವುಳ್ಳಾಂಗ ಬಡವ ಯಾಂವ ಹೇಳಣ್ಣ
ನಾ ಎರಡು ಅರಿಯದೆ ನಿಮಗೆ ಕೇಳತಿನಣ್ಣ
ವೇದಾಂತದೊಳಗ ಹುಡುಕಣ್ಣ
ಈ ಮಾತ ಬಹಳ ತೊಡಕಣ್ಣ
ನೀ ಸಾಯುವತನಕ ಮಿಡಕಣ್ಣ
ಗಂಡಂಬದು ಹೇಳಿರಿ ಯಾವದು ಇದರೊಳಗೆ ಹೆಣ್ಣ || ಜೀ ||
ಪಂಚ ತತ್ವದಿಂದ ಇದು ಹುಟ್ಯಾದಂತಿರಿ ಪಿಂಡಾಂಡ
ದೇಹಯ ಕೊಳತು ಹೋಗಿ ಕೂಡದು ಮಣ್ಣಿಗಿ ಮಣ್ಣ
ಗಾಳಿಗಿ ಗಾಳಿ ಕೂಡಿತು ಕೈಗ್ಹಾ ಂಗ ಬರತಾದಣ್ಣ
ಬೆಂಕಿಗಿ ಬೆಂಕಿ ಸುಖ ಜಾಣ ನೀರಿಗಿ ನೀರ ನಿರ‍್ಮಾಣ |
ಇವು ಎಲ್ಲಾ ಆದುವು ಶಿಕ್ಷೆ ಯಾರಿಗಿ ಕೊಟ್ಟ ಭಗವಾನ || ಜೀ ||
ಒಳಿತಾಗಿ ಸೋಸಿ ನೀವು ತಗಿರಿ ಇದರ ಬಯ್ಯನ |
ಈ ಪಿಂಡ ಪ್ರಾಣದೊಳಗ ಯಾರದೈತಿ ಮರಣ
ಪ್ರಾಣ ಇಲ್ದ ಜಾಗ ಯಾವದು ಹೇಳಿ ಹಾಡಣ್ಣ
ತುರಾದವರಿಗಿ ಗಂಟಲ ಗಾಣ ತುರತ್ತಿಗಿ ಯಾರದಿಲ್ಲೋ ತ್ರಾಣ
ಸುಳ್ಳ ಆಗ ಬ್ಯಾಡ್ರೊ ಹೈರಾಣ
ಇದರ ಉತ್ತರ ಹೇಳುತಾನ ಮೂಗಿಗೆ ಮೂರ ಬಟ್ಟ ಸುಣ್ಣ || ಜೀ ||
ಕೂಡಪಲ್ಲ:
ತೊಗಲಂದೆ ಬರುವದು ದತೊಗಲಂದೆ ಹೋಗುವದು
ಏಕದಳ ಮುಟ್ಟಿತೋ | ಶಾಸ್ತ್ರ ಂiiವಲ್ಲಿ ಹುಟ್ಟಿತೋ
ಪಿಂಡ ಮೊದಲು ಏನ್ ಪ್ರಾಣ ಮೊದಲು
ಯಾವದು ಮೊದಲು ಹುಟ್ಟಿತ || ಜೀ || ಚೌಕ ೨
ನಿದ್ರಿ ಸಾವಿಗಿ ದೂರಂತಿರಿ ಸಾರತಾವ ಶೃತಿಗಳ
ಅವಕ ಇವಕ ಏಸು ಮಳಾ
ನಿದ್ರಿ ಸಾವಿಗಿ ಬ್ಯಾರೆ ಅಂತಿರಿ ಬ್ಯಾರೆ ಐತ್ರಿ ಇದರ ಕಳಾ || ಜೀ ||
ನಿದ್ರಿ ಹತ್ತಿದ ಮನಷ್ಯಾಗ ಸತ್ತಿದ ಮನಷ್ಯಾಗ
ಮಾಡತೀರಿ ಒಂದು ಮೇಳಾ ನಿಮಗ ತಗೊಂಡಾದ ದಳ
ನಿದ್ರಿ ಹತ್ತಿದ ಮನಷಾ ಶ್ವಾಸ ಆಡಬಾರದು ಹೌದಂದೇನು ಯತಿಗಳಾ || ಜೀ ||
ಧ್ಯಾನಿಸಿ ನೋಡರಿ ದೇಹದ ಒಳಗ ಸ್ವರ್ಗ ಮೃತ್ಯು ಪಾತಾಳ
ಅವಕ ಅವ ನೌನಾಳ | ನೌನಾಳ ಯಾವ ಸ್ಥಾನಕ ಇರತಾವ
ಉತ್ರ ಹೇಳು ಝಳ ಝಳ || ಜೀ ||
ಸೂರ್ಯ ಚಂದ್ರ ಹುಟ್ಟಿ ಸಾವು ಒಟ್ಟಿಗಿ ಎಷ್ಟ ಆಗತಾವ ಫಳಾ
ನಾ ಕೇಳತಿನಿ ಇದರ ತಳ
ಗುರು ಪುತ್ರ ಇದ್ದರ ಗುರ್ತ ತೋರಿಸು ಆಗಬ್ಯಾಡ ನರಕದ ಹುಳ || ಜೀ ||
ಚಾಲ:
ನಾ ನಿಮಗೆ ಕೇಳತಿನಿ ನಿದ್ರಿ ಸಾವಿನ ಮನಿ
ಯಾವ ಜಾಗದಾಗ ಇರತಾದ ಹೆಸರ ಹೇಳು ಠಿಕಾಣಿ
ಸುಳ್ಳೆ ಜಪಾ ಓದತಿರಿ ಕೈಯಾಗ ಹಿಡಕೊಂಡ ಮಣಿ
ಏಸ ಜಪಾ ಆದವೋ ಅರಗಿಣಿ
ನಿನ್ನ ಮನ್ನೆ ನಿಮ್ಮ ವಾಯಿಣಿ
ಕವಿಕಟ್ಟಿ ಹಾಡತಾರಂತ ಸುದ್ದಿ ಕೇಳಿನಿ || ಜೀ ||
ಬಹಳ ದಿವಸ ಆಯಿತು ನಿಮಗೆ ಕಾಡತಾದ ಶನಿ
ಏಸ ಅಕ್ಷರದಿಂದ ಬ್ರಹ್ಮ ಬರೆದ ನಿಮ ಫಣಿ
ಎಲ್ಲಿತ್ತೋ ದವತಿ ಲೆಕ್ಕಣಿಕಿ ಹೇಳು ಶಿರೋಮಣಿ
ಮಸಿ ಎಲ್ಲಿ ಇತ್ತೋ ಕೇಳತನಿ
ನಾ ಕೇಳಿದವರಿಗಿ ಹೇಳತಿನಿ ನಮ್ಮ ತಾಳಿಕೋಟಿ ಪರಗಾಣಿ
ಇಂಗಳಗಿ ಪೀರಗ ವರುವಾದನು ರತ್ನದ ಖಣಿ || ಜೀ ||
ಮಲ್ಲಾ ಹಸನನ ಪದಗಳು ಕೇಳಿ ತಮ್ಮ ನೀ ದಣಿ
ಹರದೇಶಂವ ಕುಂತು ಬಡಕೋತಾನ ಹಣಿ ಹಣಿ
ಮಹ್ಮದ ಇಮಾಮಶಾ ಜೋಡ ಖ್ಯಾದಗಿಯ ತೆನಿ
ಬಡು ಫಕೀರ ಸುತ್ತ ವಾಯಿಣಿ | ಕಂಡು ಮರತಾಳ
ಮನಿ ಜಿನಗಾನಿ ಬೆನ್ನ ಹತ್ತಿ ಬಂದಾಳ ಪದ್ಮಿನಿ
ನಮ್ಮ ಡಪ್ಪಿನ ಮ್ಯಾಲ ಕಲ್ಗಿ-ಹಸರ ನಿಶಾನಿ || ಜೀ ||
ಕೂಡಪಲ್ಲ:
ಬಡವ ಫಕೀರ ಖಾಸಿಂ ಕಟ್ಟಿ ಹಾಡತಾರ
ಅವರ ಬಿರದಾ ಸಾರಿತೋ | ಗುರು ಮಾತಿನಿಂದ ತೋರಿತೋ |
ಪಿಂಡ ಮೊದಲು ಏನ್ ಪ್ರಾಣ ಮೊದಲನೇನು
ಯಾವದು ಮೊದಲು ಹುಟ್ಟಿತೋ  ಚೌಕ೩
 
೨. ಜವಾಬ್: ಪ್ರಾಣ ಮೊದಲು
ಪ್ರಾಣ ಮೊದಲು ಏನ್ ಪಿಂಡ ಮೊದಲು ಎಂದು ಕೇಳತಿದಿ ಶಾಹೀರ
ನಾ ಮಾಡಿ ಹೇಳುವೆ ಜಾಹೀರ
ಪ್ರಥಮ ಪೈಲೆ ಪ್ರಾಣ ಉತ್ಪನ್ನ ಆತು ಪಿಂಡ ಹಿಂದಿಂದ ಆಗ್ಯಾದ ತಯ್ಯಾರ || ಜೀ ||
ವಾಮದೇವ ತಾ ವಾಯು ರೂಪದಿಂದ ಇದ್ದ ನೀರಿನ ಮೇಲೆ ಅಂತರ
ಬೇರೆ ಆತು ಅವನ ತಂತರ
ನಿರಧಾನ್ಯ ತಂದು ಊಟ ಮಾಡಲು ಆದ ಅವನೆ ಸ್ವಾತಂತ್ರ || ಜೀ ||
ಮೂರು ತಿಂಗಳ ಜೀವ ತಂದಿ ಬಲ್ಲಿ ಇತ್ತು ಆಗಿ ಬಿಂದುದಾಕಾರ
ಸುಳ್ಳೆ ಒದರಬೇಡ ಬೇಕಾರ
ಆರು ಶಾಸ್ತ್ರ ಆರನೆಯ ಅಧ್ಯಾಯದೊಳು ಹಿಂಗ ಕೊಟ್ಟಾದ ಲಕ್ಷರ || ಜೀ ||
ಇಳುವ :
ಸ್ವತಃ ಸೋಯಂ ಬ್ರಹ್ಮ ತಾ ಆಗಿ ನಿಂತ ಕುಂಬಾರ
ಪ್ರಾಣ ಪ್ರಕಟ ಮೊದಲೆ ಮಾಡಿ ಇಟ್ಟಿದ ಮೆಂಬರ
ಮಣ್ಣ ತಂದು ತುಳಿದು ಹದಾ ಮಾಡಿದಾನು ಕೆಸರ
ಹಾಸಗಟ್ಟಿ ಐತು ಅದು ಹಸರ
ಠಿಗರಿ ಮೇಲೆ ವೈದು ಇಟ್ಟ ಪೂರ
ಉಸರ ಹಿಡಿದು ತಿರವಿದ ಗರಗರರ
ಗಾಳಿ ಸ್ಪರ್ಶದಿಂದ ಠಿಗರಿ ವಾದ್ಯ ಕಟ್ಟಿತು ಭರಭರರ || ಜೀ ||
ಕರಡೋಗಟ್ಲೆ ಗಡಗಿ ಮಾಡಿ ಹಾಕಿದಾನು ನಂಬರ
ಒಂದೊಂದಕ ಅಂಕಿ ಬರದಿದಾನು ಶಂಬೋರ
ಒಯ್ದು ಆಂವಗಿಗಿ ಹಾಕಿದಾನು ಸಾರ
ಅಗ್ನಿ ಪುಟು ಕೊಟ್ಟಿದ ಶೂರ
ಅಷ್ಟು ಎಲ್ಲಾ ಸುಟ್ಟಿದಾವು ಪೂರ
ತಂದಿ ಬಿಂದುರೇತು ಕೂಡಿ ಶಬ್ದ ನುಡಿತು ಜಯಂಕಾರ | .ಜೀ ||
ಕೂಡಪಲ್ಲ:
ಪಂಡಿತರ ಮುಂದ ನ್ಯಾಯ ಖಂಡಿತ ಆಗಲಿ
ಷಂಡ ಪಿಂಡ ನಿಮ್ಮ ಶರೀರ
ಪುಂಡ ಪ್ರಾಣ ಐತು ಅದಕ ವರ
ಪ್ರಥಮ ಪೈಲೆ ಪ್ರಾಣ ಉತ್ಪನ್ನ ಆತು
ಪಿಂಡ ಹಿಂದಿಂದು ಆಗ್ಯಾದ ತಯ್ಯಾರ || ಜೀ || ಚೌಕ ೧
ಪ್ರಾಣ ಉಣತಾದೇನ ಪಿಂಡ ಉಣತಾದೆಂದು ಕೈಮಾಡಿ ಕರದಿದೆ
ನೀ ವಳಿತಾಗಿ ಕೇಳಿ ದಣದಿದೆ
ಪ್ರಾಣಕ ಗಾಳಿ ಹಣ್ಮು ಆಹಾರ ಈ ಕವಿ ಹಿಂಬಾಗ್ಲಿ ಹೆಣದಿದೆ || ಜೀ ||
ಪ್ರಾಣ ಬೆಳಿತಾದೇನ ಪಿಂಡ ಬೆಳಿತಾದೆಂದು ಸವಾಲ್ ನೀ ಮಾಡಿದೆ
ಸಂತ ಸಭಾದೊಳು ಕೇಳು ನಿಂತು ಹಾಡಿದೆ
ಉಂಡು ಪಿಂಡ ಬೆಳಿಸೋ ಸಲುವಾಗಿ ಕಂಡಂಗ ಬಿಕ್ಕಿ ಬೇಡಿದೆ || ಜೀ ||
ಪಿಂಡ ಬೆಳದಂಗ ಪ್ರಾಣ ಬೆಳದಿತಂದ್ರ ನೀ ಯಾವಲ್ಲಿ ಇರತಿದೆ
ಇಲ್ಲಿ ಹಾಡ್ಲಕ ಎಲ್ಲಿ ಬರತಿದೆ
ಜೀವ ಚಿರಂಜೀವ ನಿರಜೀವ ದೇಹ ಎಡ ಜೀವ ನಾಗೇಶಿ ಮರತಿದೆ || ಜೀ ||
ಇಳುವ:
ಪ್ರಾಣ ಉಣಸೋದು ಪಿಂಡ ಉಣ್ಣುವದು ತಿಳಿ ಇದರ ಭೇದ
ಪ್ರಾಣ ಸ್ವಚಿತ ಇದ್ದರ ಪಿಂಡಕ ಹತ್ತುವದು ಸ್ವಾದ
ಪ್ರಾಣ ಚಂಚಲ ಆದರ ಪಿಂಡಕ ಬೀಳೋದು ಗಾದ
ನೀ ಮರಳಿ ಮಾಡಿಕೋ ಶೋಧ
ಒಳ್ಳೆ ಗುರುವಿಂದ ತಗೋ ಗುರುಬೋಧ
ನಿನ್ನ ಸವಾಲಿಗಿ ಜವಾಬ ಇದು ನಗದ
ತಪ್ಪಿದ್ರ ಒಪ್ಪಿಕೋತ ಬೈಲಿಗಿ ಒಗಿಯೇ ನೀ ತಗದ || ಜೀ ||
ನಿಮ್ಮ ದುಷ್ಠ ಪಿಂಡ ಹೊಟ್ಟಿ ಕಿಚ್ಚಿಗಿ ಕಳವು ಮಾಡತಾದ
ನಮ್ಮ ಶ್ರೇಷ್ಠ ಪ್ರಾಣ ಸ್ಪಷ್ಟ ಬೆಡ ಅಂತ ಅದಕ ಹೇಳತಾದ
ಕೆಟ್ಟ ಕೃತ್ಯ ಮಾಡಿ ನಷ್ಟ ಪಿಂಡ ಎಷ್ಟ ಬಾಳತಾದ
ಕಳವು ಮಾಡಿ ಲತ್ತಿ ತಿಂತಾದ ತಾಳಲಾರದಕ ಕುಂತ ಅತ್ತಾದ
ಸುತ್ತ ಕೂತವರಿಗೆ ಗೊತ್ತಾದ ಜೀವ ಶಿವ ಸ್ವರೂಪ
ಎಂದು ನಿಮ್ಮ ಪಿಂಡವು ಸತ್ತಾದ || ಜೀ ||
ನಮ್ಮ ಪುಂಡ ಪ್ರಾಣ ರಣದೊಳು ಲಡಾಯಿ ಮಾಡತಾದ
ನಿಮ್ಮ ಷಂಡ ಪಿಂಡ ಕುಂಡಿ ತೋರಿಸಿ ಓಡತಾದ
ಕಡದು ತುಂಡ ಮಾಡಿದ್ರ ಬಿದ್ದಲ್ಲೆ ಬಿದ್ದು ಒದ್ಯಾಡತಾದ
ನಮ್ಮ ಪ್ರಾಣ ನೋಡಿ ನಕ್ಕಾದ ಅದು ಯಾರಿಗೇನು ಸಿಕ್ಕಾದ
ಈ ತ್ರಿಜಗಕ್ಕೆಲ್ಲ ಮಿಕ್ಯಾದ
ಈ ಪಿಂಡಾಂಡ ಧಿಕ್ಕರಿಸಿ ಬ್ರಹ್ಮಾಂಡಕ ಹೋಗಿ ಹೊಕ್ಕಾದ || ಜೀ ||
ಕೂಡಪಲ್ಲ:
ಜನನ ಮರಣ ರಹಿತ ಸಾಕ್ಷಾತ ಪರವಸ್ತು ಪರಮೇಶ್ವರ
ಓಂ ಪ್ರಣಮ ಬೀಜಾಕ್ಷರ ಪ್ರಥಮ ಪೈಲೆ ಪ್ರಾಣ
ಉತ್ಪನ್ನ ಐದು ಪಿಂಡ ಹಿಂದಿಂದ ಆಗ್ಯಾದ ತಯ್ಯಾರ || ಜೀ || ಚೌಕ ೨
ಜೀವ ಶಿವ ಎರಡು ಸವನೆ ಅವ ಹೌದು ನಿಗೇನ ಗೊತ್ತು ಇದರ ಕಳ
ನೀ ಒದರಬೇಡ ಹಿಡಿದಂತ ದಳ
ಕನಸಿನೊಳು ಹಸಿ ತೃಷಿ ವ್ಯಸನಕ್ಕಾಗಿ ಹಾಸಗ್ಯಾಗ ಹರಿ ಬಿಡತಿ ಬಳಬಳಾ || ಜೀ ||
ಸತ್ತ ಮನಷ್ಯಾ ನಿದ್ರಿ ಹತ್ತಿದ ಮನಷಾ ಸವನಂತ ಹೇಳತಾರ ಯತಿಗಳ
ಹಿಂಗ ಸಾರತಾವ ಶೃತಿಗಳ
ಹೆಂಡಗಾರನಂತೆ ಖೊಂಡ ಒದರಬೇಡ ಮಂಡಗೈಲಿ ಹಾಕೆನೆಂದು ಮಳ || ಜೀ ||
ನಿದ್ರಿ ಸಾವಿಗಿ ಎಷ್ಟ ಫೇರ ಇರತಾದೆಂದು ಕೇಳತಿರಿ ಕವಿಗಳ
ಅದಕ್ಕಿದಕಂತಿರಿ ಎಸ ಮಳ
ಸಹಸ್ರ ದಳದ ಮೇಲೆ ಸುಳಿಯುವದು ಸೋಸಿ ಬ್ರ ಮಧ್ಯೆದಿ ನಿದ್ರಿದು ಮಧ್ಯಸ್ಥಳ || ಜೀ ||
ಮಸ್ತಕ ಶಿವಲೋಕ ಮಧ್ಯ ಮರ್ತ್ಯುಲೋಕ ಪಾದೆಂಬುದೆ ಪಾತಾಳ
ಪಾತಾಳ ಕೆಳಗ ಸೀತಾಳ
ಸೂರ್ಯ ಚಂದ್ರಗ ಎರಡು ಯೋಜನ ಅಂತರ ನಾಭಿ ಕಮಲದಿ ನವನಳ || ಜೀ ||
ಇಳುವ :
ನಿಮಗ ಹೇಳುವೆ ಕೇಳ್ರಿ ನಿದ್ರಿ ಸಾವಿನ ಮನಿ
ಕುಬೀರ ಸ್ಥಳದಲ್ಲಿ ಇರುವುದು ಅದರ ಠಿಕಾಣಿ
ತನು ಕಾರಣ ಮಹಾಕಾರಣದಲ್ಲಿ ಕಾರಧಾನಿ
ಸ್ಥೂಲ ಸೂಕ್ಷ್ಮ ಕೇಳು ಸುಜ್ಞಾನಿ
ಅಡಿ ಬೀಳಬೇಡ ಅಜ್ಞಾನಿ
ಅರ್ಥ ಮಾಡಿ ಕೇಳೋ ಅರಗಿಣಿ
ಗುರುತಿಟ್ಟು ಗುರುಮೂರ್ತಿ ಪಾದಕ ಹಚ್ಚು ನಿನ್ನ ಹಣಿ || ಜೀ ||
ಎಷ್ಟು ಅಕ್ಷರದಿಂದ ಬ್ರಹ್ಮದೇವ ಬರದಾನಂತಿರಿ ನಮ್ಮ ಫಣಿ
ಸಪ್ತಸಾಗರವೆ ಶಾಯಿ ಮಾಡಿದ ಅಂತಃಕರುಣಿ
ಮಹಾ ಮಂದರಗಿರಿ ತಾ ಮಾಡಿಕೊಂಡ ಲೆಕ್ಕಣಿ
ಹ್ರೂಂ ಬ್ರೂಂ ಮಾಡಿ ಸಾಧನಿ
ನ ನರ್ಪ ಎಂಬ ನರ್ತನಿ
ಭಕ್ತಿಯಂತೆ ಮುಕ್ತ ಸಾಕ್ಷಾತ ಬರದ ನನ್ನ ಫಣಿ || ಜೀ ||
ಎಷ್ಟು ಅಕ್ಷರದಿಂದ ಶಟವಿ ಬರದಾಳಹೇಳರೆ ಸ್ತ್ರೀಯರ ಹಣಿ
ಯಾವಲ್ಲಿದು ತಂದಾಳ ಹೇಳರೆ ದವತಿ ಲೇಖನಿ
ಇದು ಹೇಳದಿದ್ದರೆ ಬೀ ಬೀ ಇಂಗಳಗೇವರಿಗಿ ಆಣಿ
ನಾ ಕೇಳದಾದ ಕೇಳಿನಿ ನೀ ಕೇಳಿದ್ದೆಲ್ಲ ಹೇಳಿನಿ
ನೀ ಅಂದದ್ದೆಲ್ಲಾ ತಾಳೀನಿ
ಸಮೆ ಜ್ಞಾನ ಸಾಧಿಸಿ ನಿನಗೆ ಸಾವಿರ ವರ್ಷ ಆಳಿನಿ || ಜೀ ||
ಏರ :
ಸಾವಳಗಿ ಊರ ಸದಾ ಗುಲ್‌ಜಾರ
ಮಹ್ಮದ ಹಚ್ಚಿ ಮೆರದಿದ ತುರಾ
ವೃದ್ಧ ಸಿದ್ಧಲಿಂಗನ ಆಧಾರ
ಪ್ರಥಮ ಪೈಲೆ ಪ್ರಾಣ ಉತ್ಪನ್ನ ಐತು
ಪಿಂಡ ಹಿಂದಿಂದ ಆತು ತಯ್ಯಾರ || ಜೀ || ಚೌಕ ೩
ಲಾವಣಿ : ಸವಾಲ್ – ಜವಾಬ್ ಪದಗಳು: ೨. ಮುಖ್ಯ ಪದಗಳು: ೩. ಸವಾಲ್: ಬೀಜ ಮೊದಲೋ ಏನ್ ಭೂಮಿ ಮೊದಲೋ [೪. ಜವಾಬ್: ಬೀಜ ಮೊದಲ]
೩. ಸವಾಲ್: ಬೀಜಮೊದಲೋಏನ್ಭೂಮಿಮೊದಲೋ
ಭಲೆರೆ ಭಲೆರೆ ಭಪ್ಪರೇ ಕವೆಸೂರ ಚಿತ್ತಕೊಟ್ಟು ಕೇಳಿರಿ
ಅಣ್ಣ ಕೇಳಿ ಸಿಟ್ಟ ತಾಳಿರಿ
ಭೂಮಿ ಮೊದಲೋ ಏನ್ ಬೀಜ ಮೊದಲೋ ಯಾವುದು ಮೊದಲು ಹೇಳಿರಿ || ಜೀ ||
ನಿರಂಕಾರದಾಗ ನೀರೇ ನೀರೆ ಅಂತಿದಿ ನೀರಿನ ತೆಳಗೇನಿತ್ತೋ |
ಖರೆ ಹೇಳಿದರ ತಿಳಿದಿತ್ತೋ
ಮ್ಯಾಲ ಕೆಳಗ ಶಕ್ತಿಯ ಸ್ವರೂಪ ನಡಬರಕ ನೀರ ತುಂಬಿತ್ತೋ || ಜೀ ||
ಅಂತರದಿಂದ ನೀರ ಹ್ಯಾಂಗ ನಿಂತಿತ್ತೊ | ನೀರಿಗೇನು ಗೊತ್ತಿತೋ
ಆ ನೀರಿಗೇನು ಸುತ್ತಿತೋ
ಮ್ಯಾಲ ಕೆಳಗ ಶಕ್ತಿಯ ಸ್ವರೂಪ ನಡಬರಕ ನೀರ ತುಂಬಿತೋ || ಜೀ ||
ಇಳುವ:
ಆದಿ ಹಡಗಲಾ ತುಂಬಿ ತುಳಕತಿತ್ತೋ ನೀರ
ಆ ಶಕ್ತಿ ಸ್ವರೂಪಕ ಯಾರಿದ್ದರಪ್ಪ ಮಾಲಕರ
ನಾ ಮಾಡಿ ಇಟ್ಟ ಓಂಕಾರ
ನಿನಗೇನು ಠಾವಿಕ್ಯಾದ ನನ ಮುಂದ ಹುಟ್ಟಿದೆ ಮೂಳ || ಜೀ ||
ನೀನೊಬ್ನೆ ಶ್ರೇಷ್ಠಂತ ಹೇಳತಿದಿ ಏನು ಕಾರಣ
ಸುಳ್ಳೆ ಅಗಬ್ಯಾಡೋ ಹೈರಾಣ
ನನ್ನಲ್ಲಿ ಬೋಧ ತಗೋ ತಗಸತೀನಿ ಪತಿಪೂರ್ಣ || ಜೀ ||
ಏರ :
ಅಹಂಕಾರ ನಿರಂಕಾರ ಎರಡು ನನ್ನಲ್ಲಿ ನಾನು ನೋಡಿದ್ದು ಖರೇ
ನೀವು ಕಿವಿಲಿ ಕೇಳಿದ್ದು ಸುಳ್ಳರಿ
ಭೂಮಿ ಮೊದಲೋ ಏನ್ ಬೀಜ ಮೊದಲೋ ಯಾವುದು ಮೊದಲು ಹೇಳಿರಿ || ಜೀ || ಚೌಕ ೧
ವೃಕ್ಷಗೋಳು ಒಂದೊಂದು ಭೂಮಿ ಮ್ಯಾಲ ಅನೇಕ ಸಂಪಾದಿಸಿ
ನೀ ಕುಂತ ಕೇಳೋ ಹರದಾಸಿ
ಹೂ ಮುಂದ ಆ ಮ್ಯಾಲಕಾಯಿ ಅದರೊಳಗ ಬೀಜ ಬೇಧಿಸಿ || ಜೀ ||
ಇದರಂತೆ ಪೃಥ್ವಿ ಮಂಡಣ ನೀ ಕೇಳೋ ತಮ್ಮ ಉಪದೇಶಿ
ನಾ ಕೇಳತೀನಿ ಶೋಧಿಸಿ
ಹೂ ಮುಂದ ಆ ಮ್ಯಾಲ ಕಾಯಿ ಅದರೊಳಗ ಹುಟ್ಯಾನ್ರಿ ಜಗದೇಶಿ || ಜೀ ||
ಇಳುವ :
ಖರೆ ಖರೆ ಕಾಣ ತಾದ್ರಿ ನಿಮ್ಮ ಕಣ್ಣಿಗೆ ಕಾಣಲಾರದು
ಆ ಟೆಂಗಿನ ಫಲಕ ಮ್ಯಾಲ ಗುಂಜು ಮೂಡದು
ಅದರೊಳಗ ನೀರ ಹುಟ್ಟುದು
ನೀರ ಸುತ್ತು ಪರಟಿ ಕಟ್ಟುದು
ಆ ನಿಂತ ನೀರ ಇದರಂತೆ ಪೃಥ್ವಿ ಹುಟ್ಟುದು | .ಜೀ ||
ಏರ:
ಗುನಿಯ ಹಚ್ಚಿ ನೀವು ಗ್ವಾಡಿ ಕಟ್ಟತೀರಿ ಮ್ಯಾಲಕಂಬ ಎಳದೀರಿ
ತಮ್ಮ ಸೋಸಿ ಪಾಯ ಅಗಳೀರಿ
ಭೂಮಿ ಮೊದಲೋ ಏನ್ ಬೀಜ ಮೊದಲೋ ಯಾವುದು ಮೊದಲು ಹೇಳಿರಿ || ಜೀ ||
ಹರದೇಶಿ ಹಾಡವರಿಗಿ ಹಟಗಾಸಿ ಕೇಳತಿನಿ ಬಿರದ ಕಟ್ಟಿಕಯ್ಯಾಗ
ಬಗಿ ಹರಸಿ ಹೋಗರಿ ಇದರಾಗ
ಹೇಳಲಾರದೆ ಹೋಳ ಬಿದ್ದು ಹೋದಿರಂದರ ಅಣಿ ಆದರಿ ನಿಮ್ಮಗ || ಜೀ ||
ಹರದೇಶಿ ಹಾಡವರಿಗಿ ಬಾಳಮಂದಿಗಿ ನೆರಸಿ ಕೇಳತಿನಿ ಒಬ್ಬೊಬ್ಬಗ
ತಿಳಿ ಮಾಡಿ ಹೇಳ್ರಿ ನನ್ನಗ
ಹೇಳಲಿಕ್ಕ ನಿಮ್ಮ ಧೂಳ ಹಾರಸಿ ಬಿಡತಿನ್ರೋ ನಡು ಮಂದ್ಯಾಗ || ಜೀ ||
ಇಂಗಳಗಿಯವರಗೂಡ ವಿರುದ್ಧ ಮಾಡತಿರಿ ಇದು ಯಾತರ ಕೆಲಸರಿ
ನಮ ನಿಮದು ಏನ್ ತೋರಿಸರಿ
ಆಸ್ತಿ ಗಟಾಸ್ತಿ ಸೆಂವಿ ಸುಖ ಜನಕೆರಡೂ ಇಲ್ಲೆ ಬಳಸರಿ || ಜೀ ||
ಇಳುವ:
ಇದರಾಗ ನೀನು ಮುಪ್ಪಾದಿ
ಇದರಂತೆ ಹಾಡಬೇಕ್ರಿ ಒಂದೇ ಶಾಸ್ತ್ರದ ಹಾದಿ
ತಿಳಿಲಾರದೆ ಬಂದು ಬಿದ್ರೊ ನೆಲಿ ಇಲ್ದ ನೀರಲ್ಲಿ || ಜೀ ||
ಇಂಗಳಗಿ ಈರಣ್ಣನ ನೋಡಿ
ಹಲ್ಲಕಿಸಿಯುತಾವರಿ ಇವು ಖೋಡಿ
ಸುಳ್ಳೆ ಧಿಮಾಕ ಮಾಡತಾವರಿ ಮೂರಶೇಣಿ ಮೂರದಮಡಿ || ಜೀ ||
ಏರ:
ಭಲರೆ ಭಲರೆ ಭಪ್ಪರೆ ಕವೆಸೂರ ಚಿತ್ತಕೊಟ್ಟ ಕೇಳಿರಿ
ಅಣ್ಣ ಕೇಳಿ ಸಿಟ್ಟ ತಾಳೀರಿ
ಭೂಮಿ ಮೊದಲೋ ಏನ್ ಬೀಜ ಮೊದಲೋ ಯಾವುದು ಮೊದಲು ಹೇಳಿರಿ || ಜೀ || ಚೌಕ ೩
 
೪. ಜವಾಬ್: ಬೀಜಮೊದಲ
ಸಾವಧಾನ ಸಾವಧಾನ ಹಾಡತಂಗಿ
ಅಳತಿ ತಪ್ಪಿ ಹಾಡಿದರ ತಿಂದಿಯೆ ಜೋಲಿ
ಇನಾ ಸಣ್ಣಕಿಇದ್ದಿ ನೀ ತಿಳಿದಿಲ್ಲ ಗಣಸರ ನೆಲಿ
ಎಂದಿಗಿ ಬಿಚ್ಚಿಲ್ಲ ನೋಡ ಕಣ್ಣಿಯವರಹಾಕಿದ ಬಲಿ
ಬೆಕ್ಕಿನ ಕಯ್ಯಾಗ ವಿದ್ಯಾಕಲ್ತು ಹುಲಿಗಿ ಬಾಳ ಸೊಕ್ಕ ಬಂತು
ಕಲಿಸಿದ ಗುರುವಿಗಿ ಹೊಡಿಬೇಕಂತ ಹೋಯಿತು ಮೈಮ್ಯಾಲ
ಬೆಕ್ಕ ಗಿಡ ಏರಿಕೂತಿದ ನೋಡಿ ಆಗ್ಯಾದ ಹುಚ್ಚು ಪ್ಯಾಲ || ಜೀ ||
ತಗಲ ಮಾತ ಹೇಳಬೇಡ ಬುಗಿಲ ಇಲ್ಲಿ ನಿನ್ನಂತಕಿದು
ಹಗಲ ಹಾಡೆ ಬಂದ ಬಿದ್ದಿ ಗುಮ್ಮ ನೀರಲ್ಲಿ
ಮೊದಲ ನಿನ್ನ ಜನ್ಮ ಉತ್ಪನ್ನ ಆತು ಹೇಳು ಯಾವಲ್ಲಿ
ತೊಗಲ ಫಡ ಫಡ ಅಂದ್ರ ಮುಲಘಡ ಘಡ ಅಂದಂಗ
ಆದೀತೇನ | ಹಿತಾಳಿ ಸಾಮಾನ ಯಾಕ ಇಡತಾರ ಬಂಗಾರ ಮಾರಲ್ಲಿ
ಬಗಲಾನ ಬಟ್ಟಲ ತಗೊಂಡ ಹಿಡಕೋ ನಿನ್ನ ಅಮೃತ ಸೋರಲ್ಲಿ || ಜೀ ||
ಭೂಮಿ ಮೊದಲು ಏನ್ ಬೀಜ ಮೊದಲು ಅಂತ ಸಹಜವಾಗಿ
ಕೇಳತಿದಿ ಬಹುಕಾಲ ಆತು ಬೇಕಾದ ಹೇಳಿ ಬಗಿ ಹರಿಸಲ್ಲಿ
ನಿನ್ನ ಅಜ್ಜನ ಹಿಡಿದು ಇದೆ ಹಾಡಿ ಹೆಜ್ಜೆ ಮುರಸಲ್ಲಿ
ನಿಮ್ಮ ಹಿರ‍್ಯಾರ ಕರಸಿ ಖರೆ ಖರೆ ಕರಾರ ಬರಸಲ್ಲಿ
ಅಜಾಹರಿ ರುದ್ರನ ಹಿಡಿದು ಕಜ್ಯಾ ನಡುಕೋತ ಬಂದಾದ ಇದು
ಬೀಜ ಇಲ್ಲದೆ ಹುಟ್ಟಿದವರಿಗೆ ತಂದು ತೋರಸಲ್ಲಿ
ನಿನಗ ಕಲಿಸಿದ ಗುರು ಹೆಂತಾವ ಹಾನ ಬಯಲಿಗಿ ತರಸಲ್ಲಿ || ಜೀ ||
ದುಮಾಲಿ :
ಮೊದಲು ಇತ್ತು ನೀರೆ ನಿರಂಕಾರ
ಶಬ್ದ ಓಂಕಾರ ನುಡಿಸಿದ ಶಂಕರ ||
ಹಿಡಿಸಿದಾನು ನಾದ
ಅನಂತಕಾಲ ಹತ್ತಲಿಲ್ಲದಾದ ||
ವಾಪಿನ ಪೆಟ್ಟಿಗಾಗಿ ನೀರ
ಹಾರಿತ್ತು ಏಳುದ್ದ ಮಾರ ||
ಗುಲ್ಲ ಅನವ್ಯಾರ ಹಿಡಿಸಿದಾನುನಾದ
ಜಲ ಮುನಿ ಹುಟ್ಯಾನ ನೀರಂದ || ಜೀ ||
ಏರ:
ಐನೂರ ಗಜ ಎತ್ರವಾದ ಆಲದ ಮರ ಹುಟ್ಟಿತು ಅಲ್ಲಿ
ಅಂವಸರ ಮಾಡಿ ಅಪ್ಪಿಕೊಂಡ ತೆಕ್ಕಿಲಿ
ಜಂಬು ಬಸವೇಶ್ವರ ಹುಟ್ಟಿದಾನು ನೀರಲ್ಲಿ
ಅಂವ ಏಸೋಕಾಲ ತಿರಗಿದಾನೋ ಅಂತರಲಿ || ಜೀ || ಚೌಕ ೧
ಜಲ ಮುನಿ ಮಂತ್ರದಿಂದ ಮೂರು ಗಂಡಸ ಮಕ್ಕಳು ಅದ್ರು
ವೀರ ಶೂರರು ಯಾರು ಇಲ್ಲ ಅವರ ಸಮಾನ
ಜಂಬು ಬಸವೇಶ್ವರ ಮನಸಿನೊಳಗ ಹಿಂಗ ತಿಳದಾನ
ಈ ಪೃಥ್ವಿ ನಿರ್ಮಾಣ ಮಾಡುದ್ಯಾಂಗ ಮುಂದಿನ ಸೂಚನ
ಹಾಲಮುನ ಹೆಪ್ಪಮುನಿ ಬಿಗಿಮುನಿ ಮೂರು ಮಕ್ಕಳ ನಾಮ ಸ್ವತ ಇಡಶ್ಯಾನ
ಪ್ರಾಯಕಬರೋತನ ಮೂವರ‍್ನ ಜಾಕಿ ಜತನ ಮಾಡ್ಯಾನ || ಜೀ ||
ಭೂಮಿ ಹುಟ್ಟುವ ಬೀಜ ಇವರಲ್ಲೆ ಕಾಣುವದೆಂದು
ಒಂದು ದಿವಸ ಬಸವರಾಜ ಮುನಿಗಿ ಹೇಳ್ಯಾನ
ನಿನ್ನ ಮಕ್ಕಳಿಗಿ ಕೊಡು ಅಂತ ವರದಿ ಕೊಟ್ವಾನ
ಒಂದು ದಿವಸ ಹಾಲ ಮುನಿ ಮೇಲ ನೋಡುತ ನಿಂತಿದ್ದ
ಗಪ್ಪನಂತ ಬಸವೇಶ್ವರ ಅವನಿಗಿ ಹೊಡದಾನ
ಅವನ ಹಾಲಿನಂತ ರಕ್ತ ನೀರ ಮೇಲೆ ಔಗದಾನ || ಜೀ ||
ಸಪ್ಪಳ ಕೇಳಿ ಹೆಪ್ಪ ಮುನಿ ಅವಸರ ಮಾಡಿ ಓಡಿ ಬಂದ
ಹಿಂದಿನಂತೆ ಬಸವೇಶ್ವರ ಅವನಿಗಿ ಹೊಡದಾನ
ಅವನ ರಕ್ತತೆಗೆದು ನೀರ ಮೇಲೆ ಒಗದು ಬಿಟ್ಟಾನ
ಇಷ್ಟೆಲ್ಲಾ ಆಗದು ಬಿಗಿ ಮುನಿ ನಿಂತು ನೋಡ್ಯಾನ
ಅಣ್ಣದೇರನ ಕೊಂದಾನೆಂದು ಕಣ್ಣ ಕೆಂಪಗ ಮಾಡಿಕೊಂಡು
ಸಣ್ಣ ಹುಡುಗ ರಣದಾಗ ಬಂದು ರಣಗಂಭ ಹೂಡ್ಯಾನ
ಯುದ್ಧ ಮುಗಿಯೋತನಕ ದೇವರಿಗಿ ಬಹಳ ಕಾಡ್ಯಾನ || ಜೀ ||
ದುಮಾಲಿ :
ಬಸವೇಶ್ವರ ಅವನಿಗಿ ಹೊಡದಿದ್ದ
ಭೂಮಿ ಆಗ್ಯಾದ ||
ಬೀಜ ಮೊದಲಿಂದ ನೋಡು ನೀ ತಿಳಿದ
ಹುಡಕ ಬೇಡ ಕಳಕೊಂಡು ಕೈಯಾಂದ || ಜೀ ||
ಏರ :
ಮೂರು ಮಕ್ಕಳ ಪ್ರಾಣಕೊಂದಿದ ಮೇಲೆ ಭೂಮಿ ಆಗ್ಯಾದ ನೋಡ ಬಾಲಿ
ನೀ ಎಲ್ಯಾರ ಕಲತಿದೇನ ಕುಂಬಾರ ಸಾಲಿ
ಕೈಯಾಗ ಇಲ್ಲಂದರ ಕೇಳ್ಯಾನೇನ ಡೊಂಬರ ಬಾಲಿ
ಹಿತ್ತಾಳಿ ಸಾಮಾನ ಯಾಕ ಇಡತಾರ ಬಂಗಾರ ಮಾರಲ್ಲಿ || ಜೀ || ಚೌಕ ೨
ಹಸಿ ನೋಡಿ ಬಿತ್ತಿದ ಬೀಜ ಹುಸಿ ಎಂದ ಹೋಗುದಿಲ್ಲ
ಒತ್ತಿ ಹಿಡಿದ ಕೂಡಲೆ ತಾಳ ಒಳಗ ನಟ್ಟಿತು
ಆದಿ ಅಂಕುರೆಂಬ ಕಂಬಳಕ ಹೋಗಿ ಮುಟ್ಟಿತು
ಮಹಾಜ್ಞಾನ ಎಂಬಕೋಲದಿಂದ ಬೀಜ ಮುಟ್ಟಿತು
ನಿಷ್ಠೂರದಿಂದ ಹೇಳತೀನಿ ಸಿಟ್ಟಿಗಿ ನೀನು ಬರಬೇಡ
ಹೊಟ್ಟಿ ಎಂಬೋ ಬುಟ್ಟಿ ನಿಂದು ಹ್ಯಾಂಗಬೆಳದಿತ್ತು
ನಿಂದು ನೀನೆ ಹೇಳು ಬಸರ ಆದರ ಹ್ಯಾಂಗ ತಿಳದಿತ್ತು || ಜೀ ||
ಹೇಳಕೋತ ಹೋದಂಗ ಎಂದು ಇದು ತಿಳಿರಾದು
ಜಾಡಿ ನೋಡಿದವರಿಗೆ ಗೊತ್ತು ಆಯಿತು
ಬರೆ ಕಲ್ತು ಹೋದಾವರಿಗೆ ಈ ಮಾತ ಹ್ಯಾಂಗ ನಿಲಕಿತು
ಆ ಮುತ್ತಿನ ಬೇಲಿಮಾಡಂದ್ರ ಹ್ಯಾಂಗ ತಿಳದಿತ್ತು
ಘಳೀ ಆಧಾರದಿಂದೆ ಏಳ ದಿವಸ ಒಳಗಾಗಿ
ಬೀಜ ಒಡದು ಮೆತ್ತಗಾಗಿ ಮುದ್ದಿ ಗಟ್ಟಿತು
ಮುಂದ ಮೂರು ಎಲಿಯಾಗಿ ಮೊಳಕಿ ಮ್ಯಾಲ ಬಂದಿತು || ಜೀ ||
ದುಮಾಲಿ:
ಬೀಜ ಇದ್ದಂಗ ಆಗತಾದ ಬಳಿ
ಮ್ಯಾಲ ಬೇಕ ಮಳಿ
ಬಿಟ್ಟರ ಛಲೋ ಗಾಳಿ
ಭತ್ತಕ ಅನುಕೂಲ
ಇದರಂತೆ ನೋಡು ಸರ್ವೆಲ್ಲ || ಜೀ ||
ಕಣ್ಣಿ ಗ್ರಾಮಕ ಬಾರ ನೀ ಮಳ್ಳಿ
ಬೇವಂಗ ಬ್ಯಾಳಿ
ಹೋಗ ನೀ ಹೊರಳಿ
ಇಲ್ಲಿ ನಿಂದ್ರೊದಲ್ಲ
ನಿನ್ನಾಟ ಇಲ್ಲಿ ನಡಿಯೋದಿಲ್ಲ || ಜೀ ||
ಏರ:
ಕೂಸ ಕಲ್ಲಣ್ಣ ಬಂದು ದಾಸ ಆಗಿ ಹೇಳತಾನ
ನಾಗೇಶವರಿಗೇನು ಗೊತ್ತು ಅನುಭವದ ಕೀಲಿ
ಹಾಡೋದಕಂದ್ರ ಬರತಾವ ಒಳ್ಳೆ ಹುರಪಿಲಿ
ಕರದ ವೈದು ಮಾರೆನಂತಿರಿ ಕಂಬಾರ ಕೇರಿಲಿ || ಜೀ || ಚೌಕ ೩
ಲಾವಣಿ : ಸವಾಲ್ – ಜವಾಬ್ ಪದಗಳು: ೨. ಮುಖ್ಯ ಪದಗಳು: ೫. ಸವಾಲ್: ಮಣ್ಣು ಶ್ರೇಷ್ಠ [೬. ಜವಾಬ್: ನೀರು ಶ್ರೇಷ್ಠ]
೫. ಸವಾಲ್: ಮಣ್ಣುಶ್ರೇಷ್ಠ
ಹಾದಿ ಹಿಡಿದು ಹಾಡು ಹರದಾಸ ಹುಡುಗ
ಖಾರಾ ಹಾಕ್ಯಾನಿನ ಕಣ್ಣಾಗ
ಸ್ವರ್ಗ ಮೃತ್ಯ ಪಾತಾಳ ಮೂರೇಳು ಲೋಕ ನಿರ್ಮಾಣ
ಆಗ್ಯಾವ ಮಣ್ಣಾಗ || ಪಲ್ಲ ||
ನೀರೆ ನಿರಂಜನ ಇರುವುದು ಇತ್ತು ಸುರಂಜನ
ಸರ್ವಾಂಜನ ಯಾಕ ಐತು ನಮ್ಮ ಮಣ್ಣಾಗ |
ಸಾವಿರ್ದೆಂಟು ಬ್ರಹ್ಮಾಂಡ ನವಖಾಂಡ ದಶಖಾಂಡ
ಮೂಡಿದವು ನಮ್ಮ ಮಣ್ಣಾಗ || ಜೀ ||
ಬ್ರಹ್ಮ ವಿಷ್ಣು ರುದ್ರ ಮಹಾದೇವರ ಮುದ್ರಾ ಮೂಡಿತ್ತು
ಬಾದ್ದೂರ ಮಣ್ಣಾಗ
ಬಾಗಿದ ಹೊಡಿಯೊಳು ಮೂಡಿದ ಬಸವಣ್ಣ
ಹೊಡಿಯು ಬೆಳದಿತ್ತು ಇದೆ ಮಣ್ಣಾಗ || ಜೀ ||
ಇಳುವ :
ಓಂ ಶಿವಾಯ ಸೋಹಂ ಶಿವಾಯ ನಮಃ ಶಿವಾಯ ಮಣ್ಣಾಗ
ಕಾಮಿತ ಫಲದಾಯಕ ಮಣ್ಣಾಗ || ಜೀ ||
ಸುಖವಸ್ತು ಪರವಸ್ತು ನಿರವಸ್ತು ನಿಜ ಮಣ್ಣಾಗ
ಇಹಪರ ಸುರುವೆಲ್ಲ ಮಣ್ಣಾಗ || ಜೀ ||
ಸಿದ್ಧ ಸಾಧ್ಯ ವಿದ್ಯಾಧರರು ಉದ್ಭವಿಸಿರು ಮಣ್ಣಾಗ
ಕಿನ್ನರ ಕಿಂಪುರುಷರು ಮಣ್ಣಾಗ || ಜೀ ||
ಏರ:
ಹಕಾರ ವಕಾರ ಯಕಾರ ಮಕಾರ ಶಿಕಾರ
ಜರೂರ ಜನನ ಐತು ಮಣ್ಣಾಗ
ಸ್ವರ್ಗ ಮೃತ್ಯು ಪಾತಾಳಲೋಕ ನಿರ್ಮಾಣ
ಆಗ್ಯಾವ ನಮ್ಮ ಮಣ್ಣಾಗ || ಜೀ || ಚೌಕ ೧
ಬ್ರಹ್ಮಾಂಡ ಮಣ್ಣಾಗ ಪಿಂಡಾಂಡ ಮಣ್ಣಾಗ
ಅಂಡ ಅಖಿಲಾಂಡ ಮೂಡಿ ಮಣ್ಣಾಗ
ನಮ್ಮ ನಾರಾಯಣ ನವ ವೀರರು ನವನಾಥರು
ಹುಟ್ಯಾರ ಮಣ್ಮಾಗ || ಜೀ ||
ಸೂರ್ಯ ಚಂದ್ರ ದೇವೇಂದ್ರ ವೃಷಭೇಂದ್ರ ಮಹಾಮಂದರ
ಅಂತವರು ನಿಂತೂ ಮೂಡಿ ಮಣ್ಣಾಗ |
ಅಷ್ಟವದಾನ ಅಷ್ಟೈಶ್ವರ್ಯ ಅಷ್ಟಶೋಭೆ ಪುಟ್ಟಿ ಮಣ್ಣಾಗ || ಜೀ ||
ಅತಲ ವಿತಲ ಸುತಲ ರಸಾತಲ ತಲಾತಲ ಮಹಾತಲ
ಪಾತಾಳ ಮಣ್ಣಾಗ |
ಕಣ್ಣಿಗಿ ಕಂಡಿದ್ದೆಲ್ಲ ಮಣ್ಣಾಗ ಹುಟ್ಯಾವ ಸಪ್ತ
ದ್ವೀಪಗಳು ಮಣ್ಣಾಗ || ಜೀ ||
ಇಳುವ :
ನವದಾನ್ಯ ನವನಿಧಿ ನವರತ್ನ ಆಗ್ಯಾವ ಮಣ್ಣಾಗ
ನಮ್ಮ ತ್ರಿವೇಣಿ ಹರಿದು ಮಣ್ಣಾಗ |
ಕಂಚ ಕಬ್ಬಿಣ ಹಿತ್ತಾಳಿ ಸೀಸ ಉಕ್ಕ ಮಣ್ಣಾಗ
ಉಡಪು ಮುಚ್ಚವು ವಸ್ತ್ರ ಮಣ್ಣಾಗ
ಉತ್ಪತ್ತಿ ಸ್ಥಿತಿ ಲಯ ಆಯಾ ಗಯಾ ಕಾಯಾಮ ಮಣ್ಣಾಗ
ಉದದಿ ಉಗಮ ಆಯಿತು ಮಣ್ಣಾಗ || ಜೀ ||
ಏರ:
ವರ್ಣಾಶ್ರಮ ಮಣ್ಣ ಏಳು ಬಣ್ಣ ಮಣ್ಣ
ಪೂರ್ಣ ನಿರ್ಮಾಣಾದವು ಮಣ್ಣಾಗ
ಸ್ವರ್ಗ ಮೃತ್ಯು ಪಾತಾಳಮೂರೇಳು ಲೋಕ
ನಿರ್ಮಾಣಾಗ್ಯಾವ ಮಣ್ಣಾಗ || ಜೀ ||
ಗುರುಲಿಂಗ ಜಂಗಮ ಪಾದೋದಕ ಪ್ರಸಾದ ಚಂಗ್ಯಾ ಬಿಂಗ್ಯಾ
ಹಿಂಗ್ಯಾವ ಮಣ್ಣಾಗ |
ವಿಭೂತಿ ರುದ್ರಾಕ್ಷಿ ಮಂತ್ರ ಯಂತ್ರ ಜಂತ್ರ ಸರೂ ತಂತ್ರ
ಹುಟ್ಟಿತು ಮಣ್ಣಾಗ || ಜೀ ||
ಸಿಂಪಿ ಮಣ್ಣ ಕಪ್ಪಿ ಭರ್ಪ ಮೀನಾ ಮೂಡಿವು ಮಣ್ಣಾಗ
ಗಪ್ಪಾಗಿ ಕೇಳು ಅಪ್ಪನ ಮಗನೆ ತುಪ್ಪ ಹುಟ್ಟಿತು ಮಣ್ಣಾಗ
ಜಪ ತಪ ಹೋಮ ಹವನ ಕ್ರಿಯಾ ವಿಚಾರ ಶಿವಾಚಾರ
ಗಣಾಚಾರ ಮಣ್ಣಾಗ || ಜೀ ||
ವೀರ ಶೂರ ಬೀರ ಪೀರ ಧೀರ ಸರ್ವರು ಹೋಗುವದು
ಮಣ್ಣಾಗ |
ಬಿತ್ತೋದು ಮಣ್ಣಾಗ ಬೆಳಿಯೋದು ಮಣ್ಣಾಗ ಉರಳಿ
ಸರಳ ಹೊರಳುವದು ಮಣ್ಣಾಗ
ಅಳಿತು ಹೊಳಿತು ತಿಳಿತು ಕಳಿತು ಕೊಳತು
ಹೋಗುವದು ಮಣ್ಣಾಗ || ಜೀ ||
ದುಮಾಲಿ:
ಕಣ್ಣಿಗಿ ಕಾಣುವುದು ಎಲ್ಲ ಮಣ್ಣೆ ಮಣ್ಣು ಐತಿರೆಣ್ಣ
ಶಕ್ತಿಮಯ ಜಗತ್ತೆಲ್ಲ ಹೆಣ್ಣ || ಜೀ ||
ಮಣ್ಣಿಗಿ ಹೆಣ್ಣಿಗಿ ಧರಣಿನೆ ಆಗ್ಯಾದ ಸಣ್ಣ
ಹರಸೂರವರ‍್ದು ಅದರ ಮೇಲ ಕಣ್ಣ || ಜೀ ||
ಹೆಣ್ಣಿನ ಕಾಲಾಗ ಪುಣ್ಯ ಪುರುಷರು ಹೊಂದ್ಯಾರ ಮರಣ
ಇದೆ ಹೆಣ್ಣು ಮಾಡಿತು ಗರು ಹರಣ || ಜೀ ||
ಏರ:
ಧರಣಿಗಧಿಕ ಕರಣಿ ಮಠದ ಸಾವಳಗಿ ಪೂರ್ಣ
ಮಹ್ಮದನ ಶರೀರ ಮಣ್ಣಾಗ
ಸ್ವರ್ಗ ಮೃತ್ಯು ಪಾತಾಳ ಮೂರೇಳು ಲೋಕ
ನಿರ್ಮಾಣಾಗ್ಯಾವ ನಮ್ಮ ಮಣ್ಣಾಗ || ಜೀ ||
 
೬. ಜವಾಬ್: ನೀರುಶ್ರೇಷ್ಠ
ಮಣ್ಣ ಹೆಚ್ಚ ಮಾಡಿ ಪದಾ ಹಾಡತಿ ಶ್ಯಾಣಿ ಕೇಳೆ ಶ್ಯಾಣ್ಯಾರಿಗ
ಮಣ್ಣಿನಾಗ ಎಲ್ಲಾ ಹುಟ್ಯಾದಂತಿ ಮಣ್ಣ ಕರಗಿ ಹೋಯಿತು ನೀರಾಗ || ಪಲ್ಲ ||
ಅಷ್ಟ ಪರ್ವತ ಸಪ್ತ ಸಮುದ್ರ ದಶಖಾಂಡ ಮುಳಗ್ಯಾವ ನೀರಾಗ |
ಯಥಾ ಬ್ರಹ್ಮಾಂಡ ತಥಾ ಪಿಂಡಾಂಡ ನವಖಾಂಡ ಪೃಥ್ವಿ ನೀರಾಗ || ಜೀ ||
ಓಂಕಾರ ಖಂಡಿಲ್ದೆ ನುಡಿಯತಿತ್ತೊ ಭಯಂಕಾರ ಧ್ವನಿ ನೀರಾಗ |
ಆಕಾರ ಯಕಾರ ಚಕಾರ ಸಕಾರ ಉಕಾರ ಉತ್ಪತ್ತಿ ನೀರಾಗ || ಜೀ ||
ತೆಪ್ಪಾದ ಪ್ರಕರ್ಣ ಧರ್ಣಿ ತೇಲಿತ್ತು ಹೆಪ್ಪ ಆಗಿತ್ತೋ ನೀರಾಗ |
ಕಪ್ಪು ಬಸಿಮತ ಖಪ್ಪರ ಗಡಗಿ ಉಪ್ಪಾಗಿತ್ತೊ ಯಪ್ಪ ನೀರಾಗ || ಜೀ ||
ಸತ್ತರ ನೀರ ಇದ್ದರ ನೀರ ಉತ್ಪತ್ತಿ ಆಗದು ನೀರಾಗ
ಮುತ್ತು ಮಾಣಿಕ ಸಿಂಪಿ ಶಂಖ ಚವದಾ ರತ್ನ ನೀರಾಗ || ಜೀ ||
ದುಮಾಲಿ :
ಆಗ ಎಲ್ಯಾಳ ಶಕ್ತಿ ಶೂನ್ಯ ಮಾರ್ಗ ನೀರಾಗ
ಜಗ ಮುಳಗಿ ಹೋಯಿತೋ ನೀರಾಗ || ಜೀ ||
ಉತ್ತಿ ಬೆಳಿತೀರಿ ನೀವು ಹತ್ತು ಧಾನ್ಯ ನೀರಾಗ
ನೀರಿಲ್ದೆ ಬಿತ್ತೆ ಭೂಮ್ಯಾಗ || ಜೀ ||
ಮಿಲಾಪ :
ಹುಸಿಯ ಮಾತ ಹುಲ್ಲ ಕೊಯ್ಯುವರೆಲ್ಲ
ಹಸಿಯ ಆದ ಅಪ ನಮ್ಮ ನೀರಾಗ
ಮಣ್ಮಾಗ ಎಲ್ಲಾ ಅದ ಅಂತಿ ಮಣ್ಣ ಕರಗಿ
ಹೋಯಿತೋ ನೀರಾಗ || ಜೀ || ಚೌಕ ೧
ಮೂರ ಭಾಗ ನೀರ ಒಂದ ಭಾಗ ಭೂಮಿ ಮ್ಯಾಗ ತೆಳಗ
ಜಗತ್ತು ನೀರಾಗ ||
ಕೂಗ ಹೊಡದಾವಪ್ಪ ವೇದಶಾಸ್ತ್ರಗಲು ಮೇಘರಾಜ
ಅಂದ್ರೋ ನೀರಗ || ಜೀ ||
ಅದ್ರ ತದ್ರ ಅಂತ ಅರ್ಥ ತಿಳಿಯೋ ನೀ ಸಮುದ್ರನಾಥ
ಅಂದ್ರೋ ನೀರಿಗ
ಛಿದ್ರ ಮಾಡಿ ನೋಡೋ ಮುದ್ರ ಹೊಡದ ಬರದಿಟ್ಟಾರ
ರುದ್ರ ಭಾರತದಾಗ || ಜೀ ||
ಅಷ್ಟವರ್ಣ ಕಡಿ ಅರ್ಥದ ನೀರ ಶ್ರೇಷ್ಠ ಕಿರ‍್ಯಾ ಮಾಡಿ ನೀರಾಗ
ನಿಷ್ಠಿಲಿಂದ ನೀ ಕಟ್ಟಿದಿ ತೆಲಿ ಬ್ರಮಿಷ್ಟ ಕರ್ಮ ತೊಳಿ ನೀರಾಗ || ಜೀ ||
ದುಮಾಲಿ :
ಮಹಾಭಕ್ತಿಯುಳ್ಳ ನಬಿಸಾಬಗ ಬೇಕಾದ ನೀರ
ಐದು ಹೊತ್ತ ನಮಾಜಕ ನೀರ || ಜೀ ||
ಜನಮ್ಮ ಪವಿತ್ರ ಆಗದಕ ಮುಳಗಿ ಕ್ಷೇತ್ರ ಪಾಳ್ಯಾ ಗುಂಡದ ನೀರ |
ತಗೋ ಪ್ರಸಾದ ತೀರ್ಥದ ನೀರ || ಜೀ ||
ಮಿಲಾಪ:
ತಗೋ ಉತ್ರ ಗುರು ಪುತ್ರಹೇಳತಾನ ದೈವದ ಹತ್ರ
ಕೇಳೋ ನಿನ ಗುರುವಿಗ ಮಣ್ಣಿನಾಗ ಎಲ್ಲಾ ಹುಟ್ಯಾದ ಅಂತಿ
ಮಣ್ಣ ಕರಗಿ ಹೋಯಿತೋ ನೀರಾಗ || ಜೀ || ಚೌಕ ೨
ಒಂದೇ ಭೂಮಿ ಒಂದೇ ಆಕಾಶ ಒಂದೆ ವಾಯು ಅಗ್ನಿ ದೀಪ
ಒಂದಕ ಎರಡು ಎರಡಕ್ಕ ಐದು ಐದು ಕಲ್ತು ಒಂದೇ ರೂಪ || ಜೀ ||
ಬೆಟ್ಟದ ತುದಿಯಲ್ಲಿ ಬೆಳದಿದ ಮರ
ನೀರಿಲ್ಲದೆ ಹ್ಯಾಂಗಾಗ್ಯಾದ ನೀರ ಹೆಚ್ಚ
ಏನ್ ಭೂಮಿ ಹೆಚ್ಚ ಶಾಹೀರ ಸುಮ್ಮ ಆಗಬ್ಯಾಡಗಪ್ಪ || ಜೀ ||
ದುಮಾಲಿ :
ಮೇಘರಾಜ ಬರಲಾರದರ ಏಳುದು ಎಂಥ ಸುಡಗಿ
ಗುಳ್ಯಾಕಟ್ಟಿ ಹೊತ್ತಾರಪ್ಪ ಗಡಗಿ || ಜೀ ||
ದೇವರೊಬ್ಬ ದಾವಾ ಮಾಡಬೇಕರಿ ನುಡಿ ನುಡಿಗಿ
ಬಾವಿಸಿದವ ಹಚ್ಯಾನ ಕಡಿಗಿ || ಜೀ ||
ಮಿಲಾಪ :
ದೇವಿ ಸ್ತೋತ್ರ ಮಾಡಿ ನೀವು ಹತ್ತೊದಿಲ್ಲ ಧಡಿಗಿ
ಏನ್ ಗೊತ್ತದ ನಾಗೇಶಿ ಹುಡಗಿ || ಜೀ ||
ನೇಮ ನಮಾಜ ಮಾಡಿಕವಿ ಹಜರತ್ ಮಾಡತಾನ
ಶಿವನ ಸ್ತುತಿ ನಿರಾಕಾರದಾಗ ಇದ್ದಿದಿಲ್ಲ ಪಾರ್ವತಿ
ಮಣ್ಮಿನಾಗ ಎಲ್ಲಾ ಹುಟ್ಟ್ಯಾದಂತಿ ಮಣ್ಣು ಕರಗಿ ಹೋಯಿತೋ ನೀರಾಗ || ಜೀ ||
ಲಾವಣಿ : ಸವಾಲ್ – ಜವಾಬ್ ಪದಗಳು: ೨. ಮುಖ್ಯ ಪದಗಳು: ೭. ಸವಾಲ್: ಆದಿಶಕ್ತಿ ಇದ್ದಿದ್ದಿಲ್ಲ [೮. ಜವಾಬ್: ಆದಿಶಕ್ತಿ ಇದ್ದಕ್ಕಿ]
೭.ಸವಾಲ್: ಆದಿಶಕ್ತಿಇದ್ದಿದ್ದಿಲ್ಲ
ಅನಂತ ಯುಗದ ಅಚಿಕಡಿ ಆದಿಶಕ್ತಿ ಇದ್ದಿದಿಲ್ಲ
ಖಂಡಿತ ಮಾತ ಹೇಳತನಿ ಬರದ ಶಾಸ್ತರ
ಅರ್ಥ ತಿಳಿಲಾರದೆ ಕವನಾ ಮಾಡಿ ಹಾಡತರಿ ಅಡತಾರ
ನಿಮಗೇನು ಗುರುತು ವಾರ‍್ಯಾಗ ಉಚ್ಚಿ ಹೊಯ್ಯುವ ಹೆಂಗಸರ
ಪ್ರಥಮ ಪೈಲೆ ಪೂರ್ವಿದಾಗ ನಿರಂಕಾರ ನೀರ ಇತ್ತು
ಮೂಲ ಸ್ತಂಭ ಓದಿ ನೋಡರೆ ಇದರ ವಿಸ್ತಾರ
ನಿಮಗ ಕಲಿಸಿದ ಗುರು ಯಾಂವ ಹಾನ ಮಳ್ಳ ಮಾಸ್ತರ || ಜೀ ||
ನಿರಂಕಾರ ನೀರ ಇತ್ತು ಭೂಮಿ ಆಕಾಶ ಇದ್ದಿದಿಲ್ಲ
ಸೃಷ್ಠಿ ನಿರ್ಮಾಣ ಆಗಿದ ಕಥಿ ಹೆಂತ ಅನವ್ಯಾರ
ಮೊಟ್ಟ ಮೊದಲ ಮಲಿ ಮಂಜನ ಇತ್ತರಿ ಭರಪೂರ
ನಾದಿನಾಗೆ ನಾದ ಬಿಂದು ಶಬ್ದ ಭಯಂಕಾರ
ಮೂಲಸ್ಥಾನದ ಬಡ್ಡಿ ಬೇಧ ತಿಳಿಸಿ ನಿಮಗ ಹೇಳತಿನಿ
ಓಂಕಾರಲಿಂದೆ ಹುಟ್ಟಿ ಬಂತರೆ ಓಂ ಅಕ್ಷರ
ಪಂಚ ಭೂತಗಳು ಅದರಲಿಂದ ಆಗ್ಯಾವ ತಯ್ಯಾರ || ಜೀ ||
ತಗಲ ಮಾತ ಆಡಿ ನೀವು ಹುಚ್ಚನಂಗ ಒದರಬ್ಯಾಡರೆ
ಅಂಧಕಾರ ಹರಡಿತ್ತು ಇದ್ದಿದಿಲ್ಲ ಸೂರ್ಯ ಚಂದಿರ
ಆಲದ ಎಲಿ ಮ್ಯಾಲ ಮಲಗಿ ಕೊಂಡಿದ ನಮ್ಮ ಶಂಕರ
ಯಾವ ಆಧಾರ ಇಲ್ದೆ ಮನಗಿದಾನ್ರೆ ಬಹಳ ಅಂತರ
ವಿಷ್ಣು ನಾಭಿ ಕಮಲದಿಂದ ಬ್ರಹ್ಮದೇವ ಹುಟ್ಟಿದಾನು
ಜಗ ಉತ್ಪನ್ನ ಮಾಡಲಾಕ ಅಂವಾ ತಾಳಿದ ಅವತಾರ
ಶಿವಸ್ವತ ಅವನ ಜ್ಞಾನಕ ಕೊಟ್ಟ ಅಧಿಕಾರಿ || ಜೀ ||      ಚೌಕ ೧
ಖಂಡಿತ ಮಾತ ಹೇಳತಿನಿ ವಿಚಾರ ಮಾಡಿ ಮನಸಿನ ಒಳಗ
ಅಚ್ಚಾ ಉಚ್ಚಾ ಮಾಡಿ ನೀವು ಯಾಕ ಹೇಳತಿರಿ ಬಡಿವಾರ
ಮೊಟ್ಟ ಮೊದಲು ಯಾರು ಇದ್ದಿದಿಲ್ಲ ಒಬ್ಬರ
ಕಶ್ಯಪ ಬ್ರಹ್ಮ ಜನನ ಭವದಾಗ ಹುಟ್ಟಿ ಬಂದಾರ
ದೇವಾದಿ ದೇವತ್ರೆಲ್ಲ ಅವನ ಹೊಟ್ಟಿಲಿ ಹುಟ್ಟಿದಾರ
ಅವನಿಂದ ಉತ್ಪನ್ನ ಐದು ಈ ಜಗದ ಆಕಾರ
ಇದು ಸುಳ್ಳಂದ್ರ ನಿಮಗೆ ತಿಕ್ಯಾಡಿ ಹರದಾರ || ಜೀ ||
ಬ್ರಹ್ಮನಿಂದ ಭವ ಬ್ರಹ್ಮಾಂಡ ಉತ್ಪನ್ನ ಐತು ಪಿಂಡ
ದೈತ್ಯದಾನವರು ಆಗ್ಯಾರ ಉತ್ಪತ್ತಿ
ನಿನಗೇನು ಗುರುತು ಎಲ್ಲಮ್ಮನ ಜೋಗತಿ || ಜೀ ||
ಗಂಡಿನಿಂದ ಪಿಂಡ ಎಂದು ನೌಖಾಂಡ ಎಲ್ಲ ಸಾರತೈತಿ
ಗಂಡಗ ಬಿಟ್ಟು ಮುಂಡ್ಯಾರು ನೀವು ಆಗಿಲ್ಲ ಬಸರ
ಬಸರಾಗಿ ಹಡಿಯಲಾಕ ಮೊದಲು ಬೇಕು ನಮ್ಮ ಮೊಸರ
ಪ್ರಥಮ ಪೈಲೆ ಪೂರ್ವಿದಾಗ ನಿರಂಕಾರ ನೀರ ಇತ್ತು
ಮೂಲಸ್ತಂಭ ಓದಿ ನೋಡರೆ ಇದರ ವಿಸ್ತಾರ
ನಿಮಗ ಕಲಿಸಿದ ಗುರು ಯಾಂವ ಹಾನ ಮಳ್ಳ ಮಾಸ್ತರ || ಜೀ || ಚೌಕ ೨
ಭವದ ಆಕಾರ ಮಾಡುವುದಕ ಪಂಚತತ್ವ ಉತ್ಪನ್ನಾದವು
ಪಂಚ ಮುಖದ ಪರಮೇಶ್ವರ ಬರೆದ ಪ್ರಕರಣ
ಪೈಲೆ ಪ್ರಥಮ ಇತ್ತ ನೋಡರಿ ಅವನ ಲಕ್ಷಣ
ಹೆಣ್ಣಿನ ಪೌರುಷ ಯಾಕ ಹೇಳತಿದಿ ಅರಿಯಕಿ ಹೂರಣ
ಕೊಲ್ಲುವದು ಹುಟ್ಟಿಸುವದು ಶಿವನ ಅಧಿಕಾರ ಕೇಳು
ಗಂಡಗ ಬಿಟ್ಟು ರಂಡ್ಯಾರೆ ನೀವು ಆಗಿಲ್ಲ ಗರ್ಭಿಣ
ಅವನಿಂದೆ ಈ ಜಗ ಎಲ್ಲಾ ಆಗ್ಯಾದ ನಿರ್ಮಾಣ || ಜೀ ||
ತಂಗಳ ಪದಾ ಹಾಡಬ್ಯಾಡ ಮನಿ ಅಂಗಳ ಉಡಗಕಿ ನೀನು
ಅಷ್ಟದಿಕ್ಕುಗಳುಅವನಿಂದ ಆದುವು ಉತ್ಪನ್ನ
ಸೂರ್ಯ ಚಂದ್ರ ಚುಕ್ಕಿಗಳು ರಚಿಸಿದ ನಮ್ಮ ಮುಕ್ಕಣ್ಣ
ಏಕ ಅಂಕಿಮ್ಯಾಲ ಪಂಚ ಪೂಜಾ ಹಾಕಿರಲಾಕ ಸಂಪೂರ್ಣ
ಪೂಜಾ ಸುಳ್ಳಾದರೆ ಲಾಕ ಹೋಗಿ ಏಕಾಗುವದು
ಕಚ್ಚಿ ಕಳಿದು ಉಚ್ಚಿ ಹೊಯಿದು ಮುಚ್ಚುವರು ಮಣ್ಣ
ಹಾದಿ ಬಿಟ್ಟು ಪದಾ ಹಾಡಿದರೆ ಆಗುವುದು ಹೈರಾಣ || ಜೀ ||
ಆದಿ ಅನಾದಿ ಅಚ್ಚಿ ಕಡಿಗ ಆಗಿದ ಮಾತ ಕೇಳ ತಂಗಿ
ಭೂಪ ಬಸವ ಹುಟ್ಟು ಮಾಡಿದಾನರೆ ಭೂಮಿ ಮಂಡಣ
ಶಕ್ತಿ ಹೆಚ್ಚ ಅಂದ್ರ ತೆಲಿ ಬೋಳಸಿ ಬಿಡತಾರ ಹೈವನ
ನಮ್ಮ ಪರಮ ಜ್ಯೋತಿ ಎಲ್ಲರಲ್ಲಿ ಅಡಕ ಆಗಿ ಕುಂತಾನ
ಸೃಷ್ಟಿ ನಿರ್ಮಾಣ ಆಗಿದ ಕಥಿ ನಿನಗಿಲ್ಲ ಕೇಳ ಗುರುತ
ಪ್ರಪಂಚ ಪಾತಕ ಮಾಡಿದಾನರೆ ನಮ್ಮ ಭಗವಾನ
ಛಲ್ಯಾಪಿಲ್ಯಾ ಆದಾವು ರಾತ್ರಿ ನಿಮಗ ಹೊಡದರ ಗಾಣ || ಜೀ ||
ದುಮಾಲಿ :
ಮೊದಲ ಇದ್ದಿದಿಲ್ಲ ನಾಲ್ಕು ದಿಕ್ಕ ತಿಳಿಕೋರ ಪಕ್ಕ || ಜೀ ||
ಶೋಧ ಮಾಡಿ ಕೊಡತಿನಿ ಮಳ್ಳಬೋಳಿ
ಸಭಾದಾಗ ಮಾಡಬ್ಯಾಡೆ ನಿಲುವಳಿ || ಜೀ ||
ಭವದ ಆಕಾರ ಮಾಡಿ ಇಟ್ಟ ಅನಬ್ಯಾಡ ಝೂಟ
ಸಕಲ ಜೀವಕ ಬೇಕು ನಮ್ಮ ಗಾಳಿ
ನಿನಗೇನು ಗುರುತಿಲ್ಲದೇವರ ಸೂಳಿ || ಜೀ ||
ಕೂಡಪಲ್ಲ:
ದೇಶದೊಳು ದ್ಯಾಗಾಯಿ ಠೋಕ ಜಿಂದಾವಲಿ ದರ್ಗಾಠೀಕ
ಕವಿ ಗುಲಾಬ ಕವನ ಮಾಡಿ ಹೀಂಗ ತಿಳಿಶ್ಯಾರ
ಸಭಾದಾಗ ಬಂದು ಕರ ಮುಗಿದು ವರುವ ಬೇಡತಾರ || ಜೀ ||   ಚೌಕ ೩
ಪ್ರಥಮ ಪೈಲೆ ಪೂರ್ವಿದಾಗ ನಿರಂಕಾರ ನೀರ ಇತ್ತು
ಮೂಲಸ್ತಂಭ ಓದಿ ನೋಡರೆ ಇದರ ವಿಸ್ತಾರ
ನಿಮಗ ಕಲಿಸಿದ ಗುರು ಯಾಂವ ಹಾನ ಮಳ್ಳ ಮಾಸ್ತರ || ಜೀ ||
 
೮. ಜವಾಬ್: ಆದಿಶಕ್ತಿಇದ್ದಕ್ಕಿ
ಆದಿಯುಗ ಹಿಡಿದು ಆದಿಶಕ್ತಿ ಇದ್ದಕ್ಕಿ
ಓದಿ ನೋಡು ವೇದಿನ ಗುಟ್ಟ
ವಾದ ವಿವಾದ ನಡಸಿದಿ ಅಡಮುಟ್ಟ
ನಿನ್ನಂತ ಕಸಮೂಳಹಾಡಂವಗ ನೋಡಿನಿ ಗಟ್ಟಾ
ಅನಾದಿಕಿನ್ನ ಆದಿಶಕ್ತಿ ಕಡಿಮಿಅಂದ್ರ
ಪಂಡಿತರಿಂದ ಬಿಳತಾವ ಏಟ || ಪಲ್ಲ ||
ಪರಂಜ್ಯೋತಿ ಶಕ್ತಿಯಿಂದ ಪರಬ್ರಹ್ಮ ಹುಟ್ಟಿದ
ಪಾರ್ವತಿ ಮಗ ಆದ ನೀಲಕಂಠ
ಪರಶಕ್ತಿ ರಚಿಸಿದಳು ದಿಕ್ಕಗಳು ಎಂಟ
ಕತಿಗೊತ್ತಿಲ್ದೆ ತಗಿಬ್ಯಾಡ ತಂಟ
ಹರದಿ ಹೃದಯದಿ ಹರ ಹುಟ್ಟಿದ ಖರೆ
ಅದು ನಿನಗೇನು ಗೊತ್ತು ಗರವಿಷ್ಟ || ಗೀ ||
ಲಕ್ಷ್ಮೀ ಜಡಿಯಿಂದ ನಾರಾಯಣ ಹುಟ್ಯಾನೆಂದು
ಶಕ್ತಿ ಪುರಾಣ ಬರದೈತಿ ಸ್ಪಷ್ಟ
ಅಕಿದಿಂದೆ ಬ್ರಹ್ಮ ಆದ ಪ್ರಕಟ
ಸಕಿಲ ಅಕಿಲ ಓದಿ ನೋಡು ಜಟಪಟ
ನಾರಿಯಿಂದ ಸಾವಿರ್ದೆಂಟು ಬ್ರಹ್ಮಾಂಡ
ಗಿರ್ವಾಣಿ ಪಾರಾಯಣ ಬರದಿಟ್ಟ || ಜೀ ||
ಇಳುವ :
ಬಲ ಬ್ರಹ್ಮ ಎಡ ವಿಷ್ಣು ಹುಟ್ಯಾರ ತಾಯಿ ಬಗಲಾಗ
ಕೂಡಿ ಉಂಡಾಗ ಅಕಿನ ಅಗಲಾಗ
ತೆತ್ತಿಸಕೋಟಿ ದೇವತರು ತಗಲ್ಯಾರ ತಾಯಿ ತೊಗಲಾಗ
ಅಂಗುಲಿ ಮನಿ ಅಂಗುಷ್ಟ ಹುಗಲಾಗ
ಮುಖ್ಯ ಮೂಳಸ್ತಂಭ ಹಿಂಗ ಬರದಿಟ್ಟಾರ ಮುಗಲಾಗ
ನಿಗಮ ಅಗಮ ಭೂಗೋಲ ತಗಲಾಗ || ಜೀ ||
ಕೂಡಪಲ್ಲ:
ಕ್ರಿಯಾ ವಿಚ್ಛಾ ಜ್ಞಾನ ಮೂರು ಒಮ್ಮಿಲೆ ಅರಿಮುಟ್ಟಾ
ದುಂಧಗಾರ ಅದರ ಅಂದ ತಿಳಿಗುಟ್ಟಾ
ನಿನಗ ಮಂದ ಮತಿ ಅಂದಾರು ಚರಕಟಾ
ಅನಾದಿಕಿನ್ನ ಆದಿಶಕ್ತಿ ಕಡಿಮಿ ಅಂದ್ರ
ಪಂಡಿತರಿಂದ ಬಿಳತಾವ ಏಟ || ಜೀ || ಚೌಕ ೧
ತ್ರಿಶಕ್ತಿಯಿಂದ ತ್ರಿಮೂರ್ತಿಗಳು
ಮುಂಚಿತ ಜನಿಶ್ಯಾರ ಪಸಂದ
ಮೊದಲು ಎಲ್ಲಿಇತ್ತೋ ಕಾಳಂಕ ದುಂಧ
ಬ್ರಹ್ಮ ವಿಷ್ಣು ರುದ್ರ ಮೂವರಕಿನ್ನಾ
ಮಹಾಶಕ್ತಿ ಮಹಾದೇವಿ ಇದ್ದಾಳು ಮುಂದ || ಜೀ ||
ಪರಶಕ್ತಿ ಪಾದ ಇಟ್ಟ ಕೂಡಲೆ
ಪಾದವೆ ಪೃಥ್ವಿ ಆಗ್ಯಾದ
ಅಪ್‌ ತೇಜ ವಾಯು ಆಕಾಶ ಬಾಗ್ಯಾದ
ಮೊಳಕಾಲದಿಂದ ಮೃತ್ಯು ಸಾಗ್ಯಾದ
ನಾರಿ ಮಣಿಯಿಂದ ನವಖಾಂಡ ಜನಸಿ
ಹರನ ಹೃದಯದಿ ತೂಗ್ಯಾದ || ಜೀ ||
ನಂದಿನಿ ಅಂಗದೊಳು ಲಿಂಗ ಮಾಯಾಜಗ
ಶೃಂಗಾರ ಸೃಷ್ಠಿ ಹುಟ್ಯಾದ
ಮಂಗಲಾಂಗಿ ಪುರಾಣ ಬರದಿಟ್ಟಾದ
ನಿಮ್ಮ ಪರಮೇಶ್ವರಗ ಮೈದು ಕೊಟ್ಟಾದ
ಸರಸ್ವತಿ ಒಂಭತ್ತು ಲಕ್ಷ್ಮೀ ಹತ್ತು
ಪಾರ್ವತಿ ಹನ್ನೊಂದು ಅವತಾರ ಘಟ್ಯಾದ || ಜೀ ||
ಇಳುವ
ಅಕಿನ ಅಂಗ ರೋಮಿನ್ಯಾಗ ಲಿಂಗ ಹುಟ್ಯಾವ ನೌಕೋಟಿ
ಸಾವಧಾನದಂದ ಕೇಳು ಹುಚ್ಚಗೊಟ್ಟಿ ||
ಬಸವ ಭುವನೇಶ್ವರಿಗಿ ಬಂದು ಕೊಟ್ಟಿದಾನು ಭೇಟಿ
ತಾಯಿ ತಯ್ಯಾರ ಮಾಡ್ಯಾಳ ಈ ಸೃಷ್ಟಿ ||
ಈಶ್ವರಿ ವಿಶ್ವರೂಪ ಧರಿಸಿ ಬಸವ ಆದ ದುರಜಟ್ಟಿ
ಜನನಿ ಜಡಿಯೊಳಗಿಂದು ಜಲಪುಟ್ಟಿ || ಜೀ ||
ಕೂಡಪಲ್ಲ:
ಸದ್ಯೆ ಅದೇ ಜಲದೊಳಗಿಂದ ಜಲ ಮುನಿಗಿ
ಉದಿಸಿ ಜಲ ಸಾಧಿಸಿ ಹಾಕಿಳು ಕಟ್ಟಾ ||
ಅವನಿಗಿ ನಾಲ್ವರು ಮಕ್ಕಳಿದ್ದಾರು ಒಟ್ಟ
ಹಾಲ ಹೆಪ್ಪ ರಕ್ತ ಬಿಗಿ ಮುನಿಗಿ ಬಿಕ್ಕಟ್ಟ
ಅನಾದಿಕಿನ್ನ ಆದಿಶಕ್ತಿ ಕಡಿಮಿ ಅಂದ್ರ
ಪಂಡಿತರಿಂದ ಬಿಳತಾವ ಏಟ || ಜೀ || ಚೌಕ ೨
ಆಕಾರ ಮಾಡೆಂದು ಮಾಯಿ ಭೀಕರಲಿಂದ
ಬಸವಗ ಹೇಳಿಳು
ಹೋಗಿದ ಅಂವ ಜಲ ಮುನಿ ಹಂತ್ಯಾಕ
ಜಾಣ ಬಸವ ಆಡಿದ ಒಂದು ಕೌತುಕ
ನಿನ್ನ ಮಕ್ಕಳಿಗಿ ಕೊಡು ಮೂಲಕಾರಣಕ
ನಾಲ್ವರಿಗಿ ಕೊಟ್ಟರ ನಾಟಕ ರಚಿಸುವೆ ನಿರಾಧಾರ ಏರಿಸಿ ಹೂರಣಕ || ಜೀ ||
ಮಕ್ಕಳಿಗಿ ಗೊಡೋದಿಲ್ಲೆಂದು ಧಿಕ್ಕರಿಸಿದ ಮುನಿ
ಮೂಳ ಬಸವಂದು ತಪ್ಪಿತು ದಿಕ್ಕ
ಶಕ್ತಿ ಸೂಚಿಸಿದಳು ನಿಂದ್ರೆಂದು ಯುದ್ಧಕ
ಬಸವಲ್ಲ ಹಲ್ಲು ಕಿಸ್ದಿದಾನು ಮಧ್ಯಕ
ಹಾಲು ಹೆಪ್ಪ ಬಿಗಿ ಮುನಿಗಿ ಕೊಂದು
ಸುರು ಮಾಡಿಳು ಭೂಮಿ ತಿದ್ದೋದಕ || ಜೀ ||
ಭುವನೇಶ್ವರಿಯಿಂದ ಭೂಮಿ ಆಗ್ಯಾದ
ಬಸವನ ಪೌರುಷ ಹೇಳಬೇಡ ತಿಕ್ಕ
ಅದರ ಬಗಿ ನಿನಗ ತಿಳಿಸುವೆ ಚೊಕ್ಕ
ಬಿಡು ಗೋಲಿ ಆಡುವ ಹುಡುಗಾಟಕಿ ಲೆಕ್ಕ
ಒತ್ತಿ ಕಟ್ಟಿದ ದಾಂವ ಬೆಲಿತನಕಲೂ
ಓಡ್ಯಾಡಿ ಮರುಕೋ ಬೇಡ ಸೊಣಕ || ಜೀ ||
ಇಳುವ:
ಭಕ್ತ ಬಸವ ಶಕ್ತಿದಿಂದ ಮುಕ್ತ ಆಗಿದಾನೋ ಹುಚ್ಚ
ಹಿಚ್ಚಿ ತಿನ್ನ ವರಂಗ ನೋಡಬೇಡ ಪೇಚ
ವಿಚ್ಛಾದಿಂದ ಕ್ರಿಯಾ ಕ್ರಿಯಾದಿಂದ ಜ್ಞಾನ ಆಯಿತ ಸ್ವಚ್ಛ
ಅಜ್ಞಾನ ಹ್ಯಾಂಗ ಆದಿತು ಹೆಚ್ಚ
ಶಕ್ತಿದಿಂದ ಆಕಾರ ನೀ ಬೇಕಾದ ನುಡಿಬೇಡ ಪಿಚ್ಚ
ನಿನ್ನ ಮುಕಳಿಗಿ ಹಾಕ್ಯಾರ ಕಚ್ಚ || ಜೀ ||
ಕೂಡಪಲ್ಲ:
ಧರೆಯೊಳು ಮೆರೆಯುವ ಹಿರೇ ಸಾವಳಗಿ
ಜಗದ್ಗುರು ಶಿವಯೋಗಿ ಪೀಠ
ಕವಿ ಮಹ್ಮದ ಅಲ್ಲಿ ಮಾಡಿರು ಊಟ
ಕಾಶಿನಾಥ ಎತ್ತಿದ ಎಂಜಲ ತಾ
ಅನಾದಿಕಿನ್ನ ಆದಿಶಕ್ತಿ ಕಡಿಮಂದ್ರ
ಪಂಡಿತರಿಂದ ಬಿಳತಾವ ಏಟ || ಜೀ || ಚೌಕ ೩
ಲಾವಣಿ : ಸವಾಲ್ – ಜವಾಬ್ ಪದಗಳು: ೨. ಮುಖ್ಯ ಪದಗಳು: ೯. ಸವಾಲ್: ದೈವ ಇದ್ದಲ್ಲಿ ದೇವರಂತು ಇದ್ದೇ ಇರತಾನ [೧೦. ಜವಾಬ್: ದೈವ ಇದ್ದಲ್ಲಿ ದೇವರ ಅಂವ ಹ್ಯಾಂಗ ಇರತಾನ]
೯. ಸವಾಲ್: ದೈವಇದ್ದಲ್ಲಿದೇವರಂತುಇದ್ದೇಇರತಾನ
ಹತ್ತುಮಂದಿ ದೈವಕ್ಕೆಲ್ಲ ಕೈ ಮುಗಿದು ಹೇಳುವೆನು
ದೈವ ಇದ್ದಲ್ಲಿ ದೇವರಂತು ಇದ್ದೇ ಇರತಾನ
ಆ ದೇವರು ಇದ್ದು ಇಲ್ಲದಂಗಾಗಿ ಸುಮ್ಮನ ಕುಂತಾನ
ಒಬ್ಬದೇವರಿಗಿಂತ ದುಡಕಂಡವಗ ಸಿಕ್ಕೆ ಸಿಗತಾನ
ದೇವರು ಸಿಗಲಿ ಸಿಗಲಾರದೆ ಇದ್ದರು ಇರಲಿ
ಪರದೇವರ ಮೇಲೆ ಭಕ್ತಿ ನಮದು ಜನ್ಮ ಇರುತಾನ || ಜೀ ||
ದೇವರಂತು ಘಟಮುಟಹಾನ ದೇವರ ಮೇಲೆ ಬೋಜಾನಮದು
ದೇವರಿಗಿ ಹತ್ತಿದ ಮಾತು ಐತಿ ಕಟ್ಟ ಕಡಿತಾನ
ಆ ದೇವರ ಆಡಿದ ಮಾತಿಗಿ ಮನವೆ ಸಾಕ್ಷಿ ಇರತಾನ
ಅಪ್ಪಾ ದೇವರಂತು ಸರ್ವರಲ್ಲಿ ಸಾಕ್ಷಾತ ಹಾನ
ದೇವರಿಗಿ ಬಿಟ್ಟು ಗತಿ ಇಲ್ಲ ದೇವರಲಿಂದೆ ನಾವು ನೀವೆಲ್ಲ
ಗರತೆರಿಗಿ ಗಂಡ ಇದ್ದಂಗ ದೇವರ ಇರತಾನ || ಜೀ ||
ಮರ್ತ್ಯ ಲೋಕದವರಿಗೆಲ್ಲ ಒಬ್ಬನೆ ಗಂಡ ಒಬ್ಬನೆ ದೇವರು
ಪೃಥ್ವಿಗಂಡ ಬ್ಯಾರೆ ಅದಾನು ಸೂರ್ಯ ನಾರಾಯಣ
ಮತ್ತು ಚಿಕ್ಕಿ ಗಂಡ ಚಂದ್ರಾಮನ ಚಿಕ್ಕ ಮುತ್ತೈದೇರ ಖೂನ
ಇವರು ಮುತ್ತೈತಾನ ಉಂಡು ಬಂದಾರ ಹೋಗಿ ಅಲ್ಲಿತಾನ
ಐದು ಮಂದ ಮುತ್ತೈದ್ಯಾರು ಒಂದೆ ಅಗಲಲ್ಲಿ ಉಂಡಿದಾರು
ಐದು ಮಂದಿಗಿ ಶ್ರೀಕೃಷ್ಣ ಒಬ್ಬನೆ ಸಲುವ್ಯಾನ || ಜೀ ||
ದುಮಾಲಿ :
ಇಲ್ಲಿಗಿ ಬಂದಾನ ಈ ಮಾತ
ಹತ್ತುವಲ್ದು ಗುರುತ
ಮಾಡ್ರಿ ಇದರ ಅರ್ಥ
ತಿಳಿವಲ್ದು ನನಗ
ಹೇಳ ಅಂತಿನಿ ಹೆಣ್ಣ ಹಾಡಕೀಗ ||
ಮದವಿಗಂಡ ದೇವರ ಸರಿ
ದೇವರಿಗಿ ಬಿಡತೀರಿ
ದೇವರಿದ್ದು ಹೋಗತಿರಿ ಪರದೇವರೀಗ
ಸುಳ್ಳು ಹೇಳತೀರಿ ಮನಿ ದೇವರಿಗ || ಜೀ ||
ಹಿಂಗಾಗಿ ಕೆಟ್ಟಾದ ನಮ್ಮ ನಡಿ
ಬದಲ ಬಿದ್ದು ನುಡಿ
ಕೂಸಗೋಳ ಸಿಡಿ ಕೆಟ್ಟಾವ ಮುಗಲಾಗ
ಬಿಡ್ಯಾಕ ಬಿದ್ದು ಹಡಿಲಾರದೆ ಸತ್ರ್ರೆ
ಮತ್ತೊಬ್ರ ಬಗಲಾಗ || ಜೀ ||
ಏರ:
ನುಡಿಯಂತೆ ನಡಿಯಿಲ್ಲ ನಡಿಯಂತೆ ನುಡಿಯಿಲ್ಲ
ನಡಿ ನುಡಿ ತಪ್ಪಿದ ಮೇಲೆ ದೇವರೇನ ಮಾಡತಾನ
ಆ ದೇವರು ಇದ್ದು ಇಲ್ಲದಂಗಾಗಿ ಸುಮ್ಮನ ಕುಂತಾನ
ಒಬ್ಬ ದೇವರಿಗಂತ ದುಡಕಂಡವಗ ಸಿಕ್ಕೆ ಸಿಗತಾನ
ದೇವರ ಸಿಗಲಿ ಸಿಗಲಾರದೆ ಇರಲಿ ಪರದೇವರ
ಮೇಲೆ ನಮದು ಜನ್ಮ ಇರೋತಾನ || ಜೀ ||   ಚೌಕ ೧
ದೇವರಂತ ಕೇಳುದಕ ಹೆಣ್ಣು ಗಂಡು ಕೂತಿರಿ ಇಲ್ಲಿ
ಬಂಡ ಮಾಡಿ ಭಾಟರಂಗ ಬಾಯಿ ಬಡಿಬ್ಯಾಡರಿ
ನಾವೇನ ಕೊಂಡು ತಂದ ಜೋಳ ಅಲ್ಲ ಬಿತ್ತಿ ಬೆಳ ದೇವರಿ
ನಮ್ಮ ಮುಕಳಿ ತುಂಬಿ ಎತ್ತಿ ಕೊಟ್ಟರ ಒತ್ತಿ ಅಳಿತಾರಿ
ಬಿತ್ತಿ ಬೆಳಿವಂಥ ಶರಣರಿಗೆಲ್ಲ ಕೈ ಮುಗಿದು ಹೇಳುವೆನು
ಹತ್ತಿ ಹಿಡ್ರಿ ಹೊಲದಾಗ ಹೊಲಾ ಕಳದಿರಿ || ಜೀ ||
ದೇವರ ಮಾಡಿದ್ದು ಹೆಸರಿಗೈತು ನಾವು ಮಾಡಿದ್ದು ಬಸರಿಗೈತು
ಸ್ವಲ್ಪ ಕಸರ ಸೇರಿ ಕಿಂವ ಆಗಿ ನೆಳ್ಳಲಕತ್ತೆವರಿ
ಅದು ಹಳಿ ಹುಣ್ಣಿಗಿ ಬಿದ್ದಾದ ಬಾ ಬಾ ಲ್ವಾಳಿಗೊಂಡದರಿ
ಸದ್ಯೆ ನಾಸರಾಡಿ ಲ್ವಾಳಿ ಬಿದ್ದು ಸೋರಲಕತ್ತೆದರಿ
ಲ್ವಾಳಿ ಬಿದ್ದು ಕಂಟಲೆ ಎತ್ತ ಏಳೂರ ಸಿಮ್ಯಾಗ ಹೋಗಿಸತ್ತ
ಏಳೂರ ಕಾಗಿ ಎಬ್ಬಿಸಲಾಕ ಬೀರಯ್ಯ ಹೋಗ್ಯಾನರಿ || ಜೀ ||
ಹೊಲಾ ಬಿತ್ತೊ ಹೊಳಿಸಾಲ ಮನಿಸಾಲದಾಗ ಶುದ್ಧ ಇಲ್ಲ ತೆಲಿಸಾಲ
ಜರಾ ಸರಸಿ ಹಿಡಿದ ಬರಚಿ ಹೊಡಿಯಿರಿ
ಅಪ್ಪಾ ಈ ವರ್ಷ ಹಿಂಗೈತು ಯಾರಿಗಿ ಹೇಳೋಣರಿ
ಬರಸಾಲದಾಗ ಹೊಲಮನಿ ಕರಿಸಾಲ ಕೆಡವಿರಿ
ವರ್ಷಿನ ಮಳಿ ವರ್ಷಿಗಿಲ್ಲ ಬಿರಸ ಭೂಮಿ ಬೆಳಿಲಿಲ್ಲ
ಬರುವ ಮಳಿ ಯಾಕ ಬರಲಿಲ್ಲ ದೇವರಿಗಿ ಕೇಳೋಣರಿ || ಜೀ ||
ಇಳುವ:
ಇನ್ನ ಯಾರಿಗಿ ಕೇಳನು ದೇವರಾ
ದೇವರ ಹೇಳವರಾ ಇಲ್ಲ ನೋಡ್ರಿ ಯಾರ
ಹೋದ್ರು ತಮ್ಮ ಠಾಣ್ಯಾಕ ನಾವು ಸುಮ್ಮನೆ ಅತ್ತಂಗಾದ ಗುಡ್ಡದ ಅರಣ್ಯೇಕ || ಜಿ ||
ದೇವರು ಹೇಳವರು ಇಲ್ಲ ಯಾರ‍್ಯಾರ ನಾವೇ ಯಾರಕ್ಯಾರ
ನಮ್ಮಲ್ಲೆ ನಾವು ಶುದ್ಧ ಇಲ್ಲ ನಮ್ಮ ಮನಕ
ನಾವು ವಿನಾಃ ಕಾರಣ ದೇವರಿಗಿ ಅನ್ನುದ್ಯಾಕ || ಜೀ ||
ಏರ:
ಒಬ್ಬರ ವಿಶ್ವಾಸ ಒಬ್ಬರಿಗಿಲ್ಲ ದೇವರ ವಿಶ್ವಾಸ ಭಕ್ತರಿಗಿಲ್ಲ
ಗಣಸರ ವಿಶ್ವಾಸ ಹೆಂಗಸರಿಗಿಲ್ಲ ಅಂತಾನ
ಗುರುವೆ ದೇವರು ಇದ್ದು ಇಲ್ಲದಂಗಾಗಿ ಸುಮ್ಮನ ಕುಂತಾನ
ಆ ದೇವರಿಗಿಂತ ದುಡಕಂಡಂವಗ ಸಿಕ್ಕೆ ಸಿಗತಾನ
ದೇವರ ಸಿಗಲಿ ಸಿಗಲಾರದೆ ಇದ್ದರ ಇರಲಿ
ಪರದೇವರ ಮೇಲೆ ನಮದು ಜನುಮ ಇರುತಾನೆ || ಜೀ || ಚೌಕ ೨
ದೇವರಂತು ಸರ್ವರಲ್ಲಿ ಭಕ್ತಿ ಇದ್ದಂಗ ಇರತಾನ
ಈ ನರ ಮನುಷ್ಯರಿಗಿ ತಂದಿ ತಾಯಿನೆ ದೇವರ
ತುದಿಲಿಂದೆ ತಾಯಿನೆ ಹುಟ್ಟಿ ಬಂದಾಳೋ ಮೊದಲಿನ ಆಕಾರ
ತಾಯಿ ತಂದಿಲಿಂದ ಹುಟ್ಟಿ ಬಂದೇವೋ ಸರ್ವರೆಲ್ಲರ
ಹುಟ್ಟಿಬಂದ ಮಾನವರಂತು ದೇವರೆಂದು ಆಗುವುದಿಲ್ಲ
ಹುಟ್ಟಿ ಸಾಯುದು ತಪ್ಪಲಿಲ್ಲ ನಮ್ಮ ನಿಮ್ಮ ಹಣಿಬಾರ || ಜೀ ||
ಎಷ್ಟೋ ಮಂದಿ ಸತ್ತಾರು ಜಗ ಹುಟ್ಟಿ ಸತ್ತೆ ಇಲ್ಲ
ಎಷ್ಟೋ ಮಂದಿ ಸತ್ತೆ ಹೋದಾರು ಯಾರಿಗುಪಕಾರ
ಈ ಸ್ಥೂಲ ದೇಹದವರಿಗಿ ಮರಣ ತಪ್ಪಿಸುವರ‍್ಯಾರ
ಅಪ್ಪಾ ಜನನ ಮರಣ ದೇವರಿಗಿಲ್ಲ ಕೇಳಿರಿ ಹಿರಿಯರ
ಗುಡ್ಡದೊಳಗಿರುವಂತಹ ದೊಡ್ಡ ದೊಡ್ಡ ಮರಗಳಿಗಿ
ಕಟ್ಟಿ ನೀರ ಹಾಕತಾನ ಸೃಷ್ಠಿ ಈಶ್ವರ || ಜೀ ||
ನಮ್ಮ ಸಿದ್ಧ ಸಾಧುರಿಗೆಲ್ಲ ಇದ್ದ ದೇವರ
ಇದ್ದಂತೆ ಬುದ್ಧಿಗೇಡಿಗಳಿಗಿ ಇದ್ದಿದು ಯಾವುರ
ನಾವು ನಿದ್ದಿಗಣ್ಣಾಗ ಇದ್ದೇವು ನಮಗ ಸಿಕ್ಕಿಲ್ಲ ಆ ಊರ
ನಾವು ಖುದ್ಧ ಇರುವುದು ಹಿಂದೂ ದೇಶ ಅಲಮೇಲ ಊರ
ಭಕ್ತ ಮಾಡಿದ ಕವಿ ಬಲ್ಲವರಿಗಿ ಬಹಳ ಸವಿ
ಅಲ್ಲದಂತ ಅಜ್ಞಾನಿಗಳಿಗಿ ಬಹಳ ದುಸ್ತರ || ಜೀ ||
ಇಳುವ:
ಆಲಮೇಲ ಊರ ಜಾಹೀರ
ಗಾಲಿಬ ಸಾಹೇಬ ಪೀರ ಆ ತಂದೆ ಆಧಾರ
ವಿದ್ಯಾ ಬುದ್ಧಿಗಿ ಶ್ರೀಗುರು ತಿದ್ದಿ ಹೇಳಿದ ಸಿದ್ದಿಗಿ || ಜೀ ||
ಗಿರಿಮಲ್ಲ ಕವಿಗಾರ ಜೋಡಿಲಿ ಹಾಡುವರ
ಅಣ್ಣಾರಾಯ ವೇದ ಓದಾಂವ ಕೂತು ಗಾದಿಗಿ
ಎದಿ ಸೀಳಿ ಮೂರಕ್ಷರ ಹೇಳಿದ ವಾದಿಗಿ || ಜೀ ||
ಏರ:
ಕಂದ ರಾಮಸಿಂಗ ಕವಿ ಮಾಡಿ ಹೇಳತಾರು
ಸಂದ ಸಂದಿಗೆಲ್ಲ ದೇವರ ತುಂಬಿ ತುಳಕ್ಯಾನ
ಆ ದೇವರು ಇದ್ದು ಇಲ್ಲದಂಗಾಗಿ ಸುಮ್ಮನ ಕೂತಾನ
ಒಬ್ಬ ದೇವರಿಗಂತ ದುಡಕಂಡಂವಗ ಸಿಕ್ಕೆ ಸಿಗತಾನ
ದೇವರ ಸಿಗಲಿ ಸಿಗಲಾರದೆ ಇರಲಿ ಪರದೇವರ
ಮೇಲೆ ಭಕ್ತಿ ನಮದು ಜನ್ಮ ಇರುತಾನ || ಜೀ || ಚೌಕ ೩
 
೧೦.ಜವಾಬ್: ದೈವಇದ್ದಲ್ಲಿದೇವರಅಂವಹ್ಯಾಂಗಇರತಾನ
ಕೂಡಿದಂತ ಸಭಾದಾಗ ಹಾಡಿನಾನು ಹೇಳತೀನಿ
ದೈವ ಇದ್ದಲ್ಲಿ ದೇವರ ಅಂವ ಹ್ಯಾಂಗ ಇರತಾನ
ಒಬ್ಬ ದೈವುಳ್ಳವನ ದೈವದಲ್ಲಿ ದೇವರಿದ್ದಾನ
ಇಲ್ಲದ ದರಿದ್ರನ ದೈವದಲ್ಲಿ ದೇವರ ಎಲ್ಲಿ ಹಾನ
ಪ್ರಯತ್ನ ಪಡಿಯದ ಹೊರತು ಪರವಸ್ತು ಸಿಗೂದಿಲ್ಲ
ಅರವಿನೊಳು ಗುರು ಐಕ್ಯ ಆಗ್ಯಾನ || ಜೀ ||
ಭೂಮಿಗಂಡ ಮಳಿರಾಜ ಅಂತ ಮೇಳ ಮಾಡಿ
ಹೇಳತೀರಿ ಗಂಡಸಂತ ತಿಳಿದಿರೇನು ಗಂಗಾದೇವಿನ್ನ
ಸೂರ್ಯ ಚಂದ್ರ ಚಿಕ್ಕಿ ಸಹಿತ ಅಚ್ಚ ಹೆಣ್ಣಿನ ಚಿನ್ನ
ಪಂಚ ಭೂತಗಳು ಪ್ರಥಮದಲ್ಲಿಹೆಣ್ಣಿನ ಸಮಾನ
ಐದು ಮಂದಿ ಮುತ್ತೈದೇರು ನಿತ್ಯ ನಿನಗ ಉಣಸತಾರ
ಪತ್ತ ಕಳಕೋ ಬ್ಯಾಡ ಗೊತ್ತರಲಿ ಸ್ವಾನ || ಜೀ ||
ಮುತೈದಿ ಮಂಡಿ ಮೇಲಿನ ಸೆರಗ ಕುಂಡಿ ಮೇಲೆ
ಬಂದಾದಂತ ಕಂಡ ಕಂಡಂಗ ಹೇಳತಿರಿ ಬಂಡತಾನ
ಉಂಡಮನಿ ಜಂತಿ ಎಣಿಸುವ ಗಂಡಸಗ ಏನ ಖೂನ
ದಂಡಿ ತೊಂಡಲ ಕಟ್ಯಾಳ ಮಂಗಲವತಿ ಇಲ್ಲ ಅನಮಾನ
ಗರ್ತ್ಯೆರಿಗಿ ಗರವ ಇಲ್ಲ ಪತಿವರ್ತೆರಿಗಿ ಪಾಪವಿಲ್ಲ
ನೀಚ ಹಾಡಂವಗ ನಾಚಿಕಿ ಇಲ್ಲ ನರಕ ಮಲಿನ || ಜೀ ||
ಮಲಿನದೊಳಗ ಮನ ಸಿಲಕಿ ನೆಲಿ ನಿಮಗ ಸಿಗೂದಿಲ್ಲ
ಒಲಿ ಊದವರ ತಲಿ ಹಿಡ್ಯಾವರದು ಚಾಲ ಹೌದೇನ
ಹಡಿಲಾರದೆ ಸತ್ತಾರಂದಿರಿ ಬಿಡ್ಯಾಕ ಬಿದ್ದು ಬೆಳತಾನ
ತನ್ನ ಸತಿಗಿ ಬಿಟ್ಟು ಪರಸತಿಗಿ ಹೋಗಾಂವ ಪಶುವಿನ ಸಮಾನ
ಗಂಡಸರ ಹಾದಿಮ್ಯಾಗ ಇದ್ದರ ಹಾದರ ಹ್ಯಾಂಗ ಆಗತಾವ
ಹೋಗುವರು ಹೋಗತ್ತಿದ್ದರ ಮಾಡವರು ಮಾಡುದೇನ || ಜೀ ||
ಚಾಲ:
ಸರಿಯಾಗಿ ನಡದರ ಸಾಯುಜ್ಯ ಪದವಿ ಸುಕಾಲ
ಯಾಕ ಕಡಿಮಿ ಆದಿತು ಮಳಿಗಾಲ || ಜೀ ||
ಅತಿ ಹಿತದಿಂದ ಸ್ವತ ದುಡಿಯಬೇಕು ನಿನ ಹೊಲದಾಗ ತೋಲ
ಮಂದಿ ಹೊಲಕ ಮನಸ್ಸು ಇಟ್ಟು ನಿಂದೆ ಕೆಡುವಿನಕೊಂಡಿ ಕರಿಸಾಲ || ಜೀ ||
ಮಂದಿ ಹೊಲಮಾಡಿದರ ಮನಿತಾನ ಎಂದು ಹಿಂಗೋದಿಲ್ಲ
ಮಂದಿ ಹೊಲದಾಂದು ಮಂದಿಗಾತು ದೀಪಕ ದಿಕ್ಕಿಲ್ಲ || ಜೀ ||
ಏರ :
ಹ್ವೊಳಿದಾಗ ಹೊಲ ಉಳಿತು ಗಳ್ಯಾ ನೆಟ್ಟಗ ಆಗಲಿಲ್ಲ
ಫಳಿ ಹೊಡದರ ಒಳ್ಳೆ ಬೆಳಿ ಬರುವದು ಘನ್ನ ಘನ್ನ
ಸತ್ಯಾತ್ಮ ಶರಣರು ಬಿತ್ತಿದಂತ ಖೂನ
ಉಪದೇಶ ಎಂಬ ಬೀಜ ಬಿತ್ತಿ ಭಕ್ತಿಸ್ಥಾನ || ಜಿ || ಚೌಕ ೧
ಅರು ಎಂಬೋ ಗುರು ನಿಮ್ಮ ಮನಿ ದೇವರ ಇದ್ದಂತೆ
ಅವನಿಗಿ ಮರತು ಮರವಿಗಿ ಬಿದ್ದು ಹಿಡದಿರಿ ಮಂದಿಕಾಲ
ಹಿಂಗ ಹಗ್ಗ ಇಲ್ಲದೆ ನಡದು ಅಗ್ಗ ಆದುವು ನಡೆಯಲ್ಲ
ಮಡಿ ಉಡಿ ಇಲ್ಲದೆ ಮೃಢ ಹರನ ನೋಡಿದೆ
ಬಾಡಿಗಿ ಎತ್ತ ಆಗಿ ದುಡಿದ ಭೂಮಿ ಮ್ಯಾಲ || ಜೀ ||
ಏಳು ಜನುಮ ತಿರಗಿ ಮರಳಿ ಮಾನವ ಜನ್ಮಕ ಬಂದ ಮ್ಯಾಲ
ಇದು ಏಳೂರ ಸೀಮಿ ತಿಳಿಯಬೇಕು ಕಡಿಕೌಲ
ಮಾಯ ಎಂಬ ಗಾಯಿ ಮಾಯಿಲಿಲ್ಲಸೋರಿತು ಸದೋ ಕಾಲ
ಕಾಕ ಗುಣ ಎಂಬ ಕಾಗಿ ಬಂದು ಕಚ್ಚೋದು ಮ್ಯಾಲ ಮ್ಯಾಲ
ಲ್ವಾಳಿ ಬಿದ್ದು ಗೋಳ ನಡಿತು ಏಳಲಾರದೆ ನೆಲಕ ಬಿತ್ತು
ಹೇಳಲಾರದೆ ಹಾಳಾಗಿ ಹೋಯಿತು ಕಾಳ ಬಿಡಲಿಲ್ಲ || ಜೀ ||
ಮೋಕ್ಷ ಸಿಗದೆ ಏಳೂರ ಕಾಗಿ ಎಬ್ಬಿಸೂತ ನಡದ ಬೀರ
ಮರಳಿ ಮಾನವ ಜನ್ಮಕ ಬರೂದು ಭರೋಸ ಉಳಿಲಿಲ್ಲ
ಇದನ್ನು ಅರಿತು ಮಹಾತ್ಮರು ಮಾನು ಜನ್ಮ ಕಳಿಲಿಲ್ಲ
ಮಾಯದ ಗಾಯಿ ಮಾಯಿಸಿಕೊಂಡ್ರು ಕಾಗಿ ಸುಳಿಲಿಲ್ಲ
ಜನನ ಮರಣಗಳು ನಿಗಿ ಮನಿಜಾಣಗ ಮನಸ್ಸು ಇಟ್ಟು
ಅಕ್ಕ ಮಹಾದೇವಿ ಮುಕ್ತಿ ಪಡದಾಳ ಜಾಹೀರ ಜಗವೆಲ್ಲ || ಜೀ ||
ಚಾಲ :
ಅಂಗಸತಿ ಪ್ರಾಣಲಿಂಗ ಪತಿ ಶರಣರ ವಗತಾನ
ಮುಂದ ಪಡದಾರೋ ಮೋಕ್ಷದ ಸಂತಾನ || ಜೀ ||
ಹುಟ್ಟಿ ಬಂದು ಸತ್ತು ಹೋದ್ರು ಅಂದಿಗಿಂದಿಗಿ ಎಷ್ಟೋ ಜನ
ಸೃಷ್ಟಿ ಈಶ್ವರ ಸುಲುವ್ಯಾನಂದಿ ದುಡದಷ್ಟು ಪಗಾರ ಕೊಡತಾನ || ಜೀ ||
ಕಷ್ಟದಂತೆ ಫಲ ದೊರಿವದು ಭೋಗದ ಭೋಜನ
ಮಾಡಿದುಣ್ಣೋ ಮಾರಾಯ ಉಪಕಾರ ಯಾರಿಗಿ ಹೇಳತಿನ್ನ || ಜೀ ||
ಕೂಡಪಲ್ಲ:
ಉಪಕಾರಗೇಡಿಗಿ ನೆಪ್ಪ ಇಲ್ಲ ಅಪ್ಪ ಅನ್ನುವದು ಮರಿಯಲಿಲ್ಲ
ಆದಿಮಾಯಿ ತಾಯಿಲಿಂದ ತಂದಿ ಬಂದಾನ
ಹಿಂದಿಂದ ಏನಗೊತ್ತು ಮುಂದ ಹುಟ್ಟಿದ ಕಂದ ನೀನ
ತಾಯಿ ತಂದಿಲಿಂದ ಬಂದ ಕೂಡಿದಿ ಮಂದಿ ಮಕ್ಕಳನ್ನ || ಜೀ || ಚೌಕ೨
ನಿರಾಕಾರ ನೀಗಿ ನೀನು ಅಕಾರಕ ಸಾಗಿ ಬಂದಿ
ಸಾವಕಾರ ಅನಿಸಿಕೊಂಡಿ ಸಂಸಾರದಾಗ
ವಿಷ್ಣುನ ಸತಿ ಶ್ರೇಷ್ಠ ಅಲ್ಲೇನೋ ಲಕ್ಷ್ಮೀ ನಿನಗ
ಆ ಲಕ್ಷ್ಮೀದಿಂದ ಲಕ್ಷಾದೀಶ ಅನಸಿ ಜಗದಾಗ
ಬದಕ ಮಾಡಿ ಬ್ರಾಹ್ಮಿಗೆಟ್ಟು ಬರೆದು ಐತೋ
ಈ ಜನ್ಮ ನಾ ಯಾರ ಅನ್ನೂದು ಅರಿಯಲಿಲ್ಲ ನಿನ್ನೊಳಗ || ಜೀ ||
ಅನ್ನ ಹಾಕಿ ಪುಣ್ಯ ಪಡೆದು ಧನ್ಯನಾದೆನಂತಿದಿ
ನಿನಗ ಅನ್ನ ನೀರ ಕೊಟ್ಟವರನ್ನ ಮರ್ತಿ ಮೊದಲಿಗ
ನಂದ ಅಂತ ನಡದಿ ಒಂದಿನ ನರಕದಾಗ
ನೀನು ಗಳಿಸಿ ಇಟ್ಟ ಗಂಟ ಬರಲಿಲ್ಲ ಹೊಂಟ ಹೋದಾಗ
ಬೇಕಾದಷ್ಟು ಬಂದು ಬಳಗ ಬೆನ್ನಿಂದ್ಯಾರು ಬರಲಿಲ್ಲ
ಒಂದೇ ಹೋಗುವದು ಆತೋ ನೀನು ಬಂದಂಗ || ಜೀ ||
ಬುದ್ದಿಗೇಡಿ ಮಂದಿಗಂತು ಗುದ್ದಿ ಯಮ ಒಯಿತಾನ
ಒದ್ಯಾಡಿದ್ರ ಬಿಡೋದಿಲ್ಲ ನಿದ್ದಿಗಣ್ಣಾಗ
ಮುದ್ದಿ ಮಾಡಿ ಒಗಿತಾನ ಬಿದ್ದು ಸುಡುವದು ಬೆಂಕ್ಯಾಗ
ಎದ್ದು ಹೋದೆನಂದ್ರ ಸಾಧ್ಯವಿಲ್ಲ ಮುದ್ದಿನ ಮನಿಯಾಗ
ಮಾನವ ಜನ್ಮಕ ಬಂದು ಮೋಕ್ಷ ಪಡಿಯಬೇಕು
ಶಿಕ್ಷೆ ಕೊಡುವುದಿಲ್ಲ ಯಮ ನಿನಗ || ಜೀ ||
ಚಾಲ :
ನೀತಿವಂತರಾಗಿ ನಡಿರೆಂದು ಹೇಳುವೆ ಈ ಮಾತ
ಮಾತ ಕೇಳಿ ಮುತ್ತಿನ ಕಿಮ್ಮತ || ಜೀ ||
ಈ ನುಡಿ ಕೇಳಿ ಸುಡಬೇಕು ನಿಮ್ಮ ಕೆಟ್ಟನೇತ
ಸೃಷ್ಠಿಕರ್ತ ಸಲುವ್ಯಾನ ಜಗನ್ನಾಥ || ಜೀ ||
ಕಂಗೊಳಿಸುವ ಇಂಗಳೇಶ್ವರ ಈಶನ ನಾಮ ಭಜಿಸುತ
ಕೂಸ ಲಾಲ್‌ಶಾ ಮಾಡಿದ ಹಿಂಘ ಕವಿತ || ಜೀ ||
ಏರ :
ಸಕಿಂದ್ರ ಪೀರನ ಪಾದಕ ಎರಗಿ
ಪಾರಮಾರ್ಥದಲ್ಲಿ ದುಡಿರಿ ನೀವು ಕಡಿತಾನ
ಹಿಂಗ ದುಡಿದಂತ ಶರಣರಿಗಿ ಶಿವ ವರ ಕೊಡತಾನ
ಸ್ವರ್ಗದ ಅರಮನಿಯಲ್ಲಿ ನಿಮ್ಮನು ಸದಾ ಇಡತಾನ || ಜೀ ||      ಚೌಕ ೩
ಲಾವಣಿ : ಸವಾಲ್ – ಜವಾಬ್ ಪದಗಳು: ೨. ಮುಖ್ಯ ಪದಗಳು: ೧೧. ಸವಾಲ್: ತಾ ಅಂತಾಳ ರೇಷಿಮಿ ಮಡಿ (ಸೀರೆ) [೧೨. ಜವಾಬ್: ನಿನಗ್ಯಾಕ ಬೇಡತಾಳ ಮಡಿ]
೧೧. ಸವಾಲ್: ತಾಅಂತಾಳರೇಷಿಮಿಮಡಿ(ಸೀರೆ)
ಗೆಳತಿ ಹೇಳತಾನ ಗೆಳಿಯಾನ ಕರದು ಅಳತಿ ಆರ ಬಟ್ಟ ಖಡಿ
ರುದ್ರಾಕ್ಷಿ ಹೂವಿನ ದಡಿ ಸೋಮವಾರ ಸಂತಿ ಸೊಲ್ಲಾಪುರದು
ತಾ ಅಂತಾಳ ರೇಷಿಮಿ ಮಡಿ || ಜೀ ||
ತೊಂಬತ್ತಾರು ಅಂಗೂಲಿ ಪಿತಾಂಬರ ಅಳತಿ ಇರಲಿ ಉದ್ದಿಗಿ
ಅದಕ ಇರಬಾರದು ಬದ್ದಗಿ ಜಲ್ದಿ ಹೋಗುನ ಸಮೀಪ ಆಗುವದು
ಇಲ್ಲೆ ಸ್ಟೇಷನ್ ದುದ್ದಗಿ || ಜೀ ||
ಮಡಿಯ ಬಣ್ಣ ನನ್ನಂಗ ಇರಬೇಕು ತೋರಬಾರದು ಯಾರಿಗಿ
ಗಂಡ ಬಾವ ಮೈದುನದೇರಿಗಿ ಪರಪುರುಷಾನ ಮಡಿ
ಉಟ್ಟಾಳಂತ ಹಿಂದ ಅನಬಾರದು ಯಾ ಭಾರಿಗಿ || ಜೀ ||
ಚಾಲ :
ಲಗು ತಂದ ಕೊಟ್ರ ಮುಂದ ಉಡತಾ ಹಿಂದ ಬಿಡತಾ
ಬಲು ಜ್ವಾಕಿ ಮಾಡಿ ಕಟ್ಟಿ ಇಡತಾ ಹಾಗೆ ಕೂಡತಾ
ಮಾಸಿದ್ರ ಮಡಿ ಮೈಲಿಗಿ ಹೋಗಲೆಂದು ಸುಡತಾ || ಜೀ ||
ನೀ ಕೊಟ್ಟಿಯಂತ ನಿನಗ ಬೇಡತಾ ನಾ ಕಾಡತಾ
ನಿನ್ನ ಹೆಸರ ಮೇಲೆ ಉಟ್ಟು ನೋಡತಾ ಕೊಂಡಾಡ ತಾ
ನಾ ಇರೋತಾನ ನಿನ್ನ ಮಡಿ ಉಟ್ಟು ಕಡಿ ಮಾಡತಾ || ಜೀ ||
ಏರ:
ಗಳಿಯಾನ ಮುಂದೆ ಗೆಳತಿ ಕೇಳತಾಳ ಮಡಿ ಎಂಬೋದು
ಬೇಡತಾಳ ಪಡೀ ನೀ ಉಡಸಿ ತುಂಬೋ ನನ್ನ ಉಡಿ
ಸೋಮಾರ ಸಂತಿ ಸೊಲ್ಲಾಪುರದು ತಾ ಅಂತಾಳ ರೇಷಿಮಿ ಮಡಿ || ಜೀ || ಚೌಕ ೧
ಮತ್ತು ಕೇಳತಾಳ ಮೋಹದ ಸುಗುಣಗ ಮೇಲ ಇರಬಾರದು ಕಮಿ
ಅದಕ ಇರಬೇಕು ಹುರಿ ರೇಷಿಮಿ ಮಡಿಯ ಉಟ್ಟು ಹೋಗಿ
ಯಾತ್ರಾ ಮಾಡೋಣ ಬನಶಂಕರಿ ಬಾದಾಮಿ || ಜೀ ||
ಗೆಳತಿಯ ಮಾತಿಗೆ ಗೆಳಿಯ ಹೇಳತಾನ ಮನಸಿನಲ್ಲಿ ಆರಾಮಿ
ಸ್ವಸಿ ತರತಿನೆಂದ ಖಮಿ ಖಮಿ ಸದ್ಭಾವ ಎಂಬ ಸಂದೂಕ
ತೆರೆದ ರೂಪಾಯಿ ಮಾಡಿಕೊಂಡ ಜಮಿ || ಜೀ ||
ಸೌರಸಿಕೊಂಡು ಹೋದ ಸೊಲ್ಲಾಪುರಕ ಸ್ಟೇಷನ್ ಊರದ ಸೀಮಿ
ಆ ಸಿದ್ದೇಶ್ವರನ ಕೆರಿಯ ಸಮಿ
ಮಗ್ಗ ಇಲ್ಲದ ಹಟಗಾರನ ಮನಿ ಆ ಹುಡುಗ ಇತ್ತು ಮಾಲುಮಿ || ಜೀ ||
ಚಾಲ:
ಕೈಯಿಂದೆ ನೋಯ್ದ ಹಟಗಾರ ಇಟಗಾರ
ಅವನ ಮೇಲೆ ಇಟ್ಟು ನಿಷ್ಠಿಪೂರ ದೃಷ್ಟಿದೂರ
ಮಡಿ ನೇಯ್ದು ಕೊಟ್ಟು ಘಡಿ ಮಾಡಿದಾನು ಮುಟ್ಟ ಮೂರ || ಜೀ ||
ಅದರ ಮೇಲೆ ಒಂದು ನಂಬರ ಶಂಬರ
ಮಡಿ ತಂದು ಕೊಟ್ಟ ಗಂಭೀರ ಜುಂಬರ
ಆ ಮಡಿ ಕಂಡು ಇಕಿ ಆಗ್ಯಾಳ ದಿಗಂಬರ || ಜೀ ||
ಅದಕ ಇದ್ದಿದಿಲ್ಲ ಕುಂಡಿ ಪದರ ಕೇಳ ಚದರ
ಮೇಲೆ ಮುಸಿಯು ಮುರ್ದ ಜರತರ ತರತರ
ಹೇಳಿಕಿ ಮಡಿ ತಾಳಿಕಿ ಬಂತು ಬಂದೂರ || ಜೀ ||
ಏರ :
ಸದಾಚಾರ ಎಂಬ ಮಡಿ ಉಡಬೇಕೆಂದು ಬಾಲಿ ಮಾಡ್ಯಾಳ ಗಡಿಬಿಡಿ
ಗೆಳಿಯಾ ಅಂತಾನ ಜರಾ ದಮ್ಮ ಹಿಡಿ ಸೋಮಾರ ಸಂತಿ
ಸೊಲ್ಲಾಪುರದು ತಾ ಅಂತಾಳ ರೇಷಿಮಿ ಮಡಿ || ಜೀ || ಚೌಕ ೨
ಮಡಿಯ ಕೊಟ್ಟು ಗೆಳಿಯ ಉಡಬ್ಯಾಡಂದಾನ
ಇದು ಎಂಥ ಸೂಜಿಕ ಆ ನಾರಿ ಇತ್ತು ನಾಜುಕ
ಬಿಚ್ಚಿ ನೋಡಿದರ ಬಸವ ಪುರಾಣ ಮೇಲೆ ಹಚ್ಚಿತು ದೃಢ ಬಾಜಿಕ || ಜೀ ||
ನಾಲ್ಕು ವೇದ ಆರು ಶಾಸ್ತ್ರಾಂಗಳು ನೈಗಿದೊಳಗ ಸೇರಿಕ
ಅದುತು ಬಹಳ ಬಾರಿಕ ಹಟಗಾರ ಹೇಳತಾನ
ಇಟಗಾರನ ಮಡಿ ಒದಿದಕ್ಕಿ ಇಟಗೋ ಬೇಕ || ಜೀ ||
ಓಂ ಸೋಹಂ ಎಂದು ಸುರವಿನ ಹಿಡಿದಿ ಬಾಲಿ ನಿಂತಾಳ ಓದೋದಕ
ಅದು ನಡಿತು ಮುಂದ ಮುಂದಕ
ಬಹಳ ದಿವಸ ಆತು ಶ್ರೀ ಗುರುವಿನ ಸುತ್ತಾ ನಿಂತು ಹೊಡಿಯ ತಾಳ ಹಕ || ಜೀ ||
ಇಳುವ :
ಬಾಲಿ ನಿಂತಿದಾಳು ಓದುತಲಿ ಬರೆ ಬತ್ತಲಿ
ಓದಿದ್ದು ಉಟ್ಟೆನೆನ್ನುತಲಿ ಉನ್ಮತಲಿ
ಕೃತಾ ತ್ರೇತಾ ದ್ವಾಪಾರ ಕಲಿಯುಗ ಬಿತ್ತು ಕತ್ತಲಿ || ಜೀ ||
ಇದು ಸರಿವಲ್ದು ಎಲ್ಲೆಲ್ಲಿ ಗುರುಕೀಲಿ
ದೂರ ಕುಂತಾಳ ಇಂಗಳಗಿ ಮಲ್ಲಿ ಬರೆ ಮೈಲಿ
ಬೇಸತ್ತು ಕುಂತಿದಾಳ ಬಾಲಿ ನಾ ಸಾಯಲಿ
ಮಡಿ ಉಡಬಾ ಅಂತ ಕರದರ ಹಿಂದ ಮುಂದ ಮುಚ ಕೊಂಡಾಳು ಕೈಲಿ || ಜೀ ||
ಕವಿ ದೇಗಾಂವ ಜ್ಞಾನದ ಸಾಲಿ ಶಿವನ ಸೂಲಿ
ಓದಂತಾ ತ್ರಾಣ ಅವರ ಬಲ್ಲಿ ಗುರುಕೀಲಿ
ಗುರುಮೂರ್ತಿ ನೆನದಿದಾನು ಮಹಾಲಿಂಗನ ಮನದಲ್ಲಿ || ಜೀ ||
ಏರ :
ಗುಂಡಪ್ಪನ ಮಡಿಗಾಗಿ ಗುಂಡುಳ್ಳ ಗರತಿ
ಕುಂಡಿಬಿಟ್ಟು ಕುಣದಾಡಿ ಭಂಡ ಆದ್ರೆ ನೀವು ಭಯಗೇಡಿ
ಸೋಮಾರ ಸಂತಿ ಸೊಲ್ಲಾಪುರದು ತಾ ಅಂತಾಳ ರೇಷಿಮಿ ಮಡಿ || ಜೀ ||  ಚೌಕ ೩
೧೨.ಜವಾಬ್: ನಿನಗ್ಯಾಕಬೇಡತಾಳಮಡಿ
ಪ್ರಾಣಲಿಂಗ ಗೆಳಿಯ ಗೆಳತಿ ಕೂಡಿ
ಮಾಡಿರೋ ಮನಸಿಲಿ ಮಡಿ
ತೆಲಿ ಸೆರಗೆಂಬ ನಾಗರೇಳು ಹೆಡಿ
ಸ್ವಾಮಾರ ಸಂತಿ ಬ್ರಹ್ಮ ತನ್ನೊಳು
ನಿನಗ್ಯಾಕ ಬೇಡತಾಳ ಮಡಿ || ಜೀ ||
ಪೃಥ್ವಿ ಅಪ್ ತೇಜ ವಾಯು ಆಕಾಶ
ಪಂಚ ತತ್ವ ಕೂಡಿಸಿ
ಅದಕ ಮುಂಚ ಭೇಟಿ ಮಾಡಿಸಿ
ಶಾಣೌಂ ಅಂಗುಲಿ ಅಳತಿ ಪಿತಾಂಬರ
ಉದ್ದಗಲಿಗಿ ಇಡಸಿ || ಜೀ ||
ಕಾಯಾಪುರ ಈ ಮಾಯಾ ಬಜಾರ
ಬಂದೋಬಸ್ತ ಮಾಡಿಸಿ
ಅದಕ ಸುತ್ತ ಗ್ವಾಡಿ ಎರಸಿ
ಮಡಿ ಉತ್ಪನ್ನಾಗೋ ಉತ್ತಮ ಜಾಗ
ಉನ್ಮನಿಯೊಳಗ ತೋಡಿಸಿ || ಜೀ ||
ಕಾಮ ಕ್ರೋಧ ಮೋಹ ಮಧ ಮತ್ಸರ
ರೇಟೋ ಬಿಂದು ಕೂಡಿಸಿ
ಆ ಮಾಯಾ ಮೋಹಕ ಜೋಡಿಸಿ
ವ್ಯಸನ ಏಳು ಎಂಬ ಮಸಿನ ಗಂಜ
ಹಚ್ಚಿ ಉನ್ಮನಿಯೊಳು ಹಾರಸಿ || ಜೀ ||
ದುಮಾಲಿ :
ತನು ಎಂಬೋ ಉನ್ಮನಿಯೊಳಗ
ಉಂಕಿ ಮಗ್ಗದ ರಾಟಲ
ಹಗಲು ರಾತ್ರಿ ನಡದಾದೋ ಇನ್ನೂವರೆಗೂ ಖಟ್ಟಿಲ್ಲ
ಎಳಿ ಮ್ಯಾಲೆ ನಿಗ ಅಕಿ ನೈಯದು ಇನ್ನು ಬಿಟ್ಟಿಲ್ಲ
ಮಡಿ ಇಲ್ದೆ ಯಾರು ಹುಟ್ಟಿಲ್ಲ || ಜೀ ||
ಅಕಿ ಕೊಟ್ಟ ಮಡಿ ಉಟ್ಟು ತಾನೆ ಬಿದ್ದಾನೋ
ಮಡಿಲಿಂದೆ ಮರ್ತ್ಯಾಕ ಹಾಕ್ಯಾಳೋ ಮಾಯಾದ ಜಾಲ
ಬಂದೋ ಬಸ್ತ ಮಡಿ ಹಿಂದ ಮುಂದ ಜಡದಾರೋ ಕೀಲ
ನೀ ಚಂಡು ಮಗ ಗುಂಡುಗ ಇದು ಗುರುತಿಲ್ಲಿ
ಅವ ಏನು ಅಕಿಗ ಕೊಟ್ಟಿಲ್ಲ || ಜೀ ||
ಅಕಿಗಿ ಬಿಟ್ಟು ಮಡಿ ಹುಟ್ಟಿಲ್ಲ
ಮಡಿ ಉಟ್ಟ ಮಾನ್ಯರೆಲ್ಲ ಬಡಕೊಂಡಾರೋ ಗಲ್ಲ ಗಲ್ಲ
ನಿಂದೆಯ ಮಡಿಯ ಮೂಲ ಗಂಡಗ ಗುರತಾಗಲಿಲ್ಲ || ಜೀ ||
ಕಂಡು ನೋಡತಿದಿ ಖಡಿ
ಹಚ್ಚಿ ನಡದಿಳೋ ಬಂಗಾರ ಕೊಡಿ
ಸ್ವಾಮಾರ ಸಂತಿ ಸೋಹಂ ಬ್ರಹ್ಮ ತನ್ನೊಳು
ನಿನಗ್ಯಾಕ ಬೇಡತಾಳ ಮಡಿ || ಜೀ ||
ಮಡಿಯ ನೇಯ್ದಾಕಿ ಗಡಿಯ ಮುಡದಾಳೋ
ಮ್ಯಾಲ ಬಿತ್ತೋ ಬ್ರಹ್ಮಲಿಖ
ನೋಡಿ ಸಣ್ಣ ಮಾಡಿಳೋ ತನ್ನ ಮುಖ
ಜರದ ಪಿತಾಂಬರ ಹರದ ಹೋಗುವದೆಂದು
ಬರದಿಟ್ಟಾಳೋ ತಾರೀಖ || ಜೀ ||
ತಾನೆ ನೈದಿಳೋ ಮಡಿ ತನ್ಗ ಉಡ್ಲಕ
ಅಕಿ ಯಾಕ ಹೊಡಿಯತಾಳೋ ಹಕ
ನಿನ್ನ ಪ್ರಭುಗ ಆಗಲಿಲ್ಲ ಸುಖ
ಗಟ್ಟಿ ಸೆರಗಿನ ಸೀರಿ ಧಟ್ಟಿ ಪಿತಾಂಬರ
ಉಟ್ಟೆ ತೋರಶ್ಯಾಳೋ ಮುಖ || ಜೀ ||
ದುಮಾಲಿ :
ಅಕಿ ಯಾಕ ಕುಂತಾಳೋ ಬರಿ ಮೈಲಿ ಹುಚ್ಚದುಲ್ಲಿ
ನಿನಗೇನು ಗೊತ್ತು ಅಕಿ ಶೈಲಿ ತಿಂದಿ ಜೋಲಿ
ಇಪ್ಪತ್ತೆಂಟು ಯುಗಕ ಅಕಿ ಮೊದಲೆ ಜಡದಿದಾಳೋ ಕೀಲಿ || ಜೀ ||
ನೀ ಕಲ್ತಿಲ್ಲ ಹಿಪ್ಪರ್ಗಿಸಾಲಿ ಗುರುಕೀಲಿ
ಗುರುತಿಟ್ಟು ನಡಿ ಗುರುವಿನ ಬಲ್ಲಿ
ಶರಣಪ್ಪ ಹೇಳತಾನ ಶರೀರದ ಅನುಭವ ಸಾಲಿ || ಜೀ ||
ಲಾವಣಿ : ಸವಾಲ್ – ಜವಾಬ್ ಪದಗಳು: ೨. ಮುಖ್ಯ ಪದಗಳು: ೧೩. ಸವಾಲ್: ಲಿಂಗವಂತ ಪುರುಷ [೧೪. ಜವಾಬ್: ಸಕ್ರಿ ಉಂಡಿಯಂಥ ಹೆಣ್ಣು]
೧೩.ಸವಾಲ್: ಲಿಂಗವಂತಪುರುಷ
ಲಿಂಗವಂತ ಪುರುಷನ ರಂಗೇನು ಹೇಳಲಿ ನೋಡಿ
ದಂಗ ಬಡಿದು ಕುಳಿತೆ ಅವನ ಅಂಗಕ ಧರಿಸುವೆ ಬುಕಿಟ
ಜರದ ಅಂಗಿ ಮೇಲೆ ಹಾಕಿ ಜಾಕಿಟ
ಮುಕುಂದ್ರಾಯನಂಗ ಇವನ ಮುಕುಟ
ಅರಳಿಗಿಳಿಯಂಥ ಪುರುಷ ಇಂವ ಅರ್ಜುನಂಬಂಗ
ಕಾಣಸ್ತಾನ ಅಂಗುಲಿಯೊಳು ಸಿಗರೇಟ || ಜೀ ||
ದೀವಳಿಗಿ ಹಬ್ಬದ ದಿವಸ ಹೋಳಿಗಿ ಉಂಬುವದು ಬಿಟ್ಟು
ಮ್ಯಾಳಿಗಿ ಏರಿ ನೋಡಿದ್ರ ಗಾಳಿಗಿ ಹಾರತಿತ್ತು ಅವನ ರುಂಬಾಲ
ಆ ವ್ಯಾಳೆದೊಳು ನಾ ನಂಬಲಿಲ್ಲ
ನಾಳೆ ಹೋಗಬೇಕೆಂಬುದೆ ಹಂಬಲ
ಹನುಮಂತನಂತ ಪುರುಷ ಇಂವ ಹಾರಿಗೀರಿ
ಹೋದಾನೇನೋ ಮಾರುತಿ ಇದ್ದ ಮೊದಲ || ಜೀ ||
ಮರು ದಿವಸ ಮುಂಜಾನೆ ಮಾರ ಹೊತ್ತು ಏರಿ ನೋಡದರೊಳಗ
ಮಾರಿ ತಪ್ಪಿಸಿ ಹೋಗಿದನವ್ವ ಹಾರುತಿ ಎಂಬುದು ಹಡಗಿಲ
ಮೀರಿ ಒಲ್ಲಂತ ಕೂತಾನ ಶಿವಕೂಲ
ಗಳ್ಯಾ ಜಾರಿ ಬೀಳ ಬಿದ್ದಾಂಗಾತು ಹೊಲ
ಬಹಳ ದಿವಸ ಆಯಿತು ಬಾಲಿ ಬಾಯಿ ತೆರೆದು
ಕೇಳತಿನಿ ಬರತೀನಿ ಅಂತ ಕಾಯ ಅನುವಲ್ಲ || ಜೀ ||
ಚಾಲ:
ಇವನ ಜೋಕ ನೋಡಿ ನಾ ರೋಕಡ ಲಾಕ ರೂಪಾಯಿ
ಕೊಡತೀನಂದ್ರ ಯಾಕ ವಲ್ಲಂತಾನ ಅಂಥಾ ಚೂಕ
ಏನ ಮಾಡ್ಯಾನಿಂವ ಲೋಕದೊಳಗಿಲ್ಲೆನು ದೊರಿಯೆ || ಜೀ ||
ಇವನ ಸೂರತ ನೋಡಿ ನಾ ಹೈರತಾಗಿ ಮನಬೆರೆತು
ಕುಂತಿನಿ ಮಹಾ ಮೇರು ಪರ್ವತದೊಳಿರುವಂತ ಮಂದರ ಗಿರಿಯೇ || ಜೀ ||
ಇವನ ಸೂರತ್ತೇನು ಅಸಲ ಶುದ್ಧ ಸೂರ್ಯನ ಬಿಸಲ
ಇಂವ ಯಾವೂರಿನ ವಕೀಲ ಏನು ಗೋಕುಲದೊಳಗಿನ ಮುರಹರಿಯೇ || ಜೀ ||
ಏರ :
ಹಂಬಲಿಸಿ ಮನದೊಳು ನಂಬಿಗಿಟ್ಟು ಎನ್ನ ಮೇಲೆ
ಚುಂಬಿಸುತ ಮನದೊಳು ಗುಂಭ ಜ್ಞಾನದ
ಅಂಗಡಿಯೊಳು ತುಂಬಿ ಮಾಡಣ್ಣ ಮಾರಾಟ ಅಲ್ಲಿ ನಂಬಿಗತ್ತುವದು ಅಜಕಟ
ಇದು ಬಲ್ಲಂವಗ ಬಹು ರುಚಿಕಟ
ಅರಗಿಳಿಯಂಥ ಪುರುಷ ಇಂವ ಅರ್ಜುನಂಬಂಗ
ಕಾಣಸ್ತಾನ ಅಂಗುಲಿಯೊಳು ಸಿಗರೇಟ || ಜೀ || ಚೌಕ ೧
ಎಂಟು ತಿಂಗಳಾಯ್ತು ನಿನಗ ಗಂಟು ಬಿದ್ದು
ಗರತಿ ಹೆಣ್ಣು ಸಾರ್ಥಕವಾಗಲೆಂದು ಪ್ರೀತಿ ಇಟ್ಟು
ಮನದೊಳು ಬೆಳಗಲೇನು ಕನಕದಾರುತಿ
ಜಯಮಂಗಲವೆಂದು ಗಣ ಮೂರುತಿ
ಹೀಗೆಂದು ಸಾರುವೆನು ನಿನ್ನ ಸ್ತುತಿ
ಅಷ್ಟಮದ ಆಳದಂತ ಶ್ರೇಷ್ಠ ಬ್ರಹ್ಮನ
ಸತಿ ಸ್ಪಷ್ಟನಾ ಹೀನಿ ಸರಸ್ವತಿ || ಜೀ ||
ಭರತ ಮಾಡಿ ನಾನು ಬಹಳೊಂದು ಹೇಳಿದ್ರ
ನೀ ಯಾರಂತ ಕೇಳತಿ ಖರೆ
ಮಾಡತೀನಿ ನಿನ್ನ ಸೋಬತಿ
ನಾ ಪೋರಿ ಹೀನಿ ನಾರಿ ರಂಭಾವತಿ
ಪಾಪ ಪರಿಹಾರ ಮಾಡುವಂತ ಪಾರ್ವತಿ
ಅದ್ರ ತದ್ರ ಅಲ್ಲ ಇದು ಚಿತ್ರ ಮಾಡಿ ಹೇಳುವೆನು
ರುದ್ರ ಮುನಿ ಬರೆದ ಕಾಲಗತಿ || ಜೀ ||
ಹಸದು ಬಂದವರಿಗೆ ಹಾರಿಸಿ ಒಗಿತಾನ ಇವನ
ಶೌರ್ಯ ಏನು ಹೇಳಲಿ
ವೀರಶೂರ ಎಂದು ತಿಳಿಯಲಿ
ಹ್ಯಾಂಗ ಮೀರಿ ನಡೀತವ್ವ ಇವನ ಕಥಿ
ಎಳ್ಳ ಕಾಳಷ್ಟು ಇಲ್ಲ ಇಂವಗ ಎಥಿ
ಶಿವ ಸಾಂಬ ಇದ್ದಂಗ ಹಾನ ಸದ್ಗತಿ
ವೇದಶಾಸ್ತ್ರ ಓದಿಕೊಂಡು ನಾದ ಬಿಂದು ನೆಲೆ ತಿಳಿದು
ನಾರದಾಗಿಲ್ಲೇನು ಸಾರಥಿ || ಜೀ ||
ಚಾಲ:
ಸ್ವರ್ಗ ಮೃತ್ಯು ಪಾತಾಳ ನಿನ್ನ ಕೀರ್ತಿ ಸಾರುವದು
ಹೀಂಗ ವಾರ್ತೆ ಕೇಳಿ ಬಂದಿನಿ ನಾನು ನೆರೆತು ಕೂತ
ಹೆಣ್ಣು ಬಾಲಿ ತುರ್ತ ಬಾರೋ ನೀ ಮೊದಲೆ || ಜೀ ||
ನಿನ್ನ ಪಿಚ್ಯಾಕ ಬಂದು ಬಿದ್ದಿನೆಂದ್ರ ಲುಚ್ಚಾ ಸ್ತ್ರೀಯಳು
ಅನಬೇಡ ಎನಗ ವರಿಗಿ ಹಚ್ಚಿ ನೋಡಿದರ
ಅಚ್ಚಗರತಿ ಅನಿಸುವೆನು ಹೆಚ್ಚಿ ಕಾಮನ ಜ್ವಾಲಿ ಮೆಚ್ಚಿ ಬಂದಿನಿ ಅವಸರಲೆ || ಜೀ ||
ಅರಸ ನಿನ್ನ ಮೇಲೆ ನಾನು ಮನಸ ಮಾಡಿ ಸಾಯಿತಿನಿ
ಕನಸಿನ ಪರಿಯಂತೆ ದೇಹ ದಿನಸಿನಲಿಂದ ಬಾಯಿ
ತೆರೆದು ಹಲಸಿನ ಹಗ್ಗದಲಿ ನಾ ಹಾಕೋತಿನಿ ಉರಲೆ || ಜೀ ||
ಸುಂದ್ರ ನಿನ್ನ ಮುಖ ನೋಡಿ ಚಂದ್ರ ನಾಚಿ ಹೋದ ಓಡಿ
ಇಂದ್ರ ಅಲ್ಲ ನಿನ್ನ ಜೋಡಿ ಸುಂದ್ರಿ ಬಂದಿನಿ ಮಂದಿರಲೆ
ನಿನ್ನ ಜೋಡಿ ದಕ್ಷಬ್ರಹ್ಮ ಅಲ್ಲ ಲಕ್ಷ್ಮಣರಾಮ ಪಾಂಡವ
ರೊಳಗಿನ ಭೀಮ ದೇಹಕ ಸ್ವಯಂ ಬ್ರಹ್ಮ ನೀನೆ ಬಾರೋ ಅರತಿಲೆ || ಜೀ ||
ಕೋಗಿಲ ಮಹಾರಾಯ ನೀನು ಕೂಗ ಹೊಡಿದು
ಹೋಗುವ ಮುಂದ ಕಾಗಿಯಂಥ ಹೆಣ್ಣು ಬಾಲಿ
ಬಾಗಿ ಪಾದಕ ಬಿದ್ರ ಸಾಗಿ ಮುಂದಕ ಹೋಗ ಬೇಡ
ಆದರಾಗಲಿ ಜನಧರಲೇ || ಜೀ ||
ಕೂಡಪಲ್ಲ:
ಮನ ಎಂಬೋ ಮಂಚ ಮಾಡಿ
ಬುದ್ದಿ ಎಂಬೋ ಗಾದಿ ಹಾಸಿ
ಸುಜ್ಞಾನ ಎಂಬೋ ಸಮೆ ಹಚ್ಚಿ
ಕಾಮ ಕ್ರೋಧ ಕಾವಲಗಾರ ಕರಿಲಿಕ ಬಂದಿನಿ ಕಣಗೆಟ್ಟ
ನೀ ವಲ್ಲಂತ ಮಾಡಬೇಡ ಹಟ
ಹುಕುಮ ಹೇಳಿ ಆಡಿದಂಗ ಇಸ್ಪಿಟ
ಅರಗಿಳಿಯಂಥ ಪುರುಷ ಇಂವ ಅರ್ಜುಂಬಂಗ
ಕಾಣಸ್ತಾನ ಅಂಗುಲಿಯೊಳು ಸಿಗರೇಟ || ಜೀ ||           ಚೌಕ ೨
ಎಂಟು ಮಂದಿ ನೆಂಟರೊಳು ಭಂಟಾಗಿ ತಿರಗಿ
ನಾನು ಒಂಟಿ ಅನಿಸಿಕೊಂಡಿಲ್ಲವೆಂದು
ಕುಂಟಲಗಿತ್ತಿದಲ್ಲ ವ್ಯವಹಾರ
ಮತ್ತು ಆರಮಂದಿ ಹಾರ ಧೀರರ
ಮೂರ ಮಂದಿ ಮೇಲೆ ನನಗ ಮತ್ಯಾರ
ಒಂಬತ್ತು ಮಂದಿ ಮೇಲೆ ನಂಬಿಗಿಟ್ಟು
ನಡದಿನಿ ತುಂಬಿ ನಡದಂಗ ಸಾಗರ || ಜೀ ||
ಮುನ್ನೂರದರವತ್ತ ಮಂದಿ ಬೆನ್ನಿಗಿ ಹರ ಎನಗ
ನ್ಯೂನ್ಯ ಬೀಳಲಾರದಂತೆ ದಿನ್ನಾ ಇಡತಾರ ನೆದರ
ಎನ್ನ ಪೂರ್ವಿ ಪುಣ್ಯ ಐತಿ ಜೋರದಾರ
ಬಿನ್ನ ಆದ ಮೇಲೆ ಬಿಟ್ಟು ಹೋಗತಾರ
ಬತ್ತೀಸ ಮಂದಿಗೂಡ ಅತ್ಯಂತ ಪ್ರೇಮದಿಂದ
ನಿತ್ಯ ಹಾಕತೀನಿ ಆಹಾರ ನೀರ || ಜೀ ||
ಬಾದ್ದೂರ ಕೇಳು ನನ್ನ ಮಾತು ಹಾದರಗಿತ್ತಿ ಅಲ್ಲ ನಾನು
ಸೋದರ ಮಾವ ನಿನಗ ಸಾಧಿಸಿ ಹಿಡದಿನಿ ಪದರ
ನೀ ನಿರ್ಧಾರ ಎತ್ತಿ ನೋಡು ನೆದರ
ಮಹಾದೇವನಾಣಿ ಮುಂದಕ ಹೋದರ
ಪಾದ ಮುಟ್ಟ ಪೇಳುವೆನು ವಾದ ವಿವಾದ ಬೇಡ
ಗಾದಿ ಮಾತು ಇದು ಚದರ || ಜೀ ||
ಇಳುವ:
ಇವರು ಇಷ್ಟು ಮಂದಿ ಮೇಲೆ ನೀ ಚಡತ್ತಾಗಿ ಬಂದರ
ಎನ್ನ ಬಡತಾನ ಹಿಂಗುವದು ಇಲ್ದರ ಕಡಿತಾನ ಇರುವದು ಇದೆ ಅವಸರವೆ || ಜೀ ||
ನಿನ್ನ ಹಿಡಿತ್ತೇನು ಹೇಳಲಿ ಬರತಾನೆಂಬುವದು ತಿಳಿದಿದ್ದೆ
ಬಿಡತಾನೆಂಬುದು ನನಗಿಲ್ಲ ಎಚ್ಚರವೇ || ಜೀ ||
ನೀ ಬಂದರೆ ಒಳಿತಾಯಿತು ಬಾರದಿದ್ರ ಸತ್ತು ಹೋಗತೀನಿ
ಈ ಪೃಥ್ವಿ ಯೊಳು ನೀನೆ ಪರಂಜ್ಯೋತಿ ಪರಬ್ರಹ್ಮನೆಂದು
ನಾ ಮನದೊಳು ಮಾಡಿದ ವಿಚಾರವೆ || ಜೀ ||
ಆ ಸೋಮಶೇಖರ ಹೇಳಿದ ಮಾತು ಹಿಂಗಾದ್ರ ಬರುವದಲಿಲ್ಲ
ರಂಗವಿಲ್ಲದ ಅಂಗಿ ತಂದ್ರ ಸಂಗ ಮಾಡತೀನಿ ಸಂಸಾರವೆ
ಆ ರಂಗವಿಲ್ಲದ ಅಂಗಿಗಾಗಿ ಕೊರಳ್ಳಿ ಇಂಗಳಗಿ ಕಲಬುರ್ಗಿ
ಅಂಬಿದ್ದು ಇಂದಿಗಾತು ಮುಖ ಎರವೆ | .ಜೀ ||
ಪಟ್ಟ ಬಾಯಿ ಪಟ್ಟಣ ಶೆರಬಿ ಉಡು ಹುಡಿಯುವ
ಉಡಚಣ ಲಕ್ಕಿ ಉದ್ದು ಹುರಿಯುವ ಉದ್ರಿ
ಸೂಳೆರೆಲ್ಲರೂ ಜಿದ್ದು ಹಾಕತಾರ ಇವರು
ತಂದು ಕೊಡತಿನೆಂದು ಬಂದು ಬಾಗಿ ಹಿಡಿದಾರು ಅವನ ಚರವೆ || ಜೀ ||
ಏರ :
ಬ್ರಂಗ ಹಿರೇ ಸಾವಳಗಿಯೊಳು ಶಿವಲಿಂಗನ ಸದ್ಭಕ್ತರು
ಶೃಂಗಾರ ದವಲಾ ಮೋದಿನ ಕವಿತ ಅಂಗುರ ಹಣ್ಣಿನಂತೆ ರುಚಿಕಟ
ಹಾಡುವ ಹೆಂಗೆಳಿಯರು ಬಹು ಹಲಕಟ
ಮಹ್ಮದನ ಅಂಗಿನೊಳು ಜಂಗಿನ ಮಠ
ಅರಗಿಳಿಯಂಥ ಪುರುಷ ಇಂವ ಅರ್ಜುನಂಬಂಗ
ಕಾಣಸ್ತಾನ ಅಂಗುಲಿಯೊಳು ಸಿಗರೇಟ || ಜೀ ||           ಚೌಕ ೩
 
೧೪. ಜವಾಬ್: ಸಕ್ರಿಉಂಡಿಯಂಥಹೆಣ್ಣು
ಸಕ್ರಿ ಉಂಡಿಯಂಥ ಹೆಣ್ಣ ಮಕ್ರ ಹರಿಯಾದ ಪೋರಿ
ಶುಕ್ರವಾರ ಮಧ್ಯಾಹ್ನದಾಗ ನಕ್ರಿ ಆಡಿ ನಕ್ಕಾಳಪ್ಪ ಚಿಕ್ಕ ಕೋಮಲಿ
ಹಿಕ್ಕಿ ಹೀರಿ ಹೆಣಲ ಹಾಕಿದಾಳ ತೆಲಿ
ಇಕಿನ ತೆಕ್ಕಿಗಿ ಹೋಗಿ ಎಂದ ಬೀಳಲಿ
ತಕ್ಕಡಿಗಚ್ಚಿ ನಿನ್ನ ತೂಕ ನಿಕ್ಕಿ ಬಂಗಾರ ಕೊಡತ
ಪಕ್ಕಾ ಹೇಳ ಪೋರಿ ನಿನ್ನ ಬೆಲಿ || ಜೀ ||
ಕಬ್ಬರ ಕರಜಗಿ ಸೀರಿಯುಟ್ಟು ಹುಬ್ಬಳ್ಳಿ ಕುಪ್ಪಾಸ ತೊಟ್ಟು
ಹುಬ್ಬಿನ ಮೇಲೆ ಹಣಚಿ – ಬಟ್ಟು ಜುಬ್ಬಾ ಹಾರಸಕೋತ
ಹೊಂಟಾಳಪ್ಪ ಜಿಬ್ಬಿ ಮೇಲೆ ಗಂಟಿ ಸರಪಳಿ
ಚಾಂದಿ ಗುಬ್ಬಿ ಹೊಟ್ಟಿ ಕಾಲದೊಳು ರುಳಿ
ಕೈಯಾಗ ಡಬ್ಬಲ್ ಬಿಲ್ವಾರ ಊಂಚಿ ಬಳಿ
ರಬ್ಬಲ್ ಚಂಡಿನಂತ ಕುಚ ಉಬ್ಬಿ ಮೇಲೆ
ಬಂದಾವಪ್ಪ ಟಿಬ್ಬಿ ಬಿಚ್ಚಿ ಕುಬಸಿನ ಎಳಿ || ಜೀ ||
ವಾರಿಜಾಕ್ಷಿ ನಿನ್ನ ಪ್ರಾಯ ಪಾರಿಜಾತ ಪುಷ್ಪದಂತೆ
ತೋರಿ ಅಡಗುವ ಚಂದ್ರನಂಗ ಮಾರಿ ತರಿ ಮುದರವಾಣಿ
ನೀರಿಗಾರೆ ಬರತಿನೆಂದು ಹೇಳಿ
ನಮ್ಮ ಕೇರಿ ಮುಂದೆ ದಿನಾ ಬಂದು ಸುಳಿ
ನಿನ್ನ ಮಾರಿ ನೋಡಿ ಹೋದಾ ಮುಂಜಾಳಿ
ಪೋರಿ ನಿನ್ನ ಪುಣ್ಯದಿಂದ ಊರಿಗಿ ಹೋದಲ್ಲಿ
ಗಾರಿಗಿ ಉಂಡೇನು ಖೋಡ ಬಳಿ || ಜೀ ||
ಪಾತರಿಗಿತ್ತಿಯಂಥ ಹೆಣ್ಣ ಸೂತ್ರದ ಗೊಂಬಿ ಸುದ್ದಾ ಮುದ್ದಾ
ನೇತ್ರ ತೆರದ ನೋಡಿ ಎನಗಾ ಬಾಹತ್ರಿ ಹಜಾರ ನಾಡಿಸತ್ತು
ದೋತರ ಮ್ಯಾಲ ಬಿದ್ದಾಂಗಾತು ಖಲಿ
ಸೋಮಿತ್ರಿ ನಿನ್ನ ಮನಸಿಗಿ ತಿಳಿ
ಒಂದು ರಾತ್ರಿಯರೆ ಬಂದ ಹೊತ್ತಗಳಿ
ಉತ್ರಿಮಳಿಹಂಗೆ ನನಗೆ ಖಾತ್ರಿ ಹೇಳಿ ಬಾರದಿದ್ದರ
ಯಾತರ ಮೇಲೆ ಮಾಡಬೇಕು ಬೆಳಿ || ಜೀ ||
ದುಮಾಲಿ :
ಚಂದುಳ್ಳಿ ಚೆಲುವೆ ನೀ ಬಾರೆ
ಮಂದಿರಕ ಬಂದು ಮುಖ ತೋರೆ
ಕಂಡ ಈ ಕಣ್ಣೊಳಗೆ ಭವರೆ
ನಿಂದೆಷ್ಟು ಮಾಡಲಿ ವರ್ಣಿಕಿ ಆಯ್ತು ಮಿತಿ ಮೀರೆ
ಹಿಂದಿನ ಹೆಣತಿಯ ಹೊಸ ಸೀರೆ
ನಾ ಕುಡತಿನಿ ಎಮ್ಮಿ ಮಾರೆ
ಇಳುವ:
ನಾವು ಅಕ್ಕ ತಂಗಿಯರು ಆರು ಮಂದಿ ಚಿಕ್ಕಂದಿನ ಹಿಡಿದು
ತಾಯಿ ತಂದಿ ಕಾಕಿ ಆಯಿ ಅಜ್ಜಿ ಪಣಜಾ ನಿಕ್ಕಿ ಪತಿವೃತಾ ನಮ್ಮ ಥಳಿಯೇ || ಜೀ ||
ನೀನು ಸುಕ್ಕಾ ತೆಲಿಗೇರಿ ಬಂದು ದಕ್ಕಿ ಕೇಳೆನಂತಿ
ಲಕ್ಕಿ ಪೋಕಾ ತರಸಿ ನಿನ್ನ ಕೊಕ್ಕಿ ಸೈಲ ಮಾಡಸೇನು ತಿಳಿಯೇ
ಇನ್ನಾ ಧಕ್ಕಿ ತಿಂದಿ ಸುಮ್ಮನಿರೋ ಸೊಕ್ಕಿನ ಇಲಿ ಬೆಕ್ಕಿಗಿ ಅಂಜಿ
ಹಿಕ್ಕಿ ಇಟ್ಟಂಗ ಬಿಕ್ಕಿ ಬಿಕ್ಕಿ ಅತ್ತಿ ಉರಿ ಛಳಿಯೇ || ಜೀ ||
ಮಲ ಮೂತ್ರ ಮಾಯಾಂಗಿನಿ ಅಲ್ಲ ಕುಲಪುತ್ರ ಇದ್ದಿನಿ ಸೇಲ
ಜಾಲ ಪತ್ರಿ ಒಳಗಿನ ಹಾಲ ಬೇಲ ಪತ್ರಿ ಇದ್ದಂಗ ಶಿವನ ಬಳಿಯೇ
ಈ ಮುಲ್ಕಿಗೆ ದೈವಾನರು ಹಲ್ಕಾ ಪ್ರಕರಣ ನಾಲ್ಕು ಮಂದಿಕಿನ್ನ
ನಾ ಸಣ್ಣಾಕಿ ಮಲಮೂತ್ರಾ ಪಿಂಜಾರದಾನ ಗಿಳಿಯೇ || ಜೀ ||
ಈ ಹಲಕಾಬುದ್ದಿ ಹಾದರತಾನ ಹೊಲಿ ಕಬ್ಬಲಗೇರಿಗಿ ಆದರ
ಹೀನ ಸೂಲಕ ಬಿದ್ದು ಕೊಟ್ಟಾರ ಪ್ರಾಣ ಜೇಲಖಾನ್ಯಾಗ
ಬಹಳ ಮಂದಿ ಕೈ ಕಾಲದೊಳು ಸಾಕಳಿಯೇ || ಜೀ ||
ಅಂಥ ಮಂದ ಮತಿ ಮನಸೇಳಲ್ಲ ಚಿಂದಿ ಮೈ
ಮೇಲಿನ ಕೋರಿ ನಿಂದೆ ಅಂದರ ಹ್ಯಾಂಗರೆ ಬಂದು
ದಿನಾ ಬಂದಾಳಂಥ ಆಗಬ್ಯಾಡ ಹುಳಿಯೇ || ಜೀ ||
ನೀನು ಒಂದೇ ಹೆಣತಿಗಿ ಹುಟ್ಟಾ ಕಾಣಿಲ್ಲ ಹಿಂದಿನ
ಹೆಣತಿ ಹೊಸ ಸೀರಿ ತಂದು ಮಾರಿ ಕುಡತಾ
ಅಂತ ಅಂದು ಕೆಡಬ್ಯಾಡ ಅವಕಳಿಯೇ || ಜೀ ||
ಪರ ಮಂದಿ ಹೆಂಡರ ರೂಪಕ ಮೆಚ್ಚಿ
ಮುಂದಿನ ಜನ್ಮಕ ಹಂದಿಯಾಗಿ ತಿಂದಿ
ಬಿಳಬ್ಯಾಡ ನರಕದ ಹೊಳಿಯೇ || ಜೀ ||
ಏರ :
ಜಾಣ ಕೇಳೋ ಎನ್ನ ಸತ್ಯ ವಾಲಿ ಸುಗ್ರೀವ
ತಮ್ಮನ ರಾಣಿಗೆ ವಯಿದಾ
ಒಂದೇ ಬಾಣಿಲಿ ಹೊಡದ ರಾಮಸ್ವಾಮಿಯು
ಪ್ರಾಣ ತಂಗೊಂಡಿದಾಕ್ಷಣ
ರಾಮಪುರಾಣ ಓದಲದೆ ಕೇಳಿ ಒಲಿಯಾಂವ
ಮುಕ್ತಿಗಾಣೆನೋ ಹೇಳಿ
ಹತ್ತಿ ಬಿಡಿಸುವ ಹೆಂಗಸರ ಮಾತಾ ಹೊತ್ತ
ಮುಣಗಿದ ಕತ್ತಲಿಯಂತೆ
ಮುತ್ಯಾ ಮಾವ ಭಾವ ಮೈದುನ ಅತ್ತಿ ಮಾವ ಅತ್ತಿಗಿ
ಗಂಡ ಸತ್ತರ ಬರೋದಿಲ್ಲ ಸೋಬತಿ
ಗೊತ್ತಗೇಡಿ ಹೇಳಬೇಡ ಹಳಿಕಥಿ || ಜೀ ||
ಒಂದಿನಕ ರೂಪಾಯಿ ಸಾವಿರೆ
ನಿಂದಾಗಿರಲಿ ನನ್ನ ಮೈ ಮೇಲಿನ ಹಳಿಕೋರೆ
ನನ್ನ ಮಾತ ಕೇಳ ಏ ಸಸೂರೆ
ಅಣು ಮಾತೃ ಇಡೋದಿಲ್ಲ ಕಸೂರೆ
ಮನಿ ಹೊಲ ಮಾಡದು ನಿನ್ನ ಹೆಸರೆ
ನೀ ಬರಲಾದರ ನಾ ಹಾಕತೀನಿ ಉಸುರೆ || ಜೀ ||
ಬಿಟ್ಟ ಮಾಡಬ್ಯಾಡ ಜಾಣಿ ದೃಷ್ಠಿಯಿಟ್ಟು ನೋಡ ಸ್ವಲ್ಪ
ಹುಟ್ಟಿದ ಹನ್ನೊಂದ ವರ್ಷದೊಳು ಇಷ್ಟ ಇದ್ದಾಗ ಇಬ್ಬರು ಕೂಡಿ
ಆಟಡ ಆಡಿಲ್ಲೆನು ಕಟ್ಟಿ ಘರಕೂಲಿ
ಗಗ್ಗರ ಗಟ್ಟಿಯ ಮೇಲೆ ಸಣ್ಣ ವಲಿ
ರೊಟ್ಟಿ ಮಾಡಿ ಆಡಿಲ್ಲೇನೆ ಕುಂಬಳ ಎಲಿ || ಜೀ ||
ಛೀ ಹೋಗೋ ಯಾತರ ಮಾತ ಯಾವತ್ತು ಯನ್ನ ಮ್ಯಾಲದ್ಯಾಸ
ಎನ್ನ ಮೇಲೆ ನೀನು ಭಾವಿಸಿ ಮಾಡಿದಿ ಮನಸ
ಜೀವ ಹೊಡಿಸೋ ಪರ ಹೆಣ್ಣಿಗಿ ಯಾಂವ ಇದ್ದಿ ಹೇಳೋ ಆಯಕಾರ
ಚಿತ್ತಿ ಸುಮನ ನಮ್ಮಾವ ಸಾಹುಕಾರ
ಬಾಜಿರಾಯ ಬಾವ ಮೈದುನ ದೇರು
ದೇವರಂತ ನನ್ನ ಗಂಡ ದೇವ ಲೋಕದಾಗ ಮನಿ
ದೇವಿ ಹಂಗ ನನ್ನ ಕಾರಬಾರ || ಜೀ ||
ದತ್ತಗೇಡಿ ಬೆನ್ನ ಹತ್ತಿ ಬರಬೇಡ ಇನ್ನಾ ಹೊತ್ತಿದ ನುಚ್ಚಹಚ್ಚಿ
ನೆತ್ತಿ ಬಡಿದು ಸುಮ್ಮನಿರು ಮತ್ತ ಮಾಡಬೇಡ ತಕರಾರ
ನನಗೆ ಎತ್ತಿ ಕೊಡತಿನಂತಿ ಎಮ್ಮಿಕರ
ನಿಮ್ಮುತ್ಯಾ ಮಾರಿಲ್ಲೆನೆ ಬುಟ್ಟಿಮರ
ಸತ್ಯ ಅಂಯಿಸಿ ಸಾಲದಾಗ ಬಿತ್ತ ಬೀಜಿಗಾಗಿ ನಮ್ಮಲ್ಲಿ
ಒತ್ತಿ ಇಟ್ಟಿಲ್ಲೆನೆ ಉಡದಾರ || ಜೀ ||
ಕಾಡಗಲ್ಲಿನಂಥ ಕೆಟ್ಟ ಜೋಡಿ ನನ್ನಂತಕಿನ ಮೇಲ ನೋಡಿ
ಮೋಹಿನಿ ಬಿದ್ದು ಮನಸಾ ಮಾಡಿ ಮಿಡಕಿದರಾ
ಏನು ಬಂತು ಕ್ವಾಡಗನ ಕೊರಳಾಗ ಹವಳ ಸರಾ
ಕಟ್ಟ ಬ್ಯಾಡಂದಾರ ಹಿರಿಯರ
ಕೆಟ್ಟ ಮೂಢ ನಿನಗ ಬುದ್ಧಿಯಿಲ್ಲ ಜರ
ನಾಡಗೌಡನ ಮಗಳು ನಾನು ಜೋಡಿ ಚಂದ
ಬೇಡಿ ಬಂದೇನೋ ಕೂಡಿಸಿ ಕೊಟ್ಟಾನೇನು ಈಶ್ವರ || ಜೀ ||
ಸಂಬ ಸುತ್ತಿ ಸುತ್ತಿ ಹೋದ ಡಂಬತಿ
ಕತ್ತಿ ಕಾಯದಾ ಅಕಿನ ಮನ್ಯಾಗ ಮತ್ತ ಕೇಳೋ
ಮಹಾನಂದಿ ಮುಕ್ತಿ ಹೊಂದಿಲ್ಲೆನ ಪಾತರಗಿತ್ತಿ || ಜೀ ||
ಆಯಾಸ ಬಿಡಬ್ಯಾಡ ಖಾಲಿ ಕಾಯಾ ವಾಚಾ ಮನಸಾ ಪೂರ್ವಕ
ಸನಿಯಾಕ ಬಾ ಬೇಗಿ ಮನಿ ದೇವತಿ
ಇದಕೆ ಪಾಯಾ ಹಾಕಿದವರ ರತಿಪತಿ
ಪೈಲೆ ಮಾಯಾ ಮೋಹ ಮಾಡಿ ಇಟ್ಟ ಜತಿ
ತಾಯಿ ಮಗನಿಗಾ ಕಂಡು ವಾಯಿದೆ ಇಲ್ಲದೆ
ಮಾಡಿಕೊಂಡು ಮಾಯಿಗಿ ಮದವಿ ಹೆಂಡತಿ || ಜೀ ||
ಇಷ್ಟು ಕೇಳಿ ನಾರಿ ಮನಕ ನಟ್ಟು ಬರತಿನಂಥ ಭಾಷೆ ಕೊಟ್ಟಾಳ
ಗೆಳಿಯಾಗ ಏಕ ನಿ,ಠಿಲಿ ಮಾಡಿ ಅವನ ಸ್ತುತಿ
ಜ್ಞಾನ ದೃಷ್ಠಿಲಿ ನೋಡಿ ನೆದರ ಎತ್ತಿ
ಅಕಿನ ಪಟ್ಟಾ ಕಟ್ಟಿದಾರೋ ವಿದ್ವತಿ
ಸುಟ್ಟು ಸೋರಂಗ ಭೋಗ ಕೊಟ್ಟಾಳ ಗಳಿಯಾಗ
ಸ್ವಲ್ಪ ಬಟ್ಟಾ ಹಚಗೋಲಿಲ್ಲ ಭಾಗವತಿ || ಜೀ ||
ಇಳುವ:
ಭೂಮಿ ಬಿಟ್ಟ ಅಂತರಲೆ ಮಹಾಲ ಕಟ್ಟಿದ ಗೆಳತಿಗೆ
ಹಸನ ಇಟ್ಟಾನಪ್ಪ ಚೌಕಾಸ್ತನವೆ
ಅಕಿನ ಮುಟ್ಟಲಾರದೆ ಭೋಗಕೊಟ್ಟು ಬಿಟ್ಟಂಥವ
ಗೆಳಿಯಾಗ ತುಪ್ಪಾ ರೊಟ್ಟಿ ಮಾಡಿ ನೀಡಿ ತನ್ನ ಮನವೆ ||
ಉಂಡು ಉಟ್ಟು ಉಪವಾಸ ಹುಟ್ಟಾ ಸನ್ಯಾಸ
ಗೆಳಿಯಾಗ ಅಷ್ಟಾಂಗ ಅಷ್ಟವರಣ ತನವೆ || ಜೀ ||
ಗುಪ್ತಾ ಮಾತೋ ಎಂಬೋ ಇಂದಿಕರಣಿ ತೂತದಲ್ಲಿ ಭೇಟಿ
ಮನಸಿನ ಹೇತು ಗರ್ಭ ಗಟ್ಟಿ ಗೆಳತಿ ನೇತ್ರದಲ್ಲಿ ಪಾತ್ರಪುಟ್ಟಿ
ಸೂತ್ರದಾರ ಬಾಳಲೋಚನವೇ || ಜೀ ||
ಜನ್ಮ ಜಾತಕ ತಗಿಸಿದರೆ ಕೂಸಿನ ಘಾತಕ ಹೊಂಡಲ್ದೆ
ಹೋಯಿತು ಘಾತಕ ಇಲ್ಲದ ಪಿಂಡ ಸಾ ಸಾ ತಂದರವೇ
ಸತ್ತ ಧಾತು ಇಲ್ಲದೆ ದುರವಾಸನವೇ || ಜೀ ||
ಗುರುನಾಥ ಅಂದರ ಆತನ ಗಂಡ ಭೂತಗಣ
ತಾತಜ ಜ್ಯೋತಿರ್ಲಿಂಗ ಜಂಗಮ ಗುಣವೇ
ಆ ಸುಗುಣಿ ಹೊಟ್ಟಿಲಿ ಹುಟ್ಟಿ ಮುಂದೆ ಅಗ್ನಿ ತೇಜಸ್ವಿ ಕಂಡ
ಮಗಳಿಗಾಗಿ ಮಗಾ ಆದ ಮಗಳ ಗಂಡಗಾದ ಭಾವ ಮೈದುನವೇ || ಜೀ ||
ಸ್ವಲ್ಪ ವೈರತ್ವ ಇಲ್ದಿದ್ರ ವೈರಿ ಹೆಣತಿ ಗಂಡಾಗಿ ವೈರಿ ಮಗನಿಗಿ
ಮಗಳ ಕೊಟ್ಟು ಮಾಡಿಕೊಂಡ ಸಂಪಾದನವೇ || ಜೀ ||
ಛಂದ ತಾಳ ಸೂರದವರ ಕಲಗಿ ಮೇಳದವರಿಗಿ ಕೇಳತಿನಿ
ಮೇಳಹಾಕಿ ಅರ್ಥ ಮಾಡಿ ಹೇಳವನಿಗಿ ಅಂತಿನಿ
ಕಾಳಿದಾಸ ಕವಿ ಸಂತಾನವೇ || ಜೀ ||
ವಾಯಿಣಿ ದೇಗಾಯಿ ಇಂಥಾ ಲಾವಣಿ ಹಾಡಂದರ
ಇಂಥ ಪಾವಣಿ ಕಮ್ಮಿದ್ದರ ದೇವಣಿ ಸಂತ್ಯಾಗ
ನಿನಗ ದಾವಣಿಗಿ ಹಚ್ಚಿ ಕಟ್ಟಿಸುವೆ ಬೇಲಿ
ನೀ ರಾವಣನಂಗಾಗಬ್ಯಾಡ ಗರ್ವಿಲಿ
ಸತ್ಯ ಛಾವಣಿಗಿ ಕರಿಯಿರಿ ಅರವಿಲಿ || ಜೀ ||
 ಲಾವಣಿ : ಸವಾಲ್ – ಜವಾಬ್ ಪದಗಳು: ೨. ಮುಖ್ಯ ಪದಗಳು: ೧೫. ಸವಾಲ್: ಹುಚ್ಚಿ ಹೆಚ್ಚ್ಯಾಂಗಾತು ತಲವಾರಕಿನ್ನ ನಿನ್ನ ವರಿಯೇ [೧೬. ಜವಾಬ್: ಹೆಚ್ಚಿಗಾದ ನಿಮ್ಮ ತಲವಾರಕ್ಕಿಂತ ನಮ್ಮ ವರಿಯೇ]
೧೫.ಸವಾಲ್: ಹುಚ್ಚಿಹೆಚ್ಚ್ಯಾಂಗಾತುತಲವಾರಕಿನ್ನನಿನ್ನವರಿಯೇ
ಹೆಣ್ಣು ಗಂಡಿನ ಜಗಳ ಬಿಚ್ಚಲಂತಿದಿ ಹುರಿಯೇ ಕಚ್ಚಾ ಕಿರಿಕಿರಿಯೇ
ಹುಚ್ಚಿ ಹೆಚ್ಚಿಗಾದೇನು ತಲವಾರಕಿನ್ನ ನಿಮ್ಮ ವರಿಯೇ || ಜೀ ||
ನಮ್ಮ ತಲವಾರ ಹಿಡಿದು ಹೊಡಿ ಕತ್ತರಿಸಿ ಹೋಗುವದು ಕುರಿಯೇ
ಮತ್ತು ಕುರಿ ಮರಿಯೇ ಬರೀ ವರಿ ಹಿಡಿದು ಹೊಡದರ ಕಡಿಲಾರದು ಒಂದು ನೂರಿಯೇ || ಜೀ ||
ನಿಮ್ಮ ವರಿ ಹಿಡಿದು ಹರದು ತೋರಿಸು ಉಳಿಗಡ್ಡಿ ಪರಿಯೇ
ಈ ಮಾತು ಅರಿಯೇ ಹುಲಿ ಬಣ್ಣಕ್ಕಾಗಿ ಮೈಸುಟ್ಟ ಕಂಡಂಗಾತು ನರಿಯೇ || ಜೀ ||
ಇಳುವ :
ನಿಮ್ಮ ಹೆಣ್ಣಿನ ಕುಲ ಕುಲಗೇಡಿಯೆ
ಅಂತಿ ಕುಶಲದ ಕುರ್ಪಿ ಹಿಡಿಯೆ
ಹುರಪಿಲೆ ನುಡಿಯಬೆಡ ತಡಿಯೆ
ನಮ ಕುರ್ಪಿಕಾವಿಗಾಗಿ ಹಿಡಿ ಒಡದು ಪುಡಿ ಪುಡಿಯೆ || ಜೀ ||
ಕಡದು ತಲವಾರ ಮಾಡದು ತುಕಡಿಯೆ
ಮುರಿದು ಆಗುವದು ಪುಡಿ ಪುಡಿಯೆ
ಬರೆ ವರಿ ಹಿಡಿದು ಕಡದರ ಅಂತಿನಿ ಭಪ್ಪರೆ ಗಡಿಯೆ || ಜೀ ||
ಏರು:
ಬೆಂಕಿ ಮೇಲೆ ಕಸಹಾಕು ಆಗಲಾರದಿದ್ದಿತೇನು ಉರಿಯೆ
ಹೆಚ್ಚಿನ ಕಿರಿಕಿರಿಯೇ ಹುಚ್ಚಿ ಹೆಚ್ಚ್ಯಾಂಗಾತು
ತಲವಾರಕಿನ್ನ ನಿಮ್ಮ ವರಿಯೆ ||       ಚೌಕ ೧
ಮೊದಲು ದೇವರ ಕೂಡಿಸಿ ಹಿಂದಿಂದ ಕಟ್ಟತಾರ ಗುಡಿಯೆ
ಗುಡಿ ಮುಗಿಯನ ಸಿಡಿಯೇ ಮೊದಲು ದೇವರಿಗೆ ಕೈ
ಮುಗಿದು ನಂತರ ಮುಟ್ಟುವರು ನಡಿಯೇ || ಜೀ ||
ಜೀವ ದೇಹದ ಮೇಲಬಿದ್ದು ದೇಹದ ಗುಡಿಯೆ
ಆಗತಾದಂತಿ ಪುಡಿಯೆ
ದೇವರು ಸತ್ತಿಲ್ಲ ಹುಟ್ಟಿಯೇ ಯಾವತ್ತು ಒಡಿಯೇ || ಜೀ ||
ಹೆಂಗ ಹೆಂಗಸರು ಕೂಡಿಕೊಂಡು ತುಂಬಿಕೊಳ್ಳಿರಿ ನಿಮ್ಮ ಉಡಿಯೆ
ಮಲ್ಲಿಗಿ ಮುಡಿಯೇ ನಮ್ಮ ಗಂಡಸಿಲ್ಲದ ಒಂದರ ಕೂಸ ಹಡಿಯೆ || ಜೀ ||
ಇಳುವ :
ಹೆಣ್ಣ ಹೆಚ್ಚೆಂದು ಹೇಳತಿದಿ ಹಡಕ
ಮುಚಕೊಂಡ ಕೂತು ಗಂಡಿನ ಎಡಕ
ಕಂಡ ಕಂಡಂಗೆ ಹಾಯಕೊಂಡ ತೊಡಕ
ಬುಡಕ ಬಿದ್ದು ಮೇಲೆನಬಾರದು ಬಾಯಿ ಬಡಕ ||
ಜೋಲಿ ಕೊಡುದಿಲ್ಲ ತುಂಬಿದ ಕೊಡಕ
ಬಾಲಿ ಕೊಡ ಅನ್ನುವದು ದಡದಡಕ
ನೀ ನೆಟ್ಟಕ ಹಿಡಿಯೇ ಶಡಕ
ಕಲ್ಲು ಮುಳ್ಳು ತಗುಲಿ ನಿನ್ನ ಬಟ್ಟ ಆದವು ಒಡಒಡಕ || ಜೀ ||
ಏರ:
ಗ್ವಾಡಿ ಮ್ಯಾಲ ಉಚ್ಚಿ ಹೊಯ್ದ ಬರದ ತೋರಿಸಿರಿ ಸಿರಿಯೇ
ಹೆಚ್ಚಿನ ಕಿರಿ ಕಿರಿಯೇ ಹುಚ್ಚಿ ಹೆಚ್ಚ್ಯಾಂಗಾತು
ತಲವಾರಕಿನ್ನ ನಿಮ್ಮ ವರಿಯೇ || ಜೀ ||
ಅಂಬಿಗ್ಯಾನ ಗುರು ಯಾರೆಂದು ಕೇಳತಿದಿ ಜೀಗದ
ಹೇಳುವೆನು ತಗದ ಅಂಬಿಗ್ಯಾನ ಗುರು ಬಕಲಬ ರುಷಿ ನಗದ || ಜೀ ||
ಗಂಗಾನ ಮದಿಗಂಡ ಪರಶರ ರುಷಿಯಾದ ಮೊದಲಿನ ಬೇಧ
ಎರಡನೆ ಗಂಡ ಶಾಂತನು ಚಕ್ರವರ್ತಿ ಪ್ರಸಿದ್ಧ || ಜೀ ||
ಜೋಕುಮಾರನ ತಂದಿ ತೋಕು ಬಾಪಿತನಾದ ಸುಳ್ಳಲ್ಲ ಹೌದು
ಇಂದ್ರ ಜಿತನ ಹೆಂಡತಿ ಹೆಸರ ಹೇಳತಿನಿ ತೆಗದ || ಜೀ ||
ಇಳುವ :
ವಿಶ್ವಾಸು ಮಗ ರಾವಣ ರಾಮನ ಕೈಯಾಗಾತು ಅವನ ಮರಣ
ಯಾ ಬಾಗಿಲೆ ಹೋಗ್ಯಾದ ಪ್ರಾಣ ಈಗ ಹೇಳದಿದ್ರ ಮುಕಳಿಗಿ
ಮೂರ ಬಟ್ಟ ಸುಣ್ಣ || ಜೀ ||
ದಶಮುಖಗ ಹತ್ತು ತಲಿಪೂರ್ಣಯಾ ತಲಿ ಇದ್ದುವು ಯಾ ಯಾ ವರ್ಣ
ಅದರಾಗ ಯಾ ತಲಿ ಇತ್ತು ಸಣ್ಣ ನಿನಗೆ ಗೊತ್ತಿಲ್ಲದಿದ್ದರೆ
ನೋಡಿಕೋರೆ ರಾಮಾಯಣ || ಜೀ ||
ಧರೆಯೊಳು ಹಿರೇಸಾವಳಗಿ ಪಟ್ಟಣ ಅಲ್ಲಿ ಜಗದ್ಗುರು ಶಿವಯೋಗಿ ಠಾಣ
ಅಲ್ಲಿ ಪ್ರಸಾದ ಕೊಂಬುವ ಜಾಣ ಅದೇ ಪ್ರಸಾದ ತಿಂದು
ಮಹ್ಮದ ಆದ ನಿಪೂರ್ಣ || ಜೀ ||
ಏರ :
ಕವಿ ಮೋದಿನನ ಕಾಲಿಗಿ ಹಿಡಿಯೇ ಬಿಡತಾನ ನಿಮ್ಮ ಕೈ ಸೈರಿಯೇ
ಬಿಡು ಕಿರಿಕಿರಿಯೇ ಹುಚ್ಚಿ ಹೆಚ್ಯಾಂಗಾತು ತಲವಾರಕಿನ್ನನಿಮ್ಮ ವರಿಯೇ || ಜೀ ||     ಚೌಕ ೩
 
೧೬.ಜವಾಬ್: ಹೆಚ್ಚಿಗಾದನಿಮ್ಮತಲವಾರಕ್ಕಿಂತನಮ್ಮವರಿಯೇ
ಹೆಣ್ಣು ಗಂಡಿನ ಜಗಳ ಎಂದೆಂದು ಬಿಚ್ಚಿಲ್ಲ ಹುರಿಯೋ
ಪಂಚಿತಿ ಹರಿಯೋ
ಖರೆ ಹೆಚ್ಚಿಗಾದ ನಿಮ್ಮ ತಲವಾರಕ್ಕಿಂತ ನಮ್ಮವರಿಯೋ
ನಮ್ಮವರಿ ಹಾಕಿದ ಮ್ಯಾಲ ತಲವಾರ ಎತ್ತಿ ನೀ ಕಡಿಯೋ ಭಪ್ಪರೆ ಗಡಿಯೋ
ನಮ್ಮ ಪರಿಯ ಇರುತಾನ ತಲವಾರಾಗೆದಪ್ಪ ಸಿರಿಯೋ ||
ನಮ್ಮ ಹೆಣ್ಣಿನ ಕುಲದ್ದ ಒಂದು ಕುಸಲಾದ ಕುರುಪಿ ಹಿಡಿಯೇ ಎಚ್ಚರಿಟ್ಟು ನಡಿಯೆ
ನಮ್ಮ ಹಿಡಿ ಒಡದ ಮ್ಯಾಲ ಕುರಪಿ ಬಾತಿಲಾಯ್ತು ನಡಿಯೋ || ಜೀ ||
ಇಳುವ:
ನಿಮ್ಮ ಗಂಡಿನ ಕುಲ ಬಹಳ ಖೋಡಿ
ನನ್ನಲ್ಲೆ ಹುಟ್ಟಿತೋ ತಿಳಿಗೇಡಿ
ಮಲಿ ಹಾಲ ಕುಡಿಸಿದ್ದೆ ನೋಡಿ
ನಾ ಹೆಚ್ಚ ಅಂತಿದಿ ಎಂಥ ನಾಚಿಗಿಗೇಡಿ || ಜೀ ||
ಮಲ ಮೂತ್ರ ಸೇವನ ಮಾಡಿ
ನೌಖಾಂಡ ರಗತದಾಗ ಮೂಡಿ
ಯಮ ರಾಡಿಯೊಳಗ ಉಳ್ಳಾಡಿ
ನನ ಮುಟ್ಟಿನಲ್ಲಿ ನೀ ಹುಟ್ಟಿ ಬಂದ್ಯೋ ತಿಳಿಗೇಡಿ || ಜೀ ||
ಏರು :
ಎಷ್ಟಂತ ಹೇಳಲಿ ಸ್ವಚ್ಛವಾಗಿ ತಿಳಿ ಮಾಡಿ ಹಾ ಇನ್ನರೆ ತಿಳಿಯೋ
ಖರೆ ಹೆಚ್ಚಿಗಾದೋ ನಿಮ್ಮ ತಲವಾರಕ್ಕಿಂತ ನಮ್ಮ ವರಿಯೇ || ಜೀ ||        ಚೌಕ ೧
ನಾ ಗುಡಿ ಅಂದ ನೀ ದೇವರಂತಿದಿ ಗಡಿಯೋ ಇದರಂತೆ ನಡಿಯೋ
ನಮ್ಮ ಗುಡಿಯೊಳಗೆ ನಿಮ್ಮ ದೇವರಂಜಿ ಆಡಗೀತು ನಡಿಯೋ ||
ನಿಮ್ಮ ದೇವರ ತಲಿಮ್ಯಾಲ ಬಿದ್ದಿತು ನಮ್ಮ ಗುಡಿಯೋ
ದೇವರೊಡೆದು ಪುಡಿ ಪುಡಿಯೇ
ನಿಮ್ಮ ದೇವರು ಸತ್ತಾದಂತ ನಿಂತು ಬೊಬ್ಬಿ ನೀ ಹೊಡಿಯೋ || ಜೀ ||
ನಿಮ್ಮ ದೇವರ ತಲಿಮ್ಯಾಲ ಗುಡಿ ಮುತ್ತಿನ ಕೊಡಿಯೋ
ಕಳಸ ಹಚ್ಚಿ ಇಳಿಯೋ
ಪೈಲೆ ಸಿಡಿಗಿ ನಮಸ್ಕಾರ ಮಾಡಿ ದೇರವ ಕಡಿ ನಡಿಯೋ || ಜೀ ||
ಇಳುವ:
ಗುಡಿಲಿಂದೆ ದೇವರಿಗಾಸರಾ
ಗಾಳಿ ಬಿಸಲ ಹತ್ತುವದಿಲ್ದೋ ಜರಾ
ಜರ ಇಲ್ಲವೋ ನಿನಗುಪಕಾರ
ಮಾಯಿ ನೀ ಜಗತೇಕ ಸಂರಕ್ಷಣ ಅಧಿಕಾರ || ಜೀ ||
ಮಾಯಿಗಿ ನಾಯಿ ಅಂತಿಯೋ ಚೋರ
ಮಾಯಿನೆ ನಿಮ್ಮ ದೇವರ
ನಿಮ್ಮ ದೇವರ ತಲಿಮ್ಯಾಲ ಪೂರ
ನಾಯಿ ಉಚ್ಚಿ ಹೊಯ್ದರ ನಿಮ ದೇವರಾಗ್ಯಾದೋ ಉದ್ಧಾರ || ಜೀ ||
ಏರು:
ಎಷ್ಟಂತ ಹೇಳಿ ಸ್ವಚ್ಛೇವಾಗಿ ನುಡಿಯೋ ಇನ್ನರೆ ತಿಳಿಯೋ
ಖರೆ ಹೆಚ್ಚಿಗಾದೋ ನಿಮ್ಮ ತಲವಾರಕ್ಕಿಂತ ನಮ್ಮ ವರಿಯೋ || ಜೀ ||       ಚೌಕ ೨
ಉತ್ಪತ್ತಿ ಸ್ಥಿತಿ ಇವೆರಡು ನನ್ನಲ್ಲೆ ಮತಿಯೋ ಮಾಡಿಕೊಂಡ ಜತಿಯೋ
ಸಾಯುತಾನ ದುಡಿದು ನೀ ತಂದು ಹಾಕೋ ಮಂದ ಮತಿಯೋ || ಜೀ ||
ಭೇದ ಮಾಡಿ ವಷಿಷ್ಠಂದು ಏನು ಆಯಿತು ಗತಿಯೋ ಗೊತ್ತಿಲ್ಲೆನು ಸ್ಥಿತಿಯೋ
ಬ್ಯಾಡೂತಿ ಸಂಗಮಾಡಿ ಆಗಿ ಹ್ವಾದ ಫಜಿತಿಯೋ || ಜೀ ||
ನಮ್ಮ ವರಿಹ್ವಾದ ಮ್ಯಾಲ ತಲವಾರ ಬಾಳುವೆ ಯಾತಕ ಜಂಗು ನಟ್ಟಿತೋ
ದಂಗ ನಟ್ಟಿದೆಂದು ಜಂತ್ಯಾಗ ಸಿಗಸೇದಪ್ಪ ಮ್ಯಾಕೋ || ಜೀ ||
ಇಳುವ:
ಎಳಮೇಲೆರು ಹಳಿಪದ ಹಾಡಿ ಹೊಲಸೆಬಸಿರೆಪ್ಪತಲಿಗೂಡಿ
ಭೀಮಪ್ಪ ಶಿಷ್ಯ ಚಂಡ್ಹುಬ್ಬಿನ ಯಮನ್ಯಾ ಖೋಡಿ
ಇದರಂತೇಕ ಏನಿಲ್ಲಕವಡಿ
ಸುಳ್ಳೆ ಧಿಮಾಕ ಮಾಡತಾವರಿ ಮೂರಸೆಣಿ ಮೂರ ದಮಡಿ || ಜೀ ||
ಏರು :
ಮಲ್ಲಾ ಹಸನರ ಹಾಡೆಕ್ಕಿ ಸವಿ ಸಕ್ಕರಿ ಬೆಲ್ಲಾ
ತಿಂದು ನೋಡೋ ಮೊದಲಾ
ಖರೆ ಹೆಚ್ಚಿದಾಗ ನಿಮ್ಮ ತಲವಾರಕ್ಕಿಂತ ನಮ್ಮ ವರಿಯೋ || ಜೀ ||           ಚೌಕ ೩
ಲಾವಣಿ : ಸವಾಲ್ – ಜವಾಬ್ ಪದಗಳು: ೨. ಮುಖ್ಯ ಪದಗಳು: ೧೭. ಸವಾಲ್: ಚಿಗರಿ ಸವಾಲ್ [೧೮.ಜವಾಬ್: ಚಿಗರಿಜವಾಬ್]
೧೭. ಸವಾಲ್: ಚಿಗರಿಸವಾಲ್
ಚಿಗರಿ ಸವಾಲ್ ತಂದು ಹೆಗರಿ ಹಾಡತಿದಿ ನಿಗರಬೇಡ ನಿಂದ್ರ ತುಸ
ನಿನ್ನ ಉಗರಾಗ ಬಲ್ಲ ಉಲ್ಲಾಸ ಖರೆ ಬರಿ ಕುಚದ ಹೆಂಗಸ
ಮುಜರಿ ಹೊಡೆದು ಹಾಜರಿ ಜವಾಬ ಕೊಟ್ಟು ಸುತ್ತುವೆ
ಮುರಗಿ ಮುಂಡಾಸ || ಜೀ ||
ಸಾತ ತಬಕ ಜಮಿನ ಸಾತ ತಬಕ ಆಸಮಾನ ಚೌದಾ ತಬಕ
ಆದವು ಸರಸ ಇದು ಅಲ್ಲದೆ ಮತ್ತು ಅರಸ ಖುರಸ
ಒಟ್ಟು ಹದಿನಾರು ಆದವು ಇಡು ದ್ಯಾಸ
ಏಳು ಮಂದಿ ಸ್ತ್ರೀಯರಿಗಿ ಒಂಬತ್ತು ಮಂದಿ ಪುರುಷರಿಗಿ
ಸರಿ ಮಾಡಿನಿ ಇಲ್ಲದೆ ಆಯಾಸ || ಜೀ ||
ವಾಸಸ್ಥಾನದ ಹೆಸರು ದ್ಯಾಸವಿಟ್ಟು ಕೇಳು ಬೇಸರವಿಲ್ಲದೆ ಹೇಳುವೆ ಹಸಾ
ನಾಸುತ ಮಲಕುತ ಜಬರುತ ಲೇಸ
ಲಾಹುತ ಯಾಹುತ ಬಹುತ ಇವು ಫಾಸ
ಸಾಹುತ ಅನಸಿರು ಮಹಮುದ ಜುಮಲಾ ಲೆಕ್ಕ ಮಾಡಿಕೋ ಹೆಂಗಸ || ಜೀ ||
ತಕೀಖತ್ ಹಕ್ಕಿಕತ್ ಮಾರಿಫತ್ ಶರಿಯತ್
ನಾಲ್ವರು ಅಣ್ಣ ತಮ್ಮರು ಸೊಗಸ
ಬಿಂಬ ಮುಂಬಯಿ ಪಟ್ಟಣ ಅವರ ರಹಿವಾಸ
ಅದಕ ಅಧಿಪತಿ ಹಾನ ಮನೋ ರಾಜ ಅರಸ
ಖುದರತು ಕರಾಮತು ಇವೆರಡು ಮಡ್ಡು
ಯಾವತ್ತು ಅದರಲ್ಲಿ ವಿಶ್ವಾಸ
ಸ್ಥೂಲ ಸೂಕ್ಷ್ಮ ಕಾರಣ ಇವು ಮೂರು ಆಗಿವು ನಾಸ
ಗುರು ಅಹಂಕಾರ ಡಾಂಬಿಕ ಮದಾಂದ ನಾಲ್ಕು ಚಿಗರಿ
ಮೈತಿವು ಖಾಸ || ಜೀ ||
ದುಮಾಲಿ :
ರಜ ತಮ ಸ್ವತ ಮೂರು ಹಗ್ಗ ಚಿತ್ತ ಇದಕ ಬಿರಕ
ಚಂಚಲ ಬುದ್ದಿ ನಡ ಐತಿ ಹರಕ || ಜೀ ||
ಕರ್ಮ ಕರಸಿ ಕಣಗ್ಯಾ ಕುರ್ಣ ಪೂರ್ಣ ಹತ್ತಿತು ಗಿರಕ
ಬಂಡ ಪುಂಡಿ ಚೆಂಡಿ ಕಡಿದವು ಸಾರಕ || ಜೀ ||
ಕಪ್ಪನ ಕಣ್ಣ ಇಲ್ಲದ ಕುರುಡ ಎರಳಿಗಿ ನೋಡಿದ ಅಂದಕ
ಅರು ಎಂಬುದು ಹಿಡಿದಿದ ಬಂದೂಕ || ಜೀ ||
ಗುರು ಬೋಧ ಗುಂಡ ಹಾಕಿ ಗುರುತಿಟ್ಟು ಹೊಡದಿದ ತಡಕ ಪಡಕ
ಎರಳಿ ಹೊರಳಿ ಬಿತ್ತು ಮರಕೊಂಡ ಹೆಡಕ || ಜೀ ||
ಏರ :
ಮುಸಲ್ಮಾನ ರಸಿಯಾಲ ಹಿಂಗ ಖುಶಲಾ ಬರದೈತಿ
ಕನ್ನಡಗ್ಯಾರದು ಅಲ್ಲ ಈ ಜಿನಸ
ಅದಕ ಅವರಿಗೆ ಅದು ತಿಳಿಸಿನ ಖಾಸ
ಮುಂದೆ ಮುಸಲ್ಮಾನರು ಕೇಳಿರಿ ಖಿಸ || ಜೀ ||            ಚೌಕ ೧
ಉರದ ಮಂದಿಗಿ ಖುರದ ಮುರದ ಆಗತೈತಿ ನಿರದಾರ
ಅವರಿಗೆ ಹೇಳುವೆ ನಿರಕ
ದಿಲ್ ಹಿಮ್ಮತ ಶೌಕತ ಮೆರದೈತರಿ ಹಿಡಿ ತರಕ
ನಾ ಮರದಾನೆ ಬಾಣ ನಡು ಐತಿ ಮುರಕ
ತನ್ನ ಎದಿರು ತಗದಿರು ಮಖದರ ಪ್ರಾರಬ್ದ
ಇದರ ಅರತ ಚಿತಿ ಇಡು ಸಾರಕ || ಜೀ ||
ಹಗ್ಗದ ತುದಿ ಬಡ್ಡಿ ಇಲ್ಲೆಂದು ಹಿಗ್ಗ ಜೊಗ್ಗಿ ಜೊಗ್ಗಿ ಹೇಳತಾಳ
ಹುಟ್ಟುದು ಬಡ್ಡಿ ಇದು ಇಲ್ಲ ಫರಕ
ತುದಿ ಮೋಕ್ಷಾ ಐತಿ ಮಾಡಬೇಡ ಮುರಕ
ಆಯುಷ ನಡು ಕಡ ಕಡದು ಆಗೋದು ಹರಕ
ದಿಲ್ ಖಯಾಲಂ ಹಾಲ್ ಹಾಲ ಹಲಾಲ ನಾಲ್ಕು ಚಿಗರಿ
ಆಗತಾವ ಕೇಳಕೋ ತಿರಕ || ಜೀ ||
ಜ್ಞಾನ ಬುದ್ದಿ ಚಿತ್ತ ಅಹಂಕಾರ ಬಾಣ ಕ್ರಾಂತಿ
ತಿರಬಿಟ್ಟಿರು ಅವಲಕ
ಚಿತ್ತ ಅಹಂಕಾರ ಚಿಗರಿ ಬಿದ್ದಿವು ನೆಲಕ
ಅರು ಹಗ್ಗಿಲೆ ಹಾಕಿಟ್ಟಿರು ಮಲಕ
ತನು ಎಂಬುವಂಥ ತಲಿ ಮೇಲಹೊತ್ತು ಘನವಾಗಿ
ನಡದಿರು ಉನ್ಮನಿ ಸ್ಥಲಕ || ಜೀ ||
ದುಮಾಲಿ :
ಕರ್ಮದ ಚರ್ಮ ಸುತ್ತಿದು ವರವಿಲ ಎಲು ಕಡದಾರ
ಕರ್ಮದ ಪಾಲ ಬಡದಾರ
ಚೌರ ಅಗಲೆ ಚಾಲಿಸ್ಥಾನ ಚೌರ ಊರೆಂದು ನಡುದಾರ
ಚೌದಾ ಲೋಕಕ ಜೈ ಭೇರಿ ಹೊಡದಾರ
ಚೌರ ವ್ಯರ ಚರ್ಮಂಬರಎಂದು ಚೌಕಾಸಿ ಮಾಡಿ ತಡದಾರ
ಚೌದಾ ಪಾಲ ಹಾಕಿ ಹಿಡದಾರ ||
ಏರ:
ಹಗರ ವಗರಾಣಿ ಹೊಡದು ಅಡಗಿ ಮಾಡತಿರು
ಗಡಗಿ ಕುಣಿತಿತ್ತು ಠಸಕಸಿ
ಅವರ ಉಗರ ಕಣ್ಣಾಗೆಲ್ಲ ಉಲ್ಲಾಸ
ಖರೆ ಬರಿ ಕುಚಾದ ಹೆಂಗಸ || ಜೀ || ಚೌಕ ೨
ಅಡಗಿ ಮಾಡಿ ಗಡಗಿ ಮೇಲ ಇಟ್ಟರು ಐದು ಗಜ
ಹೋಯಿತು ಎತ್ತರ
ಹಾಯ್ ಹಾಯ್ ಎನ್ನುತ ಅವರು ಕುತ್ತಾರ
ಎಲ್ಲಾ ಹ್ಯಾಂಗ ಮಾಡುಣು ಅಂತಾರ
ಒಬ್ಬರ ಹೆಗಲ ಮೇಲೆ ಒಬ್ಬರು ನಿಂತಿದು
ಸವ್ವಾಮಳ ಏಳತಿದ್ದಿತು ಅಂತರ || ಜೀ ||
ಅಲಾಹಂ ಸೂರ ಮಂತ್ರ ಪಠಸಿರು ಗಡಗಿ ಕೈಗಿ ಬರಬೇಕು ಸ್ವತಂತ್ರ
ಬಿಸಮಿಲ್ಲ ಬರಕತರೆಲ್ಲ ಅಂತಂತರ ಖುಸಿ ಖುಸಿಲೆ ಊಟಕ ಕುಂತಾರ
ಹಾದಿಕಾರ ಗಾದಿ ಅರಸ ಪರಮೇಶ್ವರ ಎಲುಪಾಲ ಖೆಡವಿದ ಸರ್ವಂತರ || ಜೀ ||
ಹರದೇಶವರಿಗೆ ಮೂಲಾಗ್ಯಾರ ಮೂಳಾದರ ಇಲ್ಲದೆ ಮೂಗ್ಯಾರ
ಮುಂದಿನ ಸುದ್ದಿ ಒಂದುಳಿಯದೆ ಕೇಳಿರಿ ಚಂದದಿಂದ ಹೇಳುವೆನು ನಾಗ್ಯಾರ || ಜೀ ||
ದುಮಾಲಿ :
ಐದು ಮಳಾ ತೆಗಿ ಅಂದ್ರ ಐದುಸೂರ ಆಗತಾವ ಫರಜ
ಸಂಜಿ ವಕ್ತ ಅಂತಾರ ನಮಾಜ || ಜೀ ||
ಪಾಕ ಪರವರದಿಗಾರ ಫಕೀರಾಗಿ ಬಂದಿದಾನು ಸಹಜ
ಹಕ್ಯಾ ಹಲಲ ಎಲೂ ಕೊಟ್ಟಿರು ತಾಜ || ಜೀ ||
ಅದೇ ಹಕ್ನ ತಗೊಂಡು ಮಹ್ಮದ ಪೈಗಂಬರ ಹೋದ್ರು ಮಹಿರಾಜ
ನಿನ್ನ ಜವಾಬ ತಗೋ ಇಲ್ದೆ ದರಜ || ಜೀ ||
ಯಾ ದಿವಸ ಮಹಿರಾಜಕ ಹೋದ್ರು ಇಷ್ಟೆ ಹೇಳಿ ಹಾಡು ನೂರಜ
ಇಲ್ಲದರ ಹಾಡೂವದೆ ಇಲ್ಲ ನಿನ್ನ ಗರಜ || ಜೀ ||
ಏರ:
ಧರೆಯೊಳಧಿಕ ಮೆರೆಯುವ ಹಿರೇ ಸಾವಳಗಿ
ಜಗದ್ಗುರು ಶಿವಯೋಗಿ ರಹಿವಾಸ
ಅಲ್ಲಿ ಮಹ್ಮದ ಕವಿಗಾರ ಹರದಾಸ || ಜೀ ||                 ಚೌಕ ೩
 
೧೮.ಜವಾಬ್: ಚಿಗರಿಜವಾಬ್
ಶಹಬ್ಬಾಸ್ರೆ ಶಾಹೀರ ಶರತ ಕಟ್ಟಿ ಹೊಡದಂತ ನೀ ಲಗ್ಗುರಿ
ಮುಜರಿ ಹಿಡಿದು ಜಪ್ಪಿಸಿ ಹೊಡದರ ತಪ್ಪೋದಿಲ್ಲ ಎಂದಿಗು ಗುರಿ || ಜೀ ||
ಸೀರಿ ಕುಪ್ಪಸ ಆಯೇರಿ ಮಾಡಲಾಕ ಕಲಗೆಯವರಿಗ ಇದು ಸಲ್ಲದೆ
ತುರತ ಕಟ್ಟಿ ನಿನ್ನತುರಬಿಗ ದಂಡಿ ತುರಾದವಗ ಇದು ಅಲ್ಲದೆ || ಜೀ ||
ಹಾರ ತುರಾ ಶಿರಪೇಚ ಸಲ್ಲುವದು ಸರ್ಕಾರದಾಗ
ಗಂಡಿನ ಬಿರದೆ ದರಕಾರ ಇಲ್ಲದೆ ನಿನ್ನ ಜವಾಬ
ತಗೋ ಕಾನೂನು ಪ್ರಕಾರ ಶಾಸ್ತ್ರ ತಗದ || ಜಿ ||
ಅಘಾದ ಸವಾಲ ನಮ್ಮ ಮ್ಯಾಲ ಹಾಕಿದಿ
ಮರ್ತ್ಯದಾಗ ಇದು ಇಲ್ಲದೆ ಒಂಬತ್ತು ಮಂದಿ
ತಂದಿ ಮತ್ತು ಏಳ ಮಂದಿ ತಾಯಿ ಸರಿಪಾಲ ಮಾಡು ನನಗ ಅಂದಿ || ಜೀ ||
ಅರಸೆ ಕುರಸೆ ಸಾತ ಆಸ್ಮಾನ ಶಾಲದ ನಿಟ್ಟರ ಬರದೆ
ಸಾತ ತಬಕ ಈ ಜಮೀನ ತಾಯಿ ಪಾಲಾ ಹಾಕಿನಿ ಹಂಚಿನಿ ಹರದೆ || ಜೀ ||
ಏಳ ತಾಯಿ ಹೊಟ್ಟಿಲಿ ನಾಲ್ಕು ಮಂದಿ ಮಕ್ಕಳ ಹುಟ್ಯಾರ
ಬರೆ ಬತಲೆ ದೋತರ ಇಲ್ಲ ಖರೆ ಮಾತ ಇದು ಸುಳ್ಳಲ್ಲ ಕೇಳೋ
ಆವುತ ಜಾವುತ ಬಲಾಯತ ಮಲಕುತ ಹೆಸರ
ಇವು ಖುಲ್ಲಾ ನಾಲ್ಕು ಮಕ್ಕಳಿದ್ದಾರಪ್ಪ ಮೊದಲ || ಜೀ ||
ಅವರು ನಾಲ್ಕು ಮಂದಿ ಕಲ್ತು ಒಂದು ಶಹರ ಪಟ್ಟಣ
ಸಂತಿ ಬಾಜಾರಕ ಹೋದರಲ್ಲ ಬಾಜಾರಕ ಹೋಗಲ್ದೆ ಬಾಗಿಲ್ಲ
ಆ ಬಾಜಾರದಾಗ ನಾಲ್ಕು ಬಾಣ ಖರೆ ಖರೆಸಿ ಮಾರಾಕ ಇಟ್ಟಾರಲ್ಲ
ದುಡ್ಡು ಕೊಟ್ಟ ತಗೊಂಡಾರ ಆ ಬಿಲ್ಲ ನಾಲ್ಕು ಮಂದಿ ನಾಲ್ಕು ಬಾಣ
ಚೌವಿಸ ಮಂದಿ ಬಾಜಾರದವರ ಹೆಸರ ಲೆಕ್ಕ ತಗೋ ಇಲ್ಲದಂಗ
ಸಿಲ್ಲಕ ವಜು ಆತ ಓದಿಲ ಗುರದಾ ಪೇಡ ಶಾ ಖಾನಾ ಆಪನೆಸಿ ರಕ್ಮಾ || ಜೀ ||
ಅಸ್ತಿ ಚರ್ಮ ರಕ್ತ ಮಾಂಸ ಕೇಳೋ ದಶ ಇಂದ್ರಿ ತಿಳಿ
ಮಸ್ತಿಕಾ ಕಲಸಿದ ಗುರುವಿನ ಜಲ್ದ ಕರಿಯೋ ನಿನ್ನ
ಜವಾಬ ತಗೋ ಇದು ಸುಸ್ತ್ಯಾಕ || ಜೀ ||
ಅದೇ ಜಾಣರಾದ ನಾಲ್ಕು ಮಂದಿ ಬಾಣ ತಗೊಂಡು
ಆಗಿ ನಿಂತಾರ ಜಾಕೋ ಅಟ್ಟ ಅರಣ್ಯದೊಳು ಹೋಗಿ
ನೋಡ್ಯಾರ ಜ್ಞಾನ ದೃಷ್ಠಿ ಎಂಬುವದೆ ಅಷ್ಟದಿಕ್ಕ
ಸುತ್ತಮುತ್ತ ಅಲ್ಲಿ ನೋಡದರಾಗೆ ಸತ್ತ ಚಿಗರಿ
ಹತ್ಯಾವ ಮೇಯಿಲಾಕ ಸ್ವಚಿತ ಎಂಬೋ ಬಾಣಿಲಿ
ಹೊಡದರ ಕರ್ಮ ಎಂಬೋ ಚಿಗರಿ ಸತ್ತ ಬಿತ್ತೊ ನೆಲಕ || ಜೀ ||
ಮನಸ ಎಂಬೋ ಬಡ್ಡಿ ತುದಿಯಿಲ್ಲದೆ ಹಿಗ್ಗಿಲಿ ಚಿಗರಿ
ಕಾಲಕಟ್ಟಿ ಹೊತ್ಯಾರ ಬೇಸ್ಯಾಕ ಚಿಗರಿ ಹೊತಕೊಂಡು
ಒಳ್ಳೆ ನಿಗರಿಲಿ ಹೊಂಟಾರ ಕೊಯ್ದು ಉಣಬೇಕೆಂಬ ಆಶಾಕ || ಜೀ ||
ನಾಲ್ಕು ಮನಿ ಹಳ್ಳ ಊರಿಗಿ ಬಂದ್ರ ಹಾಳ ಊರ ಇತ್ತೋ ಎಪ್ಪ
ಬಾಳ ಮ್ಯಾಲಕ ಚಿಗರಿ ಒಯ್ದು ಖಂಡ ಕಡದು ನುಗ್ಗ ಮಾಡಿ
ಗಡಗಿ ಮಾಡಿ ನೋಡ್ಯಾರ ಮ್ಯಾಲಕ ಮಾಡಿ ಹೆಡಕ || ಜೀ ||
ಒಬ್ಬರ ಮ್ಯಾಲ ಒಬ್ಬರ ನಿಂತರು ಇಬ್ಬರು ಮೂರು ನಾಲ್ಕು
ಮಂದಿಗ ಆ ಗಡಗಿ ನಿಲಕಿಲ್ಲ ಹಾರಿ ಗಗನಕ ಬಂದು
ಗಾರಿ ಅಗಳಿ ಕುಂತಾರ ಣ್ಯಾಲ ಮಾರಿ ಮಾಡಿ ನೋಡಿದ್ರ
ಹಾರಿ ಗಡಗಿ ಬಂತೋ ಹಂತ್ಯಾಕ ಸ್ಥೂಲ ತನು ಸೂಕ್ಷ್ಮಮ
ಮತಕಾರಣ ಮಹಾಕಾರಣ ತನು ಮನಿ ನಾಲ್ಕು || ಜೀ ||
ಸೂಕ್ಷ್ಮಮ ತನು ಎಂಬೋ ಮನಿ ಗಾರ‍್ಯಾಗ ಅಡಿಗಿ ಮಾಡಿ
ನಾಲ್ಕು ಮಂದಿ ಕುಂತಾರ ಊಟಕ ಆ ಒಂದನೆಯವ ಅಂದ
ಕೊಡರಿ ನನ್ನ ಪಾಲವು ಹಂಚಿ ಕೊಟ್ಟರ ಬಂದಿತು ಒಂದ ಎಲವು || ಜೀ ||
ಆ ಎಲವು ಐದನೆದವ ಮೂತತ್ವ ಆಗಿ ಮಣ್ಣಿನಪಾಲವು
ಆ ಮಣ್ಣಿನಾಗೆ ಎಲವು ಎಲವು ಕಲ್ತು ಮಣ್ಣ ಆಗ್ಯಾದ ಹೇಳೋ
ಏಸ ದಿನವು ಆ ಮಣ್ಣಿನ ದೇಹ ಮಣ್ಣಿನಾಗ ಹೋಯಿತೋ
ಏಸ ವರ್ಷಿಗ ಮಣ್ಣ ಆಗ್ಯಾದ ಹೇಳೋ ಲೆಕ್ಕವು ಹೇಳಿ ಹಾಡೋ || ಜೀ ||
ಲಾವಣಿ : ಸವಾಲ್ – ಜವಾಬ್ ಪದಗಳು: ೩. ಸಖಿಗಳು ಮತ್ತು ಖ್ಯಾಲಿಗಳು: ಸ್ತುತಿ ಪದಗಳಲ್ಲಿ ಸವಾಲ್ – ಜವಾಬ್: ೧೯. ಸವಾಲ್: ಶಂಭೋ ಹರ [೨೦. ಜವಾಬ್: ಗಜಾನನ]
೧೯. ಸವಾಲ್: ಶಂಭೋಹರ
ಬಂಗಾರಕ ವರಿಗಲ್ಲ ಬೇಕು
ಗುರು ಇದ್ದರ ಮಠ ಬೇಕು
ಭವಕ ಬಂದರ ಭಕ್ತಿ ಬೇಕು
ವಲಿತಾನ ಗಿರಿಧರ
ಪದಕ ಶುದ್ಧ ಪ್ರಾಸ ಬೇಕು
ಹಾಡಿನ ಮ್ಯಾಲ ದ್ಯಾಸ ಬೇಕು
ನನಗ ನಿನ್ನ ಪ್ರಾಸ ಬೇಕು || ಶಂಭೋಹರ ಓಂ ಶಂಭೋಹರಾ ||
ಮಾನವರಲ್ಲಿ ಧರ್ಮ ಬೇಕು
ಮಾಡಿದ ಕರ್ಮ ಕಳೆಯಬೇಕು
ಗೆಳೆಯರಲ್ಲಿ ಪ್ರೇಮ ಬೇಕು
ನಡೆಯುದು ಜೋರದಾರ
ಲಾಯಕರಲ್ಲಿ ನ್ಯಾಯಬೇಕು
ಹಾಡುವುದಕ ಲಯಬೇಕು || ಶಂಭೋಹರ ಓಂ ಶಂಭೋಹರಾ ||
ದೇವರಿಗಿ ಗುಡಿಯಬೇಕು
ಪೂಜಾರಿಗಿ ಎಡಿಯಬೇಕು
ಶಿವನಾಮ ನುಡಿಯಬೇಕು
ತಿಳಕೋರಿ ಹಿರಿಯರಾ
ಮಾತಿನ ಮರ್ಮ ತಿಳಿಯಬೇಕು
ಪರ ಆತ್ಮಕ ದುಡಿಯಬೇಕು
ಶುದ್ಧ ಮಾರ್ಗ ಹಿಡಿಯಬೇಕು || ಶಂಭೋಹರ ಓಂ ಶಂಭೋಹರಾ ||
ಸಂಸಾರಕ ಸೂತ್ರ ಬೇಕು
ನೋಡುವುದಕ ನೇತ್ರ ಬೇಕು
ಶ್ರೀ ಗುರು ಸ್ತೋತ್ರ ಬೇಕು
ಆಗುವುದು ಪರಿಹಾರ
ತೂಗಲಾಕರ ತಕಡಿ ಬೇಕು
ಕಾರಣಕ ಬಂಡಿ ಬೇಕು
ಮುತೈದೇರಿಗಿ ದಂಡಿಬೇಕು || ಶಂಭೋಹರ ಓಂ ಶಂಭೋಹರಾ ||
ದ್ಯಾಗಾಯಿಯಂಥ ಊರಬೇಕು
ಜಿಂದಾವಲಿಯಂಥ ದೇವರ ಬೇಕು
ಗುಲಾಬನಂಥ ಗುರು ಬೇಕು
ಕಲಿಸುವ ಕಲಾಕಾರ
ಅಂತರಂಗದ ಅರಿವು ಬೇಕು
ಬಲವಂತಗ ಬಲಬೇಕು
ಕವಿ ಮಾಡಲು ವರುಬೇಕು || ಶಂಭೋಹರ ಓಂ ಶಂಭೋಹರಾ ||
 
೨೦. ಜವಾಬ್: ಗಜಾನನ
ಬಿತ್ತುವದಕ ಮಂಡಿ ಚಂದ
ಖಳದ ಸುತ್ತ ಇಂಡಿ ಚಂದ
ಎತ್ತಗಳಿಗಿ ಬಂಡಿ ಚಂದ
ಸಾಗುವುದು ಬಲು ಠೀಕ
ಹೊಟ್ಟಿ ಬಡಕಗ ತಿಂಡಿ ಚಂದ
ಮುತ್ತೈದೇರಿಗಿ ದಂಡಿ ಚಂದ
ಮುಖಕ ನಿನ್ನ ಸೊಂಡಿ ಚಂದ || ಗಜಾನನ ಬಾ ಗಜಾನನ || ಜೀ ||
ಮಾರಿ ಮುಂದ ಕನ್ನಡಿ ಚಂದ
ಹುಡಿಗಿ ಕಿವಿಯಲಿ ಬುಗಡಿ ಚಂದ
ಆಟದಲ್ಲಿ ಪಗಡಿ ಚಂದ
ಸೋಲೋದು ಗೆದಿಯೋದಕ
ಅಷ್ಟಾವರ್ಣ ನೇಮಚಂದ
ಸತಿ ಪತಿಯ ಪ್ರೇಮ ಚಂದ
ಲಂಬೋಧರ ನಿನ್ನ ನಾಮಚಂದ || ಗಜಾನನ ಬಾ ಗಜಾನನ || ಜೀ ||
ಊರಿಗೊಂದು ಚಾವಡಿ ಚಂದ
ಕೊರಳಾಗ ಸರ ಕವಡಿ ಚಂದ
ಜೋಗಾ ಬೇಡವಗ ಪರಡಿ ಚಂದ
ಉಗೆ ಉಗೆ ಅನ್ನೋದಕ
ಹಟ್ಟಿಲಿ ಇದ್ರ ಬಸಿರ ಚಂದ
ವಿಘ್ನೇಶ್ವರ ನಿನ್ನ ಹೆಸರ ಚಂದ || ಗಜಾನನ ಬಾ ಗಜಾನನ || ಜೀ ||
ವಡಿ ದ್ಯಾಗಾಯಿ ನಡಿ ಚಂದ
ಗುಡ್ಡದ ಮ್ಯಾಲ ಗುಡಿ ಚಂದ
ಗುಡಿಯ ಮುಂದ ಸಿಡಿಚಂದ
ಭಕ್ತರ ದರ್ಶನಕ
ಜಿಂದಾವಲಿ ಕೊಡಿ ಚಂದ
ಆನಂದರಾಯನ ನುಡಿಚಂದ
ನುಡಿಗಿ ನಿನ್ನ ಅಡಿ ಚಂದ || ಗಜಾನನ ಬಾ ಗಜಾನನ || ಜೀ ||
ಲಾವಣಿ : ಸವಾಲ್ – ಜವಾಬ್ ಪದಗಳು: ೩. ಸಖಿಗಳು ಮತ್ತು ಖ್ಯಾಲಿಗಳು: ಸ್ತುತಿ ಪದಗಳಲ್ಲಿ ಸವಾಲ್ – ಜವಾಬ್: ೨೧. ಸವಾಲ್: ಶಿವ ಎಲ್ಲೆಲ್ಲೂ ಇಲ್ಲ [೨೨. ಜವಾಬ್: ಸದಾ ನಿನ್ನಲ್ಲೆ ಇರತಾನ]
೨೧. ಸವಾಲ್: ಶಿವಎಲ್ಲೆಲ್ಲೂಇಲ್ಲ
ಶಿವ ನಿನ್ನಲ್ಲೆ ಹಾನ ನೀ ನೋಡಿಲ್ಲ
ಎಲ್ಲಿ ಹುಡುಕಿದರಿಲ್ಲ ಶಿವ ಎಲ್ಲೆಲ್ಲೂ ಇಲ್ಲ || ಪ ||
ಸತ್ಯಲೋಕ ಶಿವಲೋಕ ವೈಕುಂಠ ಹುಡುಕ್ಯಾಡಿದರಿಲ್ಲ
ಇಂದ್ರಲೋಕ ಚಂದ್ರಲೋಕ ಮಹೇಂದ್ರ ಲೋಕ ಹುಡುಕ್ಯಾಡಿದರಿಲ್ಲ
ಆಗ್ನೇ ವಾಯು ನೈರುತ್ಯ ಈಶಾನ್ಯ ನೋಡಿ ಮಿಡಕ್ಯಾಡಿದರಿಲ್ಲ || ಜೀ ||
ನಿತ್ಯ ಸತ್ಯ ಸಾವಿರ್ದೆಂಟು ಬ್ರಹ್ಮಾಂಡ ಎತ್ಯಾಕಿದರಿಲ್ಲ
ಅಂಡ ಪಿಂಡ ಅಖಿಲಾಂಡ ನವಖಾಂಡ ಸುತ್ತ್ಯಾಕಿಲ್‌ಲ
ಅಪ್ ತೇಜ ವಾಯು ಆಕಾಶ ಒತ್ತಿ ನೋಡಿದರಿಲ್ಲ || ಜೀ ||
ನಾಲ್ಕು ವೇದ ಆರು ಶಾಸ್ತ್ರ ಹದಿನೆಂಟು ಪುರಾಣ ಓದಿದರಿಲ್ಲ
ಇಪ್ಪತ್ತೆಂಟು ನಿಗಮ ಆಗಮಗಳು ಹುಡಕ್ಯಾಡಿದರಿಲ್ಲ
ಪಂಚಾಕ್ಷರಿ ತೋಡಿ ಗ್ವಾಡಿಗಿ ಕೂಡು ಮೃಢ ಇಲ್ಲಿಲ್ಲ || ಜೀ ||
ಕಾಶಿ ಕೇದಾರ ಉಳವಿ ಗೋಕರ್ಣ ಓಡ್ಯಾಡಿದರಿಲ್ಲ
ಪಂಚ ಮುಖದ ಪಂಚ ಸಿಂಹಾಸನ ನೋಡಿ ನೆರಳ್ಯಾಡಿದರಿಲ್ಲ
ನಿನ್ನಲ್ಲಿ ಶಿವ ಅಲ್ಲಿಲ್ಲ ಇಲ್ಲಿಲ್ಲ ಸತ್ಯ ಸತ್ಯ ಇಲ್ಲ || ಜೀ ||
ಧರೆಯೊಳು ಮೆರೆಯುವ ಹಿರೇ ಸಾವಳಗಿ ಗಿರಿಯೊಳು ಇಲ್ಲ
ಜಗದ್ಗುರು ಶ್ರೀ ಸಿದ್ಧ ನಿನ್ನಲ್ಲಿ ಒಳಗ್ಹನ ಕೇಳಿದರು ಇಲ್ಲ
ಸಿದ್ದನ ಉಪದೇಶದೊಳು ಕುದ್ದ ಮಹ್ಮದಗ ಬಂದು ಬಳಗಿಲ್ಲ || ಜೀ ||
 
೨೨. ಜವಾಬ್: ಸದಾನಿನ್ನಲ್ಲೆಇರತಾನ
ಸತ್ಯ ಶಿವ ಸದಾ ನಿನ್ನಲ್ಲಿ ಇರತಾನ
ಇದೇ ಸ್ಥಾನದಲ್ಲಿ ಇರ್ತಾನೆಂದು ಯಾರಿಗಿ ಗುರ್ತಾನ || ಜೀ ||
ಕರ್ತ ಕರವಿತ ಸಮರ್ಥ ಶಿವ ಸೋಯಂ ನಿರಥಾನ
ಅರವಿಲೆ ನೋಡು ಅಣುರೇಣು ತೃಣಕಾಷ್ಟದಲ್ಲಿ ದೊರಿತಾನ
ಭಕ್ತಿಲಿ ಭಜಿಸಿದರ ಭಗವಂತ ಬರತಾನ || ಜೀ ||
ಆಧಾರ ಸ್ವಾಧಿಷ್ಠಾನ ಮಣಿಪುರ ಚಕ್ರದಿ ಸೇರತಾನ
ಅನಹೂತ ಈ ಸುದ್ದಿ ಅಗ್ನಿ ಚಕ್ರಕ ತೋರತಾನ
ಶಿಖ ಬ್ರಹ್ಮರಂಧ್ರ ಪಶ್ಚಿಮ ಚಕ್ರದಿ ವಕ್ರ ಆಗಿ ಮೆರಿತಾನ || ಜೀ ||
ಜಾಣ ಭಕ್ತ ಬಾಣಾಸುರನ ಬಾಗಿಲ ಕಾಯದಾನ
ವಿಠ್ಯಾ ಮಹಾರಾಗಿ ದಾಮೋಜಿ ಪಂಥನ ಬಿಟ್ಟಿ ವೈದಾನ
ತೊತ್ತಿನ ಮಗೆಂದು ಸುಂದರ ನಂಬಿಯಣ್ಣಗ ಬೈದಾನ || ಜೀ ||
ದಿಟ್ಟ ರಾವಣಗ ಆರು ಕೋಟಿ ಆಯುಷ್ಯ ಕೊಟ್ಟಾನ
ತಿರಗಿ ಬಿದ್ದವರಿಗಿ ಅಂವ ಯಾಕ ಇಟ್ಟಾನ
ನಂದಿ ಹನಮಂತನಾಗಿ ಬಂದು ಲಂಕಾ ಸುಟ್ಟಾನ || ಜೀ ||
ಹಿರೇ ಸಾವಳಗಿ ಗಿರಿಯೊಳು ಅದೃಶ್ಯ ಆಗ್ಯಾನ
ನಂಬಿಗಿಟ್ಟ ಭಕ್ತಗ ಸಾಂಬ ತೊಟ್ಟಿಲ ತೂಗ್ಯಾನ
ಹೆಚ್ಚಿನ ಮಹತ್ವ ಕಂಡು ಮಹ್ಮದ ಅವರ ಪಾದಕ ಬಾಗ್ಯಾನ || ಜೀ ||
ಲಾವಣಿ : ಸವಾಲ್ – ಜವಾಬ್ ಪದಗಳು: ೩. ಸಖಿಗಳು ಮತ್ತು ಖ್ಯಾಲಿಗಳು: ಸ್ತುತಿ ಪದಗಳಲ್ಲಿ ಸವಾಲ್ – ಜವಾಬ್: ೨೩. ಸವಾಲ್: ಶಿವನಾಮದ ರಂಡಿನ ಮಾಡಣ್ಣ [೨೪. ಜವಾಬ್: ಶಿವನಾಮ ಶೀಲವಂತಿ ಹೆಣ್ಣ]
೨೩.ಸವಾಲ್: ಶಿವನಾಮದರಂಡಿನಮಾಡಣ್ಣ
ಶಿವನಾಮೆಂಬ ರಂಡಿನ ಮಾಡಣ್ಣ
ಕಂಡಿಡಿದು ಲಕ್ಷಣ || ಪ ||
ಹಿಡಿದಿದು ಬಿಡಬಾರದು ಜಾಣ
ಬಿಟ್ಟಿದ್ದಕಿಡಬಾರದು ಕಣ್ಣ
ಹಿಡಿದು ಬಿಡುದು ಎರಡು ಪ್ರಕರಣ
ನಡೆ ನುಡಿ ತೊಡಿ ಶುದ್ಧಿರಲಿ ತರುಣ || ಜೀ ||
ಕಾಯಪುರವೆ ಕಲ್ಯಾಣ
ಮನುರಾಜ ಬಿಜ್ಜಳ ಕೋಣ
ಭಕ್ತಿ ಎಂಬುವ ಬಸವಣ್ಣ
ಜೀವ ಶಿವ ಪ್ರಭು ದೇವ ಮುಕ್ಕಣ್ಣ || ಜೀ ||
ಮುಗ್ಧ ಸಂಗಯ್ಯ ನಿಜ ಶರಮ
ಬಸವಣ್ಣಗ ಬೇಡಿದ ಹಣ
ವೇಶ್ಯಾಂಗನಿ ಮನಿಗ್ಹೋಗಿ ಅಣ್ಣ
ದೋಷ ರಹಿತ ಅನಿಸಿದ ಕರಣ
ಕುಚ ಲಿಂಗೆಂದು ತಿಳಿದು ಪೂರ್ಣ
ಮಲಿ ಪೂಜಾ ಮಾಡಿದ ಧುರಿಣ
ಅವನಂತೆ ಸೌಂದರ್ಯ ನಂಬಿಯ
ಸುಖ ಮುನಿ ಸುಖ ಮಾಡಿದ ಜಾಣ || ಜೀ ||
ಕೊಲ್ಹಾಪುರ ಮಾ ಹೆಣ್ಣ
ಅಲ್ಲಮಪ್ರಭು ಸಿದ್ಧರೇವಣ್ಣ
ಮಲಿ ಮ್ಯಾಲಿಟ್ಟಿದ ತನ್ನ ಚರಣ
ರಕ್ತಕಾರಿ ಹೊಂದಿಳು ಮರಣ
ಧರೆಯೊಳು ಹಿರೇ ಸಾವಳಗಿ ಪಠಣ
ಅಲ್ಲಿ ಶ್ರೀ ಸಿದ್ಧನ ಠಾಣ
ಮಹ್ಮದಿಡಿದ ಆತನ ಚರಣ
ಮಾಡಿದ ಶಿವಶರಣರ ವರಣ || ಜೀ ||
 
೨೪.ಜವಾಬ್: ಶಿವನಾಮಶೀಲವಂತಿಹೆಣ್ಣ
ಶಿವನಾಮ ಎಂಬೋ ಶೀಲವಂತಿ ಹೆಣ್ಣ
ಸಿಗುವುದು ಬಹು ಕಠಿಣ || ಪ ||
ಓಂ ನಮಃ ಶಿವಾಯ ಎಂಬೋ ಪ್ರಣಮದ ಹೆಣ್ಣ
ಉಣಸಲಾರದೆ ಒಗಿದನು ನೋಡಿದ್ದಿಲ್ಲರೆಣ್ಣ
ಸಹಸ್ರ ವರ್ಷ ಮಾಡಿದ ಪಾರಾಯಣ
ಸ್ವಲ್ಪರೆ ತೆರೆದು ನೋಡಿಲ್ಲ ಕಣ್ಣ || ಜೀ ||
ರಂಗ ಮಹಲಿನಳು ಆದ ನಿನ್ನ ಠಾಣ
ನವ ದ್ವಾರಕ ಹರ ಅರಬ ಪಠಾಣ
ಸ್ವಪ್ನ ಸೂಸುಪ್ತಿ ಜಾಗೃತ ಹೆಣ್ಣ
ತುರಾ ಅವಸ್ತೆದಿಂದ ಮಾಡಕ್ಕಿ ಪಾರಾಯಣ || ಜೀ ||
ಕಣ್ಣ ಇದ್ದವರಿಗಿ ಕಾಣಲಾರದ ಹೆಣ್ಣ
ಶರಣರ ಕೈವಶಾ ಆಗ್ಯಾದ ಹೆಣ್ಣ
ಅಣುರೇಣು ತೃಣಕಾಷ್ಠಕ್ಕಿಂತ ಸಣ್ಣ
ಕಂಗಳರಿಗಿ ಕಾಣುವುದು ಹೆಣ್ಣ || ಜೀ ||
ನಂಬಿದರೆ ನೇರಲ ನಿಂಬಿ ಬಣ್ಣದ ಹೆಣ್ಣ
ಹಂಬಲಿಸಿದರೆ ಹಾರಿ ಹೋಯ್ತು ಕರಿ ಮಾರಿ ಹೆಣ್ಣ
ಶಿವನ ಜಡಿದಾಗ ಇತ್ತು ಸಂಬಾವಿತ ಹೆಣ್ಣ
ದುಂಬಿಯಾಗಿ ಹೋಯಿತು ಆಕಾಶದ ಹೆಣ್ಣ
ಭೂಲೋಕದಲ್ಲಿಪ್ರಕಾಶದ ಹೆಣ್ಣ
ನೀಲೂರ ಶರಣರ ಅಂಗಳ ಉಡುಗುವುದು ಹೆಣ್ಣ
ಹಾಲ ಕುಡದು ಹಲಬ್ಯಾನ ಬಾಲ ಪಂಚಮ್ಣ
ಇಲ್ಲಿಂದಲೆ ಬೈಲಡಗಿತು ಬಗಲಾನ ಹೆಣ್ಣ || ಜೀ ||
ಲಾವಣಿ : ಸವಾಲ್ – ಜವಾಬ್ ಪದಗಳು: ೩. ಸಖಿಗಳು ಮತ್ತು ಖ್ಯಾಲಿಗಳು: ಸ್ತುತಿ ಪದಗಳಲ್ಲಿ ಸವಾಲ್ – ಜವಾಬ್: ೨೫. ಸವಾಲ್: ಶಕ್ತಿ ಸ್ವರೂಪ [೨೬. ಜವಾಬ್: ಅದಿಕಿನ್ನ ಅಚ್ಚಿಕಡಿ ಅನಾದಿ]
೨೫.ಸವಾಲ್: ಶಕ್ತಿಸ್ವರೂಪ
ಶಕ್ತಿ ಸ್ವರೂಪ ಹೆಚ್ಚಿಗಾದ
ಬಲ್ಲವರಿಗಿ ಗೊತ್ತಾದ
ವಿರಕ್ತರಿಗಿ ತೊತ್ತಾದ
ಬೇಕಂತ ನಮ್ಮ ಮಾಯಿ
ವಿಶ್ವವ್ಯಾಪಿ ಹೊಂದ್ಯಾಳ ಜಗನ್ಮಾಯಿ || ಜೀ ||
ಪಂಚಭೂತಕ ಸಾಕ್ಷಿ ಹಾಳ
ಷಟ್‌ಸ್ಥಲದ ಕವಡಿಹಾಳ
ಚಿದ್ರೂಪನಲ್ಲಿ ನಿಷ್ಕಳ
ತೊಟ್ಟಿದ್ದಕಿ ತಾಯಿ
ತಾಯಿ ತರ್ಕ ಹಿಡಿಯೋ ಗಂಡ ನಾಯಿ || ಜೀ ||
ಶಿವಾದ್ವೈತ ನಿಜಗುಣ
ಅದರಂತೆ ಬಸವಣ್ಣ ಶಕ್ತಿ ಶರೀರ ಧಾರಣ
ಮಾಡ್ಯಾರ ಇದು ಎಂಥ ಅನ್ಯಾಯಿ
ಅಗಮ ತ್ರಯ ಪ್ರಜ್ಞಾನಕ ಆಶ್ರಯಿ || ಜೀ ||
ಧರೆಯೊಳು ಹಿರೇ ಸಾವಳಗಿ ಸ್ಥಳ
ಸಿದ್ಧಗ ಕಾಳಿ ಕರಣಿ ಮೂಲ
ಶಿವಲಿಂಗಮ್ಮನ ತ್ರಿಶೂಲ
ಮಹ್ಮದ ಮಾಡಿ ಗವಾಯಿ
ಹರದೇಶಂವಗ ಮಾಡಂದ್ರು ಗಿಲಾಯಿ || ಜೀ ||
 
೨೬.ಜವಾಬ್: ಅದಿಕಿನ್ನಅಚ್ಚಿಕಡಿಅನಾದಿ
ಗುರತಖಚ್ಚಿ ಕಿತ್ತೇನು ನಿನ ಮಡ್ಡಿ
ಶಕ್ತಿ ತರ್ಪೆಕಟ್ಟಿ ಶರ್ತಿಲಿ ನೀನು
ತೊಟ್ಟಿ ನಿಂತಿ ಚಡ್ಡಿ || ಜೀ ||
ಆದಿಶಕ್ತಿ ಅಧಿಕೆಂದು ಆಡಬೇಡ ಅಡ್ಡಿ
ಆದಿಕಿನ್ನ ಅಚಿಕಡಿ ಅನಾದಿ ಬಡ್ಡಿ
ಇದರ ಮರ್ಮ ತಿಳಿಯದೆ ಮಾತಾಡ ಬೇಡ
ಮಹಾಗಾಂವಿಯ ಕುಡ್ಡಿ || ಜೀ ||
ಯಕರ ವಕರ ಮಕರ ಮಹಾ ತತ್ವದ ಬಡ್ಡಿ
ನಕರ ಸಿಕರ ಜೊಂಯಿಂಟದೊಳು ಕೂಡ್ಯಾವ ದಡ್ಡಿ
ಕಾಲ ಕೆದರಿ ಕದನಾ ತಗಿಬ್ಯಾಡ ಕಲಬುರ್ಗಿ ಬುಡ್ಡಿ || ಜೀ ||
ಧರೆಯಳು ಹಿರೇ ಸಾವಳಗಿ ನಡುಗಡ್ಡಿ
ಶ್ರೀ ಜಗದ್ಗುರು ಶಿವಯೋಗಿಗಿ ಬೇಡಕೋ ಉಡ್ಡಿ ಒಡ್ಡಿ
ಮಹ್ಮದ ಕವಿಗಾರನ ಮುಂದ
ನಡಿಲಾರದು ನಾಗೇಶವರ ಫಡ್ಡಿ || ಜೀ ||
ಲಾವಣಿ : ಸವಾಲ್ – ಜವಾಬ್ ಪದಗಳು: ೪. ನೀತಿ ಪದಗಳಲ್ಲಿ ಸವಾಲ್ – ಜವಾಬ್: ೩೧. ಸವಾಲ್: ಸಾಕು ಬಿಡು ಕಾಕ ಬುದ್ದಿ [೩೨. ಜವಾಬ್: ಸಾಕೋ ಸಾಕೋ ಈ ಭವ ಇನ್ಯಾತಕೋ]
೩೧.ಸವಾಲ್: ಸಾಕುಬಿಡುಕಾಕಬುದ್ದಿ
ಸಾಕು ಬಿಡು ಕಾಕ ಬುದ್ದಿ
ಮೂಕಾಗಿ ಲೋಕ ಗೆದ್ದಿ
ಏಕ ಜೀವ ಎಲ್ಲರಲ್ಲಿ
ಬೇಕಾದ್ರ ಬಳಸಾಟ
ಸಾಕಾದ್ರ ಬಿಡು ಬಿಟ್ಟರ ಓಡಾಟ || ಜೀ ||
ಕಾಟಕನ ಕಯ್ಯಾನ ಕತ್ತಿ
ಕಿಟಕನೆ ಹಿಡಿದಾನ ಬುತ್ತಿ
ಊಟಕ ಮುಂಚ ಊದಬತ್ತಿ
ಮಠದಾಗ ಗುರು ಇದ್ದರ ಭರ್ತಿ
ಬೇಡಿಕೊಳ್ಳೋ ಜಟಪಟ
ಗುರುಪಾದ ಹಿಡಕೊಳ್ಳೋ ಘಟಮೂಟ || ಜೀ ||
ಸಂದೂಕದೊಳಗ ಇದ್ದ ಗುರುವಿನ
ಮುಂದಕ ತರ್ರಿ ನಾವು ನೀವೆಲ್ಲ
ಕಂದ ಶರಣ ಕರ ಮುಗಿದು
ಬಂದ ಬಗಿನಿಯರಿಗಿ
ಶಿರ ಬಾಗತಾನ ಇಲ್ಲ ಕಪಟ
ಜಟ್ಟನೆತಿಳಿದು ಹಿಂದಿನಾದಿ ಬಿಟ್ಟ || ಜೀ ||
 
೩೨.ಜವಾಬ್: ಸಾಕೋಸಾಕೋಈಭವಇನ್ಯಾತಕೋ
ಸಾಕೋ ಸಾಕೋ ಈ ಭವ ಇನ್ಯಾತಕ ಬೇಕೆ
ಪ್ರಥಮ ಪೈಲೆ ಹುಟ್ಟಿದಿ ಏಕೋ
ಏಕಕ ಮುಂದ ಆಗ್ಯಾದ ಲಾಕಗೋ
ಏಕ ಎಲ್ಲಾನು ಕೂಡಿ ಲೋಕ ಗೆದಿಯಾಗ
ಹಿಂದಿದ್ದ ಜನ ಏನ ಉದ್ದ ಹರಿಯದಕೋ || ಜೀ ||
ಪಂಚ ತತ್ವದ ಘೋಡಾ ದೇಖೋ
ರಜ ತಮ ಸತ್ವದ ಖೋಗಿರ ಹಾಕೋ
ಆತ್ಮರಾಮನ ಸವಾರಿ ಆಗತಾದ
ಲಗು ಮಾಡಿ ಅಕಲದ ಲಗಾಮ ಹಾಕೋ || ಜೀ ||
ಗುರು ಶಿಷ್ಯಂದು ಒಂದೇ ತೂಕೋ
ಶಿಕ್ಷವಾಗಿ ಮುಂದ ಮೋಕ್ಷ ಹೊಂದದಕೋ
ದ್ಯಾಗಾಯಿ ಗುಂಡುನ ಕವಿತಾ ದಯದಿಂದ
ಸಾಲಿ ಕಲತು ನೀ ಸಮಾಜ ಗೆದಕೋ || ಜೀ ||
 ಲಾವಣಿ : ಸವಾಲ್ – ಜವಾಬ್ ಪದಗಳು: ೪. ನೀತಿ ಪದಗಳಲ್ಲಿ ಸವಾಲ್ – ಜವಾಬ್: ೩೩. ಸವಾಲ್: ಸತ್ತರೇನು ಸಂಗಾಟ ಬರುವುದಿಲ್ಲ [೩೪. ಜವಾಬ್: ಸತ್ತರ ಸಂಗಾಟ ಬರುವುದು ವಾರ್ತೆ ಕೀರ್ತಿ]
೩೩.ಸವಾಲ್: ಸತ್ತರೇನುಸಂಗಾಟಬರುವುದಿಲ್ಲ
ಸತ್ತರೇನು ಸಂಗಾಟ ಬರುದಿಲ್ಲ
ಇದು ಬಯಲಿಗಿ ಬಯಲ || ಪ ||
ನಾ ಇರುವ ತನಕ ಊರನ ಮನಿಯೋ
ಸತ್ತ ಮ್ಯಾಲ ಮಣ್ಣಿನ ಕುಣಿಯೋ
ಗಳಸಿಟ್ಟಿನಂತಿದಿ ಬದಕ
ಬೆಳ್ಳಿ ಬಂಗಾರ ಮುತ್ತ ಮಾಣಿಕ
ಅದು ಬರೂದಿಲ್ಲಯಾತಕ || ಜೀ ||
ಬಿಟ್ಟು ನಡದಿ ಎಲ್ಲಿಂದಲ್ಲಿ
ಎರಡು ಕೈಲಿಂದ ಖಾಲಿ
ಬಂದಂಗ ನಡದಿ ಬತ್ತಲೆ
ಯಮಪೂರಕ ಹ್ವಾದಿ ಹೊಂಟ
ಧರ್ಮ ಕರ್ಮದ ಕಟಗೊಂಡ ಗಂಟ || ಜೀ ||
ಸುಣ್ಣದ ಮಡವಿನಂತೆ ಸಂಸಾರ
ತಣ್ಣಗೆಂದು ತಿಳಿಬ್ಯಾಡ ಚೋರ
ಹೆಣಗ್ಯಾಡತಿ ಎಲ್ಲಿತಾನ
ನೀ ಹಚ್ಚಿ ನೋಡೋ ಅಂಜನ
ಇದರೊಳಗ ಸೇರ‍್ಯಾದ ಮಂಜನ
ನೀಲೂರ ದಸ್ತಗಿರಿಯ ಆಟ
ರಹೆ ತೇರಾ ಸಾರಾ ಜೀವನ ಝಾಟ || ಜೀ ||

೩೪. ಜವಾಬ್: ಸತ್ತರಸಂಗಾಟಬರುವುದುವಾರ್ತೆಕೀರ್ತಿ
ಸತ್ತರ ಸಂಗಾಟ ಬರುವದು ವಾರ್ತೆ ಕೀರ್ತಿ ತಿಳಿಪೂರ್ತಿ
ಮಣ್ಣ ಮರಿಯಾಗಿ ಹೋಗುವದು ಮೂರ್ತಿ || ಪ ||
ಸತ್ತರ ಸಂಗಾಟ ಬರುವುದು ಭಕ್ತಿ
ಭಕ್ತಿ ಮಾಡಿದವಂಗೈತಿ ಮುಕ್ತಿ
ಸತ್ತರ ಸಂಗಾಟ ಬರುವುದುಪುಣ್ಯ
ಪುಣ್ಯ ಹೀನ ಅನಿಸುವವ ಟೊಣ್ಯಾ
ಹರದಾಡುತ ಹೋಗುವದು ಮನಸ
ಮನ ನಿರ್ಧರಿಸಿ
ಆಗುವದು ಜಿನಸ
ಈ ಸಂಸಾರ ಅನ್ನುವದು ಕನಸ
ಜೀವ ಇರುವವರೆಗೂ ಗರತಿ
ಹಾರಿ ಹೋದ ಮೇಲೆ ಹಾದರಗಿತ್ತಿ || ಜೀ ||
ಮಾನವ ಆಗಿ ಮಾಡಕೋ ಸಂತಿ
ದಾನವ ಆದ್ರ ಅದ ಹುದಲಂತಿ
ಪರೋಪಕಾರಕ ಕೊಡು ನಾಣ್ಯ
ಪರದೇಶಿಗಿ ಕೊಡಬೇಕು ದೇಣ್ಯ
ಪರಲೋಕ ಆಗೋ ಆಗ್ರಣ್ಯ
ದೇಹ ಆಗಿ ಹೋಗುವದು ನಾಸ
ಬಿದ್ದು ನಾರುವದು ಹಡಿ ಹೊಲಸ
ಈ ಹೇಡಿದು ಏನೈತಿ ಕೆಲಸ
ಆಸ್ತಿ ಜಾಸ್ತಿಯಲ್ಲಿ ಭರ್ತಿ
ತೂಕ ತಗೋ ಸೋಳಾಣಿ ಸೂರ್ತಿ || ಜೀ ||
ಸತ್ತರ ಸಂಗಾಟ ಬರುವದು ಶಾಂತಿ
ಶಾಂತಿ ಇದ್ದಾಂವ ಹೊಳಿವನು ಕಾಂತಿ
ಅರಿತು ಹೊಡಿ ಅನುಭವ ಫಾಣ್ಯ
ಆರೂಢ ದೊರಕುವದು ಅಣ್ಯ
ಶಿವ ಸಿಗುವನು ಸುಬ್ರಹ್ಮಣ್ಯ
ಅನಭಾವಿಗೈತು ಕೈಲಾಸ
ತನುಬಾವಿಗಿ ಇಲ್ಲೆ ರಹಿವಾಸ
ಮನಬಾವಿಗಿ ಸದಾ ವನವಾಸ
ಧರೆಯೊಳು ಹಿರೇ ಸಾವಳಗಿ ಭರ್ತಿ
ಕವಿ ಮಹ್ಮದಸಾಬಗ್ಯಾಕ ಮರತಿ || ಜೀ ||
ಲಾವಣಿ : ಸವಾಲ್ – ಜವಾಬ್ ಪದಗಳು: ೪. ನೀತಿ ಪದಗಳಲ್ಲಿ ಸವಾಲ್ – ಜವಾಬ್: ೩೫. ಸವಾಲ್: ಸತಿಯಿಂದ ಸದ್ಗತಿ [೩೬. ಜವಾಬ್: ಪತಿಯಿಂದ ಪರಲೋಕ]
೩೫.ಸವಾಲ್: ಸತಿಯಿಂದಸದ್ಗತಿ
ಪತಿಯರಿಗೆ ಸತಿಯಿಂದ ಸದ್ಗತಿ
ಅವರವರಿಗೆ ಮಾಹಿತಿ || ಪ ||
ಮಂಡೋದರಿ ಮಹಾ ಪತಿವರ್ತಿ
ಮೀರಿದ ರಾವಳನ ಮದುವೆಯ ಹೆಣ್ತಿ
ಪ್ರಾಣ ಪ್ರತಿಷ್ಠ ಪಡಶ್ಯಾಳ ಆದಿಶಕ್ತಿ
ಯಮ ಧರ್ಮ ಸೋತ ನೋಡಿ ಅಕಿನ ಭಕ್ತಿ || ಜೀ ||
ಅತ್ರಿ ರುಷಿಯ ಅನಸೂಯ ಹಳ ಸತಿ
ಪರೀಕ್ಷಿಸಬೇಕೆಂದ್ರು ತ್ರಿಮೂರ್ತಿ
ಧರಿಸಿ ಬಂದಾರೋ ಕಾವಿ ಕಾಂತಿ
ತೊಟ್ಟಲಾಗ ಹಾಕಿ ಮಾಡಿ ಆರುತಿ || ಜೀ ||
ದಕ್ಷ ಬ್ರಹ್ಮನ ಸತಿ ಪ್ರಸೂತಿ
ಕೊಡಸಿದಾಳೋ ಸಾವಿಜ್ಯ ಮುಕ್ತಿ
ಯಾರಿಲ್ಲ ಅನಬ್ಯಾಡ ಅಡಮುಟ ಕತ್ತಿ
ಹಗಲ ಹಾಡ ನೆಲೆಗಾಣದೆ ಸತ್ತಿ || ಜೀ ||
ದೇಗಾಂವ ಕವಿ ದೇಶಕ ಜಾಸ್ತಿ
ಹಜರತ ಗುರು ಗುಂಡುನ ಸ್ತುತಿ
ಆನಂದರಾಯ ರಾಜೇಂದ್ರ ಸಾರಥಿ
ಸರ್ವರೆಲ್ಲ ಮಾಡಿ ಶರಣಾರ್ಥಿ || ಜೀ ||
 
೩೬.ಜವಾಬ್: ಪತಿಯಿಂದಪರಲೋಕ
ಪತಿಯಿಂದ ಪರಲೋಕ ಐತಿ ಹೆಣ್ಣ
ಪರ ಪುರುಷಾಗ ಇಡಬಾರದು ಕಣ್ಣ
ದೇವೆಂದ್ರಗ ಮನಸೋತು ಅಹಲ್ಯೆ
ಆಗಿ ಬಿದ್ದಾಳ ಪಾಷಾಣ || ಜೀ ||
ಬ್ರಹಸ್ಪತಿ ಹೆಂಡತಿ ತಾರಾ ಪ್ರವೀಣ
ಚಂದ್ರಗ ಮೋಹಿಸಿ ಕೆಟ್ಟಿಳೋ ಚಿಮಣ
ಬ್ರಹಸ್ಪತಿ ಶಾಪಕೊಟ್ಟ ರಾಕ್ಷಿ ಅಂಶಿನೊಳು
ಆಗಿಳು ನಿರ್ಮಾಣ || ಜೀ ||
ಮೂರು ಲೋಕಕ ಪುಂಡ ಅರ್ಜುನ
ಊರ್ವಶಿ ಶಾಪ ಕೊಟ್ಟಳು ನಿನಾಃಕಾರಣ
ಮನಿಯೊಳು ಪ್ರೇಮಿಲಿ ಕರದರ
ವಶ ಆಗಲಿಲ್ಲ ಫಾಲ್ಗುಣ || ಜೀ ||
ಧರೆಯೊಳು ಹಿರೇ ಸಾವಳಗಿ ಪಟ್ಟಣ
ಶ್ರೀಮನ್ ಶಿವಯೋಗಿ ಮುಕ್ಕಣ್ಣ
ಹರದಾಸ ಮಹಮ್ಮದನ ಸಕಿ ಕೇಳಿ
ಬಾಳಗೇರಿ ಪೋರಿ ತಿರವಿತ್ತ ಗೋಣ || ಜೀ ||
ಲಾವಣಿ : ಸವಾಲ್ – ಜವಾಬ್ ಪದಗಳು: ೫. ಶೃಂಗಾರ ಪದಗಳಲ್ಲಿ ಸವಾಲ್ – ಜವಾಬ್: ೩೯. ಸವಾಲ್: ಹೇಡಿ ಗಂಡ [೪೦. ಜವಾಬ್: ಬಂಡ ಪಿಂಡದ ಹೆಂಡತಿ]
೩೯. ಸವಾಲ್: ಹೇಡಿಗಂಡ
ಹೇಡಿ ಗಂಡ ಗಂಟ ಬಿತ್ತು ಎನಗೆ ಖೋಡಿ
ಹಗಲು ಹಾಡೆ ತಿಂತೈತಿ ಬಿಕ್ಕಿ ಬೇಡಿ || ಪ ||
ಹುಡಗಿ ದುಡದು ದುಡದು ಹಾಕಿದೆ ಧಂದಿ ಮಾಡಿ
ಬಡಿದಾಡಿ ಬಡಿದಾಡಿ ಬೆಂಡಾದೆನು ತೋಡಿ
ಉಂಡು ಉಟ್ಟು ಕಂಡಂಗ ಹೇಳತಾನ ಚಾಡಿ || ಜೀ ||
ಬಂಡ ಗಂಡ ಎಂದು ಹೇಳುವೆ ಕೇಳಿರಿ ಜಾಡಿ
ಮನಗಂಡ ಉಂಡು ಮನಗಂವ ಒಂದಿನ ಕೂಡಿ
ಹೆಂಡತಿ ಗಂಡಕ್ಕ ಕೈ ಹಾಕಿದರ ಖಂಡಿತ ಅಳಾಂವ ಹಾಡಿ || ಜೀ ||
ಗಂಡ ಗುಂಡ್ಯಾಡಿ ದಾಡಿ ಎಲ್ಲಿಂದ ರಾಡಿ
ಹೆಂಡತಿ ಮಾತ ಕುಂಡಿಗಿ ವರಸಾಂವ ಕುಲಗೇಡಿ
ಷಂಡನ ಗುಡ ನಾನೆ ಕೂಡ್ಯಾಡಿ || ಜೀ ||
ಒಮ್ಮೊಮ್ಮೆ ಸೀರಿ ಉಡಾಂವ ಮುರಕಾ ಮಾಡಿ
ಜಂಪರ ತೊಟ್ಟು ಹಂಪರಸಾಂವ ಜಿಗದಾಡಿ
ಬುಗಡಿ ಇಟಕಂಡು ತಿರಗಾಂವ ಅರ್ಥಗೇಡಿ || ಜೀ ||
ಮೂಗಿಗಿ ಮೂಗುತಿ ಕಿವಿಯೊಳು ಜುಮಕಿ
ಬುಗಡಿ ಸುಮ ಸುಮನೆ ಯಮಕಿ ಹಾಕಾಂವ
ಗಂಡ ಜೋಗಿಯರಂತೆ ಇರಾಂವ || ಜೀ ||
ನಡಗಡ್ಡಿ ಸಾವಳಗಿ ದಡಿ
ಪ್ರೌಢ ಸಿಂಹದೊಳು ಕಮರಿಯ ಗುಡಿ
ಕವಿ ದಸ್ತಗಿರಿಯ ಖವ್ವಾಲಿ ಮುತ್ತಿನ ಲಡಿ || ಜೀ ||
 
೪೦.ಜವಾಬ್: ಬಂಡಪಿಂಡದಹೆಂಡತಿ
ಬಂಡ ಪಿಂಡದ ಹೆಂಡತಿ ಬಿಡಕಿ
ಕಂಡಂಗೆ ಅಭಂಡ ಬಿಟ್ಟಳೋ ಖಿಡಕಿ || ಪ ||
ಮೂನ್ನೂರ ಅರವತ್ತ ಮಂದಿಗಿ ಇಕಿ ತೊಡಕಿ
ಇನ್ನೂರ ಹದಿನಾರು ಜನರಿಗಿ ಹುಡಕಿ
ನೂರಾ ಎಂಟನೆಯವರ ಖಳಶ್ಯಾಳೋ ಕೆಡಕಿ || ಜೀ ||
ಮೊದಲು ಖೂಳಗಂಡ ಆಳಿದ ಇವಳಿಗಿ ಹುಡಕಿ
ಹಿಂದಿಂದ ಮೂವರಿಗಿ ಆಗಿದಳೋ ಉಡಕಿ
ಆರು ಮಂದಿ ಹೊಡದರ ಇವಳಿಗಿ ಕೊಡಕಿ || ಜೀ ||
ಹತ್ತು ಮಂದಿ ಒತ್ತ್ಯಾಡಿ ಕೊಟ್ಟಾರ ಅಡಕಿ
ಹದಿನಾರು ಮಂದಿ ಹದವಾಗಿ ಉಡಸಿರು ಫಡಕಿ
ಇಪ್ಪತೈದು ಮಂದಿಗಿ ನಿಂತು ನೋಡಕಿ || ಜೀ ||
ಮೂವತ್ತಾರು ಮಂದಿಗಿ ಮುತ್ತಿನ ಹಾರ ಬೇಡಕಿ
ಎಪ್ಪತ್ತೆರಡು ಮಂದಿಗಿ ಸದಾ ಕಾಡಕಿ
ನೂರಾ ಒಂದು ಮಂದಿಗಿ ಆನಂದದಿ ಕೂಡಕಿ || ಜೀ ||
ಕೋಟ್ಯಾನು ಕೋಟಿ ಮಂದಿಗಿ ಹಾಡಕಿ
ಆಟ ನೋಟ ಘಾಟೆ ಕುಂತ ಬೇಡಕಿ
ಇಪ್ಪತ್ತೊಂದು ಸಾವಿರ ಆರು ನೂರಕ್ಕ ಒಡಕಿ || ಜೀ ||
ಧರೆಯೊಳು ಪರಿಪರಿ ಮೆರದಾಡಕಿ
ಹಿರೇ ಸಾವಳಗಿ ಸಿದ್ದಗ ಕರದಾಳಕಿ
ಕವಿ ಮಹ್ಮದನ ಕಾವ್ಯಕ ಸರದಾಳಕಿ || ಜೀ ||
ಲಾವಣಿ : ಸವಾಲ್ – ಜವಾಬ್ ಪದಗಳು: ೫. ಶೃಂಗಾರ ಪದಗಳಲ್ಲಿ ಸವಾಲ್ – ಜವಾಬ್: ೩೭. ಸವಾಲ್: ಈತ ಯಾರ ಸುತನ [೩೮. ಜವಾಬ್: ಇಕಿ ಯಾವುರಕಿ]
೩೭.ಸವಾಲ್: ಈತಯಾರಸುತನ
ಈತ ಯಾರ ಸುತನ ಮಾಮಾ ಮನ್ಮಥನ
ಮಾರಿ ನೋಡೆ ಈತನ || ಪ ||
ತಾರಾ ಪ್ರಿಯ ಚಕೋರ ಚಂದ್ರನ
ಅಹಲ್ಯ ಮೋಹಿತ ದೇವೆಂದ್ರನ
ಇಂದ್ರ ಮಹೇಂದ್ರ ವೃಷಭೇಂದ್ರ
ಮಂದಿರ ಪರ್ವತದೊಳಿರುವ ರುದ್ರನ || ಜೀ ||
ನಿದ್ರಿಯೊಳು ಮುದ್ರಿ ತೋರ‍್ಯಾನ
ರುದ್ರನ ಪ್ರಕಾಶ ಬೀರ‍್ಯಾನ
ಅದ್ರಿ ತದ್ರಿವದ ಚಿನ್ಮಯ ಚಿದ್ರೂಪ
ಲಿಂಗ ಮುದ್ರಿಗಿ ಉಗರೊತ್ತಿ ಹಾರ‍್ಯಾನ || ಜೀ ||
ಕನಸಿನೊಳು ಜಿನಸ ಊರ‍್ಯಾನ
ಮನಸಿಗಿ ಮನಸ ಹಚ್ಯಾನ
ದಿವಸಕ ದಿವಸ ಕನಸ ಮನಸಿನೊಳು
ಅರ ನಿಮಿಷ ಅಗಲದೆ ಇರತಾನ || ಜೀ ||
ಸರದಾರ ಕರ ದಾರ ಬಂದಾನೇನ
ಏನಾರೆ ಅಂದಾನೇನ
ಅಂದಿಗಿಂದಿಗಿ ಎಂದಿಗಾರೆ ಒಂದಿವಸ
ದ್ವಂದ್ವ ಕುಚ ಪಿಡಿದು ನಿಂದಾನೇನ || ಜೀ ||
ಧರಿಗಿ ತಿರಿಗಿದೇನ
ಹೀರೇ ಸಾವಳಗ್ಯಾಗ ಇದ್ದಾನೇನ
ಸಿದ್ದನ ಬುದ್ದಿಯೊಳು ಕುಂತು
ಮಹ್ಮದ ಶುದ್ಧಗೈದು ಎನಗ ತಿದ್ಯಾನ || ಜೀ ||


೩೮.ಜವಾಬ್: ಇಕಿಯಾವುರಕಿ
ಇಕಿ ಯಾವುರಕಿ
ಏನ ಸಕಿ ಜಾನಕಿ || ಪ ||
ಮೈಮಾಟ ಮೇನಕಿ ನುಡಿದಂಗ ಹಾಲಕ್ಕಿ
ಕಡದಂಗ ಧೃವ ಚುಕ್ಕಿ
ಗಿಡಗನಂತ ಹುಡಗಿ ದಿಡಗ ನಡದಾಳೋ
ಕೂಡಕೊಂಡರ ಅಳತಾಳ ಬಿಕ್ಕಿ ಬಿಕ್ಕಿ || ಜೀ ||
ನಡೆಯುತ ಬಂದು ಹೊಡದಾಳ ಧಕ್ಕಿ
ಎರಡು ಭುಜಕ ನಡದಾಳ ತಿಕ್ಕಿ
ಮಿಕ್ಕಿದವರಿಗೆಲ್ಲ ದಿಕ್ಕ ತಪ್ಪಿಸಿ
ಒಕ್ಕಲಾಗಿ ನಡೆದಿಹಳು ಷನ್ಮುಖಿ || ಜೀ ||
ಪಾರ್ವತಿನೆ ಇರುವಳು ಇಕಿ
ಒಂದು ಪಕ್ಷ ಲಕ್ಷ್ಮೀ ಏನಕಿ
ಅಹಲ್ಯ ತಾರಾಮತಿ ದ್ರೌಪತಿ
ರಾಮ ಸೀತನಂಗ ಚೆಲುವಿಕಿ
ಕೈ ಕೈಲಿಂದೆ ಹೋದಳೋ ದುಡಕಿ
ಮಾಯೇ ಯಾರು ತರುವರೋ ಹುಡಕಿ
ಮನಿಮಾರ ಸರ್ವೆಶಾಮಮಾರಿ
ನಾರಿಗಾಗಿ ನಾ ಬೇಡುವೆ ಬಿಕ್ಕಿ || ಜೀ ||
ಧರೆಯೊಳು ಹಿರೇ ಸಾವಳಗಿ ಕಡಕಿ
ಶ್ರೀ ಸಿದ್ಧೇಶ್ವರನಲ್ಲಿ ದುಡಕಿ
ದಸ್ತಗಿರಿ ಬೆಡಗಿನ ನುಡಿ ಕವಿ ಹುಡಕಿ
ನಡೆದರ ಕಾವ್ಯ ಹೇಳಿದರು ಹುಡುಕಿ || ಜೀ ||
ಲಾವಣಿ : ಸವಾಲ್ – ಜವಾಬ್ ಪದಗಳು: ೫. ಶೃಂಗಾರ ಪದಗಳಲ್ಲಿ ಸವಾಲ್ – ಜವಾಬ್: ೪೧. ಸವಾಲ್: ಗಂಡನ ಗಳಕಿ ಎರಡು ಕೈಲಿ ಉಂಡಿ [೪೨. ಜವಾಬ್: ಉಂಡು ಉಂಡಿಲ್ಲನ ಬೇಡ ಘಳಕಿ]
೪೧.ಸವಾಲ್: ಗಂಡನಗಳಕಿ ಎರಡುಕೈಲಿಉಂಡಿ
ಗೆಳದಿ ಗಂಡನ ಮಾಡಿಕೊಂಡ
ಆ ಗಂಡನ ಗಳಕಿ ಎರಡು ಕೈಲಿ ಉಂಡ || ಪ ||
ಕೈಯಿಲ್ಲ ಕಾಲಿಲ್ಲ ಪೈಲೆನಿ ಮಂಡ
ನಾಮಿಲ್ಲ ರೂಪಿಲ್ಲ ತದ್ರುಪ ಗುಂಡ
ಕಣ್ಣು ಮೂಗು ಕಿವಿ ಇಲ್ಲ ತಾಯಿ ಶಿವ ಶಿವ ಅಖಂಡ || ಜೀ ||
ಕೂಡಂವಲ್ಲ ಕಾಡಂವ ಅಲ್ಲ ಕಾಡಿ ಕೂಡಿಕೊಂಡ
ಮಾಡಂಲ್ಲ ಮಟ್ಟಂವಲ್ಲ ಅರಿತಿರುವೆನು ಷಂಡ
ಈ ಷಂಡನ ಮಾಡಿಕೊಂಡು ಕಡಿಗೈತು ದಂಡ || ಜೀ ||
ಕುಲಾನಿಲ್ಲ ಛಲಾನಿಲ್ಲ ಕುಡಿತಾನ ಹೆಂಡ
ಸತ್ತ ಪಶು ಹೊತ್ತ ತಿರಗವ ಸದಾ ತಿಂತಾನ ಖಂಡ
ಮಾದಿಗರ ಚನ್ನಯ್ಯನಲಿ ಅಂಬಲಿ ಸುರಿದು ಎಬಶ್ಯಾನ ಹೊಲಿಬಂಡ || ಜೀ ||
ಮೂವತ್ತು ಮೂರು ದೇವತೆಗಳು ಆತನ ಹಿಂಡ
ಶರಪಿನ ವಸ್ತು ಕೊರಳಾಗ ಚೌರಿಯ ಝಂಡ
ಅಖಿಳಾಂಡ ಕೋಟಿ ಬ್ರಹ್ಮಾಂಡ ಅವಗ ಆಡತೈತಿ ಕೊಂಡ || ಜೀ ||
ಧರೆಯೊಳು ಹಿರೇ ಸಾವಳಗಿ ಗ್ರಾಮೈತಿ ಪುಂಡ
ಜಗದ್ಗುರು ಶ್ರೀ ಸಿದ್ಧಗ ಸದಾ ಹಸಿರು ಝಂಡ
ಕವಿಗಾರ ಮಹ್ಮದನಿಂದ ನಾನು ಮುತ್ತೈತನ ಕಂಡ || ಜೀ ||
 
೪೨.ಜವಾಬ್: ಉಂಡುಉಂಡಿಲ್ಲನಬೇಡಘಳಕಿ
ಉಂಡು ಉಂಡಿಲ್ಲನ ಬೇಡ ಘಳಕಿ
ಆ ಪುಂಡ ಗಂಡ ಕಂಡು ಹಿಡಿದು ಮಾಡಿದನು ಖಳಕಿ || ಪ ||
ಸಾವಿರದೆಂಟು ಬ್ರಹ್ಮಾಂಡ ಸೇರಿ ಮಾಡಿದನು ಹೊಳಕಿ
ಕೈ ಕಾಲು ಇಲ್ಲದ ಶಿವ ತಿಳಿ ತಿಳಿ ನಳಕಿ
ಚಿನ್ನದ ಚಿತ್ಕಾಲ ಚಿದ್ಬಂದು ಚಿತ್ರದ ಮೊಳಕಿ || ಜೀ ||
ಇಚ್ಛದ ಇಲಿ ಮಡಿ ಕಡಿದಿದು ನೋಡಿ ಅಳತಿದ ಬಿಕ್ಕಿ ಬಿಕ್ಕಿ
ಶಿವನಿಗೆ ಅರಿಯದೆ ಸಿಂಪಿಗ್ಯಾನ ಕೈಯೊಳುಸಿಕ್ಕಿ
ಶಿವ ನಿಜ ರೂಪ ತೋರಿಸಿ ಬಿಟ್ಟಿಲ್ಲೆನ ತಿಕ್ಕಿ || ಜೀ ||
ಡಂಬರ ಚೆನ್ನಿ ಕತ್ತಿಗಿ ಹೊತ್ತು ಶಿವಾ ತಂದಾನಂದಿ ಕರಕಿ
ನೀಲೂರ ನಂಬೆಕ್ಕನ ಮನಿಗಿ ಶಿವ ಸಾಂಬನ ಹರಕಿ
ಅತ್ರಿ ಅನುಷ್ಠಾನ ಮೆಚ್ಚಿಕೊಟ್ಟ ಕರುಣೇಶ ಕರಕಿ || ಜೀ ||
ಇಂದ್ರನ ಗುಡ ಯುದ್ಧ ಮಾಡಿ ಬಸವ ಐಶ್ವರ್ಯ ಗೆದ್ದ ದುಡಕಿ
ಇಂದ್ರ ವಿಷ್ಣು ಬ್ರಹ್ಮ ಮೂವರು ಅತ್ತಿರು ಮಿಡಕಿ
ಶಿವ ಬಸವನ ಗುಡ ಯುದ್ಧ ಮಾಡಿದನು ಹುಳಗಡಕಿ || ಜೀ ||
ಧರೆಯೊಳು ಹಿರೇ ಸಾವಳಗಿ ಗ್ರಾಮ ಐತಿ ಕಡಕಿ
ಶ್ರೀಮನ್ ಮಹಾ ಶಿವಯೋಗಿದು ವಾಹನ ಪಲ್ಲಕ್ಕಿ
ಕವಿಗಾರ ಮಹ್ಮದನ ಖ್ಯಾಲಿ ಮಾಡಿದ ಹರದಿ ಹಾದರ ಹುಡುಕಿ || ಜೀ ||
 ಲಾವಣಿ : ಸವಾಲ್ – ಜವಾಬ್ ಪದಗಳು: ೫. ಶೃಂಗಾರ ಪದಗಳಲ್ಲಿ ಸವಾಲ್ – ಜವಾಬ್: ೪೩. ಸವಾಲ್: ತಿಂಡಿಗಿ ಬಂದಳಾ ಪೋರಿ [೪೪. ಜವಾಬ್: ಕುಂಡಿ ತಿರವ್ಯಾನ ಚೋರ]
೪೩.ಸವಾಲ್: ತಿಂಡಿಗಿಬಂದಳಾಪೋರಿ
ಹಿಂಡಿ ತಿಂದು ತಿಂಡಿಗಿ ಬಂದಾಳ ಪೋರಿ
ಖಿಂಡಿ ಬಿಟ್ಟು ಫಂಡಿಲೆತ್ತಿ ತೋರಶ್ಯಾಳ ಉಟ್ಟಂತ ಗಗ್ಗರಿ || ಪ ||
ಸ್ವಚ್ಛ ಪ್ರಕಾಶ ಅಚ್ಚ ಬಿಳಿದು ನೋಡ್ಯಾಳಪ್ಪ ಹೋರಿ
ಅಚ್ಚ ಬಿಚ್ಚಿ ಮುಚ್ಚ ತೆರದು ಹೊಡಿ ಅಂತಾಳ ಹಾರಿ
ಪೋರಿ ಹಾರಿ ರುಚಿಗಾಗಿ ಹಾಕ್ಯಾಳ ಎಂಬತ್ನಾಲ್ಕು ಫೇರಿ || ಜೀ ||
ರಂಡಿಯಾಗಿ ದಂಡಿಕಟ್ಯಾ ಬೈರುಂಡಿ ಮುಂಡಿ ನಾರಿ
ಕುಂಡಿತಾನ ಕೂದಲ ಬಿಟ್ಟು ಹೆಂಡಿ ಹೊತ್ತಾಳ ಚೋರಿ
ಪುಂಡ ಗಂಡನ ಕೊಳ್ಳಿಗಿ ಬಿದ್ದು ಹೊಡದಾಳ ಹಕಾರಿ || ಜೀ ||
ರಬಸದಿಂದ ಕುಬಸ ಹರಕೊಂಡು ನಗತಾಳ ಚುಲಬುರಿ
ಉಬ್ಬಸ ಹೆಚ್ಚಾಗಿ ಉಬ್ಬಿತು ಪಿಂಡದ ನಗಾರಿ
ಘಾರಿ ಕುರಡಗಿ ಕುಣಿಯುತ್ತ ತಿಂದು ಇಟ್ಟಿತು ವಾಕರಿ || ಜೀ ||
ಸುಬ್ಬಿ ಉಬ್ಬಿ ಮಬ್ಬಿಲೆ ನಡದಾಳ ಕುಂಡಿ ಠಿಗರಿ
ರಂಗ ಸಂಗ ಕೊಟ್ಟ ಬಡಿದ ತೊಡಕಲದಾಗ ತಗೋರಿ
ಕುಂಡಿಯ ಸೊಂಟ ವಾರಿಯಾಗಿ ಖಂಟ ಮುರದಿತ್ತು ಬರೋ ಬರಿ || ಜೀ ||
ಅಕ್ಕಾ ಪಕ್ಕಾ ಯಾರು ಇಲ್ಲ ಸಿಕ್ಕಾಗ ಸಿರಚೋರಿ
ತುಕ್ಕ ಹಿಡಿಯುವ ರೊಕ್ಕ ಬಿಡಬೇಡಿ ಲೆಕ್ಕಿನ ಸಿರಿ
ಸೀರಿಗಿ ನಾರಿ ವಾರಿ ಮಾಡಿ ಉಟ್ಟಿಳು ಪಾರನ ಪರಬಾರಿ || ಜೀ ||
ಉಟ್ಟ ಸೀರಿ ದಿಟ್ಟ ಕಳದು ಎಳದು ಮೂರು ಬಾರಿ
ಅಳದ ನೋಡಿದ ಕಳದ ರಾತ್ರಿ ಕತ್ತಲ್ಯಾಗ ಕಿರಿಕಿರಿ
ಕಿರಿ ಕಿರಿ ತಾಳಲಾರದೆ ತನ್ನ ತಾನೆ ಸೇರಿಳು ಶಿವಪುರಿ || ಜೀ ||
ಧರೆಯೊಳು ಹಿರೇ ಸಾವಳಗಿ ಸಿದ್ದನ ಕಮರಿ
ಹರದಾಸ ಮಹ್ಮದ ತಿರವಿದ ಅರವಿನ ಠಿಗರಿ
ಠಿಗರಿಯ ನೆರಳಲ್ಲಿ ಬುಗರಿ ಆಡಿದ ಕಂದ ದಸ್ತಗಿರಿ || ಜೀ ||
 
೪೪. ಜವಾಬ್: ಕುಂಡಿತಿರವ್ಯಾನಚೋರ
ಹಂಡಪಾರ ಬಂಡ ಮಾಡಿ ಗಂಡಂತಾನ ಜೋರ
ಗಂಡಿನ ಗುರ್ತ ತುರ್ತಂದರ ಕುಂಡಿ ತಿರವ್ಯಾನ ಚೋರ || ಪ ||
ನೆಟ್ಟಿನ ಮಾತು ನೆಟ್ಟಗ ಆಡಿದರ ಹಟ್ಟಂಗ ಬರೋಬರ
ಸಿಟ್ಟಿಗಿ ಬಂದು ಶಂಟ ಹರಕೊಂಡ ತನ್ನ ತಾನೆ ತರಾತುರ
ಬಂಡನ ಕುಂಡ್ಯಾಗ ಗುಂಡಿಟ್ಟು ಹೊಡಿರಿ ಕುಟ್ಟಿದಂಗ ಖಾರ || ಜೀ ||
ಗಂಡುಗಲಿ ಗಂಡನ ಮಾತು ರುಂಡ ಮಲಿರುಂಡ ಹಾರ
ಕಣ್ಣು ಮುಚ್ಚಿ ಕಚಿ ಪಿಚಿ ಆಣಿ ತುಳಿದಂಗ ಬಾವಾ ಪೀರ
ಗಚ್ಚಿನ ಗ್ವಾಡ್ಯಾನ ಗುಂಡ ಹೊಡದಂಗ ಷಂಡನ ಹಣಿಬಾರ || ಜೀ ||
ಹಿಜಡ್ಯಾನ ಹಿರ್ಸ ಹೊರ್ಸಿಗಿ ಬಾರಿ ಅರ್ಸಿಗಿ ಆಸರ
ಸಣ್ಣ ಪಾರಗ ಕಣ್ಣ ಹೊಡಿತಾನ ಇಲ್ಲದೆ ಬ್ಯಾಸರ
ಹಗಲು ರಾತ್ರಿ ಬಗಲಾಗ ತಿಕ್ರಿ ತಗೋದಿಲ್ಲ ಬಸರ || ಜೀ ||
ಮಣ್ಣ ಮಡಕ್ಯಾಗ ಗಿಣ್ಣಕಾಸಿ ಬೇಡತಾದ ಕಣ್ಣಿ ಮಸರ
ಕಣ್ಣಿಲ್ಲ ಇವಗ ಕಾಮಣಾಗ್ಯಾದ ಕಂಡವರಿಗಂತ ಹಸರ
ಅಯ್ಯಯ್ಯೋ ಕಾಮಣೆಂತಾದು ಹಲ್ಲಿಗೆ ಮಲ್ಲಿ ಬಸರ || ಜೀ ||
ಕೊರಳಲ್ಲಿ ಕವಡಿಸರ ಹಿರೋಡ್ಯಾ ಇವನ ಹೆಸರ
ಕರಿಯದೆ ಕರದಲ್ಲಿ ಬರತಾನ ಬದ್ದಗೇಡಿ ಬ್ಯಾಸರ
ಕಣ್ಣ ಮುಚ್ಚಿ ಕತ್ತಲ್ಯಾಗ ಇರತಾನ ಮಾಡಿದಂಗ ಇಸಾರ || ಜೀ ||
ಧರೆಯೊಳು ಹಿರೇ ಸಾವಳಗಿ ಧರಿಗಿರಿ ಧರಿಸುರ
ಶ್ರೀಮನ್ ಶಿವಯೋಗಿ ನೆನದಲ್ಲಿ ವರಪುರ
ಕಂದ ದಸ್ತಗಿರಿ ವೃಂದಗ ಬೆಳಗಿದ ಕರ್ಪೂರ || ಜೀ ||
ಲಾವಣಿ : ಸವಾಲ್ – ಜವಾಬ್ ಪದಗಳು: ೫. ಶೃಂಗಾರ ಪದಗಳಲ್ಲಿ ಸವಾಲ್ – ಜವಾಬ್: ೪೫. ಸವಾಲ್: ಸೀರ‍್ಯಾಗ [೪೬. ಜವಾಬ್: ದೋತರದಾಗ]
೪೫. ಸವಾಲ್: ಸೀರ‍್ಯಾಗ
ಜಗವೆಲ್ಲ ಹುಟ್ಯಾದ ಸೀರ‍್ಯಾಗ
ನಿನಗೇನ ಗೊತ್ತ ಪಿಚ್ಚ ಗಣ್ಣ ಪೀರ‍್ಯಾಗ
ನಿಮ್ಮಂತ ಚೌರೆ ಐಂಸಿ ಹುಳ ಎಲ್ಲಾ ಹುಟ್ಯಾವ
ಇದೆ ನಮ್ಮ ಸೀರ‍್ಯಾಗ || ಜೀ ||
ಚಲ್ಲಾ ಪಿಲ್ಯಾ ಆಗಬ್ಯಾಡ ವಾರ‍್ಯಾಗ
ಇಲ್ಲೆ ನಿಂದು ಪೌರುಷ ಕೇರ‍್ಯಾಗ
ಕೋತಿ ಮರಿ ಹಂಗ ಎಲ್ಲಿ ಕುಂತಿತೇನೋ
ಯಾ ಗುಡ್ಡದಾನ ವಾರ‍್ಯಾಗ || ಜೀ ||
ದೇಶದೊಳು ಹಿರೇ ಸಾವಳಗಿ ಜಾಗ
ಸಿದ್ಧ ನೆನದಾನೋ ಧರಿವಳಗ
ದಸ್ತಗೀರ ಹಿಂಗ ಬಂದ ಹೇಳತಾನ
ಬೆಲಿಯಿಲ್ಲ ನಾರಿಗ || ಜೀ ||
 
೪೬. ಜವಾಬ್: ದೋತರದಾಗ
ಜಗವೆಲ್ಲ ಹುಟ್ಯಾದಂತಿ ಸೀರ‍್ಯಾಗ
ನಿನಗೇಗೂ ಪಿಚ್ಚಗಣ್ಣ ಪೋರಿಗ
ಮೊದಲೆ ಕೇಳ ನಮ ದೋತರದಾನ
ನೀರ ಬಿದ್ದಾವ ಬಚ್ಚಲ ಮೋರ‍್ಯಾಗ || ಜೀ ||
ಎಲ್ಲಾ ಮಂದಿ ಹುಟ್ಯಾದಂತಿ ಸೀರ‍್ಯಾಗ
ಸೀರಿ ಇಲ್ಲದ ಏಸ ಮಂದಿ ಹುಟ್ಯಾರ ಕಡಿಗ
ನಾಯಿ ನರಿ ಕುರಿ ಕೋಳಿ ಹುಟ್ಯಾವೇನ
ಇದೆ ನಿನ್ನ ಸೀರ‍್ಯಾಗ || ಜೀ ||
ಸೀರಿ ನಿಂದು ನೇಯ್ದಾರ ಯಾವೂರಾಗ
ಶಂಬರ ವರ್ಷ ನಂಬರ ಶರಗೀಗ
ಮೂಗ ಮಾಡಿದವಗ ಮೊದಲೆ ಮರತಿದಿ
ನೆನಸೆ ಮೂಗುತಿ ಮಾಡಿದವಗ || ಜೀ ||
ದೇಶದೊಳು ವಾಸ ಬಿದನೂರ ಜಾಗ
ಶರಣು ಬಸಯ್ಯ ಬಂದು ಸಭಾದಾಗ
ಸಖಿ ಮಾಡಿ ಹೇಳ್ಯಾರ ಜನರೀಗ || ಜೀ ||

